
رووداو - هەولێر
هەریەك لە دیوانی چاودێریی دارایی و سەرۆكایەتی داواكاری گشتی داوای بەدواداچوون بۆ دۆسیەی 
فەرمانبەرێك دەكەن كە بەناونیشانی )یاریدەدەری پزیشك( چەند ساڵێكە دەوام دەكات، بەڵام نەك 
هەر بڕوانامەی یاریدەدەری پزیشــكی نییە، بەڵكو لە بەدواداچوونێكی فەرمانگەی تەندروســتیی 

هەولێردا دەركەوتووە كە نەخوێندەوارە.
ئێستاش داوا دەكرێ كە بڕیار لەسەر پێكهێنانی لێژنەیەك بدرێ بۆ دابەزاندنی مووچەی 
ئەو فەرمانبەرە كە تائێســتا مانگانە ملیۆنێك و 88 هەزار دینار بووە. ناونیشانەكەشــی 

بگۆڕدرێ بۆ )ی.برینپێچ( یان )بەردەست(.
ئەو لێژنەیەی كاری لەســەر دۆســیەی ئەو فەرمانبەرە كردووە، بۆی دەركەوتووە 
كە هەڵە لە بڕوانامەكەیدا هەیە و دەڵێت: "هیچ جۆرە بەڵگەنامەیەكی دامەزراندن 
لەنێو دۆسیەكەیدا نەبووە، بە تایبەت بڕوانامە". فەرمانگەی داواكاری گشتیی 
هەرێمی كوردســتانیش لە نووســراوی خۆیدا لەسەر ئەو دۆسیەیە، كاری 
ئەو فەرمانبەرەی بە "ئینتیحالی سیفەی كەسی و ئەنجامدانی تەزویر 
و ئیختلاســی پارەیەكی زۆر" ناو بردووە، بەڵام لە هیچیەك لە 

نووسراوەكاندا باسی دادگایی ئەو كەسە نەكراوە.

راپۆرتە هەواڵ

 )فۆتۆ: رووداو(

گروپێكی داعش لە مەخموور دەستگیردەكرێن
رووداو - هەولێر

رۆژی 2017/2/12 ئەنجوومەنی ئاسایشــی هەرێمی كوردســتان دانپێدانانی "گرووپێكی ســەر بە داعش"ی بڵاوكردەوە، كە ویستویانە 
لــە هەڵەبجەوە بپەڕنەوە ســنووری دەســەڵاتی داعش، بــەڵام لە مەخموور دەســتگیركراون. بەپێی راگەیەنراوەكەی ئەنجوومەنی ئاســایش 

"سەرپەرشتیاری گرووپەكە )هاوار یوسف غەفور( لەڕێگەی تۆڕە كۆمەڵایەتییەكانەوە بە هاوكاری تیرۆریستی داواكراو "شكار پۆڵا" پەیوەندی 
كردووە بە گرووپی تیرۆریستی )بەرەی نووسرە(" هەروەها "تەواوی گرووپەكە بەیعەتیان بە داعش داوە و بڕیاری چوونە نێو داعشیان داوە. دواتر 

لەسەر داوای تیرۆریست )ئەبو یاسر( لە هەڵەبجەوە بە رێكەوتوون بۆ نێو داعش، بەڵام لە مەخموور دەستگیركراون".

نەخوێندەوارێك چەندین ساڵە یاریدەدەری پزیشكە

داعش بەزەیی 
بەو دەستانەشدا نەهات كە نانی دەدانێ

خوێندكارێكی كورد چینییەكان فێری كوردی دەكات

هیڤیدار ئەحمەد
رووداو – هەولێر

و  دارایــی  چاودێــری  دیوانــی  لــە  هەریــەك 
سەرۆكایەتی داواكاری گشتی لە هەرێمی كوردستان، 
داوای بەدواداچوون بۆ دۆسیەی فەرمانبەرێك دەكەن 
كە لە یەكێك لە فەرمانگەكانی هەرێمی كوردســتان 
بەناونیشــانی )یاریدەدەری پزیشك( دەوام دەكات، 
بەڵام دەركەوتووە ئەو كەسە بڕوانامەی یاریدەدەری 
پزیشــكی نییە و لــە بەدواداچوونێكــی فەرمانگەی 
تەندروســتیی هەولێریشــدا بە "نەخوێندەوار" ناوی 

هاتووە.
دیوانی چاودێری دارایی هەرێمی كوردســتان بە 
نووســراوی ژمــارە 171 كــە لــە رۆژی 2016/5/4 
دەرچــووە، داوای لــە وەزارەتی دارایــی و ئابووری 
كردووە، بە ناونیشانی )لابردنی سەرپێچی(یەك. لە 
نووســراوەكەدا هاتووە :"بەپێی ئەو زانیاریانەی بە 
دیوانمان گەیشتووە، بەڕێز )ص.ع.م( كە فەرمانبەرە 
لە بەڕێوەبەرایەتیی تەندروستیی هەولێر و تەنسیبە 
كەركــووك،  تەندروســتیی  بەڕێوەبەرایەتیــی  لــە 
ناونیشــانەكەی )ی.پزیشــكە( بەبــێ ئــەوەی هیچ 

بڕوانامەیەكی لەو بوارەدا هەبێ".
نووســراوەكەی دیوانی چاودێری دارایی ئاماژەی 
بەوە داوە كە بەڕێوەبەرایەتیی گشــتی تەندروستی 
هەولێر دوو فەرمانی كارگێڕیی دەركردووە بە گۆڕینی 

ناونیشان و هەمواركردنەوەی مووچە و دەرماڵەكەی، 
فەرمانی ژمارە 949 لە 2015/1/27 فەرمانی ژمارە 
13805 لە 2015/9/22، بەڵام گەنجینەی كەركووك 
لــە پارێــزگای هەولێــر فەرمانەكانیــان جێبەجــێ 

نەكردووە".
دیوانی چاودێری دارایی داوا دەكات بەدواداچوون 
بكرێ بۆ "لادانی ئەو سەرپێچییە" و بەپێی بڕوانامە و 
ناونیشانی راستەقینەی خۆی مووچە و دەرماڵەی بۆ 

خەرج بكرێ و جیاوازییەكانیشی لێ وەربگیرێتەوە.
بەپێــی ئــەو دۆكیۆمێنتانەی دەســت )رووداو( 
كەوتــوون، بەڕێوەبەرایەتیی گشــتی تەندروســتیی 
هەولێر ئاگاداری ئەو دۆســیەیە. رۆژی 2015/9/22 
فەرمانێكــی كارگێڕی بە ژمــارە 13805 دەركردووە 
)ص.ع.م( مووچــەی  راســتكردنەوەی  داوای  و 
ی بــە ناونیشــانی )ن.كارامــە( كــردووە. هەروەها 
داوای كــردووە جیاوازیــی مووچەكــەی لە رێكەوتی 

2014/1/2ـەوە لێ وەربگرنەوە.
بەپێی زانیارییەكانی )رووداو(، لێژنەیەكی پێنج 
كەسی پێكهێنراوە بۆ پێداچوونەوە بە مووچەی ئەو 
كارمەندە و كارمەندێكی دیكە، مووچەی )ص( پێشتر 
ملیۆنێــك و 88 هەزار دینار بووە، داواكراوە بكرێتە 
609 هەزار دینار. هەروەها لە بەشی بڕوانامەكەشی 
نووسراوە "نەخوێندەوار". بەڵام بەپێی زانیارییەكانی 
)رووداو( ئەو فەرمانە كارگێڕییەی بەڕێوەبەرایەتیی 

گشتیی تەندروستی هەولێر جێبەجێ نەكراوە.

ئــەو لێژنەیــەی كاری لەســەر دۆســیەی ئــەو 
فەرمانبــەرە كردووە، بــۆی دەركەوتــووە كە هەڵە 
لــە بڕوانامەكەیــدا هەیــە و دەڵێــت: "هیــچ جۆرە 
بەڵگەنامەیەكــی دامەزرانــدن لەنێــو دۆســیەكەیدا 
نەبــووە، بــە تایبــەت بڕوانامــە. 25%ی دەرماڵەی 
بڕوانامــەی بۆ خەرج دەكرێ، تاوەكو ئێســتا. %50 

دەرماڵەی ترسناكی بۆ خەرج دەكرێ".
لێژنەكە كە ئەنجامی لێكۆڵینەوەكەی ئاراستەی 
بەڕێوەبەری گشتی تەندروستی هەولێر، بەڕێوەبەری 
كارگێــڕی و بەڕێوەبەری دەرماڵەكان كردووە، داوای 
كــردووە بڕیار لەســەر پێكهێنانــی لێژنەیەك بدرێ 
بە مەبەســتی دابەزاندنی مووچــەی ئەو فەرمانبەرە 
بەپێــی بڕوانامەكــەی. هەروەهــا ناونیشانەكەشــی 
لــە )ن.كارامــە( بگۆڕدرێ بــۆ )ی.برینپێــچ( یان 
)بەردەســت(. رەزامەندیش بدرێ لەسەر دابەزاندنی 

دەرماڵەی بڕوانامەكەی لە 25%ـەوە بۆ %15.
بــە تەنیا دیوانــی چاودێری دارایی لەســەر ئەو 
دۆســیەیە نەهاتووەتــە دەنگ، بەڵكــو فەرمانگەی 
داواكاری گشــتیی هەرێمــی كوردســتانیش داوای 
بەدواداچوونی كردووە. لە نووسراوێكی سەرۆكایەتی 
داواكاری گشتیدا بە ژمارە 641 كە لە 2016/11/27 
دەرچووە، هاتووە "وێنەیەك لە یاداشتی هەواڵدەرێك 
لەگــەڵ هاوپێچەكانــی بۆتــان دەنێریــن تایبەت بە 
ئینتیحالی ســیفەی كەســی و ئەنجامدانی تەزویر و 
ئیختلاســی پارەیەكــی زۆر كە بــە 50 ملیۆن دینار 

دەخەمڵێنــرێ لەلایــەن هەر یەك لــە )ص.ع.م( و 
)د.ع.م( لــە بەڕێوەبەرایەتی بەشــی كەركووك لە 

فەرمانگەی تەندروستی هەولێر، كراوە". 

ئەیوب نووری
رووداو - مووسڵ

یەكشــەممەی پێشــوو لــە مووســڵ بــووم، بە 
نیازبووم راپۆرتێك لەســەر ترســی خەڵك لە شانە 
نوســتووەكانی داعش لە دیوی رۆژهەڵاتی مووســڵ 
ئامادە بكەم. بەرەبەیانی زوو گەیشــتینە مووســڵ، 
شــار تازە خەریــك بوو بە خەبــەر دەهات. دەنگی 
تەقــەی تفەنــگ و بۆردومــان نەدەبیســترا، تەنیا 
دەنگی فڕۆكە جەنگییەكانی هاوپەیمانان لە پشــت 

هەورەكانەوە دەهات. 
پــاش تێپەڕاندنــی چەندیــن خاڵی پشــكنین و 
وەڵامدانــەوەی پرســیاری ســەربازە شــەكەتەكانی 
ســوپای عێراق، گەیشــتینە گەڕەكــی "ئەلزهوور". 
یەكســەر بیرم هاتەوە من سێ مانگ پێشتریش لەو 
گەڕەكە بووم، ئەوكات سوپای عێراق و داعش شەڕی 

ماڵ بە ماڵیان تێدا دەكرد. 
خەڵكێكی زۆر بــەدەرەوە نەبوون، بۆیە رووم لە 
خواردنگەیــەك كرد كــە دەكەوتە نزیك فولكەیەك، 
دەمویســت خەڵكێــك بدۆزمــەوە قســەیان لەگەڵ 
بكەم. خواردنگەكە بە پێچەوانەی شــارەكە جمەی 
دەهات. خەڵكی ئاسایی و سەربازانی سوپای عێراق 
هاتبــوون بۆ نانی بەیانی پاچە بخۆن، كە مووســڵ 

پێی بەناوبانگە.
لەنێو خواردنگەكەدا، مەنجەڵێكی گەورەی پاچە، 
پڕ لە مێشك و ریخۆڵە و قاچی مەڕ، هەڵمی لێ بەرز 
دەبووەوە، خەڵكانێكی زۆریش نانیان وردكردبووە ناو 

قاپەكانیان و سەرەیان گرتبوو..
قەبارەی شــوێنەكە، قەرەباڵخی و دەنگەدەنگ و 

لە پاڵ هەموو ئەمانەشدا هەڵمی مەنجەڵە پاچەكە، 
دیمەنــی كارگەیەكــی قەرەباڵخی بــە خواردنگەكە 
دابوو. نیــوەی موشــتەرییەكان ســەربازانی هێزی 

تایبەتی سوپای عێراق بوون.
لە تەنیشــت مەنجەڵە زەبەلاحەكە، دوو چایچی 
بەردەوام چاییان تێدەكرد بۆ ئەو كەسانەی تازە لە 
خواردنی پاچەكەیان ببوونەوە، دەیانویست چەوریی 

و رۆنی پاچەكە بە چایی كوڵاو بشۆنەوە. 
بــەدەم تەماشــاكردنی قەرەباڵخییەكــەوە چاوم 
كەوتە ســەر پیاوێــك كە بۆ یەك چركــەش وازیان 
لێی نەدەهێنا بە تەنیا بێت، بەردەوام دوو یان سێ 
كــەس بــە دەوریەوە بوون، ئیدی یان ئــەوان داوای 
شتێكیان لەو دەكرد، یان ئەو شتێكی بەوان دەگوت 
و جێیاندەهێشــت. پیاوەكــە چاكەتێكــی چەرم و 
بلوزێكی لەبەر بوو، ریشی پاك تراشیبوو، خوارەوەی 
سمێڵیشــی بە جوانی رێك كردبوو. لە سەركردەی 
گروپێك دەچوو كە راوێژكارەكانی دەورەیان دابێت.

كێیــە و گوتیــان خاوەنــی  كــرد  پرســیارم 
دەگــەڕام  كاتێكــدا  دوای  بــە  خواردنگەكەیــە. 
هیچكــەس ســەرقاڵی نەكردبێت، ئــەو دەرفەتەم 
دەستكەوت و چوومە لای. ناوی حاجی ناسر بوو. 
ئەگەرچی ناوەكەی لە ناوی كەسێكی پیر دەچوو، 
بــەڵام خــۆی گەنــج و دڵتــەڕ بــوو. باڵەخانەكە 
خانــووی باپیری بــوو، ئەو خــۆی كردبووی بەو 

خواردنگە گەورە و بەناوبانگە.
حاجی ناسر بزنسمەنێك بوو بە مانای تەواوی 
وشــە. توانیبــووی بە درێژایی دەیــەی رابردوو و 
لەنــاو ئــەو هەموو شــەڕ و ئاژاوە و پشــێوییەی 
مووســڵدا خواردنگەكەی بــە كراوەیی بهێڵێتەوە. 

بەڵام ئەمە ئاســان نەبووە و وەك خۆی دەیگوت، 
گروپــە چەكدارە تونــدڕەوەكان ژیانیــان لێ تاڵ 
كردبوو. لە 2005 ئەلقاعیدە ناچاری كردبوو ناوی 
شــوێنەكە بگۆڕێت و زەكاتیش بــدات. لە ماوەی 
دەســەڵاتی داعشیشــدا جارێكی دی ناچار كرابوو 
ناوی شــوێنەكە بگۆڕێت، ئێســتاش كە ســوپای 
عێراق هاتبوونە ناو ئەو بەشــەی مووسڵ، ئەو بۆ 

جاری سێیەم ناوی خواردنگەكەی گۆڕیبوو.
داعــش زیاتر لە دوو ســاڵ لە مووســڵ حوكمی 
كرد، حاجی ناســر چیرۆكــی زۆری ئەوانــی لابوو. 
وەك خــۆی دەیگێڕایــەوە چەكدارانــی داعــش هەر 
كاتێك حەزیان بكردبایــە دەهاتن بۆ پاچەخواردن. 
بە گوتــەی حاجی ئەوان هەندێكجــار پارەیان دەدا 
و هەندێكجاریش تەنانەت سوپاسیشیان نەدەكرد و 

دەردەچوون. چەكداری زۆربەی ناوچەكانی جیهانی 
بینیبوو، لەوانەش عەرەب، خەڵكی باكووری ئەفریقا، 
ئەوروپی، عەرەبی كەنداو و قەوقازییەكان. بەڵام رق 
و تووڕەییەكی زۆری بەرامبەر چەكدارە مەغریبییەكان 
لە دڵدا بوو. حاجی لوشمەی دەهات، وەك بڵێی تازە 
ســەرمابوونەكەی چاك بووبێتەوە، بەدەم لوشمەوە 
گوتــی "لە هەموویان خراپتــر مەغریبییەكان بوون، 

دەهاتــن و حیســابی هیچیان بــۆت نەدەكرد، وەك 
بڵێی هەر مرۆڤ نەبیت. سووكایەتیان پێدەكردین و 

دەیانشكاندینەوە، زۆر لووتبەرز بوون".
لــە كاتی شــەڕ و پێكدادانەكانی نێوان ســوپای 
عێراق و داعشــدا، حاجی ناســر تەنیا چەند رۆژێك 
خواردنگەكەی داخست. وەك خۆی دەیگوت، زۆربەی 
ئەوانەی ئەو یاســا قورســانەی شــەریعەیان بەسەر 
شار و خەڵكەكەیدا دەســەپاند، خۆیان نوێژیشیان 
نەدەكــرد. بە گوتەی حاجــی، چەكدارەكانی داعش 
لــە كاتی نانی نیوەڕۆ دەهاتنــە نێو خواردنگەكە و 
مشتەرییەكانیان ناچار دەكرد بۆ نوێژی نیوەڕۆ ریز 
ببەستن، بەڵام خۆیان نوێژیان نەدەكرد، بیانووشیان 
ئەوە بوو كە "ئێمە بە جیهادەوە سەرقاڵین، بۆیەش 

رێگەمان پێدراوە نوێژەكان نەكەین".
حاجــی لە كاتی هێرشــەكەی 2014ی داعش بۆ 
ســەر مووسڵ، ئەو شارەی بەجێهێشت و لە گوندی 
حەسەن شام مابووەوە، بەڵام دواتر بیستبووی داعش 
دەست بەسەر موڵك و ماڵی ئەو كەسانەدا دەگرێت 

كە شارەكەیان جێهێشتووە، بۆیە گەڕابووەوە.
ئەو بەیانییە بۆ ئەوە لە مووسڵ بووم راپۆرتێك 
لەبــارەی نیگەرانــی و ترســی خەڵــك لــە شــانە 
نوستووەكانی داعش ئامادە بكەم، كە دەگوترا تەنیا 
ریشــیان تاشــیوە و چەكیان داناوە، بەڵام لە كاتی 

گونجاو دەگەڕێن بۆ ئەوەی دەست بوەشێنن.
تــرس و نیگەرانییەكان لە خــۆڕا نەبوون. رۆژی 
هەینــی، واتــە پێنــج رۆژ دوای گفتوگۆكــەی من و 
حاجی ناســر، خۆكوژێكی داعش خــۆی كرد بەناو 
خواردنگەكــەدا و خــۆی تەقانــدەوە.. یەكێــك لە 

قوربانییەكانی ئەو هێرشەش حاجی ناسر بوو.

راوچی حەسەن
رووداو - هەولێر 

خوێندكارێكی كورد كە خوێندنی ماســتەرەكەی 
لە چینە، لــە یەكێك لە زانكۆ بەنێوبانگەكانی ئەو 
وڵاتە زمانی كوردی فێری چینیەكان دەكات، یەكێك 
لە قوتابییەكانیشی لە نووسینی داڕشتنی كوردیدا 

نمرەی تەواوی بەدەستهێناوە.
هەرێم عەلی حەسەن، 22 ساڵ، خەڵكی گوندی 

سێوەیسە لە دەڤەری پشــدەر، دەرچووی كۆلێژی 
بایۆلۆژییە لە زانكۆی ســلێمانی، ئێستاش ماستەر 
لــە بواری ئەندازیاریی ژینگە لە زانكۆی )بەیهانگ(
ی چین دەخوێنێ. لە هەمانكاتدا مامۆستای زمانی 

كوردییە لە زانكۆی پەكین.
هەرێم باسی چوونی بۆ زانكۆی پەكین دەكات و 
دەڵێت برادەرێكی كە كوردی رۆژهەڵاتی كوردستانە، 
پەیوەندیی پێوە كردووە كە زانكۆی پەكین پێویستی 
بــە مامۆســتایەكی زمانی كوردییــە، چونكە چەند 

قوتابییەكی چینی داوایان لە سەرۆكایەتی زانكۆكە 
كردبوو كە حەز دەكەن فێری زمانی كوردی ببن.

هاوڕێكــەی دەچێتــە  داوای  لەســەر  هەرێــم 
زانكــۆی پەكیــن، ســەرەتا لەگــەڵ دكتــۆر لین، 
سەرۆكی بەشی زمانی عەرەبی لە زانكۆی پەكین 
لەبارەی چۆنیەتی وانە گوتنەوەكە قســە دەكات 
و دواتــر كچێــك وەك یاریدەدەری ئەو بەشــە لە 

گوتنەوەی وانەكە یارمەتی دەدات.
هەرێــم لــە كوردســتان تەنیــا لــە ســەرەتایی 

و ئامادەیــی زمانــی كــوردی خوێنــدووە، هیــچ 
ئەزموونێكیشی لەبارەی وانەگوتنەوە نەبووە، بۆیە 
پەیوەنــدی بە چەند شــارەزایەكی زمانــی كوردی 

دەكات و چەند سەرچاوەیەكیان لێوەردەگرێ.

كوردی بە حەوت 
قوتابی چینی دەڵێت

هەرێم باســی ئەو خوێندكارانە دەكات كە وانەی 
پێدەگوتنــەوە و دەڵێت "خوێندكارەكانم چوار كوڕ 
و سێ كچ بوون، چواریان پێشتر بكالۆریۆسیان لە 
زمانی عەرەبی لە زانكۆی پەكین بەدەســتهێنابوو، 
هەروەها بە زمانی عەرەبی باشیش قسەیان دەكرد، 
بەڵام ســێ خوێندكارەكەی دیكــە هیچیان لەبارەی 

عەرەبی و كوردی نەدەزانی".
هەرێم یەكەم كەس بووە لە زانكۆی پەكین وانەی 
زمانی كوردی بڵێتەوە، وانەی زمانی كوردیش سەر 

بە بەشی زمانی عەرەبی بووە.
هەرێم رۆژی 2016/9/21 لە زانكۆی پەكین وەكو 
مامۆســتای زمانی كوردی دەســتبەكار دەبێت و لە 
یەكەم وانەشدا باسی كوردستان و خواردنی كوردی 
بۆ قوتابییەكانی دەكات. شارەكانی كوردستانیش بە 

داتاشۆ پێشانی قوتابییەكانی دەدات.
هەرێم ناوی كــوردی و عەرەبی بۆ قوتابییەكان 

دادەنێــت و دەڵێت "ناوم لە قوتابییەكان نا )دانا، 
كامەران، میران، فاتیمە، بانو، خۆزی و هەرێز(".

هەرێــم بە دوو وانە قوتابییەكانی فێری ئەلف و 
بێی كوردی دەكات، چونكە وەك خۆی دەڵێت چوار 
لەو خوێندكارانە پێشتر زمانی عەرەبییان خوێندبوو، 
بەهۆی ئەوانیشــەوە خوێندكارەكانی دیكە بەزوویی 

شارەزای پیتەكان بوون.
هەرێم باسی حەزی ئەو قوتابییە چینیانە دەكات 
بــۆ فێربوونی زمانی كــوردی و دەڵێت "زۆر جددی 
بوون و باش دەیانخوێند، پرســیاری زۆر ســەیریان 

لەبارەی رێزمانی كوردی و وانەی كوردی دەكرد".
هەرێــم جگە لــە گوتنــەوەی وانــەی زمانی 
كــوردی، قوتابییەكانیشــی ئاشــنا كــردووە بە 
گۆرانی و میوزیكی كوردی. ئەو دەڵێت "رۆژانە 
گوێمــان لە گۆرانیــی كوردی دەگــرت و ئەوان 
لەگــەڵ دەنگــی هونەرمەنــدان گۆرانییەكانیان 

دەگوتەوە".

فیچەری رووداوی پێ نیشاندان

خوێندكارەكان داوایان لە هەرێم كردووە، هەموو 
كاتەكــە تەنیا بە وانــە گوتنەوە نەكــوژێ، بەڵكو 
بــە وێنە و ڤیدیۆ ئاشــنای دابونەریت و كولتووری 
كوردییــان بكات. ئــەو دەڵێت "ســەرەتای هەموو 

دەرســەكانم بە شــتی زۆر ســەرنجڕاكێش دەستی 
پێدەكــرد، بــۆ نموونە لــە یەكێك لــە ڤیدیۆكاندا 
فیچەرێكــی روودام نیشــاندان كە باس لە ئاهەنگی 
بووكگواســتنەوە بەشــێوەی كــوردەواری دەكات، 

بەلایانەوە جوان و سەرنجڕاكێش بوو".
تاقیكردنــەوەی   2016/12/29 رۆژی  هەرێــم 
كۆتایی بە خوێندكارەكان كردووە. شــەش پرسیار 
بــۆ خوێندكارەكانی دێنێتەوە و دەڵێت "پرســیاری 
شەشــەمی تاقیكردنەوەكە داڕشــتن بوو، دەبووایە 

لەسەر ژیانی خۆیان بنووسن".
ئــەو باســی یەكێك لە قوتابییەكانــی دەكات و 
دەڵێت "ئەو قوتابییە ناوی لی شانگ بوو، من ناوم 
لێنابوو دانا، بە راستیش دانابوو، چونكە داڕشتنێكی 
زۆر جوانی بە زمانی كوردی لەسەر چین نووسیبوو، 
منیــش لەو پرســیارە نمرەی تەواوم پێــدا و كۆی 

نمرەكانیشی 99 بوو".
 گوتیشــی "كەمترین نمرە لە وانەی كوردی كە 

ئەو حەوت قوتابییە هێنایان 86 بوو".
هەرێــم تەنیا ســێ مانگ لــەو زانكۆیە وانەی 
ســاڵی  كــراوە  بــۆ  پێشــنیازی  گوتووەتــەوە، 
داهاتــووش بەردەوام بێت. ئــەو گوتی "وا بڕیارە 
ســاڵی داهاتوو ئەگەر خوێندكارێكــی زۆر داوای 
ئــەو وانەیــە بكەن، بەشــێكی تایبــەت بە زمانی 

كوردی لەو زانكۆیە بكرێتەوە".

بەپێی بەڵگەكانی دیوانی چاودێری دارایی

لە بەناوبانگترین زانكۆی چین وانە دەڵێتەوە

حاجی ناسر بەر لە کوژرانی لەلایەن داعشەوە: داعشە مەغریبییەکان لە هەموویان خراپتر بوون و حیسابی هیچیان بۆ نەدەکردین

هەرێم لەماوەی سێ مانگدا حەوت خوێندکاری چینی فێری زمانی کوردی کرد 

یەكگرتوو لە تارانەراپۆرتە هەواڵ
رووداو - هەولێر

رۆژی یەكشەممە 2017/2/12 سەلاحەدین بەهائەدین، ئەمینداری گشتیی یەكگرتووی ئیسلامی كوردستان بە یاوەری شاندێكی حیزبەكەی لەسەر 
بانگهێشتنی فەرمیی كۆماری ئیسلامیی ئێران لە رێگای فرۆكەخانەی هەولێری نێودەوڵەتییەوە بەرەوە تاران بەرێكەوت. پێشتر د.هادی عەلی، سەرۆكی 

ئەنجوومەنی سیاسی و جەماوەری یەكگرتوو لە هەڤپەیڤینێكدا لەگەڵ هەفتەنامەی رووداو ئاشكرای كردبوو، شاندێكی كۆماری ئیسلامی ئێران بە سەرۆكایەتی 
ئیرەج مەسجدی، باڵیۆزی نوێی ئێران لە عێراق سەردانی ئەمینداری كردبوو، بە فەرمی بانگهێشتی كردبوو بۆ ئەوەی سەردانی ئێران بكات.

مەحموود یاسین كوردی
رووداو - هەولێر

شــەوێك بەرلەوەی هــەردوو باڵەكــەی یەكێتی 
"ناوەندی بڕیار و زۆرینە" لەسەر یەك مێز كۆببنەوە، 
ئــازاد جوندیانــی، ئەندامــی یەدەگــی مەكتەبــی 
سیاســیی یەكێتیی نیشتیمانی كوردستان، دەستی 
لەكاركێشایەوە. بەپێی زانیارییەكانی )رووداو(یش، 
ئــازاد جوندیانــی لــەم قۆناغــەدا كاری حیزبایەتی 
ناكات و بڕیارە لە ســەرۆكایەتی هەرێمی كوردستان 

دەستبەكار بێت.

دەستلەكاركێشانەوە 
گەڕانەوەی بۆ نییە

هەڵگــورد جوندیانــی، برای ئــازاد جوندیانی بە 
)رووداو(ی راگەیاند "دەستلەكاركێشانەوەكەی كاك 
ئــازاد كۆتاییە و گەڕانەوەی بۆ نییە. ئەمە بڕیارە و 
كارتی گوشاری حیزبی و دارایی نییە، چونكە كاك 
ئازاد دوای 40 ساڵ لە خەبات لە نێو یەكێتی، هیچ 

بەرژەوەندییەكی دارایی نییە".
هەڵگورد جوندیانی باسی كاری داهاتووی براكەی 
دەكات و دەڵێــت "كاك ئــازاد لە خەباتی سیاســی 
و كوردایەتی بۆ پرســی ســەربەخۆیی كوردســتان 
بــەردەوام دەبێ. ئێمە باوكمان ســەركردە بووە لە 
كۆماری كوردســتان و شۆڕشــی ئەیلول. كەسێكی 
پێشــكەوتنخواز بووە و خەباتــی ئەو بۆ كوردایەتی 
و ســەربەخۆیی بووە، بۆیە كاك ئازادیش درێژە بەو 

خەباتە دەدات".
هەڵگــورد جوندیانــی لەبــارەی پەیوەندیكردنی 
براكەی بە پارتییەوە دەڵێ: "كاك ئازاد لە خەباتی 
سیاسی دانابڕێت هەروەكو خۆی لە روونكردنەوەكەدا 
باســی كردووە، ئەو و هەموو خانــەوادە و خزمانی 
ئێمــە ئــازادن چ رێچكەیەكــی سیاســی و حیزبــی 
هەڵدەبژێــرن، باوكمان لــە دامەزرێنەرانی پارتییە، 
بەڵام تاوەكو ئێســتا هیچ بڕیارێك نەدراوە لەســەر 

شێوازی ئیشكردنی".
)رووداو( زانیویەتی ئازاد جوندیانی لەسەر ئاستی 
بــاڵای پارتی داوای لێكراوە كاربكات، ئەگەری زۆرە 
كەیسی ســەربەخۆیی و گشتپرسی لە سەرۆكایەتی 
هەرێمی كوردستان وەربگرێت، بەوپێیەی پەیوەندی 
لەگەڵ مەسعود بارزانی سەرۆكی هەرێمی كوردستان 

بەهۆی بنەماڵەكەیان هەموو كات باش بووە.

جوندیانی دوایین 
كەس نییە دەڕوات

لــە یەكــەم كۆمێنتــدا لەبــارەی ئــەو بڕیارەی 
جوندیانــی، ســەعدی ئەحمــەد پیــرە، ئەندامــی 
مەكتەبی سیاسی یەكێتی بە )رووداو(ی راگەیاند: 
"یەكێتی لە ســەرەتای دروســتبوونییەوە تا ئەمڕۆ 
قــەت بێ كێشــە نەبووە، كاك ئــازاد یەكەم كەس 
نییە دەڕوات و ئاخر كەســیش نابێت، زۆر كەســی 
دیكــەش هەیــە دێتــەوە و هەشــە دەڕوات، ئەمە 

شتێكی سروشتییە لەنێو لایەنە كوردستانییەكاندا".
سەعدی پیرە پێیوایە ناكۆكی و جیاوازیی فكری 
لە پشت دەستلەكاركێشانەوەی جوندیانییە و دەڵێ 
"لە سەرەتای حەفتاكانەوە كاك ئازاد دەناسم، بۆیە 

هەڵوێستەكەی چاوەڕوانكراو بوو".
ئــەو ئەندامــەی مەكتەبــی سیاســیی یەكێتی 
لــە كۆبوونــەوەی مەكتەبــی  كــە  رەتیكــردەوە 
لەســەر  گفتوگــۆ  حیزبەكەیانــدا  سیاســیی 
دەستلەكاركێشــانەوەی ئــازاد جوندیانــی كرابێت 

"ئــەو بابەتــە بــۆ دەســتەی كارگێــڕی مەكتەبی 
سیاسی جێهێڵدراوە كە چۆن وەڵامی دەدرێتەوە".

تاڵەبانی چی 
بە جوندیانی گوتووە؟

بەپێی زانیارییەكانــی )رووداو(، ئازاد جوندیانی 
لە هەڵوێســت و هەنگاوەكانی باڵــی ناوەندی بڕیار 
نیگەران بووە و لەلای كەسە نزیكەكانی گوتوویەتی 
"حــەزم دەكــرد بەرهەم ســاڵح بگەیەنمــە كەناری 
ئارامــی، كۆنگرەیەكــی دوور لــە كڕینــی دەنــگ و 
هەڕەشــە ببەســتین، چونكە من و ئەرسەلان بایز و 
دلێر ســەید مەجید چووینە خزمەتی مام جەلال لە 
بەغــدا، مام جەلال پێیگوتین بــە هەموو ئەندامانی 
مەكتەبــی سیاســی بڵێــن دوای من بەرهەم ســاڵح 
ســكرتێرە، بــەڵام د.بەرهەم خۆی هیــچ هەنگاوێك 

نانێت، منیش لەوە زیاتر ناتوانم چاوەڕێ بكەم".
پێشــتر هۆمەر دزەیی هونەرمەنــد و راوێژكاری 
پێشــووی جــەلال تاڵەبانی بــە )رووداو(ی گوتبوو 
"جەنابــی مــام جەلال خۆی بۆ من باســی لە چەند 
كەسایەتییەك كردووە كە بە شایەنی زانیون جێگای 
بگرنەوە، لەوانە نەوشــیروان مستەفا )پێش ئەوەی 
لــە یەكێتی جیاببێتەوە( و كەمــال فوئاد و بەرهەم 

ساڵح".

"رۆیشتنی جوندیانی 
كاریگەریی نابێ"

ئارێز عەبدوڵڵا ئەندامی ســەركردایەتی یەكێتی، 
هەرچەنــدە نیگەرانە لەوەی ئازاد جوندیانی وازی لە 
یەكێتی هێناوە، بەڵام پێیوانییە كاریگەری لەســەر 
دەنگدەرانــی یەكێتــی لــە هەولێــر هەبــێ و گوتی 

"خەڵكــی ئــەم دەڤەرە بــە حوكمی مــام جەلال و 
دروستبوونەوەی شۆڕشی نوێی گەلەكەمان بوونەتە 

یەكێتی، نەك لە بەر خاتری هیچ كەسێك".

ئازاد جوندیانی 
لە یەكێتی بە گومانە

ئــازاد جوندیانی كــە رۆژی 2017/2/9 
ئاراســتەی  دەستلەكاركێشــانەوەی  نامــەی 
جێگرانی ســكرتێری گشــتی یەكێتی كردووە، 
دەڵێ "یەكێتی بووەتە هێزێكی سیاسیی پەرت 
پەرتی بێشوناســێكی دیار و بەرجەســتەبوو، 
لەمــەش مەترســیدارتر ئەوەیــە كــە ئێســتا 

یەكێتــی لە دەســتێكی ئەمیندا نییە و هەموو 
خوێندنــەوە و ئاماژەكانیــش ئــەوە نیشــان 
دەدەن كە لە داهاتووشدا ناكەوێتە دەستێكی 
ئەمینــی ئەوتــۆ كۆكەرەوەی هەمــوو دەنگ و 

رەنگەكانی بێت".
لەبارەی پرســی ســەربەخۆیی كوردســتان، 
ئازاد جوندیانی هەڵوێســتی یەكێتی بە تەماوی 
و ناڕۆشــن و گومانــاوی وەســف كــردووە و 
دەڵــێ "دڵنیام زۆری پێناچــێ كە بەرژەوەندیی 
قۆرخكارانــی نێــو یەكێتــی بە توندی لەســەر 

دەسەڵات یان سەفەقات بەریەك دەكەون".
ئــازاد جوندیانی، كەیســی نەخۆشــكەوتنی 
ســكرتێری حیزبەكەی بە ئامرازێك دەزانێت بە 
دەســت هەندێك كەس لەنێو یەكێتیدا و دەڵێت 
"كەیســی نەخۆشییەكەی بەشــێوەیەكی ناڕەوا 
بەكاردەهێنــرا و لــە هەردوو جێگری ســكرتێر 
و زۆرینەی مەكتەبی سیاســی و ســەركردایەتی 
لــە  پڕكردبــوو  دنیاشــیان  و  دەشــاردرایەوە 
دەستەواژە و سیناریۆی عاتفیانە، تا جەماوەری 
یەكێتی دەستەمۆ و ناچار بە بێدەنگی بكەن".

جوندیانی رەخنە لە ئاراســتەی ئیدارەكردنی 
یەكێتــی دەگرێــت بــەوەی بــەرەو ســەپاندنی 
پەیكەرەیەكــی بنەماڵەیــی بــۆ رێبەرایەتــی و 

بڕیاروەرگرتن رۆیشتووە.

ئازاد جوندیانی 
دەچێتە سەرۆكایەتی هەرێمی كوردستان

هەڵگورد جوندیانی:
ئازاد كاری حیزبی ناكات و لەسەر پرسی 

سەربەخۆیی درێژە بەكاری سیاسی دەدات

هیڤیدار ئەحمەد
رووداو - هەولێر

"ئــەوەی بڕیــاری یەكێتــی بەدەســتە دەڵێ 
وەرگرتنی پۆستی سەرۆكی پەرلەمان لای یەكێتی 
مەرغوب نییە". ئەمە قسەی ئەندامێكی مەكتەبی 
سیاســیی ئــەو حیزبەیە. ئەو قســەیە زیاتر روو 
لــە پارتییە كە چاوەڕێ دەكات یەكێتی پۆســتی 

سەرۆكی پەرلەمانی كوردستان وەربگرێ.
پێــش  كوردســتان  نیشــتیمانیی  یەكێتــی 
ئەوەی وەڵامــی داواكارییەكانی پارتی بداتەوە بۆ 
رێككەوتنی نوێ و وەرگرتنی پۆســتی ســەرۆكی 
پەرلەمــان، خۆی رێكدەخات و یەكەم هەنگاویش 
كۆبوونەوەی مەكتەبی سیاسییان بووە كە هەردوو 
باڵەكە تێیدا بەشدار بوون، باڵی "ناوەندی بڕیار" 

و باڵی "زۆرینەی مەكتەبی سیاسی".
باڤێل تاڵەبانی، كوڕی گەورەی تاڵەبانی رۆڵی 
ســەرەكی هەبووە لە رێكخستنی كۆبوونەوەكەی 
مەكتەبــی سیاســیی یەكێتــی، بــەڵام نەیتوانی 
قەناعــەت بــە بەرهەم ســاڵح، جێگــری دووەمی 
ســكرتێری گشــتی یەكێتــی بــكات، بەشــداری 

كۆبوونەوەكە بێت.
سەرچاوەیەكی زۆر نزیك لە بەرهەم ساڵح، بە 
)رووداو(ی راگەیانــد "باڤێل تاڵەبانی بە بەرهەم 
ساڵحی گوتووە، تۆ بەشێكی لە یەكێتی و ناكرێ 
لــە دەرەوەی یەكێتی بمێنییــەوە. چونكە بەبێ 

تۆ كێشــەكان چارەســەر ناكرێن". بــەڵام گوتی 
بەرهەم ســاڵح نەهاتووەتە ژێر بــاری داواكەی و 
رەتیكردووەتەوە بەشداری كۆبوونەوەی مەكتەبی 
سیاسی یەكێتی بكات. گوتیشی كە بەرهەم ساڵح 
لەڕێــی باڤێــل تاڵەبانییەوە پەیامێكــی بۆ هێرۆ 
ئیبراهیم ئەحمەد ناردووە و گوتوویەتی "من رێگر 
نیم لەبەردەم یەكێتی، ئەگەر بەبێ من كێشەكان 

چارەسەر دەكرێن، بیكەن".
كۆبوونــەوەی  یەكــەم   2017/2/11 رۆژی 
مەكتەبی سیاســی یەكێتی لــە دوای راگەیاندنی 
باڵی ناوەندی بڕیار لە ســەرەتای ئەیلولی 2016 
، بەڕێوەچــوو. جگــە لــە بەرهەم ســاڵح هەموو 
ئەندامانــی دیكــەی مەكتەبــی سیاســی لە باڵی 
ناوەندی بڕیار بەشدارییان لە كۆبوونەوەكەدا كرد.
كۆبوونــەوەی  ســاڵح  بەرهــەم  نەچوونــی 
مەكتەبی سیاســیی یەكێتی پەكنەخست كە لەو 
كۆبوونەوەیەدا بەتێر و تەســەلی قســە لەســەر 

پەیوەندیی یەكێتی لەگەڵ پارتی و گۆڕان كرا.
دڵشاد شەهاب، ئەندامی سەركردایەتی پارتی 
باســی گرنگی كۆبوونەوەكــەی یەكێتی دەكات و 
دەڵێــت نەك بــە تەنیا بۆ یەكێتییــەكان، بەڵكو 
بۆ هەموو كوردســتان گرنگ بــوو "كۆبوونەوەكە 
كــە هەموو ئەندامانــی مەكتەبی سیاســی تێیدا 
بەشــداربوون، هەنگاوێكــی بــاش بــوو، چونكە 
جێگیربوونــی دۆخی یەكێتی كاریگەری لەســەر 

هەموو لایەنێك و لەسەر كوردستانیش دەبێ".

پارتــی داوای لــە یەكێتــی كردووە پۆســتی 
ســەرۆكی پەرلەمانی كوردستان وەربگرێ، بەڵام 
ئەندامێكی مەكتەبی سیاسی یەكێتی بە )رووداو(
ی گوت "لای سەرچاوەی بڕیار لەنێو یەكێتی كە 
هێرۆخانە وەرگرتنی پۆســتی سەرۆكی پەرلەمان 

مەرغوب نییە".
ئــەو ئەندامەی مەكتەبی سیاســیی یەكێتی 
زانیاری زیاتری لەبارەی هەڵوێستی حیزبەكەی 
لــە رێككەوتن لەگەڵ پارتی ئاشــكرا دەكات و 
دەڵێــت "یەكێتــی لەگەڵ پارتــی بەتەنیا وەكو 
جاران هیــچ رێككەوتنێك بە دوو قوڵی ناكات، 
ئەمــە یەكێكــە لــە سیاســەتەكانی یەكێتــی 
بــۆ 2017 ، بەڵكــو دەبــێ رێككەوتنێــك بــێ 

لایەنەكانی دیكەش تێیدا بەشدار بن".
لەتیــف نێروەیــی، گوتەبێــژی ئەنجوومەنــی 
ناوەنــدی یەكێتــی رایگەیانــد كــە یەكێتی بۆیە 
لەماوەی ســاڵی رابردوو تاوەكو ئێســتا نەیتوانی 
دۆخی سیاسی هەرێمی كوردستان بەلایەكدا بخات 
و كێشــەكان چارەسەر بكات "چونكە یەكێتی لە 
نێوماڵی خۆی كێشــەی هەبوو، ئێستا كە كێشە 
نێوخۆییەكانی یەكێتی چارەسەر دەبن، دەتوانێ 
وەك لایەنێكی چارەســەر لە كێشەكانی هەرێمی 

كوردستان رۆڵ ببینێ".
لەتیــف نێروەیــی هەروەهــا دەڵــێ "پارتــی 
دەســتی بــە ژمارەیــەك گۆڕانكاریی كــردووە و 
دەبــێ یەكێتیش ئامادەكاریی بكات بۆ ژمارەیەك 
گۆڕانكاری لە نێوخۆی و لە پۆستەكانی حكومەت، 
هەروەها یەكێتی پۆستی زۆرتر وەردەگرێ و دەبێ 

ئامادەكاری بۆ ئەوەش بكرێ".
رەنگــە ئــەو قســەیەی یەكێتــی لەبــارەی 
وەرگرتنــی پۆســتی ســەرۆكی پەرلەمــان لــە 
كۆبوونەوەی مەكتەبی سیاسی كردی، بۆ پارتی 
خۆش نەبێ. عارف تەیفور، ئەندامی ئەنجوومەنی 
سەركردایەتی پارتی بە )رووداو(ی گوت "پارتی 
بەرنامەی هەیە لەنێو حكومەتدا گۆڕانكاری بكات، 
بۆیە لەگەڵ یەكێتی قسەمان كردووە و دەیكەین 

بۆ رێككەوتن، چونكە نزیكین لە یەكێتی".
عــارف تەیفــوور نایشــارێتەوە كــە یەكێتــی 
قســەیەكی نەكردووە پارتی پشتڕاســت بكاتەوە 
ئاخــۆ رێككەوتــن دەكات یان نــا؟ وەك تەیفوور 
گوتی "هێشتا یەكێتی بەجددی نەهاتووەتە پێش، 
یەكێتیش چاوەڕێــی لایەنەكانی دیكە دەكات كە 

لەگەڵ پارتی چی دەكەن".
پارتی مەبەســتێتی رێككەوتن لەگەڵ یەكێتی 
بكات و زیاتر نزیك ببنــەوە. ئەم مژارە لەدوایین 
كۆبوونەوەی سەركردایەتی پارتی بە سەرۆكایەتی 
بارزانی باس كراوە. زانیارییەكانی نێو كۆبوونەوە 

كە بە دەســت )رووداو( گەیشتوون، باسی ئەوە 
دەكــەن كە "بارزانــی گوتوویەتی پارتی بە نیازە 
لەنێو حكومەت و ســلكی سەربازیشدا گۆڕانكاری 
بــكات". بــەڵام وەك بارزانــی بــە ئەندامانــی 
ســەركردایەتی حیزبەكــەی گوتــووە "چاوەڕێــی 
یەكێتــی دەكەیــن، چ هەنگاوێــك لەگــەڵ پارتی 

دەهاوێژێ و چۆن دەبێ".
یەكێتــی لە بەیاننامەی پــاش كۆبوونەوەكەی 
عەلــی  رەســوڵ  كۆســرەت  كــە   2017/2/11
سەرپەرشــتیی دەكرد، باســی پەیوەنــدی نێوان 
یەكێتی و پارتی كردووە. لە بەیاننامەكەدا هاتووە 

مەكتەبی سیاسی "دوا كۆبوونەوەی وەفدی باڵای 
یەكێتی لەگەڵ پارتی دیموكراتی كوردســتان، بە 

ئەرێنی هەڵسەنگاند".
رۆژی پێنجشــەممەی داهاتــوو 2017/2/16 
دووبارە مەكتەبی سیاسی یەكێتی "بۆ دوا تاوتوێی 

نەخشەڕێگاكەی یەكێتی كۆدەبێتەوە".
 ئەندامەكەی مەكتەبی سیاسی یەكێتی لەبارەی 
نەخشەڕێگاكە گوتی "یەكێتی وەرەقەیەكی ئامادە 
كردووە كــە وەكو نەخشــەڕێگایەكە و بەرنامەی 
یەكێتییە بۆ ناوخۆی و لەگەڵ پارتی و حیزبەكانی 

دیكەی كوردستان لەساڵی 2017".

پاڤێڵ تاڵەبانی نەیتوانی بەرهەم ساڵح 
بباتە كۆبوونەوەی مەكتەبی سیاسی

ئەندامێكی مەكتەبی سیاسی یەكێتی:
 لای هێرۆخان وەرگرتنی پۆستی سەرۆكی 

پەرلەمان مەرغوب نییە

ئازاد جوندیانی

- ئازاد عەبدولوەهاب محەممەد عەلی )ئازاد جوندیانی( لە 1955 لە رواندز لەدایكبووە

- بەهۆی كاری سیاسییەوە لە قۆناغی یەكەمی پەیمانگای هونەر وازی لە خوێندن هێناوە.

- لە سەرەتای حەفتاكان بووەتە ئەندامی یەكێتی قوتابیانی كوردستان

- ساڵی 1977-1976 پەیوەندی كردووە بە رێكخستنەكانی )كۆمەڵەی رەنجدەران(.

- ساڵی 1981 بووەتە پێشمەرگە.

- ماوەیەك بەرپرسی مەڵبەندی 6ی سۆران و دواتریش مەڵبەندی 3ی هەولێر بووە

- جێگری لێپرسراوی مەكتەبی رێكخراوە دیموكراتیەكان بووە.

- یاریدەدەری سكرتێری گشتی بووە بۆ كاروباری فەرهەنگی و سیاسی.

- لە كۆنگرەی دووی یەكێتی بە ئەندامی سەركردایەتی هەڵبژێردراوە.

- لە كۆنگرەی سێیەمی یەكێتی بە ئەندامی یەدەگی مەكتەبی سیاسی 

هەڵبژێردراوە.

- ماوەیەك گوتەبێژی فەرمی مەكتەبی سیاسی یەكێتی بووە.

- سەرنووسەری رۆژنامەی كوردستانی نوێ بووە.

بەرهەم ساڵح لە رۆژی کۆبوونەوەکەی مەکتەبی سیاسیی یەکێتی لە پارکی هەواری شار بوو

راپۆرت
داو(

روو
ۆ: 

فۆت
( 

هێمن هەورامی دەبێتە راوێژكاری بارزانی
رووداو - هەولێر

لە چوارچێوەی گۆڕانكارییە نێوخۆییەكانی پارتیی دیموكراتی كوردستاندا، بڕیاردرا هێمن هەورامی، بەرپرسی پێشووی پەیوەندییەكانی دەرەوەی 
پارتی، بكرێتە راوێژكاری سەرۆكی پارتی و هوشیار سیوەیلی لە شوێنی ئەو دابنرێ. هۆشیار سیوەیلی كە كابینەی پێنجەمی حكومەتی هەرێمی كوردستان 

وەزیری كارەبا بووە بە )رووداو(ی راگەیاند "بۆ وەرگرتنی ئەو پۆستە پێشتر قسەم لەگەڵدا كراوە، بەڵام تاوەكو ئێستا مەكتەبی سیاسیی پارتی بە فەرمی 
داوای دەستبەكاربوونیان لەو پۆستە نوێیە لێ نەكردووم". هەروەها لە گۆڕانكارییەكی دیكەدا موسا ئەحمەد بووە سەرۆكی دەزگای خێرخوازی بارزانی.

لێژنەی سەرۆكایەتیی هەرێمی كوردستان بۆ بەدواداچوونی دەرمان:

زۆربەی كارمەندانی كواڵیتی كۆنترۆڵ 
لە كۆمپانیاكانی هێنانی دەرمان كاردەكەن

سەنگەر عەبدولڕەحمان
رووداو - هەولێر

لێژنــەی ســەرۆكایەتی هەرێمی كوردســتان بۆ 
بەدواداچوونی دەرمان و پێداویســتیی پزیشــكی لە 
راپۆرتێكدا ســەرجەم ئەو كەموكووڕی و گەندەڵیانە 
دەخاتــە روو كــە لە ســێكتەری دەرمانــدا هەیە و 
بەگوێرەی راپۆرتەكە، هۆكاری ئەو هەموو بەرەڵایی 
و بێســەروبەرییەی لــەو كەرتەدا هەیــە، بۆ هەندێ 
دەســتی حیزبی و حكومی دەگەڕێتەوە كە هاوكات 
لەگەڵ پاوانكردنی بازاڕی دەرمان، دەستیان بەسەر 

كواڵیتی كۆنترۆڵیشدا گرتووە.
بەپێــی راپۆرتی لێژنەكە، دەرمان بە ســێ رێگا 
دێتە نێو هەرێمی كوردســتان: یەكەمیان بە رێگەی 
یاسایی، ئەویش لەڕێی كۆمپانیاكان، پشكی هەرێمی 
كوردستان لە بەغدا. دووەمیان رێگای دروستكردن، 
واتــە كارگــەی فەرمــی و نافەرمیی دروســتكردنی 
دەرمان لە كوردستان. و رێی سێیەمیش نایاساییە 
كە راپۆرتەكە دەڵێت: "خەڵكانێكی زۆری ناپسپۆڕ 
لــە بواری دەرمان، بازرگانیی نایاســایی بە دەرمان 
دەكــەن، ئــەوەش لــە رێگــەی ســنوورە فەرمی و 
نافەرمییەكانی هەرێمی كوردســتان لەگەڵ وڵاتانی 
دراوســێ كــە بــە هاوكاریــی دەزگا فەرمییەكانــی 

هەرێمی كوردستان دەرمان هاوردە دەكەن".
بەپێــی راپۆرتــی لێژنەكە "زۆربوونــی دەرمانی 
تەزویــر یەكێكە لە كێشــە ســەرەكییەكانی بواری 
دەرمــان"، هەروەهــا رێنمایی كــۆن و نەگونجاوی 
رێگــەدان بــە هێنانــی دەرمــان وای كــردووە كە 
كۆمپانیــاكان و ئەو خەڵكەی مامەڵە بە دەرمانەوە 
دەكەن "پەنا ببەنە بەر هێنانی دەرمان بە قاچاخ".

رێگاكانی هێنانی 
دەرمانی قاچاخ و ساختە

راپۆرتی لێژنەكە ئاشكرای كردووە چەند رێگایەك 
هەن كە دەرمانی ساختە و قاچاخیان پێدا دەهێنرێتە 

هەرێمی كوردستانەوە، ئەوانیش:
1 - ســنووری عێــراق لــە رێگــەی پارێــزگای 
كەركووك، دەروازەیەكی ســەرەكی هاتنی دەرمانی 

ساختەیە بۆ هەرێمی كوردستان. 
2 - ســنووری توركیــا: لــە رێگــەی دەروازەی 
ئیبراهیم خەلیل و چەندین دەروازەی دیكەی فەرمی 

و نا فەرمی.
3 - ســنووری ئێــران: ســنوورێكی فراوانــە و 
تاڕاددەیەك كۆنتڕۆڵ نەكراوە. لەو سنوورە دەرمانی 
ســاختە و مــادەی هۆشــبەر دێتــە نێــو هەرێمــی 

كوردستان.
ئــەو  زۆربــەی  لێژنەكــە  راپۆرتــی  بەپێــی 
دەرمانانەی بەو سێ رێگەیە دەهێنرێنە هەرێمی 
كوردســتان "كواڵیتییــان نزمــە و نازانرێــت بە 

كەڵك دێن یان نا...".
لێژنەكە چەند چارەســەرێكی بۆ دەرمانی قاچاخ 
و ساختە خســتووەتەڕوو كە برییتن لە: رێگەگرتن 
لــە بڵاوبوونەوەی دەرمانی قاچــاخ لە رێگەی لێژنە 
تایبەتەكانی وەزارەتی تەندروستی. رێگری لە هێنانی 
ئــەو جــۆرە دەرمانانــە لەڕێــی بازگــە و دەروازە و 
فڕۆكەخانەكان. ئاســانكاری بۆ تۆماركردنی دەرمان 
لە رێگــەی كواڵێتی كۆنترۆڵ بۆ ئــەوەی بازرگانان 
ناچار نەبن دەرمان بە قاچاخ هاوردە بكەن. دەبێت 
دادگاكان ئیجرائاتی توند بەرامبەر ئەو كەسانە بكەن 

كە دەرمانی ساختە دەهێننە نێو كوردستان.

شوێنی ساخكردنەوەی دەرمان

راپۆرتــی لێژنەكــە ئاماژەی بە چەند شــوێنێك 
داوە كە دەرمانی تێدا ســاخ دەكرێتــەوە، لەوانەش 
كــۆگای دەرمان. بەپێی راپۆرتەكــە ژمارەیەكی زۆر 
كۆگای دەرمــان لە دەرەوەی كۆنترۆڵی حكومەت و 

سەندیكای دەرمانسازان كراونەتەوە. 
دەرمانخانەكان شوێنێكی سەرەكی ساخكردنەوەی 
دەرمانــن كە بەپێی راپۆرتەكــە "زێدەڕۆیی هەیە لە 
مۆڵەتدان بە دەرمانخانەكان". راپۆرتەكە ئاماژەی بە 
دەرمانخانەكانی چارەسەری سروشتی كردووە وەكو 
شوێنێك بۆ ســاخكردنەوەی دەرمان، بەبێ ئەوەی 

هیچ كۆنترۆڵێكیان لەسەر بێ. 
راپۆرتەكــە دەڵێــت بەهۆی ئەو هەموو شــوێنە 
بــۆ ســاخكردنەوەی دەرمــان، هاووڵاتیــان لەژێــر 

هەڕەشــەیەكی جددیــدان". چارەسەریشــی بۆ ئەو 
دۆخە پێشنیاز كردووە، ئەویش: دەركردنی رێنمایی 
نوێ سەبارەت بە كۆگا و دەرمانخانەكان. داخستنی 
ئــەو دەرمانخانانەی كەســانی پســپۆڕ كاریان تێدا 
ناكــەن. هەروەها رێگری بكرێ لــە پێدانی دەرمان 

بەبێ راچێتەی دكتۆر.

حاڵی كواڵیتی كۆنترۆڵ

بەشــێكی راپۆرتــی لێژنەكــە تەرخانكــراوە بۆ 
 .)KMCA( بارودۆخــی دەزگای كواڵیتی كۆنتــرۆڵ
بەگوێــرەی راپۆرتــی لێژنەكە ئەو دەزگایــە لاوازە، 
ئەویــش بەهــۆی كەمیــی ســتاف، نەگونجاویــی 

رێنماییەكان و تێكەڵبوونی بەرژەوەندییەكان.
لێژنەكە كێشــەی كواڵیتی كۆنترۆڵــی لە چەند 
خاڵێكدا كــورت كردووەتــەوە، ئەوانیــش: زۆربەی 
كارمەندانــی كواڵیتــی كۆنتــرۆڵ لــە كۆمپانیاكانی 
هێنانــی دەرمان كاردەكەن. رێنماییەكانی وەزارەتی 
تەندروســتی "ســەقەت و لاوازن". كەمیی مووچەی 
كارمەندانی ئەو دەزگایە. تێكەڵبوونی بەرژەوەندیی 
كارمەندانی دەزگاكە و كۆمپانیاكانی هێنانی دەرمان.
بەبڕوای لێژنەكە، ئەو كێشــانە هۆكارن بۆئەوەی 
"بەرەڵڵایــی لــە بــازاڕی دەرمان دروســت ببێ، بە 
جۆرێك دەرمانی ساختە بە بڕێكی زۆر بێتە نێو بازاڕ 

و ساخ بكرێتەوە".
لێژنەكــە ســەبارەت بە چارەســەر بۆ كێشــە و 
گرفتەكانــی كواڵیتی كۆنترۆڵ چەند پێشــنیازێكی 

خســتووەتەڕوو، ئەوانیش: داڕشــتنەوەی هەیكەلی 
دەزگاكە، زیادكردنی كارمەند و زیادكردنی مووچەی 
كارمەنــدان، زیادكردنــی دەوامی دەزگاكــە تاوەكو 
درەنگانــی شــەو، بەســتنەوەی دەزگای كواڵیتــی 
كۆنترۆڵ بە ســەرۆكایەتی ئەنجوومەنی وەزیرانەوە. 
دەركردنی رێنمایی نوێ بۆ هێنانی دەرمان كە رێگری 
بكات لە دروستبوون و تێكەڵبوونی بەرژەوەندییەكان 
لــە نێوان كارمەندانــی دەزگای كواڵیتی كۆنترۆڵ و 

كۆمپانیاكان.

پاوانكردنی بازاڕی دەرمان

بەگوێرەی راپۆرتەكە، كەموكووڕی لە رێنماییەكانی 
وەزارەتی تەندروستی و كواڵیتی كۆنترۆڵ، رێخۆشكەر 
بووە بۆ باڵادەستبوونی هەندێك كۆمپانیای دەرمان 
لە بازاڕدا. هەر بەپێی راپۆرتەكە "كەسانی باڵادەست 
لــە حیزبە سیاســییەكان و حكومەت بەشــدارن لە 
فەرزكردنی باڵادەستیی هەندێك لایەن و كۆمپانیای 

كەرتی تایبەت لەسەر بازاڕی دەرمان".
ئامادەكارانی راپۆرتەكە پێیانوایە "قۆرخكاری و 
باڵادەســتبوونی هەندێك كۆمپانیا، بازاڕی دەرمانی 
شــێواندووە و كاریگــەری هەبــووە لەســەر نرخــی 
دەرمــان و كواڵیتییەكەی"، تاكــە زەرەرمەندی ئەو 

بارودۆخەش خەڵكە.

گەندەڵیی گەورە لە كوێ دەكرێت؟

بەشــێكی راپۆرتــی لێژنەكە تایبەتــە بە كڕینی 
دەرمان و پێداویستیی پزیشكی لەلایەن حكومەتەوە. 
كە ئــەو كارە لە رێگەی تەندەر و لێژنەكانی كڕینی 
دەرمــان لــە وەزارەتــی تەندروســتی و فەرمانگــە 
تەندروســتییەكان دەكرێت. لە راپۆرتەكەدا هاتووە 
"گەندەڵییەكی زۆر گەورە دەكرێت و داهاتی گشــتی 

بەفیڕۆ دەدرێت".
"بەهــۆی  دەڵێــن:  راپۆرتەكــە  ئامادەكارانــی 
قۆرخكاریی هەندێك كەسانی دەستڕۆیشتوو دەرمانی 
كواڵیتی نزم بە نرخێكی زۆر گران دەدرێتە حكومەت". 
هەروەهــا دەڵێــن "بەهــۆی كڕینی دەرمــان بە قەرز 
لەلایــەن حكومەتەوە، كڕینی دەرمــان زۆر گرانتر لە 
نرخی راستەقینەی خۆی لەسەر حكومەت دەكەوێ".

سەرچاوەی خۆراك نادیارە

دوا بەشــی راپۆرتــی لێژنەكــە تایبەتكــراوە 
بــەو خۆراكــەی هــاوردەی كوردســتان دەكرێت. 
ئامادەكارانی راپۆرتەكە ئاماژەیان بە كێشــەكانی 
خۆراكــی هاوردەكراو داوە و دەڵێن: "پشــكنینی 

پێویســت بۆ خۆراكی هاوردەكراو و دروستكراوی 
ناوخۆ ناكرێت. سەرچاوەی زۆربەی ئەو خۆراكەی 
دێتــە هەرێمــی كوردســتان، نادیــارە و جێــی 
متمانە نییە. خۆراكی دەســتكاریكراو پشــكنینی 
بۆ ناكرێت. ســەوزە پشــكنینی دەرمانی قڕكەری 

مێروولەی بۆ ناكرێت". 
پشــكنینە  "زۆربــەی  دەڵێــن:  هەروەهــا 
پێویســتەكان بۆ خۆراك ناكرێن، ئەمەش بووەتە 
هــۆی ئــەوەی خۆراكــی هــەرزان و كواڵیتی نزم 
لە بــازاڕەكان زۆربێت. بەهــۆی قەیرانی داراییش 

خەڵك ناچارن بیكڕن".

كەركووك دەروازەی 

سەرەكی هاتنی دەرمانی 

ساختەیە بۆ هەرێمی 

كوردستان

خەڵكانێكی زۆری ناپسپۆڕ 

بازرگانی بە دەرمانەوە 

دەكەن

دەزگای كواڵیتی كۆنترۆڵ 

زۆر لاوازە

بەرەڵڵایی لە بازاڕی 

دەرماندا هەیە و دەرمانی 

ساختە بە بڕێكی زۆر 

هاوردە دەكرێت

كەسانی حیزبی و حكومیی 

باڵادەست هەندێك 

كۆمپانیای دەرمانیان لەسەر 

بازاڕ فەرز كردووە

گەندەڵییەكی زۆر گەورە 

لە كڕینی دەرمان لەڕێی 

لێژنەكانی كڕینەوە دەكرێت

سەرچاوەی زۆربەی 

ئەو خۆراكەی 

هاوردە دەكرێت نادیارە

سەنگەر عەبدولڕەحمان
رووداو - هەولێر

لە ئەنجامــی بەدواداچوونــی لێژنەیەكی تایبەت 
كە بە فەرمانی مەســعود بارزانی، سەرۆكی هەرێمی 
كوردســتان بــۆ كاروبــاری وەزارەتــی پێشــمەرگە 
و گرێبەســتەكانی وەزارەت بــۆ كڕینــی چــەك و 
پێداویستیی پێشمەرگە پێكهاتبوو، چەندین دۆسیەی 
گەندەڵی دەركەوتوون و ژمارەیەك لەو دۆســیانەش 

رەوانەی دادگا كراون.
ئــەو لێژنەیــە كــە لە شــەش كــەس پێكدێن و 
د.فوئاد حوســێن، ســەرۆكی دیوانی سەرۆكایەتیی 
هەرێمی كوردستان سەرۆكایەتی دەكات، ناوەڕاستی 
ساڵی رابردوو پێكهات. لێژنەكە بەناوی لێژنەی باڵای 
بەدواداچوونی گەندەڵی و كەموكوڕییەكانی وەزارەتی 

پێشمەرگە دروستكراوە.
بەپێی زانیارییەكانی )رووداو(، لێژنەكە بەشێكی 

زۆری كارەكانــی تەواوكــردووە و راپۆرتــی خــۆی 
لەو بارەیەوە بۆ ســەرووی خــۆی بەرزكردووەتەوە، 
لــە ئەنجامــی بەداواداچوونــدا بۆیــان دەركەوتووە 
100 دۆســیە گەندەڵییــان تێدا كراوە و ســەرجەم 
دۆســیەكانیش بە مەبەســتی لێكۆڵینەوە رەوانەی 

دادگا كراون.
بەپێــی زانیارییەكانــی )رووداو( زۆربــەی ئــەو 
دۆســیانەی گەندەڵییان تێدا كــراوە بریتی بوون لە 
گرێبەســتی كڕینی چەك، پێداویســتیی سەربازی، 
جلوبەرگ و خۆراك. ئەو پارەیەشی لەو گرێبەستانە 
خەرج كراوە بە زیاتر لە 60 ملیار دینار دەخەمڵێنرێ.
)رووداو( زانیویەتــی دوای ئاشــكرابوونی ئــەو 
گەندەڵیانە، ئەو لێژنەی كڕینانەی پێشتر لە وەزارەت 

هەبوون، هەڵوەشێنراونەتەوە.
نــاوی  نەیویســت  كــە  لێژنەكــە  ئەندامێكــی 
بڵاوبكرێتــەوە بــە )رووداو(ی گوت "ئەو دۆســیانە 
جۆراوجــۆرن. زۆربــەی ئــەو كەســانەی لەلایــەن 

دادگاوە بانــگ كــراون، چوونەتە بــەردەم دادوەر و 
لێكۆڵینەوەیــان لەگەڵدا كــراوە، هەندێكیان بڕیاری 
گرتنیــان بــۆ دەرچووە، بــەڵام دواتر بــە كەفالەت 

ئازادكراون". 
گوتیشــی "خەڵكــی پلە باڵایــان تێدایە و بانگ 

كراونەتە دادگا".
بــە گوتــەی ئەو ئەندامــەی لێژنەكە، مەســعود 
بارزانــی، ســەرۆكی هەرێمــی كوردســتان، خــۆی 
راســتەوخۆ سەرپەرشتی چاكسازییەكانی وەزارەتی 
پێشــمەرگە دەكات. گوتیشــی "هەنــگاوی زۆرباش 
بــۆ چاكســازی لــە وەزارەتی پێشــمەرگە نــراوە و 

هەنگاوەكانیش بەردەوام دەبن".
ســەرجەم  چاكســازی  زانیارییــەكان،  بەپێــی 
دەگرێتــەوە،  پێشــمەرگە  وەزارەتــی  بەشــەكانی 
لەوانەش خانەنشــینی پێشــمەرگە، وەك دەگوترێ 
پارتی و یەكێتی 200 هەزار كەســیان لە وەزارەتی 
پێشــمەرگە خانەنشــین كردووە، ئەو خانەنشینانە 

پێداچوونەوەیــان پێــدا دەكرێــت و ســەرجەمیان 
دەخرێنە سەر وەزارەتی دارایی.

بەوپێیەی مەســعود بارزانی، فەرماندەی گشتی 
هێــزە چەكدارەكانــی هەرێمــی كوردســتانە، بۆیە 
یەكەكانی 70ی ســەر بە یەكێتی و 80ی ســەر بە 

پارتیش، ئەو چاكسازیانە دەیانگرێتەوە.
بەپێــی زانیارییەكانی )رووداو( كە لە لێژنەكەی 
وەرگرتووە، هەندێك لە بەرپرسانی یەكەكانی 70 و 
80ی پارتی و یەكێتی لەنێو وەزارەتی پێشمەرگەش 
پۆستی باڵایان هەیە، لەمەودا ئەو پۆستە باڵایەیان 

نامێنێ.
هەڵگــورد حیكمــەت، بەرپەرســی راگەیاندن و 
رۆشــنبیری لە وەزارەتی پێشــمەرگە بە )رووداو(ی 
گوت "هیچ كەسێك حەسانەی نییە، هەركەس بانگ 
كرابێت چووەتە بەردەم دادگا، ئەوانەی كە داواكراون 

چوون و بە كەفالەت ئازادكراون".
بــە گوتــەی هەڵگــورد حیكمەت "زۆربــەی ئەو 

گرێبەســتانەی گومانــی گەندەڵییــان لێدەكــرێ، 
لەو كاتە كراون كە مســتەفا ســەید قــادر، وەزیری 
پێشمەرگە لە وەزارەت بووە و بە واژۆی ئەو كراوە، 
بۆیە دەبێت دادگا وەك چۆن ئەندامان و ســەرۆكی 
لێژنەی گرێبەستی بانگ كردووە، ئەویش بانگ بكات 

و ئیفادەی وەبگرێ".
بوونــی گەندەڵــی لــە وەزارەتــی پێشــمەرگە 
چیرۆكێكــی تــازە نییــە. پێشــتریش هەفتەنامەی 
 2014/1/31 رۆژی  293ی  ژمــارە  لــە  )رووداو( 
دەیان بەڵگەنامەی لەسەر گەندەڵییەكانی وەزارەتی 

پێشمەرگە لە راپۆرتێكی درێژدا بڵاوكردەوە.
بەپێــی راپۆرتێــك كــە لەلایــەن فەرمانگــەی 
چاودێریی دارایی وەزارەتی پێشــمەرگەوە بە ژمارە 
74 لــە رۆژی 2013/7/1 ئاراســتەی ئەمینــداری 
گشــتی وەزارەتی پێشــمەرگە كــراوە و تایبەتە بە 
پارەی نەختینەی لیواكان كە بریتییە لە )نەسریە، 
ئازووقــە و ســووتەمەنی(، بــە پێچەوانەی رێنمایی 

دارایی لە فەوجەكان خەرج كراوە. راپۆرتەكە دەڵێت 
"زۆرینــەی پارەكــە لە نێــوان فەرمانــدەی یەكە و 

ئەفسەرانی بارەگاكانەوە دابەش دەكرێ‌".
 فەرمانگەكــە بــۆی دەركەوتبــوو كــە چەندین 
"گەندەڵی و ئیختیلاس و وەســڵ و لێژنەی وەهمی" 

لە خەرجكردنی ئەو پارەیەدا هەیە.
هــەر بەپێــی راپۆرتێكی ئەمیندارێتی گشــتی 
وەزارەتی پێشــمەرگە كە بە ژمارە )أ/5073/2( 
وەزیــری  ئاراســتەی   2012/6/11 رۆژی  لــە 
رێكەوتــە  ئــەو  تاوەكــو  كرابــوو،  پێشــمەرگە 
زۆربــەی چــەك و تەقەمەنــی پێشــمەرگە "كۆن 
و بەســەرچوو"بوون. ئــەو راپۆرتــە كــە لەلایەن 
ئەفســەرانی هۆشیاری نیشــتیمانی ئامادەكرابوو، 
ئامــاژەی بــە چەندیــن كەموكووڕیــی وەزارەتــی 
پێشــمەرگە دابوو. هەر بەپێــی بەڵگەنامەكان بە 
ملیار دینار بۆ چاككردنــەوەی ئۆتۆمبێلی مۆدیل 

نوێ و تازە خەرج كرابوو.

100 دۆسیەی گەندەڵیی وەزارەتی 
پێشمەرگە رەوانەی دادگا دەكرێن

هەندێك هێزی شیعە دەیانەوێ هێرش 
بكرێتە سەر هەرێمی كوردستان

رووداو: جەنابی جێگری سەرۆككۆماری عێراق، 
ئۆپەراســیۆنی كۆنترۆڵكردنــەوەی نەینــەوا چۆن 

بەڕێوەدەچێت؟
لەلایــەن  نەینــەوا  داگیركردنــی  نوجەیفــی: 
تیرۆریســتانەوە كارەساتێكی گەورە بوو بۆ عێراق 
و ناوچەكەو جیهان. چونكە مووســڵ بووە بنكەی 
تیــرۆر. هەماهەنگــی هەمــوو هێزەكانــی عێــراق 
لــە ئۆپەراســیۆنی كۆنتڕۆڵكردنــەوە، بەتایبەتــی 
هەماهەنگیی هەرێمی كوردســتان لەگەڵ بەغدا زۆر 
گرنگ بوو. سوپای عێراق گەیشتە نەینەوا. هاوكاریی 
دانیشــتووانی شــارەكە لەگەڵ هێــزە ئەمنییەكان 
بەشــێوەیەكی فراوان و پێشوازیكردنیان و پێدانی 
زانیاری، ئۆپەراسیۆنەكەی ئاسان كرد. دەستكەوتی 
گەورە كۆنترۆڵكردنەوەی بەری چەپ بوو. ئێســتا 
شــەڕی كۆنترۆڵكردنەوەی بەری راستمان لەپێشە، 
خوازیارین ئەویش بە سەركەوتن تەواو بێت، لەگەڵ 

ئەو ئاستەنگە گەورانەی لەبەردەم هێزەكان هەن.
رووداو: ئاستەنگەكان چین؟

نوجەیفی: كۆمەڵێك ئاستەنگ هەن، ئاستەنگی 
ئەمنــی لە كۆنتڕۆڵكردنی ئــەو ناوچانەی كۆنترۆڵ 
كراونەتەوە، لەڕووی چۆنیەتی مامەڵەكردن لەگەڵ 
هاووڵاتیــان، لــە پێشكەشــكردنی خزمەتگوزاری، 
لە بونیادنانــەوەی ژێرخانی ئابــووری، لە گۆڕینی 
رەوشــەكە بۆ رەوشــێكی پارێزراو و كۆنترۆڵكراو. 
هەموو ئەو پرســانە هێشتا لە قۆناغی سەرەتادان. 
هەروەها كەمتەرخەمی و ناڕوونی هەیە، هاووڵاتیان 
نیگەرانن، چونكە تا ئێستاش تیرۆرستان لە هەندێك 
ناوچەی بەری چەپ هێرش دەكەن، هێشتا هەندێك 

شانەی نووستوویان ماوە لە هەندێك ناوچە.
رووداو: هەندێــك لــە ســوننەكان تێبینییــان 
هەیــە لەســەر بەشــداریی حەشــدی شــەعبی لە 
ئۆپەراسیۆنی كۆنترۆڵكردنەوەی ناوچە سوننەكان، 
ئێســتاش خۆیان ئامادە دەكەن بۆ بەشــداریكردن 
لە ئۆپەراسیۆنی كۆنترۆڵكردنەوەی بەری راست لە 

نەینەوا، تێبینی ئێوە چییە؟
نوجەیفی: وەكو راگەیەنــدراوە ئەو هێزانەی لە 
بەری چەپ بەشدارییان كردووە، لە بەری راستیش 
بەشــداری دەكەن. حەشدی شەعبی وەكو هێزێك 
لەنێو شــاری مووســڵدا نییــە، ئەوان لــە بیابانن 
لــە ناوچەكانی نزیــك تەلەعفەر تاوەكو ســنوور. 
بەدڵنیاییەوە ئێمەش تێبینی زۆرمان هەیە لەســەر 
هاتنــی هەر گرووپێكی حەشــدی شــەعبی بۆ نێو 
شــاری مووسڵ. پێشــمانوایە دەبێ ئەركی دووری 
پێ بسپێردرێت بەهۆی هەستیاری. هەروەها بەهۆی 
هەنــدێ هەڵســوكەوت كە لەبــەری لای رۆژهەڵاتی 

موسڵ كرابوون.
رووداو: هەڵسوكەوتی وەكو چی؟

نوجەیفی: هەندێك گرووپ هاتنە نێو شارەكە و 
هەندێك دروشمیان دەگوتەوە و ئاڵایان بەرزكردبووە 
لەو دروشمانەی لەگەڵ عەقیدەی شارەكە ناگونجێن. 
هەروەها هەندێك كەسیش بەشێوەیەكی نایاسایی 
هاتبوونە نێو شارەكە و خەڵكیان دەستگیر كردبوو. 

ئەو كێشانە مایەی نیگەرانین.
رووداو: ئێوە ســەردانی نەینەواتــان كرد دوای 
كۆنترۆڵكردنــەوەی بەری چــەپ، چیت بینی و چ 
شتێك كاریگەری لەسەرت هەبوو، ئایا ئاڵای تایفی 
لەســەر مەزاری نەبــی یونــس و ناوچەكانی دیكە 

هەبوو، نووســینگەی تایفی هەیە لەنێو نەینەوا كە 
شارەكە زۆرینەی سوننەیە؟

نوجەیفــی: دەبــێ لایەنــی سیاســی لەلایەنی 
ســەربازی و ئەمنی جیابكەینــەوە، چونكە هاتنی 
ئەجنــدای سیاســی و نووســینگەكانی فیدراڵی و 
دروشــمی پارتــەكان، ئەو پرســانە پەیوەندیان بە 
هەڵبژاردنەكانــەوە هەیــە. هەروەهــا پەیوەندی بە 
هەوڵەكانی دەستێوەردانە، ئەمە ئاستەنگ لەبەردەم 
شەڕەكە دروست دەكات و دیدگای هاووڵاتیانیش بۆ 
چۆنیەتی مامەڵەكــردن لەگەڵ قۆناغی نوێی دوای 

داعش دەشێوێنێ. داعشیش بەهێز دەكات.
رووداو: پێتانوایە مەرامێكی تایفەگەری لە پشت 
كردنەوەی نووســینگەكانی هەڵبــژاردن و بارەگای 
لایەنــەكان و هەڵكردنــی ئاڵاكانــەوە هەیــە، یــان 
حكومەتی ناوەند چاوپۆشی لەم جۆرە هەڵوێستانە 

دەكات؟
نوجەیفــی: روون و ئاشــكرایە ئەجێنــدای زۆر 
هــەن بــەرەو مووســڵ ئاراســتەكراون و پێمانوایە 
سەرهەڵدانیان لە ســەردەمی شەڕی دژ بە داعش، 
دۆخەكــە ئاڵــۆز دەكات. هــەر هەوڵێــك بدرێ بە 
ئاراســتەی گۆڕینی بیروبــاوەڕی خەڵكی ناوچەكە 
یان هەوڵدان بۆ ئەنجامدانی گۆڕانكاریی دیموگرافی 
لــە شــاری مووســڵ، لــە بەرژەوەنــدی عێــراق و 

كوردستانیش نابێت.
رووداو: بەپێی ئــەو زانیاریانەی بڵاوبوونەتەوە، 
گرووپێك یان چەند گرووپێكی چەكداری دەمامكدار 
لە نەینەوا، خەڵكیان رفاندووە و بەدەم گوتنەوەی 

دروشــمی تایفەگەرییەوە كوشتوویانن و گوتوویانە 
تۆڵــەی ئیمــام حوســێن دەكەنــەوە. ئایــا هیــچ 

زانیارییەكتان لەوبارەیەوە هەیە؟
نوجەیفی : لە راســتیدا چەنــد رووداوێكی لەم 
شێوەیە هەبوون، بەڵام نەمانزانیوە لەسەر ئاستێكی 
فــراوان بێت و لەوانەیە ئەم كــردارە لەلایەن چەند 
لایەنێكــەوە یــان لەلایــەن داعشــەوە كرابێت، بۆ 
نانــەوەی تــۆوی دووبەرەكــی. ئێمــە بــە وردی 
چاودێریی دۆخەكە دەكەین. هەر شتێكی لەمجۆرە 

رووبدات هەڵوێستێكی دیكەمان دەبێت.
رووداو: پێشــتر پەیوەندییەكانــی ئەنقــەرە و 
بەغدا گرژییان تێكەوتبوو، بەڵام بە ســەردانەكەی 
بیناڵی یڵــدرم، ســەرۆكوەزیرانی توركیا بۆ بەغدا 
و دواتــر هەولێــر، دۆخەكە كەمێكیــش بێت بەرەو 
ئاســاییبوونەوە چوو، بــەڵام هێزەكانی توركیا لە 
باشیك ماونەتەوە، حەیدەر عەبادیش لە سەرجەم 
وتارەكانیدا باسی كشانەوەی ئەم هێزە دەكات. ئێوە 

پێتان باشە ئەم هێزە بمێنێتەوە یان بكشێتەوە؟
نوجەیفــی: پێموایــە پەیوەندییەكانی توركیا و 
عێراق ئاســایی بوونەتەوە. سیاسەتەكانیش روون 
و ئاشــكران لەم چوارچێوەیــەدا. هەروەها بڕیاردرا 
هێزەكانی توركیا لەو ناوچەیە بكشێنەوە، بەڵام بۆ 

دوای شەڕی مووسڵ دواخرا.
رووداو: وجــودی هێزەكانی توركیا لە باشــیك 
بەهــۆی مەترســییەكانی داعشــەوە بوو لــە بەری 
رۆژهەڵاتــی مووســڵ یــان پەكەكــە، لــە كاتێكدا 
حكومەتی عێراق پشتیوانی پەكەكە دەكات و چەك 

و مووچەیان دەداتێ؟
نوجەیفی: ئەمە پێشتر كرابوو، بەڵام حكومەتی 
عێراق بەمدواییە لەگەڵ هەرێمی كوردستان و توركیا 
رێككــەوت، مووچەكانیــان بڕی و دەســتبەرداری 
پشتیوانییەكانیان بوون كە پێشكەشی گرووپێكی 
چەكداری ئێزدیی سەر بە پەكەكەیان دەكرد. بەپێی 
زانیارییەكانــم ئەم پشــتیوانییە لەژێــر چاودێریی 

ئەمریكا كۆتایی هات. 
رووداو: چــی رووبدات لە مووســڵ، توركیا هێز 

دەجوڵێنێت؟
نوجەیفی: پێموانییە توركیا نیازی هەبێت هێز 
بەرەو مووسڵ بجوڵێنێت، بەڵام توركیا هاوكارە بۆ 
بەرەنگاربوونەوەی تیرۆر و خۆیشی زیانی گەورەی 
بەركەوتــووە بەهۆی چالاكییە تیرۆریســتییەكان. 
رێككەوتنێكــی ســێ قۆڵی هەیە لەنێــوان بەغدا و 
هەولێــر و ئەنقــەرە بۆ كۆنترۆڵكردنــەوەی تەواوی 
ناوچەكــە لــە رووی ئەمنییــەوە. هەماهەنگــی لە 

نێوانیان لە بەرزترین ئاستدایە.
رووداو: هیچ كێشەیەكتان لەگەڵ كورد و شیعە 

هەیە لەبارەی داهاتووی نەینەوا لە دوای داعش؟
نوجەیفــی: كــورد چەندیــن لایەنــی سیاســی 
و پێكهاتــەی جیــاوازی زۆری هەیــە، شــیعەش 
بەهەمانشــێوە گرووپ و پێكهاتەیــان هەیە. ئێمە 
دەڵێیــن پێویســتە نەینــەوا بكرێتــە هەرێمێك لە 
چوارچێــوەی دەســتوور. هەندێك پرســیش هەن 
پێویســتە لەگەڵ هەرێمی كوردســتان چارەســەر 

بكرێن.
رووداو: ئەو پرسانە چین؟

نوجەیفی: پرســی ناوچە كێشــە لەسەرەكان. 
هەندێــك ماددە و بڕگەی دەســتووری هەن بەپێی 

میكانیزمێكی جیاواز كێشــەكان چارەسەر دەكات. 
هەرێمی كوردســتان هەمان دید و بۆچوونی هەیە، 
بەڵام لەگەڵ بەغدا و هەندێك لایەنی شیعی دەتوانین 
لە چوارچێوەیەكی ژیرانە و لەسەر بنەمای یاسایی، 
لێكتێگەیشتن لە نێوانماندا هەبێ، چونكە بەشێكیان 
هەن بەم شــێوەیە بیر دەكەنەوە كە دەبێت هێرش 
بكرێتە ســەر مووسڵ و دەشتی نەینەوا و تەنانەت 
هەرێمی كوردســتانیش. ئەمانە بەهیچ شــێوەیەك 

لەگەڵیان رێكناكەوین.
رووداو: كورد مەرجەعی خۆیان هەیە و شیعەش 
بەهەمانشــێوە هەیانــە، ئێســتا كــێ مەرجەعــی 

سەرەكیی سوننەكانی عێراقە؟ 
نوجەیفی: ئەوانیش مەرجەعیەتێكی دیاریكراویان 
نییە. ئەگەر باس لە مەرجەعیەتی ئاینی بكەی ئەوە 
شــتێكی دیكەیە، بەڵام شــیعە لە چەند گرووپێك 
و لایەنــی جیــاواز پێكهاتوون و لەســەر زۆر پرس 
هــاوڕا نین. تەنانەت بەشــێكیان دید و بۆچوونیان 
بــۆ رووداوەكانــی عێــراق زۆر جیــاوازە لــە هێڵە 

گشتییەكاندا. 

رووداو: ئەی سوننە؟
نوجەیفی: سوننەش بەهەمانشێوە سەركردە و 
لایەنــی جیاوازیان هەیە، لــە هەموو لایەنێك زیاتر 
ناكۆكییــان هەیە، بەڵام هەوڵێــك هەیە بۆ ئەوەی 
بۆشــایی دەسەڵات و ئاســتی ناكۆكییەكان كەمتر 
بكرێتەوە و كار بۆ ئەوە دەكرێت پرۆژەی هاوبەش 

هەبێ.
رووداو: كێشــە و ناكۆكییەكانتان سیاسین یان 

ئاینین؟
نوجەیفــی: كێشــەكان سیاســین و هەروەهــا 
ئەجێندای تایفی هەیە بەســەر عێراقدا سەپێنراوە 

و كاریگەری خستووەتە سەر كۆمەڵگای عێراقی.
روودا: كێــن ئەوانــەی ئەجێنداكانیان بەســەر 

عێراقدا سەپاندووە؟ 
نوجەیفی: دۆخی نوێی پاش 2003 لە راســتیدا 
لەســەر بنەمای تایفی و پشك پشكێنە بونیاتنرا. 
هەر لە ســەرەتای ئەنجوومەنــی بەڕێوەبردن و ئەو 
حكومەتــە یــەك لــەدوای یەكانەی كــە دامەزران 
دابەشــبوونی سیاســی و حیزبــی و كارگێڕییــان 

لێكەوتەوە و سەرجەمیان لەم سۆنگەیە دامەزران.
 ئەمریكییــەكان زەمینەیــان بــۆ تایفەگــەری 
خۆشــكرد، كاتێك پرۆســەی سیاســی لــە عێراق 

دەســتیپێكرد، ئەمــە هەڵەیەكی زۆر گــەورە بوو. 
هەروەها ئێران هەوڵەكانی چڕكردووە بۆ ئەوەی ئەم 
بنەما تایفەگەرییە گەشەبكات بۆ ئەوەی هەژموونی 
شــیعە بەسەر تەواوی عێراقدا بسەپێنێت. ئەمەش 

دۆخی عێراقی ئاڵۆزتر كرد.
بــە  ســوننی  ســەركردەی  هەندێــك  رووداو: 
پەیوەندیــی لەگەڵ تیــرۆر تۆمەتباركــراون و ئەم 
سەركردانەش ئێســتا لە دەرەوەی عێراقن. چیتان 
كــردووە بۆ ئــەوەی ئــەم ســەركردانە بگەڕێنەوە 

عێراق؟
نوجەیفی: ئێمە وێڕای ئەوەی لەڕووی سیاســی 
و یاســاییەوە هەوڵی زۆرماندا بۆ چارەســەركردنی 
كێشــەكان و گەڕاندنەوەیان، بــەڵام بێهوودە بوو، 
چونكــە ئیرادەیەكــی سیاســی بەهێــز هەیــە لە 
دەرەوەی عێراق خۆی ســەپاندووە و فەرمانی داوە 
بەهیچ شێوەیەك نێو ماڵی سوننە رێكنەخرێتەوە و 

پێكهاتەیەكی بەهێز دروست نەكەنەوە.
ئەســیل  دەســتگیركردنی  فەرمانــی  رووداو: 
نوجەیفیش هەیە كە بــرای بەڕێزتانە و پارێزگاری 

پێشووی مووسڵ بووە. لەمبارەیەوە چی دەڵێیت؟
نوجەیفــی: ئەمــە پرســێكی تەواو سیاســییە 
و ئامانــج لــە دەســتگیركردنی ئەســیل نوجەیفی 
رێگریكردنــە لە پێدانی رۆڵ بــە خەڵكی ناوچەكە 
كــە خۆیــان بەڕێوەببەن و پشــت بەهیچ لایەنێك 
نەبەســتن. رۆڵی خەڵكی ناوچەكە كــەم بكەنەوە 
لە رووی ئەمنی و ســەربازییەوە بۆ ئەوەی توانای 

بەرەنگاربوونەوەی تیرۆر لاواز ببێ.
رووداو: كەواتە هێشــتا بەشــێك لە ســەركردە 
سوننەكان لەژێر هەڕەشــەی لەناوبردن و گرتندان 
لەلایەن دامەزراوە یاســایی و سیاسییەكانەوە وەك 
خۆتــان دەڵێن؟ ئایا ئێوەش هەڕەشــەی گرتنتان 

لێكراوە؟
نوجەیفــی: بەو شــێوەیە نەبــووە، چونكە من 
ســەرۆكی ئەنجوومەنی نوێنەران بووم و پۆســتی 
جێگــری ســەرۆككۆمارم هەیــە، بــەڵام دیســان 
پیلانگێــڕی هەبــووە بۆ ئــەوەی بەئامانج بكرێین، 
بەڵام ئێمە بەرپەرچمان دانەوە و توانیمان زۆربەی 
تۆمەتەكان رەتبكەینەوە، ئەو پرۆســەیەش هێشتا 

بەردەوامە و كۆتایی نەهاتووە.
رووداو: نــوری مالیكــی هەوڵ دەدات پۆســتی 
ســەرۆكوەزیران وەربگرێتەوە، بۆ ئەم مەبەستەش 

ســەردانی ئێرانی كرد. مەسعود بارزانی، سەرۆكی 
هەرێمــی كوردســتان هەڵوێســتی خــۆی روون و 
ئاشــكرا دەربڕی و گوتی ئەگەر مالیكی بگەڕێتەوە 
دەسەڵات، ئێمە ســەربەخۆیی رادەگەیێنین. ئێوە 

هەڵوێستتان چی دەبێت؟
نوجەیفــی: من یەكێكم لەو كەســانەی زۆرترین 
هەوڵم دا بۆ ئەوەی دەستبەرداری دەسەڵات بێت و 
لەگەڵ بەڕێز بارزانی لە ســاڵی 2012 كارمان كرد 
بۆ ئەوەی پۆســتەكەی لێ بسەنرێتەوە. هەر چۆن 
هەوڵ بدات بێهوودەیە و پێموانییە دووبارە بتوانێت 
ببێتە سەرۆكوەزیرانی داهاتووی عێراق، چونكە لە 
ناوخۆدا دەنگێك هەیــە دژی گەڕانەوەی مالیكییە 
و پێیوایە هۆكاری یەكەم و ســەرەكی شكستە زۆر 
گەورەكانــی عێراق بوو. هەروەها لەســەر ئاســتی 

نێودەوڵەتیش رەتكراوەتەوە.
رووداو: مالیكی هێشتا كاریگەریی هەیە لەسەر 

دروستكردنی بڕیاری سیاسی لە عێراقدا؟
نوجەیفی: بێگومان، رۆڵی هەیە و هەژموونیشی 
هەیــە، بەڵام ناكۆكی لەنێو ماڵی شــیعەش هەیە 
و دەنگــی بەهێز هەیە بــۆ رەتكردنەوەی مالیكی، 
ســەرجەم وڵاتانی دراوســێی عێراقیــش جگە لە 
ئێــران، مالیكییــان قبوڵ نییە، لەســەر ئاســتی 
نێودەوڵەتیــش مایــەی قبــوڵ نییــە و بەتوندی 
ســەركۆنەی سیاسەتی مالیكی دەكەن كە عێراقی 
گەیاندووەتە ئەم دۆخەی ئێستا. تەنانەت ئیدارەی 
باراك ئۆباما كە پشــتیوانی نــووری مالیكی بوو، 
بەزمانێكــی تونــد وەڵامــی سیاســەتە هەڵەكەی 
دایــەوە و رەتیكردەوە. لــە دوایین رۆژیدا وەزیری 
پێشــووی دەرەوەی ئەمریكا گوتارێكی پێشكەش 
كرد و لەبــارەی عێراقەوە ئاماژەی راســتەوخۆی 
بە سیاســەتە هەڵەكانی مالیكــی كرد و جەختی 
كردەوە كە بەهۆی مالیكی شارە گەورەكانی عێراق 

كەوتنە ژێر دەستی داعش.
رووداو: تۆ جێگری ســەرۆك كۆماریت و نووری 
مالیكیش هەروەها، بەڵام ئەو چۆن توانی هەژموونی 
خۆی بەسەر زۆربەی عێراقدا بسەپێنێت و كاریگەری 
بەهێزی لەسەر تەواوی كۆمەڵگای عێراقی هەبێت؟

نوجەیفی: فراكسیۆنێكی بەهێزی پەرلەمانی هەیە 
و سەرۆكی پارتێكی سیاسیی گەورەیە و پاڵپشتی 
هەرێمیشی هەیە، بەڵام هەرچەندە فراكسیۆنەكەی 
بەپشــتیوانی  پێویســتی  بێــت،  گەورەترینیــش 
فراكسیۆنەكانی دیكە هەیە. پێموایە زۆربەی لایەنە 

سیاسییەكانیش مالیكی رەتدەكەنەوە.
رووداو: چــی دەكــەن ئەگەر دەســەڵاتی گرتە 

دەست؟
نوجەیفــی: مــن هەوڵەكانم چــڕ دەكەمەوە بۆ 
ئــەوەی ئــەو پۆســتە وەرنەگرێــت، بــەڵام ئەگەر 
بەردەوام بێت من بە هەموو شــێوازێكی سیاسی و 

دیموكراسی دژایەتی دەكەم.
رووداو: پەیوەندییەكــی بەهێزت لەگەڵ بارزانی 
هەیــە، ئایا پێكــەوە هیــچ تاوتوێــی دامەزراندنی 

دەوڵەتێكی بەهێزتان كردووە؟ 
نوجەیفی: گومان لەوەدا نییە هاوپەیمانێتیمان 
لەگــەڵ بەڕێــز بارزانی پتەو و جێگیرە. پرســی 
ســەربەخۆیی هەرێمــی كوردســتانیش، گەلــی 
كوردســتان خــۆی بڕیــاری كۆتایــی لەبــارەوە 

دەدات، ئێمە رێزی لێدەگرین.

ئوسامە نوجەیفی، جێگری سەرۆك كۆماری عێراق بۆ )رووداو(

گەڕەكــە  لــە  یەكێــك  لــە  ماڵەكــەی 

خۆشــگوزەرانەكانی شــاری هەولێــرە كە 

گەڕەكــی وەزیرانە. نێو مــاڵ و بەر دەرگای 

ماڵەكــەی پڕن لــە پەیكەری شــێر و پڵنگ. 

ســەركردەی  تاكــە  نوجێفــی،  ئوســامە 

دیاری ســوننەكان بوو كــە لەلایەن نووری 

مالیكــی، ســەرۆك وەزیرانــی پێشــووی 

عێراقــەوە نەتوانــرا بكرێتــە ئامانــج، خۆی 

دەڵێــت "پیلانگێڕیــی زۆر" هەبــووە بۆ بە 

ئامانجكردنــی، "ئێســتاش ئــەو پیلانانــە 

بەردەوامن".

ئوســامە نوجێفی، جێگری سەرۆك كۆماری 

)رووداو(  عێراق لەم هەڤپەیڤینــەدا لەگەڵ 

كۆنتڕۆڵكردنەوەی  ئۆپەراســیۆنی  باسی 

مووســڵ، هێزەكانــی توركیــا لە باشــیك، 

هەوڵەكانــی مالیكــی بــۆ وەرگرتنــەوەی 

پۆستی ســەرۆكوەزیرانی عێراق، حەشدی 

و  كوردســتان  ســەربەخۆیی  شــەعبی، 

چەند پرســێكی دیكە دەكات. تەواوی ئەم 

هەڤپەیڤینــە شــەوی سێشــەممە كاژێر 

رووداو  تەلەڤزیۆنــی  لــە  خولــەك   22:30

پەخش دەكرێت.

 

هەڤپەیڤین: دڵدار هەركی

رووداو- هەولێر

ئیرادەیەكی بەهێزی دەرەكی هەیە 
بۆ پەرتكردنی نێوماڵی سوننە

بڕیاری دەستگیركردنی ئەسیلی برام 
تەواو سیاسییە 

هەوڵەكانمان بۆ گەڕاندنەوەی سەركردە 
سوننەكان بێهوودە بوو

حكومەتی عێراق مووچەی پەكەكەی بڕیوە 

ئەجێندای زۆر هەن كە بەرەو مووسڵ 
ئاراستەكراون

پێویستە نەینەوا 
بكرێتە هەرێمێك

شیعەكانیش وەكو 
سوننە بێ مەرجەعن

مالیكی ناتوانێت 
ببێتەوە بە 

سەرۆكوەزیرانی 
عێراق

تەنیا ئێران پشتگیریی 
گەڕانەوەی مالیكی 

دەكات

500 هەزار كورد بەهۆی یەپەگەوە لە 
رۆژئاوای كوردستان ئاوارە بوون

 گۆڤارێكی ئەمریكی لەبارەی رۆژئاوای كوردستان:

هەواڵگریی سووریا: پلانی گەڕانەوەی ساڵح موسلیم بۆ رۆژاڤا لە سلێمانی و بە چاودێریی قاسم سلێمانی داڕێژرا

بەشی یەكەم

رووداو - هەولێر

لــە  ئەمریكــی  گۆڤــاری )The Nation(ی 
راپۆرتێكیدا دەڵێت، یەكینەكانی پاراستنی گەل 
)YPG( لە رۆژئاوای كوردســتان بە شــێوەیەكی 
سیســتەماتیك مافەكانی مرۆڤیان لە ناوچەكانی 
ژێر كۆنترۆڵی خۆیاندا پێشێل كردووە و بوونەتە 
هۆی ئاوارەبوونی دەیان هەزار عەرەبی ناوچەكە. 
هەروەها خەڵكێكی زۆری كوردیش لە ناوچەكانی 

ژێر دەسەڵاتی ئەم هێزە رایانكردووە.
راپۆرتەكە لە ئاكامی شەش مانگ بەدواداچوونی 
گۆڤارەكــە ئامادەكراوە و چاوپێكەوتن لەگەڵ 80 
عــەرەب و پەنابەری كوردی رۆژاڤا، بەرپرســانی 
یەپەگە، ئەندامانی پێشووی یەپەگە، بەرپرسانی 
پێشووی حكومەتی سووریا، چالاكڤانانی سیاسی 
و بەرپرســانی حكومەتــی هەرێمی كوردســتان 

كراوە.
راپۆرتەكە دەڵێت یەپەگە لە ساڵی 2013ەوە 
بە زەبری چــەك عەرەبەكانی ناوچەكەیان ناچار 
كردووە ماڵ و حاڵی خۆیان چۆڵ بكەن، دواتریش 
خانوو و گوندەكانیان تەقاندوونەتەوە یان ئاگریان 
تێبــەرداون، یــان بە بۆلــدۆزەر تەخت كــراون. 
بەگوێرەی راپۆرتەكە ئەم هەڵمەتە لە نێوەڕاستی 
2015ەوە تەشەنەی سەندەوە، واتە لەو كاتەوەی 
ئۆپەراســیۆنی هاوبەشــی نێوان ئەمریكا و هێزە 

كوردییەكانی رۆژئاوا دەستی پێكردووە.

ئاوارەبوونی نیو ملیۆن كورد

راپۆرتەكەی )نەیشن( لەسەر زاری بەرپرسانی 
هەرێمی كوردستانەوە دەڵێت 300 هەزار كوردی 
رۆژئاوا بۆ هەرێمی كوردســتان رایانكردووە. جیا 
لەمــە، بە گوێــرەی چاودێرانی مافــی مرۆڤ لە 
باكووری كوردســتان كە بۆ گۆڤارە ئەمریكییەكە 
دواون "200 هەزار كوردی رۆژئاوا رایانكردووە بۆ 
توركیــا، نەوەك بە زۆرەملــی لە هێزی یەپەگەدا 
ناونــووس بكرێــن یان لەلایــەن ئــەو گرووپەوە 
رووبەڕووی سەركوتی سیاسی ببنەوە، لە كاتێكدا 
ئــەم گرووپە بــڕوای بە دەســەڵاتی تاك حیزبی 

هەیە". 
بەرپرسانی هەرێمی كوردستان بە گۆڤارەكەیان 
راگەیاندووە كە ئەگەر سنوورەكانی نێوان رۆژئاوا 
و باشووری كوردستان بكەنەوە، زیاتر لە نیوەی 
دانیشــتووانی ناوچەكانی ژێر دەسەڵاتی یەپەگە 

بەرەو هەرێمی كوردستان رادەكەن.

قەندیل سیاسەتی
رۆژاڤا دادەڕێژێ

بەشێكی دیكەی راپۆرتەكە باس لە پەیوەندیی 
 )PKK( یەپەگە و پارتی كرێكارانی كوردســتان
دەكات. بە گوێــرەی راپۆرتەكە "ئیدارەی ئۆباما 
جەســتی لەسەر ئەوە دەكردەوە ئەم دوو گرووپە 
لێكجیاوازن، ئەم پۆلێنكردنەش رێگەی بۆ واشنتن 
خــۆش كرد تاوەكو باز بەســەر ئەو یاســایانەدا 
بدات كە مامەڵەكــردن لەگەڵ ئەمجۆرە گرووپانە 
قەدەغــە دەكات". گۆڤــارە ئەمریكییەكە لەگەڵ 
چوار ئەندامی پێشــووی پەكەكە قسەی كردووە، 
هــەر چواریــان گوتوویانــە "سیاســەتی هەرێمە 
كوردییەكــەی رۆژئــاوا، ناســراو بــە رۆژئاڤا، لە 
بارەگای سەرەكیی پەكەكە لە قەندیل دادەنرێ".

یەپەگــە رەتیكردووەتەوە هیــچ هەڵەیەكیان 
كردبێت. ســیهانوك دیبۆ، گوتەبێژ و راوێژكاری 
بــاڵای یەكینەكانی پاراســتنی گەل بــە گۆڤارە 
ئەمریكییەكەی گوتووە "دەركردنی خەڵك هەرگیز 
رووینەداوە و لە داهاتووشدا روونادات". بە گوتەی 
دیبۆ هاوپەیمانێتی نێوان یەپەگە و هاوپەیمانێتیی 

نێودەوڵەتــی بــە ســەركردایەتیی ئەمریكا خۆی 
رێگرە لەوەی "ئەمجۆرە پێشێلكارییانە رووبدەن".
بەرپرسانی پەیەدە هۆكاری وێرانبوونی گوند و 
شــارۆچكەكان بۆ جەنگی نێوان یەپەگە و داعش 
دەگەڕێننەوە، لەوبارەیەشەوە دیبۆ بە )نەیشن(ی 
راگەیاندووە "چۆن دەكرێ ناوچەیەك لە دەســتی 
داعــش رزگار بكەیت و خانووەكانی وێران نەبن"، 
بــەڵام راپۆرتی گۆڤــارە ئەمریكییەكە دەڵێت لە 
چەندیــن حاڵەتدا گونــدەكان دوای ئــەوە وێران 
كــراون كە داعــش بەبێ تەقــە گوندەكەی چۆڵ 

كردووە.

پەیوەندیی پەكەكە لەگەڵ 
پاسداران و ئەسەد

لە بەشێكی دیكەی بەدواداچوونەكەی )نەیشن(
دا هاتــووە "چیرۆكی یەپەگە تەنیا ئەوە نییە كە 

یەپەگــە هەمان پەكەكەیە بە ناوێكی جیاوازەوە. 
بەڵكــو چیرۆكی ئەم گرووپە كۆمەڵێك ئەكتەری 
سەرەكیش لەخۆدەگرێت كە ئەمریكا پێی باشترە 
قسەیان لەسەر نەكات ـ لەسەرووی هەمووشیانەوە 
ســوپای پاســدارانی ئێران و حكومەتی بەشــار 

ئەسەد".
 ئیبراهیــم حوســێن، دادوەرێكــی كــورد لە 
حەســەكە، بــە گۆڤارەكەی گوتــووە "ئەو هێزە 
باڵادەستەی بەڕێوەیان دەبات، ئیتلاعاتی ئێرانە". 

ئیبراهیم هەتا 2014 لەو پۆستە مابووەوە.
 مەحمود ناســر، عەرەبە و پلەیەكی باڵای لە 
هەواڵگریی باكووری ســووریا هەبوو، قســەكانی 
ئیبراهیم پشتڕاســت دەكاتــەوە و دەڵێت "ئێران 
سەرچاوەی سەرەكیی یارمەتی دارایی پەكەكەیە".
بەگوتــەی شــایەتحاڵە كــورد و عەرەبەكان، 
دەركردنیــان لــە ناوچەكانــی خۆیان لــە لایەنە 
پەیــەدەوە بــە هــۆكاری سیاســی بــووە نــەك 
ئەتنیكی، بە جۆرێك بۆ تێگەیشــتن لە هۆكاری 
دەركردنیــان دەبێــت ســەیری پەیوەندییەكانی 
پەیــەدە و حكومەتــی ئەســەد بكرێــت، چونكە 
ئەوانەی دەركراون ئەندامی ئۆپۆزیسیۆنی رژێمی 
ئەســەد بوون. ژمارەیەك لە خەڵكی ئەو ناوچانە 
ئاشــكرایان كردووە كاتێــك یەپەگە گوندێكی لە 
داعش پــاك دەكــردەوە، ئاسایشــی یەپەگە بە 
لیستێك لە ناوی دژبەرانی ئەسەدەوە دەهاتە نێو 

گوندەكە و دەستگیریان دەكردن.
بە گوتــەی ئەوانەی لە هەڵمەتــی چۆڵكردن 

و تێكدانــی گوندەكانــدا بەشــدارییان كــردووە، 
هێزەكانــی یەپەگە لەو هەڵمەتەدا بە هاوبەشــی 

لەگەڵ هێزەكانی ئەسەد كاریان كردووە.
یەكێك لەوانەی لە راپۆرتەكەدا چاوپێكەوتنی 
لەگــەڵ كراوە، گەریلایەكی پێشــووی پەكەكەیە 
بــە نــاوی خــوازراوی موهار كە لەســاڵی 2013 
لەگەڵ 50 كەســی دیكە بەرەو باكووری سووریا 
جووڵەیــان پێدەكرێت و دواجــار دەگەنە دێرك. 
وەك خۆی باسی دەكات، لە ئاب و ئەیلولی 2014 
فەرماندەیــی دوو هێرشــی بۆ ســەر گوندەكانی 
عەركەشــە و ســەفانە لــە باكــووری رۆژهەڵاتی 
ســووریا كــردووە. پــاش دەركردنــی داعش لەو 
دوو گونــدە، یەگەپــە 13 گونــدی لــەو ناوچەیە 

سووتاندووە.
موهار كە لە ترسی تۆڵەی پەكەكە نەیویستووە 
ناوی ئاشــكرا بكرێــت، بە )نەیشــن(ی گوتووە 
"رێنماییم پێگەیشــت كە گوندەكان بســووتێنم. 

فەرمانم بــە هێزەكانم كرد و ئەوانیش گازوایلیان 
بەسەر خانووەكاندا كرد و ئاگریان تێبەردان". 

بە گوتەی موهار، تەمەن 26 ساڵ، یەپەگە و 
سوپای ســووریا بۆ تۆپبارانكردنی گوندەكانیش 
هاوكار بوون، چونكە ئەوان )ســوپای ســووریا( 
تانك و ســەربازیان دەنــارد "ئێمە پێماندەگوتن 
لە كوێی بدەن، ئەوانیش شــوێنەكەیان تۆپباران 
دەكرد". موهار و ژمارەیەك فەرماندەی دیكە باس 
لــە وەرگرتنی چەكی قــورس، لەوانەش تانك لە 
رژێمی سووریا دەكەن. موهار خۆی لە حەسەكە 

دوو تانكی لە هێزەكانی رژێم وەرگرتبوو. 
بڕیارەكانــی  ســەرچاوەی  بــە  ســەبارەت 
یەپەگە، موهار ئاشــكرای كــردووە كە بڕیارەكان 
لــە ســەركردایەتی پەكەكــەوە دەهاتــن و هیــچ 
كەســێك لە نێو یەپەگە بــۆی نەبوو بڕیار بدات، 
لە نێویشــیاندا ئاماژە بە باهۆز ئــەردال و موراد 
قەرەیــان دەكات. بە گوتەی كۆنــە گەریلاكەی 
پەكەكــە بۆ گۆڤارەكە "قەرەیڵان خۆی بڕیاری دا 
شــارۆچكەی تەل براك لە باكووری سووریا وێران 
بكەن، بە جۆرێك تەنانەت مریشكیش لەو گوندە 

بە زیندوویی دەرنەچێت".

قاسم سلێمانی و 
پەیەگە - پەكەكە

مەحمود ناسر، بەرپرسێكی باڵای هەواڵگریی 
ســووریا لە حەسەكە، بە گۆڤارە ئەمریكییەكەی 

راگەیاندووە لە ئاداری 2011 )واتە لە سەروبەندی 
سەرهەڵدانەكانی سووریا( سەركردەكانی پەكەكە 
لەگەڵ دەزگای ئاسایشــی نیشــتمانیی ســووریا 
كۆبوونەتــەوە، تێیــدا ئەركــی ســەركوتكردنی 
ناڕەزایەتییەكانــی پارێزگای حەســەكە خراوەتە 
ئەســتۆی پەكەكــە. بــە گوتەی مەحمود ناســر 
"پەیامەكــە بــۆ پەكەكە ئــەوە بــوو: ئێمە ئێوە 
)لقی ســووریای پەكەكە(مان دامەزراند، ئێمە لە 
1983ەوە پشــتگیری لە ئێوە دەكەین، ئێستاش 

نۆبەی ئێوەیە شتێك بۆ ئێمە بكەن".
بەرپرسەكەی پێشــووی هەواڵگریی حەسەكە 
ئاشكراشــی دەكات كــە گرووپــە كوردییەكە لە 
وەڵامــی ئــەم داوایــەدا ئیدارەیەكــی مەدەنییان 
دامەزراند، نیوەی داهاتی نەوتی ناوچەكەشیان بۆ 
خۆیــان دەبرد و چــەك و تەقەمەنییان لە هێزە 

ئەمنییەكانی حكومەتی سووریا وەردەگرت.
بە گوێرەی قسەكانی ناسر، قاسم سولەیمانی، 
فەرمانــدەی ســوپای قودســی ئێــران، رۆڵێكی 
كاریگــەری هەبــووە لەوەی دیمەشــق و پەكەكە 
هەماهەنگیی بكەن. راپۆرتەكە لەسەر زاری ناسر 
ئاماژە بە كۆبوونەوەیەك لە پایزی 2011 دەكات 
كە لە سلێمانی بەڕێوەچووە، لەو كۆبوونەوەیەدا 
قاسم سولەیمانی رێگەی خۆشكردووە بۆ ئەوەی 
ساڵح موسلیم، هاوسەرۆكی پەیەدە، بتوانێت لە 
عێراقەوە بگەڕێتەوە ســووریا. ئەوكات موســلیم 
فەرمانــی دەســتگیركردنی لەلایــەن حكومەتــی 

سووریاوە بۆ دەرچووبوو. 
لــە دوای ئــەو هەوڵانــە، حكومەتی ســووریا 
ژمارەیەك شــار و شــارۆچكەی رادەستی پەیەدە 
كرد، رێگەشــی بە هێزەكانیان دا خاڵی پشكنین 
دابنێــن. لە شــوباتی 2012 حكومەتی ســووریا 
بڕیاری دا رێگە بە هێزەكانی پەیەدە بدرێت بەبێ 

هیچ بەربەستێك ناوچەكانی حەسەكە بپارێزن. 

جێبەجێكردنی بەڵێنەكان

لــە راپۆرتەكــەدا ئامــاژە بــەوە دەكرێت كە 
چیرۆكی یەپەگە "چیرۆكی دەسەڵاتێكی ئیدارییە، 
دەســتگیر  نەیارەكانــی  سیاســییە  ســەركردە 
دەكات، ئەشــكەنجەیان دەدات و دەریانــدەكات، 
میدیای ســەربەخۆ سەركوت دەكات و هەڕەشەی 
كوشــتن لە پەیامنێرەكانیــان دەكات، بە زەبری 
چــەك خەڵــك لــە ریزەكانــی خۆیــدا ناونووس 
دەكات. بەشــێوەیەكی سیستەماتیك خەڵكی لە 
ناوچەكانیان دەركردووە و هەوڵی بە كوردیكردنی 

شارۆچكە عەرەبییەكان دەدات".
قۆناغــی دوای كۆبوونەوەكانــی دیمەشــق و 
سلێمانی قۆناغی جێبەجێكردنی بەڵێنەكان بووە. 
بەپێی )نەیشــن( لەو قۆناغەدا مەشــعەل تەمۆ، 
ســەرۆكی رەوتی ئایندە، كەسایەتییە سیاسییە 
كوردەكانی دیكەی دژی ئەســەد، بوونە ئامانجی 
هێرشــی پەیەدە. تەمۆ كە نزیكترین كەسایەتیی 
سیاســی نزیك لە خۆپیشاندەرانی كورد بوو، لە 

تشرینی یەكەمی 2011 تیرۆر كرا.
 ئیبراهیــم حوســێن، دادوەری پێشــوو لــە 
حەسەكە، دەڵێت لەو قۆناغەدا ژمارەیەكی زۆر لە 
ناڕازییەكانی حكومەت دیار نەمان، هەندێكیشیان 

دەستگیركران و دوورخرانەوە. 
ئاسایشــی  بەڕێوەبــەری  ئیبراهیــم،  جــوان 
ناوچەكــە، لــە كۆتایــی 2013 رایگەیاند "5100 
كەســمان لە تاوانباران و قاچاخچییەكانی مادەی 

هۆشبەر دەستگیر كردووە".
 مەحمود ناســر دەڵێت "ئێمە رێنماییمان بۆ 
هاتبوو كە ئەگەر پەكەكە كەســێكی تیرۆر كرد، 
خۆمــان لــە مەســەلەكە نەگەیەنین. هــەر بۆیە 
ئــەو هەموو چالاكڤانــە تیرۆركــران و ئێمە هیچ 

بەدواداچوونێكمان بۆ نەكردن".
زۆرتریــن  دەڵێــت  )نەیشــن(  راپۆرتەكــەی 
هێرشــەكانی پەیــەدە بۆ ســەر ناڕازییــەكان لە 
مانگــی حوزەیرانی 2013دا بــووە، كاتێك هێزە 
ئەمنییەكانی یەپەگە تەقەیان لە خۆپیشاندەرانی 
شــاری عامودە كرد و تێیدا ســێ كەس كوژران. 
خۆپیشــاندەران داوای ئازادكردنــی چالاكڤانانی 
دژی رژێمیــان دەكــرد، بەڵام پەیــەدە لە وەڵامی 
ئەم داوایەدا "100 كەسی دیكەشی دەستگیر كرد 
و بارەگای هەموو پارتەكانی دیكەی لە شارەكەدا 

داخست".

پەیەدە، حكومەتی 
سووریا و داعش

بەگوێرەی ئەو راپۆرتەی گۆڤارە ئەمریكییەكە 
"چۆڵكردن و وێرانكردنی گوندەكان لە سەرەتای 
2014ەوە دەستی پێكرد، ئەمەش دوای كۆمەڵێك 
هەنــگاو كە پێدەچێــت بە هەماهەنگیــی نێوان 
یەپەگــە، داعــش و رژێمی ئەســەد بووبێت، بۆ 
ئەوەی ئۆپۆزیسیۆنی میانڕەوی سووریا لە ناوچە 

و شارە سنوورییە گرنگەكان دووربخەنەوە".
راپۆرتەكەی نەیشن دەڵێت لە چەندین حاڵەتدا 
یەپەگە هێزی ســەربازی و چەكی پێویســتی بۆ 
دەركردنی ئۆپۆزیسیۆن لە ناوچەكان نەبووە، بەڵام 
"چەكدارانی داعش بەشێوەیەكی چاوەڕواننەكراو، 
بــە ئوتۆمبێلــی بۆمبڕێژكــراو هێرشــیان دەكرد 
و ناوچەكانیــان دەگــرت و دواتــر بەبێ شــەڕ و 

پێكدادان بۆ یەپەگەیان جێدەهێشت".
راپۆرتەكــە نموونــەی شــاری تەلحەمیس لە 
باشووری قامیشلو دەهێنێتەوە. بەپێی راپۆرتەكە 
چەكدارانــی ســەر بە لیــوای 313 بە پاڵپشــتی 
ئەحرار ئەلشــام لە شــوباتی 2013 توانییان لەم 

شــارەدا شكســت بە هێزەكانی حكومەت بهێنن، 
یەپەگــەش توانای ئــەوەی نەبوو ئەم شــارە لە 

هێزەكانی ئۆپۆزیسیۆن بسەنێتەوە. 
بەگوێرەی ناسر و ژمارەیەك سەرچاوەی دیكە، 
لــە كۆتایی 2013دا 100 ئوتۆمبێلی جەنگیی پڕ 
لە چەكداری داعش بەشێوەیەكی چاوەڕواننەكراو 
لە رۆژهەڵاتی ســووریاوە روویان لەم شارە كرد و 
دوو لیوای ئۆپۆزیســیۆنی سووریایان تێكشكاند. 
بە گوتەی ناسر، لە شوباتی 2015 دا چەكدارانی 
داعش هەتا 20 میل بەرەو باشووری تەلحەمیس 
پاشەكشــەیان كــرد و شــارەكەیان بەبــێ تەقە 

رادەستی یەپەگە كرد. بەگوێرەی تۆڕی مافەكانی 
مرۆڤی ســووریا، لەو كاتەدا یەپەگە دەســتی بە 

وێرانكردنی خانووی عەرەبەكان كردووە.
بەرپرســانی وەزارەتــی بەرگــری و دەرەوەی 
ئیدارەی پێشووی ئەمریكا ئامادە نەبوون لێدوانی 
فەرمی بۆ گۆڤارە ئەمریكییەكە بدەن. گوتەبێژێكی 
فەرماندەیــی ناوەندیــی هێزەكانــی ئەمریــكاش 
رایگەیانــدووە، ئاگایــان لە هەڵمەتــی دەركردنی 
خەڵك لە لایەنە یەپەگەوە لە ناوچەكانیان نییە.

رووداوەكانی كۆبانێ و دواتر

لــە پایزی 2014 دا چەكدارانــی داعش رووی 
هێرشەكانیان كردە سەر كۆبانێ. پاش یەك مانگ 
جەنگی قورس، شەڕڤانانی یەپەگە بە پشتیوانیی 
هێزی ئاسمانیی ئەمریكا توانییان شارەكە رزگار 
بكــەن. بەگوێرەی گۆڤارە ئەمریكییەكە، خەڵكی 
ناوچەكــە چیرۆكێكی جیاواز لەوە دەگێڕنەوە كە 
یەپەگە لە دوای هێرشــەكانی داعش بۆ سەر ئەم 

شارە هەوڵی بڵاوكردنەوەی دەدا.
ئیبراهیم حەســەن بە )نەیشن(ی راگەیاندووە 
"دوژمنایەتــی یەپەگە و داعش هەتا نێوەڕاســتی 
2014 تەنیــا بــە رواڵەت بوو". بــە گوتەی ئەو، 
یەپەگــە رێــك بــەر لــەوەی بگاتــە گوندەكانی 
دەوروبەری كۆبانێ، بە خەڵكی گوندەكانی دەگوت 
كــە داعش هێــرش دەكات، كاتێكیــش خەڵكی 
ناوچەكان دەیانویســت بەرگری بكەن "تفەنگیان 
لەسەر رادەگرتن كە دەبێ شوێنەكە چۆڵ بكەن". 
بەر لە هێرشــەكانی داعش، ژمارەی دانیشتووانی 
كۆبانــێ نزیكــەی 400 هەزار كەس بــوو، بەڵام 
ئامارەكانی دوای جەنگەكە ئاماژە بە 200 هەزار 
دانیشــتوو لە كۆبانێ دەكەن. حەسەن كە ئێستا 
لە توركیا دەژی، دەپرســێت "ئەو 200 هەزارەی 

دیكە لە كوێن".
عەبدولســەلام ئەحمــەد، گوتەبێــژی پەیەدە 
ئــەم رەخنەیــە رەتدەكاتەوە و دەڵێــت "ئەمانە 
شایانی وەڵامدانەوە نین". گوتەبێژەكەی پەیەدە 
رەخنەگرەكانــی پارتەكەی بە هــاوكاری دەزگای 

هەواڵگریــی توركیــا لە قەڵــەم دەدات و دەڵێت 
"ئــەوان دەیانەوێــت وێنــەی ئــەو پاڵەوانێتییــە 

بشێوێنن كە یەپەگە تۆماری كردووە".
ئامادەكاری راپۆرتەكە دەڵێت هیچ بەرپرسێكی 
وەزارەتی دەرەوەی ئەمریكا ئامادە نەبووە وەڵامی 
هیچ پرسیارێك لەسەر ئەو هەنگاوانەی پەیەدە و 
یەپەگە بداتەوە. بەڵام بەرپرسێكی باڵای كۆشكی 
ســپی )كە نــاوی ئاشــكرا نەكراوە(، لــە كاتی 
وەسفكردنی هەرێمەكەی ژێر كۆنتڕۆڵی یەپەگەدا 
گوتوویەتــی ئــەم هەرێمــە "وردە دەوڵەتێكــی 

تۆتالیتارییە".

دادوەرێكی كورد: 
ئەو لایەنەی یەپەگە بەڕێوە دەبات، ئیتلاعاتی 

ئێرانە

ئەندامانی پێشووی پەكەكە:
 سیاسەتی رۆژئاڤا لە قەندیل دادەڕێژرێ

گوتەبێژی یەپەگە: 
دەیانەوێت وێنەی ئەو پاڵەوانێتییە بشێوێنن 

كە یەپەگە تۆماری كردووە

بەرپرسێكی باڵای كۆشكی سپی:
هەرێمەكەی یەپەگە وردە دەوڵەتێكی 

تۆتالیتارییە

بەرپرسێكی پێشووی هەواڵگریی سووریا: 

   ئەركی سەركوتكردنی خۆپیشاندەرانی حەسەكە بە پەكەكە سپێردرا
    رێنماییمان بۆ هات بەرامبەر تیرۆرەكانی پەكەكە بێدەنگ بین

بایك داواكارییەك ئاراستەی ئەمریكا و رووسیا دەكاتکوردستانی
رووداو - هەولێر

جەمیل بایك، هاوسەرۆكی كۆما جڤاكێن كوردستان )كەجەكە( داوا لە ئەمەریكا و رووسیا دەكات "لە سیاسەتی قڕكردن كە ئێستا دژی كوردان 
پەیڕەوی دەكات"، هاوكاری حكومەتی توركیا نەكەن. بایك پەیامێكی بەبۆنەی هەژدەیەمین ساڵڤەگەڕی دەستگیركردنی عەبدوڵڵا ئۆجەلان، رێبەری پارتی 

كرێكارانی كوردستان )پەكەكە( بڵاوكردووەتەوە و رایگەیاندووە "گەلی كورد بە تێكۆشان و بەرخودانی خۆی گەلەكۆمەی نێودەوڵەتی لە بەرامبەر ئۆجەلان 
و كورد تێكشكاند، بەڵام جارێكی دیكە ئاكەپە و مەهەپە لە توركیا بوونەتە یەك و دەیانەوێت ئەم گەلەكۆمەیە دژی كورد زیندوو بكەنەوە

راپۆرت

زانزێبار... ئەو وڵاتەی 
بەدەستی خۆی سەربەخۆیی لەدەستدا

ئەیوب نووری
رووداو - زانزێبار

لە رۆژهەڵاتی ئەفریقا دوورگەیەكی بچووك 
هەیە بەناوی زانزێبار. وڵاتێكی زۆر بچووكە و 
دەتوانین 31 زانزێبار لەهەرێمی كوردســتاندا 
جــێ بكەینەوە. دانیشــتووانەكەی تەنیا یەك 

ملیۆن و سێ سەد هەزار كەسن. 
زانزێبــار كەشــوهەوایەكی گەرمــی هەیە، 
زۆربــەی كات ئاســمانی ســاف و ســاماڵە. 
لەبەر گەرمیی كەشوهەواكەی میوەو درەختی 
جۆراوجۆری لێ دەڕوێت. خەڵكی گوندنشینی 
دوورگەكــە لەژێــر ســێبەری كەپرەكانیانــدا، 
مــۆز، ئانانــاس، مانگــۆ، لیمــۆ و پرتەقاڵی 
تازەیان هەڵچنیوە بۆ فرۆشــتن. میوەكانیان 
زۆر بەتــام و ئاودار و هەرزانیشــن. هەروەها 
لەبەرئەوەی ئاوی دەریای ســوێر چواردەوری 
زانزێبــاری گرتــووە، چەندین جــۆر خۆراكی 
دەریایــی وەك رۆبیان، ئەختەبووت، ماســی 
لە چێشــتخانەكانیاندا هەیە بەتــام و رەنگی 
جیــاوازەوە. ئەمەش لەبەرئەوەیە كە زانزێبار 
بــە دوورگــەی بەهــارات ناســراوە. چەندین 
كێڵگــەی زەنجەفیل، دارچیــن، بیبەری توند 
و ئاڵــەت، ڤانیــا و مێخەك لە سەرتاســەری 

دوورگەكە هەن.
ئــەم دوورگــە جــوان و دڵگیــرە وڵاتێكی 
ســەربەخۆ نییــە. هەرێمێكــی ئۆتۆنۆمییە و 
ســەر بە تانزانیایە. زانزێبــار رۆژێ لە رۆژان 
ســەربەخۆ بوو، بەڵام بەدەســتی خۆی وازی 
لە ســەربەخۆیی هێنا و خۆی كردە بەشــێك 

لە تانزانیا.
ئێوارەیەكی درەنگ، كەمێك پێش خۆرئاوا 
بــوون، بــە بەلەمێكــی گــەورە گەیشــتینە 
بەنــدەری ســەرەكیی زانزێبــار. هــەر كە بە 
پەیژەی بەلەمەكەدا دێیتە خوارەوە، هەســت 
دەكەی لە وڵاتێكــی جیاوازی لەچاو تانزانیا. 
پێش ئەوەی بگەیتە نێو شار، كەسێك بانگت 
دەكات و داوای پاسپۆرتت لێدەكات، مۆرێكی 
زانزێبــار لە پاســپۆرتەكەت دەدا. هەرچەندە 
بەشــێكە لــە تانزانیــا، بــەڵام بــۆ ئــەوەی 
جیاوازبوونــی خــۆی بســەلمێنێ، حكومەتی 

زانزێبــار مۆری خــۆی لە پاســپۆرتی هەموو 
گەشتیارێك دەدات.

زانزێبــار لەدێــر زەمانــەوە پەیوەندییەكی 
كولتووری و سیاســی و ئاینی لەگەڵ وڵاتانی 
كەنــداوی عەرەبــی هەیــە. جلوبەرگــی زۆر 
لــە دانیشــتووانەكەی، بە ژن و پیــاوەوە لە 
عەرەبــەكان دەچــێ، هەرچەنــدە بــە رەنگ 
رەشپێســتی ئەفریقین. بە زمانی كیسواحیلی 
قســە دەكەن كە پڕیەتی لە وشــەی عەرەبی 
و 98%ی دانیشــتووانەكەی موسوڵمانن. هەر 
ناوی زانزێبار خۆیشــی لە وشــەی زەنجییەوە 
هاتــووە كــە بــە عەرەبــی و فارســی واتــە 

رەشپێست.
سێ سەد ساڵ لەمەوبەر زانزێبار بە تەواوی 
كەوتە ژێر دەســەڵاتی سوڵتانەكانی عوممان. 
دوورگەكــە بــۆ بازرگانــی لەگــەڵ ئەفریقــا 
ئەوەنــدە گرنگ بوو كە ســاڵی 1830 ســەید 
بن ســووڵتان، ســوڵتانی ئەوكاتــی عوممان 
بەیەكجاری پایتەختی ســەڵتەنەتەكەی خۆی 

لە عومانەوە گواستەوە بۆ زانزێبار.
رەش  مێژوویەكــی  زانزێبــار  دوورگــەی 
و خەمناكــی هەیــە. ســاڵانێكی زۆر بنكــەی 
ســەرەكیی كڕیــن و فرۆشــتنی كۆیلــە بوو. 
بازرگانانــی عــەرەب بــۆ كڕینــی عاجی فیل 
و  دەشــت  نــاو  دەچوونــە  كەركــەدەن  و 
جەنگەڵەكانی ئەفریقا، بەڵام لەوسەریشــەوە 
بــە زەبری چەك و چەقۆ و شمشــێر خەڵكی 
ئەفریقایــان  گوندەكانــی  رووتــی  و  رەش 
دەگــرت و كۆت و زنجیریان لە مل دەكردن و 

دەیانهێنان لە زانزێبار دەیانفرۆشتن.
زانزێبار تەنیا شــوێنی بازرگانانی عەرەب 
نەبوو. لە چین و هیندستانیشــەوە بە بەلەم 
بــۆی دەهاتــن و بازرگانیی بەهــارات و عاج 
و كۆیلەیــان دەكــرد، بەڵام هەمیشــە چینی 
دەســەڵاتدار و خاوەنپــارە عەرەبەكان بوون 
كــە مۆركــی خۆیــان بەســەر سیاســەت و 
حكومــەت و ئابووریی ئەم دوورگەیەدا هەتا 

ئەمڕۆش بەجێهێشتووە.
كۆڵانــە  و  كوچــە  بەنێــو  كاتێــك 
تەنگەبەرەكانی زانزێباردا رێ دەكەی، هەموو 
پەنجەرە و دەرگایەك چیرۆكێكی خۆی هەیە. 

هەندێ لەســەر شێوازی هیندی دروستكراون، 
هەندێكیان بەســتایلی چینی و هەندێكیش بە 
ئەفریقــی و عەرەبی. پەرســتگای هیندۆس و 

مزگەوتی موســوڵمانان و كڵێســای مەسیحی 
لە نزیك یەك دروستكراون. دەمێك گوێت لە 
دەنگی بانگە و ساتێكیش لە زەنگی كڵێسا.

زانزێبــار لەژیر فەرمانڕەوایــی عەرەبەكان 
و چاودێریــی بەریتانیادا مایەوە هەتا ســاڵی 
1963، ئــەو ســاڵانە بەریتانیا ســەربەخۆیی 
بەخشی بۆ كۆمەڵێ وڵاتی ئەفریقی، لەوانەش 
زانزێبار، دەســەڵاتدارانی ئــەوێ دەوڵەتێكی 
و  دامەزرانــد  خۆیــان  بــۆ  ســەڵتەنەتیان 
كابرایەكیــان بەناوی جەمشــید بــن عەبدوڵڵا 

كردە سوڵتان.
 تەمەنــی ســەربەخۆیی زانزێبار كەم بوو. 
یــەك مانگ دوای ســەربەخۆیی، چەند هەزار 
كەســێك كە بە خۆیان دەگوت شۆڕشگێڕانی 
ئەفریقــی، هێرشــیان كــردە ســەر بنكەكانی 
و  دەوڵــەت  و  دامــودەزگای  و  پۆلیــس 
حكومەتەكەی سوڵتان جەمشیدیان لەسەركار 
لابرد. لە رۆژانی دوای شۆڕشدا، چەندین هەزار 
كەســی مەدەنی كۆمەڵكوژكران كە زۆربەیان 
عەرەب بوون. شۆڕشگێڕەكان دەیانگوت ئێمە 
خەڵكی رەســەنی ئــەم دوورگەیەیــن كەچی 
عەرەب و ئاســیاییەكان هەموو دەســەڵاتێكی 
سیاســی و ئابوورییــان بــۆ خۆیــان پــاوان 
وەك  خۆمــان  مافــی  لەبەرئــەوە  كــردووە. 
خەڵكی رەشپێست دەستێنین. كەسێكیشیان 
بەنــاوی عەبد كەرۆمێ كردە ســەرۆك و ناوی 
وڵاتیان لە ســەڵتەنەتی زانزێبارەوە گۆڕی بۆ 

حكومەتی شۆڕشگێڕی زانزێبار.
هەرچەندە گومان هەبوو كە شۆڕشگێڕەكان 
ماركســین و زانزێبــار دەكەنــە دوورگەیەكی 
داخراوی چەپڕەوی ســەر بە ســۆڤیەت وەكو 
كووبــا، بــەڵام وڵاتانــی رۆژئــاوا، بەتایبــەت 
بەریتانیــا و ئەمریــكا هیــچ كاردانەوەیەكیان 
بەرامبــەر بە شۆڕشــەكە نەبــوو جگە لەوەی 
كەشــتییان نــارد و هاووڵاتیانــی خۆیان لەو 

دوورگەیە دوورخستەوە.
دەكرێ هەندێجار شۆڕشێك ژیانی خەڵكی 
وڵات بگۆڕێت و باشتری بكات، بەڵام بەقسەی 
خەڵكی زانزێبار، ئەو شۆڕشە لەبەرژەوەندیی 
ئــەوان نەبوو. نــەك ژیانیان نەگــۆڕا، بەڵكو 
هــەر بەهەژاری مانەوە. هۆكارەكەی ئەوە بوو 
كە تەنیا ســێ مانگ دوای شــۆڕش، سەرۆكە 
نوێیەكەیــان لەگــەڵ حكومەتــی تەنگانیــكا 
كەوتــە گفتوگــۆ و رازی بوو كــە زانزێبار لە 

هەرێمێكــی  بكاتــە  ســەربەخۆوە  وڵاتێكــی 
ئۆتۆنۆمی. بەوشــێوەیە تەنگانیكا و زانزێبار 
یەكیانگرت و ئەو وڵاتە دروست بوو كە ئەمڕۆ 

پێیدەڵێن تانزانیا.
ئێســتا خەڵكی زانزێبــار باوەڕیان وایە كە 
ســەرۆكی ئەوكاتەیان كەســێكی یــان خائین 
بووە یان نەزان و گەمژە كە بەدەســتی خۆی 

سەربەخۆیی وڵاتی داوەتە وڵاتێكی دیكە.
تاكســییەی  ئــەو  شــۆفێری  خەیــری، 
رابــردووی  بــۆ  خەفــەت  دەمانگوازێتــەوە، 
وڵاتەكــەی دەخوات و دەڵێت "ســەرۆكەكەی 
ئێمە كەســێكی نەخوێندەوار بوو، ســەرۆكی 
تەنگانیكاش وریا و شــارەزا. پێیگوتبوو ئێوە 
دوورگەیەكــی بچــووك و هــەژارن، بــە تەنیا 
ناتوانن بژین و ئەگەر هێرشــتان بكرێتە سەر 
كــەس نییــە پارێزگاریتــان لێ بــكات. بۆیە 
باشــتر وایە ببنە بەشــێك لــە وڵاتەكەی من. 

ئەمیش هەڵخەڵەتاو گوتی باش".
زۆر كەسی دیكەی دوورگەكە وەكو خەیری 
بیردەكەنەوە. ئەوان دەڵێن ئەگەر ســەربەخۆ 
بن، بەو هەموو گەشــتیارەی لەبەر خۆشــیی 
كەشــوهەوا و سامانی سروشــتی و ناوبانگی 
دوورگەكەیان روو لــەوێ دەكەن، دەتوانن بە 

ئاسوودەیی بژین. 
بەلەمەوانێــك لە دوورگەكە گوتی "تانزانیا 
بــەو گەورەیــی و دەوڵەمەندییــەی خۆیــەوە 
دوورگەیــەی  لــەم  پــارە  داوای  بــەردەوام 
ئێمــە دەكات". گوتیشــی "خەونــی هەمــوو 
زانزێبارییەكــە كە رۆژێ لــەرۆژان ببینەوە بە 

خاوەن دەوڵەتی خۆمان".
حكومەتــی ناوەندیــی تانزانیــا زۆربــاش 
ئــاگاداری خواســتی خەڵكــی زانزێبــارە بــۆ 
ســەربەخۆیی، بــەڵام بەهەمــوو شــێوەیەك 
دژایەتــی ئــەم خواســتە دەكات و ئامــادە 
نییــە گوێ لە بــاس و خواســی جیابوونەوە 
بگرێت، بەڵام بەربەستەكان هەرچەند زۆر بن، 
خەڵكــی زانزێبــار بەردەوام لە ژێر ســێبەری 
درەختــە بەرزەكانیاندا و لەبەردەم شــنەبای 
كەنارەكانــدا، خەون بــە جیابوونەوە دەبینن 
لەو وڵاتەی كە تەنیا چەند كیلۆمەترێك دەریا 

پێكەوەی بەستوونەتەوە.

شوان سدیق
رووداو - رۆما

هێڤار و هاوڕێكانــی كاتێك‌ ماڵئاواییان لە 
خێزانەكانیان كرد و بەرەو ئیتاڵیا سەفەریان 
كــرد، وا بڕیــار بــوو فێری پیشــەیەك ببن و 

دوای گەڕانەوەیــان بــۆ كوردســتان، بژێویی 
خۆیــان و خێزانەكانیانــی پێ دابیــن بكەن، 
بەڵام دوای چوار ســاڵ لە خەرجكردنی پارە، 

خەریكە بە دەستی بەتاڵ دەگەڕێنەوە.
ئــەم قوتابیانــە مــاوەی چــوار ســاڵە ‌لە 
كوردســتانەوە بە مەبەســتی بەرزكردنەوەی 

توانای زانستییان روویان لە ئیتاڵیا كردووە، 
بــەڵام رەخنــە لــەو پرۆژەیــە دەگــرن كــە 
حكومەت ئەوانی پێ ناردە ئیتاڵیا و پێیانوایە 
حكومەتی هەرێمی كوردســتان‌ ســەركەوتوو 
نەبوو لــە رەوانەكردنیان بۆ دەرەوە، چونكە 
دەڵێن ئەو بەڵێنانەی لە كوردستان پێیاندرا، 

لە ئیتاڵیا جێبەجێ نەكرا.
ئــەو قوتابیانــە دەڵێــن بەرلــەوەی بێنــە 
ئیتاڵیــا، پێیانگوتــراوە كــە پێكــەوە دەبــن 
بەشــەی  ئــەو  ئارەزوومەندانــە  دەتوانــن  و 
حەزیــان لێیــە بیخوێنــن، بــەڵام دەڵێن "بە 
میزاجی كاربەدەســتانی حكومەتــی ئیتاڵیا" 

بەشەكانیان بۆ دیاری كراوە.
هێڤار جەبار كە یەكێكە لەو قوتابیانە، بە 
)رووداو(ی گوت "لە كوردســتان پێیانگوتین 
لــە ئیتاڵیــا حەوت بەش هەیە كە گەیشــتن، 
دەتوانــن ئازادانە بەشــی خۆتــان هەڵبژێرن 
و بخوێنــن، چونكــە ئێــوە لە قۆناغی ســێی 
ناوەنــدی‌ دێن، بــەڵام كە هاتینە ئــەم وڵاتە 
هەموو شت بە پێچەوانە بو‌و،‌ فێڵیان لێكردین 
و بە میزاجی خۆیان دابەشیان كردین بەسەر 
بەشی كشتوكاڵ و دارتاشی و گەشتوگوزاردا".
هێڤــار لە ‌كوردســتان، ئــارەزووی هەبووە 
لە بەشــی میكانیكی بخوێنێ،‌ كەچی ئێســتا 
بەنابەدڵی لە بەشی دارتاشی دەخوێنێت، ئەو 
گوتــی "كەســمان لێرە وەك پێویســت فێری 
پیشــەیەك نەبووین و زمانیشمان باش نییە، 
چونكە‌ پێویســتیەكانی فێربوون زۆر كەمن و 

بەشەكانیشمان‌ ئارەزوومەندانە نەبوو".
ئەو قوتابیانە كە ژمارەیان 37 كەســە، لە 
كوردســتان تەنیا تا پۆلی ســێی ناوەندییان 
پرۆژەیەكــدا  لــە چوارچێــوەی  خوێنــدووە، 
هێنراونەتــە ئیتاڵیــا كە ماوەی پێنج ســاڵە، 
ئێســتا كــە چــوارەم ســاڵی خوێندنیانە نە 

پیشەیەك فێربوون و نە زمان. 
ئــەم كۆمەڵــە قوتابییــە لە نزیك شــاری 
كۆســێنزای سەر بە هەرێمی كالابریای ئیتاڵیا 
نیشتەجێن. دابەشكراون بەسەر سێ گرووپدا. 
شــارۆچكەكانی‌  لــە‌  گەشــتوگوزار  بەشــی 
دیامەنتــێ. هەروەهــا بەشــی دارتاشــی لــە 

ســەنتاگاتا و بەشی كشتوكاڵیش لە شیلیانۆ 
نیشتەجێن.

ئــەم قوتابیانە‌ لەســەر ئەركــی وەزارەتی 
پەروەردە لە هەرێمی كوردســتان، بەپێی ئەو 
گرێبەســتەی لە ‌نێوان وەزارەت و كۆمپانیای 
ئیســكاپ ISCAPIی ئیتاڵی كراوە، نێردراون 
بــۆ فێربوون. بەپێی گرێبەســتەكە، شــوێنی 
حەوانەوە و دابینكردنــی خزمەتگوزارییان لە 
‌ئەستۆی حكومەتی ئیتاڵیایە، بەڵام خەرجیی 
هاتوچۆیــان لە ئەســتۆی حكومەتی هەرێمی 
كوردســتانە. هەروەها دەبێت ســاڵانە 1000 
یۆریــۆ بدرێتــە هــەر قوتابییەك بۆ گەشــتی 
زانستی و 350 یۆرۆش بۆ بیمەی تەندروستی. 
ئێستا ئەو قوتابیانە دەڵێن حكومەتی ئیتاڵیا 

غەدری لێكردوون.
ئــازاد ســەباح كە لە بەشــی كشــتوكاڵ 
"لــە  گــوت  )رووداو(ی  بــە  دەخوێنێــت، 
كوردســتان پێیانگوتین ئێوە پێكەوە دەبن، 
بــەڵام كە گەیشــتینە ئێــرە بەبێ ویســتی 
خۆمان بەســەر سێ گرووپدا بەشیان كردین 
و هــەر گرووپێكیشــیان لــە شــارێك دانا، 
هەڵبژاردنی گرووپەكە و شوێنەكان هیچیان 

بە ئارەزووی خۆمان نەبوو".

تەنیــا  ســەرەتا  هاوڕێكانــی  و  ئــازاد 
كێشــەی هەڵبژاردنــی بەشــەكان و شــوێنی 
نیشــتەجێبوونیان هەبــووە، ئێســتا گرفتــی 
كەمیی خزمەتگوزاریشیان هەیە. ئازاد دەڵێت 
"سەرەڕای ئەوەی پارەیەكی زۆرمان بۆ خەرج 
دەكرێ لەلایەن حكومەتی هەرێمی كوردستان 
و ئیتاڵیاشــەوە، كەچــی خزمەتگوزارییەكان 
ســاڵ بە ســاڵ خراپتر دەبن، تاوەكو ئێســتا 

دەرماڵەمان بۆ خەرج نەكراوە". 
ئەو دەڵێت، بەهۆی سیستمی خوێندنەوە، 
خــۆی و هاوڕێكانــی فێــری زمــان و ئــەو 

پسپۆڕییەش نەبوون كە دەیخوێنن.
ئازاد دەڵێت پەلەیانە خوێندنەكەیان تەواو 
بكــەن و بگەڕێنــەوە كوردســتان. ئەو گوتی 
"لــەڕووی دەروونییــەوە هیچ ئاســوودە نین، 
چونكە چەند ســاڵە لێرەین، شــتێكی ئەوتۆ 
فێرنەكراوین، وا هەســت دەكەیــن ئەو چەند 

ساڵەمان لە ئیتاڵیا بەفیڕۆچووە".
قوتابییــە سەرپەرشــتیارێكیان   37 ئــەو 
هەیــە، بەڵام نایــەوێ هیچ لەبارەی رەوشــی 
قوتابییەكانــەوە بڵێــت و دەڵێــت بــا لایەنە 
پەیوەندیــدارەكان بەدواداچــوون بۆ قســەی 

قوتابییەكان بكەن و لە دواڕۆژیان بپرسن.

دەڵێن حكومەتی ئیتالیا فێڵی لێكردووین

قوتابیانی كورد لە ئیتاڵیا 
پارە و رەنجی حكومەتی هەرێم بەبا دەدەن

سەنعەتكار بە تەمای دامەزراندنە

ئەو 37 قوتابییــەی قۆناغی ناوەندی كە چوار ســاڵ لەمەوبەر بەپێــی پرۆپۆزەڵێكی 
نێــوان حكومەتی هەرێمی كوردســتان و ئیتاڵیا، نێردراون بۆ ئەو وڵاتە، ئێســتا قوتابیی 
قۆناغی چوارن و ساڵی داهاتوو دوا قۆناغی خوێندنیانە. ئەوان هەر لە ئێستاوە نیگەرانی 
ئەوكاتەن كە دەگەڕێنەوە كوردســتان. هەرچەندە ئــەو قوتابیانە كە دەردەچن بڕوانامە 
لە بارەی پیشەیەك وەردەگرن و دەبنە پیشەوەر، كەچی هەر لە ئێستاوە چاویان لەوەیە 

حكومەت دایانبمەزرێنێ.

زانزێبارییەکان خەون بە سەربەخۆییەوە دەبینن

37 قوتابیی کورد چوارساڵە لە ئیتاڵیان دەڵێن نە پیشەیەک فێربوون نە زمان

ئیماراتییەكان لە كەركووك وەبەرهێنان دەكەنئابووری
رووداو - كەركووك 

وەبەر‌هێنەرێكی ئیماراتی، زیاتر لە ملیارێك دۆلاری لە ســێ پرۆژە لە كەركووك بەگەڕخســتووە. لەماوەی ســێ مانگی رابردووشــدا 140 مۆڵەتی 
وەبەرهێنان دراوەتە وەبەرهێنەران كە 80 وەبەرهێنەریان بیانین. فارس رەفیق كە ســەرمایەدارێكی ئیماراتییە، بڕیاری دا ســەرمایەی گرووپەكەی كە 

ملیارێك و 300 ملیۆن دۆلار بوو،‌ لە سێ پرۆژەی وەبەرهێنان لە شاری كەركووك بخاتەگەڕ. ناوبراو بە )رووداو(ی گوت "ئێمە گرووپێكی ئیماراتین، دوای 
بەدواداچوونێكی زۆر، بۆمان دەركەوت رەوشی ئێستا كەركووك بەراود بە چەند ساڵی رابردوو ئارامە و گونجاوە بۆ كاری وەبەرهێنان، بۆیە سەرمایەكانمان 

لێرە خستەكار".

رەوا عەبدوڵڵا
رووداو - هەولێر 

ئاژەڵدارێكی خەڵكی هەولێر بەهۆی لێكدانی 
نێرەی بزنەكێوی لەگەلأ بزنی مەرەز و مالیزی، 
توانیویەتــی نەوەیەكی تازە لەڕووی شــێوە و 
تایبەتمەندی، لە بزنی كێوی بەرهەم بهێنێ كە 
بەهۆی جوانییەكەی، نرخی پێنج هێندەی بزنی 

مەرەز و مالیزییە.
تایبەتمەندیــی ئــەو بزنە لێكــدراوە ئەوەیە 
كــە هاوشــێوەی بزنــی كێوی گــورج و گۆڵە، 
و  كەمخــۆرە  هەیــە،  زۆری  جوانییەكــی 
بەرگــەی ســەرما و نەخۆشــی دەگرێــت. لــە 
وەچەخســتنەوەش لە بزنی ئاســایی باشــترە 
70%ی  كەمــە،  بەرهاویشــتنی  رێــژەی  و 

سكەكانیشی دووانەیە.  
ئاژەڵدارێكــی  بیرۆكەیــی،  ســەلمان 
پێشكەوتووی شاری هەولێرە، ماوەی 15 ساڵە 
لە لێكدانــی نێری بزنە كێوی و بزنی مەرەز و 
مالیــزی بەردەوامە، ئێســتا 360 بزن و نێریی 
لێكدراوی هەیە. ســەلمان دەڵێــت "دوو نێری 
كێویم دەستكەوت كە یەكێكیان بزنی ناوچەی 
بــارزان بــوو، ئــەوەی دیكەی ئەوروپــی بوو، 

لەگەڵ بزنی مەرەز لێكمدان".
لەئەنجامی لێكدانــی بەردەوام و هەڵبژاردن 
و هێشــتنەوەی نەوە باشەكان، ئێستا سەلمان 
بزنی وای بەرهەمهێناوە كە بە هیچ جۆرێك لە 
بزنی كێوی جیاناكرێتەوە. سەلمان دەڵێت "لە 
ئەنجامی ئەو لێكدانە بزنی وام دەســتكەوتووە 

زۆر لە بزنە كێویش جوانترە".
لێكدانــی دوو رەچەڵەكــی جیــاوازی ئاژەڵ 
كــە ســەر بەیــەك خێزانــن، بــە یەكێــك لە 
رێگــە زانســتییە پەیڕەوكــراوەكان دادەنرێت، 
ئامانجیــش لێــی ئاڵوگــۆڕی تایبەتمەندییــە 
باشەكان و دەركەوتنی جۆرێكی تازەی ئاژەڵە 

بە تایبەتمەندیی جیاوازەوە.
نێــرەی  لێكدانــی  توێژینــەوەكان  بەپێــی 
ئاژەڵێكــی رەچەڵــەك جیاواز لەگــەڵ مێیەی 
ئاژەڵێــك كە ســەر بە هەمان خێــزان بن، لە 
لێكدراوی یەكەم نەوەكەیان 50% تایبەتمەندیی 
دووەم  جــاری  ئەگــەر  وەردەگرێــت،  بــاوان 

نەوەكــە لــە نێرییەكە بدرێتــەوە دەبێتە %75 
و لەجــاری ســێیەم دەگاتــە 87% و لە جاری 
تایبەتمەندیــی  93%ی  نەوەكــە  چوارەمــدا 
نێرییەكە وەردەگرێت، هەندێكجاریش نەوەیەك 
دەردەكەوێــت لــەڕووی تایبەتمەندییــەوە لــە 

باوانەكەی باشتر دەبێت.
ســەلمان بیرۆكەیی دەڵێت "بەهۆی سێیەم 
لێكدانــی بزنــی مــەرەز لەگەڵ نێریــی كێوی، 
كاریلەیەكــی زۆر جوان بەرهەم دێت. بەڵام لە 
ســێیەم لێكدانی نێریی كێوی و بزنی مالیزی، 

كاریلەیەكــی وا بەرهــەم دێــت كــە شــێوە و 
تایبەتمەندییەكانــی ئەوەنــدە لــە بزنی كێوی 
نزیكــە، ئەگەر زۆر شــارەزا نەبیــت، ناتوانیت 
لێكیان جیابكەیتەوە". گوتیشــی "لە حاڵەتی 
ئــەو جــۆرە لێكدانانــە لە 100 بزنــی مەرەز، 
60%یــان كێــوی دەردەچــن، بەڵام لــە بزنی 

مالیزی 90%یان كێوی دەردەچن".
بزنــی مەرەز زێدی رەســەنی كوردســتانە، 
زیاتر لەناوچە كوێستانییەكانی وەك هەورامان، 
رانیــە و قــەڵادزێ، گوندەكانی خۆشــناوەتی، 

مێرگەســۆر، زاخۆ، ئاكــرێ و هەندێ ناوچەی 
دیكەی كوردستان بەخێودەكرێ.

 بزنــی مەرەز بە بەراورد بە بزنی ئاســایی 
قەبارەی بچووكە. كێشی لەنێوان )30 بۆ 35 
( كیلۆگرامــە. بەخێوكردنی زۆر ئابووری نییە 
بۆ گۆشــت، بەڵام خاوەنی موویەكی نایابە بۆ 

دروستكردنی شاڵ.
ســەلمان بیرۆكەیی دەڵێــت "لێكدانی بزنی 
مــەرەز لەگەڵ نێریی كێوی، زۆر ئابووریانەترە 
لــەوەی لەگەڵ نێری خۆی لێكبــدرێ، چونكە 

جووتێــك بزنــی 15 مانگەی مەرەز لــە بازاڕ 
نزیكەی 350 هــەزار دینار دەكات، بەڵام یەك 
بزنی هەمــان تەمەنی لێكدراو، ملیۆنێك دینار 
دەكات، ئەگەریش جوان بێت نرخەكەی دەگاتە 
زیاتر لە دوو ملیۆن و پێنج سەد هەزار دینار".
بەهۆی ئەو خواســتە زۆرەی لە كوردستان 
لەســەر بزنی لێكدراوی مەرەز و مالیزی لەگەڵ 
نێــری كێــوی هەیە، مــاوەی چەند ســاڵێكە 
هەندێــك ئاژەڵدار لــە كێڵگەكانیان ئەو جۆرە 

بزنە بۆ مەبەستی بازرگانی بەرهەمدێنن.
مەسعود محەممەد، خاوەنی كێڵگەی زنجیر 
بــۆ بەخێوكردنــی پەلــەوەر و ئــاژەڵ، ماوەی 
چوارە ســاڵە لە كێڵگەكــەی خۆی نێری بزنی 
كێوی لە بزنــی مەرەز و مالیزی دەدات، بەڵام 

دەڵێت گرفتیان لەگەڵ نێری كێوی هەیە.
 مەســعود گوتــی "نێــری كێــوی بەرگەی 
گەرمــای هاوینــی هەولێــر ناگرێــت، ئەگــەر 
كەشــێكی فێنكی بــۆ نەڕەخســێنی دەمرێت، 
جگــە لەوەش ئەم نێرییە بە سروشــتی خۆی 
تەنیا لەنێوان 15ی تشرینی دووەم و سەرەتای 
شوبات دەپەرێت، بزنەكانیش لە مانگی 7 و 8 
دێنــە تەگە، بۆیە تا ئەو كاتە دەبێت بزنەكان 
رابگریــن و لەهیچ نێرییەك نزیكی نەكەینەوە. 
جگــە لەوەش بزنەكان شــیریان كەمە و تەنیا 

بەشی بێچووەكانیان دەكات".

بەڵام ئەو ئاژەڵدارە باسی لایەنە باشەكانی 
دەڵێــت  و  دەكات  لێكدراوانــە  بزنــە  ئــەو 
"لەئەنجامی لێكدان، كێشــی نــەوەی بزنەكان 
30% زیاد دەكات، گۆشتەكەشی زۆر خۆشترە 
لەبزنی ئاســایی و بەرگەی گەرما و ســەرما و 

نەخۆشی دەگرێ و زۆر كەمخۆریشە". 
گوتیشی: "ســوودێكی دیكەی ئەو لێكدانە 
ئەوەیە ژینگە دەبووژێتەوە، خەڵك چیتر راوی 
بزنی كێوی ناكات، چونكە دەتوانێ بزنی كێوی 
بەئاســانی لە بازاڕ بەنرخێكی گونجاو بكڕێت، 

جا بۆ گۆشتەكەی بێت یان بەخێوكردن".

بزنی كێوی لە بزنی مەرەز و مالیزی بەرهەمدێنێ

ئاژەڵدارێك رێگەیەكی نوێ بۆ پاراستنی 
بزنی كێوی دەدۆزێتەوە

پێویستی بە توێژینەوەیە

د.یوســف بەرزنجی، ســەرۆكی بەشــی ســامانی ئاژەڵ لە كۆلێژی كشتوكاڵی 
زانكــۆی ســەلاحەددین، دەڵێت "بۆ ئــەوەی ئەم لێكدانانە شــێوەیەكی زانســتی 
وەربگرێــت و ئەنجامێكــی باش بــدات، پێویســتە توێژینەوەیان لەســەر بكرێت و 
چارەســەری گرفتەكانی وەك زۆریــی رێژی مردن بكرێت و لایەنە بــاش و خراپەكانی 
بەداتــا بخرێتەڕوو". هەروەهــا دەڵێت "ئەگەرچــی لێكدانی ئەم ئاژەڵانە خواســتی 
لەســەرە و لەرووی ئابوورییەوە ســوود بەو جوتیارانە دەگەیەنێت، بەڵام پێویســتە 
ئەم لێكدانە نەبێتە هۆی پشتگوێخستنی بزنی مەرەز، چونكە ئەگەر كارگە هەبێت و 
سوود لە مووەكەی وەربگیرێت، بەخێوكردنی بزنی مەرەز زۆر ئابووریانەترە لەو بزنە 

لێكدراوانە".

رەوا عەبدوڵڵا
رووداو - هەولێر 

بازاڕی كڕین و فرۆشــتنی جۆرە بولبولێك لە 
كوردســتان گەرمە. ئەو جــۆرە كە بە خورمایی 
ناسراوە، ماوەی دوو ساڵە لە هەولێر و كەركووك 
لە كێبڕكێكاندا پلەی یەكەم لەسەر ئاستی عێراق 
بەدەستێنێ. بەو هۆیەشەوە نرخی گەیشتووەتە 

نزیكەی 2500 دۆلار.
هوشیار حەمید عەزیز، خاوەنی پێشەنگایەكی 
فرۆشــتنی بولبولی خورمایی لە شاری هەولێر، 
بــە )رووداو(ی گــوت: "بەخێوكردنــی بولبولی 

خورمایی لە هەولێر مێژوویەكی درێژی هەیە، 
بەڵام لەو چەند ساڵەی دواییدا بەخێوكردنی 
لە حەز و ئــارەزووەوە بووەتە بازرگانی و 

خەڵكێكی زۆر بەخێوی دەكەن".
هوشــیاردا  پێشــەنگاكەی  لــە 
دەیان قەفەز هەڵواســراون، شــێوەی 

بولبولەكانــی نێو قەفەزەكان زۆر لە یەكدی 
دەچن، بەڵام لە نرخدا جیاوازن، لە 15 هەزار 

دینــارەوە دەســتپێدەكەن تاوەكو ســێ ملیۆن 
دینار بۆ یەك بولبول. هوشــیار ئەو 

جیاوازییە بــۆ تایبەتمەندیی ئاوازی بولبولەكان 
دەگەڕێنێتــەوە و دەڵێــت: "ئەوانــەی نرخیــان 
كەمە، كەم دەخوێنن و دەنگیشیان خۆش نییە، 
بەڵام ئەوانەی دەنگیان خۆشە و زۆر دەخوێنن، 

نرخەكەیان زۆرە".
هوشیار كە 20 ساڵە بولبول بەخێو دەكات، 
شــارەزاییەكی زۆری لەو جــۆرە باڵندەیە پەیدا 
كــردووە و دەڵێت "بولبولم هەیە بە ســێ ئاواز 
دەخوێنێ، نرخەكەی دەگاتە 500 هەزار دینار. 
بولبولیشم هەیە بە پێنج ئاواز دەخوێنێ و قەت 
هەڵــە ناكات، ئەوەیــان نرخەكەی 

دەگاتە سێ ملیۆن دینار".
شــەیدای  زۆر  وشــیار 
بولبولی دەنگخۆشــە و 
لــە هەر شــوێنێك 
لێكــی  لبو بو
نگخــۆش  ە د
ببات  شك 
دەچێت 

دەیكڕێت و بۆ ماوەیەكی زۆر پەروەردەی دەكات 
و دواتریــش بە نرخێكی باش دەیفرۆشــێتەوە. 
وشیار گوتی "ئێستا بولبولێك هەیە لە گرووپێكی 
بەغــدا نمایش كراوە، دوو ملیۆن دینارم پێداوە، 
خاوەنەكــەی داوای چوار ملیــۆن دینار دەكات. 
دڵنیام ئەگەر بیكڕم و ســێ ســاڵ پــەروەردەی 

بكەم، قازانجێكی زۆری لێدەكەم".
 هەروەهــا دەڵێت "زۆرجــار بێچووی بولبول 
دەكڕم كە هیچ ئاوازێك فێر نەبووە، ماوەی سێ 
مانگ تاوەكو شــەش مانگ لەگەڵ ئەو بولبولانە 
دایاندەنێم كە زۆر باش دەخوێنن، كاتێك گەورە 
دەبــن و فێری خوێندن دەبن، هەر بولبولێك بە 

500 – 600 هەزار دینار دەفرۆشمەوە".
ماوەی دوو ساڵە بە چاودێری و سەرپەرشتیی 
كۆمەڵــەی عێــراق بۆ باڵندە، لەســەر ئاســتی 
پارێزگاكانی عێراق پێشبڕكێ بۆ باشترین بولبولی 
خورمایی دەكرێت، بەشــداربووانی پێشبڕكێكە 
بەدانانــی چەنــد ڤیدیۆیەكــی بولبولەكانیــان 
بەشــداری دەكــەن و دواتر لەلایــەن لێژنەیەكی 
پســپۆڕەوە هەڵســەنگاندنیان بــۆ دەكرێت. لە 
قۆناغی یەكەم لەسەر ئاستی پارێزگاكان براوەی 
یەكەم دەستنیشان دەكرێ، دواتر لەسەر ئاستی 
عێراق براوەكان دەچنە پێشبڕكێ و پێنج بولبول 
وەكو یەكەمی هەموو عێراق دەستنیشان دەكرێن.
ئەمســاڵ و ســاڵی رابــردوو دوو بولبــول لە 
هەولێر و كەركووك یەكەم بوون و لەسەر ئاستی 

عێراقیش لە پێنج بولبولەكە بوون.
دێدەوان موحســین مەموندی كە ئەمساڵ بە 
بولبولێكی بــەدراوی بەنــاوی خەنجەر پلەی 
یەكەمی لەسەر ئاستی هەرێمی كوردستان 
بەدەستهێناوە، بە )رووداو(ی گوت "بەدوو 
بولبــول بەناوەكانی خەنجەر و ســەقەر 

بەشــداریم كرد، خەنجەر پلەی یەكەمی لەســەر 
ئاستی هەرێمی كوردستان بەدەست هێنا، لەسەر 
ئاستی عێراقیش بەیەكێك لە پێنج بولبولە هەرە 

باشەكانی ئەمساڵ هەڵبژێردرا".
تایبەتمەندییەكانــی  باســی  مەمونــدی 
بولبولەكەی كــرد و گوتی "خەنجەر بولبولێكی 
كێوی لە جۆری بەدراوییە، ماوەی چوار مانگە لە 
قەفەز ماڵی كراوە، هێشتا بە تەواوی ئاوازەكانی 
دەرنەچــووە، بۆیە پەروەردەی دەكەم و بەنیازم 
چەنــد بولبولێكیشــی لەگەڵ دابنێــم بۆ ئەوەی 

فێری خوێندنیان بكات".
لە كەركووكیش بولبولی هاووڵاتییەكی كورد 
بە ناوی هوشیار دووزی ماوەی دوو ساڵە لەسەر 
یەك، لەسەر ئاستی عێراق بە یەكێك لە باشترین 
بولبولەكان هەڵدەبژێردرێت. بولبولەكەشــی لە 

جۆری بەدراوییە.
هوشیار دەڵێت "ساڵی رابردوو لەسەر ئاستی 
عێراق دوو بولبول پلەی یەكەمیان بەدەست هێنا، 
یەكێكیان ئەوەی من بوو، ئەوەی دیكەشیان لە 
بەسرا بوو، ئەمساڵیش 5 بولبول لەسەر ئاستی 
عێراق پلەی یەكەمیان بەدەســت هێنا، دووبارە 

بولبولەكەی من یەكێكیان بوو".
شــاری كەركــووك، مەڵبەنــدی ســەرەكی 
بەخێوكردنــی باڵندەیــە، خەڵك لە شــارەكانی 
عێراق و هەرێمی كوردستانەوە بۆ دەستكەوتنی 

جۆرەها باڵندە رووی تێدەكەن.
كەركــووك  "لــە  دەڵێــت  دووزی  هوشــیار 
خەڵكێكــی زۆر ئــارەزووی بەخێوكردنی بولبول 
دەكەن و كڕین و فرۆشتنی پێوە دەكەن، ماوەی 
چەند ساڵێكیشە شێوازی بازرگانیی وەرگرتووە 

و نرخیشی بەرزبووەتەوە".
عەممار عەبد عەلی، سەرۆكی بەشی بولبولی 

ئــاوازدار لــە كۆمەڵــەی عێــراق بــۆ باڵنــدە و 
سەرپەرشتیاری پێشبڕكێكە بە )رووداو(ی گوت: 
"ئەمساڵ لەسەر ئاستی عێراق پێنج بولبول پلەی 
یەكەمیان بەدەست هێنا، دوو لە بەغدا، یەكێك لە 
هەولێر، یەكێك لە كەركووك و ئەوی دیكەشیان 
لە عەممارە بوو. لەو پێنجەش ویستمان یەكەمی 
سەر عێراق هەڵبژێرین، بەڵام نەمانتوانی، چونكە 
ئاوازی هەر بولبولێك تایبەتمەندیی خۆی هەبوو، 

بولبولەكانیش لە جۆری جیاواز بوون".
 بولبولــە خورماییەكانــی عێــراق لەســەر 
ئاســتی رۆژهەڵاتی ناوەڕاســت لــەڕووی دەنگ 
و ئــاوازەوە بە یەكێك لە باشــترین بولبولەكان 
هەژماركــراون، لــەڕووی دەنــگ و ئاوازیشــەوە 
بولبولی شار و شارۆچكەكان جیاوازییان هەیە، 
بۆیە بەپێی ناوی ناوچەكان پۆلێن كراون، وەكو 
بولبولی بەسراوی، بەغدادی، بەدراوی، زاملی و 

مەندەلاوی.
 عەممــار دەڵێت "بولبولــی عێراقی لەڕووی 
خوێندن و دەركردنی ئاوازەوە لەســەر ئاستی 
هەمــوو وڵاتانی كەنداوی عــەرەب و تەنانەت 
ئێرانیش باشــترین بولبولــە، تایبەتمەندی و 

ئــاوازی بولبولی هــەر ناوچەیەكیــش جیاوازە، 
هەیانــە بە چوار ئاواز دەخوێنێ، هەشــیانە بە 
12 ئاواز، بۆیە لەوڵاتانی كەنداو خواستێكی زۆر 

لەسەر بولبولی عێراق هەیە".
سەبارەت بەنرخەكانیش، عەممار عەبد گوتی 
"نرخێكــی دیاریكراو بۆ بولبول نییە، نرخەكەی 
دەوەستێتە سەر كڕیار، بولبول هەیە زۆر باشە 
بە 500 هەزار دینار فرۆشــراوە، هەشە بە سێ 
ملیۆن دینار )نزیكەی 2500 دۆلار( فرۆشراوە، 
بەڵام بەتێكــڕا بولبولی باش نرخەكەی لەنێوان 

ملیۆنێك تا ملیۆن و 500 هەزار دینارە".

بەخێوكردنی بولبول لە ئارەزووەوە دەبێتە بازرگانی

لە هەولێر نرخی بولبولێك دەگاتە سێ ملیۆن دینار 
بازاڕیان كز بووە

هوشــیار حەمید، خاوەنی پێشەنگایەكی 
فرۆشــتنی بولبولــی خورمایی لــە هەولێر 
دەڵێت، پێشتر ساڵانە زیاتر لە 1000 بولبولی 
لە شــارەكانی عێــراق دەهێنا و لــە هەولێر 
 600 دەیفرۆشتنەوە، بەڵام ئەمســاڵ تەنیا 
بولبولی هێناوە. ئەو دەڵێت "قەیرانی دارایی 
كاریگەری لەسەر دابەزینی نرخی بولبول و 
فرۆشــی هەبووە، ئەو بولبولانەی ئێستا بە 
500 تاوەكو 600 هەزار دینار دەیانفرۆشــم، 
پێشــتر بە دوو هێندە دەمفرۆشــتن، بەڵام 
بەبــەراورد بە باڵندەی دیكــە نرخی بولبول 

زۆر دانەبەزیوە و بازاڕیشی باشە".

بزنە کێویەکە کەمخۆرە، بەرگەی سەرما و نەخۆشی دەگرێت و 70%ی سکەکانی دووانەیە

ترەمپ چ زیانێك لە ئاسایشی وزەی ئەوروپا دەدات؟

دەشــێ كۆشــكی كریملین لە مۆســكۆ لە 
یەكەمین ســوودمەندەكانی ئــەو گۆڕانكاریانە 
بێت كە دۆناڵد ترەمپ لە سیاسەتی دەرەوەی 
ئەمریــكا و رۆڵی ئــەو وڵاتە لــە دابینكردنی 
ئاســایش و پاڵپشــتی بــۆ هاوپەیمانەكانــی 
ئەنجامی دەدات. سیاســەتی )ئەمریكا پێش 
هەمــووان( و هەنگاوەكانی ئیــدارەی ئەمریكا 
بــۆ كورتكردنــەوە و بچووككردنــەوەی رۆڵی 
ئەمریكا لە پاڵپشتیكردنی ئاسایشی ئەوروپا 
كــە ســەردەمانێكی درێــژە ئەمریكییــەكان 
پابەندن بە پاراســتنییەوە، باشترین دیارییە 
بۆ رووسیا كە رەنگە ببێتە هۆی بەهێزبوونی 
پێگــەی مۆســكۆ لــە سیاســەتی ئەوروپادا. 
كشاندنەوەی پاڵپشتی لە ئاسایشی ئەوروپا، 
یاخود مەرجداركردنی ئەو پاڵپشتییە، دەستی 
رووســەكان واڵا دەكات بۆ ئــەوەی لە جاران 

زیاتر، كاریگەری لەسەر ئەوروپا دابنێن. 
وزە وەك یەكێك لە هەڕەشــە جدییەكانی 
لووتكــەی  لــە  ئەوروپــا،  یەكێتــی  ســەر 

ســتراتیجی ئاسایشــی ئــەو یەكێتیەدایــە. 
چونكە ئەوروپییەكان زۆر بە قووڵی پشتیان 
بە وزەی هاوردەكراو لە رووسیاوە بەستووە، 
بێ ئەوەی هاوبەشێكی بەرچاویان هەبێت بۆ 
جێگرتنــەوەی وزەی رووســی و دابینكردنی 
ئەو بڕە گەورەیەی گاز كە ئەوروپا پێویستی 
فلادیمیــر  ســەردەمی  رووســیای  پێیــە. 
پوتینیــش، گازی سروشــتی وەك ئامرازێك 
بەكارهێناوە و سوودی لەم لاوازیەی ئەوروپا 
هەژموونــی  بەهێزكردنــی  بــۆ  وەرگرتــووە 
خــۆی لە ئەوروپا. بــە واتایەكی دیكە گازی 
سروشــتی بووەتە كەرەستەیەكی بەرچاو لە 
گەمــەی جیۆپۆلیتیكی پوتین و تێكۆشــانی 

لەپێناو هێزدا. 
ئەوروپییەكان و ئەمریكاش زوو دركیان بە 
مەترسیی ئەم دۆخە لاوازەی یەكێتی ئەوروپا 
كــرد، هەربۆیــە لەپێنــاوی ســنوورداركردنی 
رۆڵی رووســیا و بەكارهێنانی گازی سروشتی 
وەك ئامرازێكی بەهێزبوونی پوتین، هەروەها 
رزگاركردنی ئەوروپا لە بارگرانی و مەترســیی 
پشتبەســتن بە گازی سروشــتیی رووســیا، 
كەوتنە خۆیان بۆ پەیداكردنی هاوبەشی نوێ 
و ســەرچاوەی وزەی نوێ. بۆ ئەم مەبەســتە 
ســتراتیجیەتێكی نوێیان پەیڕەو كرد بەناوی 
)رێڕەوی باشــوور(، مەبەســت لێــی پێكەوە 
گرێدانی بازاڕەكانی وزەی ئەوروپا بوو لەگەڵ 
ســەرچاوەكانی گازی سروشــتی لە قەوقاز و 

ناوەڕاستی ئاسیا. 
ئەمریكییەكان زۆر بە بەهێزی پشــتیوانیی 
بێ مەرجــی ئەم هەوڵەی یەكێتی ئەوروپایان 
كــرد، چ لەڕووی دارایی چ لەڕووی سیاســی. 
بــەڵام وا دیــارە ئەم پشــتیوانیەی ئەمریكای 
ترەمــپ بــۆ ئەوروپــا هاوشــێوەی ئیــدارەی 
ئۆبامــا نابێــت. پاڵپشــتیی ئەمریكییــەكان 
یەكجار گرنگ بوو بۆ سەركەوتنی هەوڵەكانی 
ئەوروپــا بــۆ جۆراوجۆركردنــی ســەرچاوەی 
وزە. لەلایــەك ســنوورێكی بــۆ رووســەكان 

دادەنــا و وەبەرهێنەرانیشــی هانــدەدا كە بێ 
تــرس و دوودڵی وەبەرهێنان لــە پڕۆژەكانی 
گازی  گواســتنەوەی  بۆڕیــی  دروســتكردنی 
سروشتی بكەن بۆ ئەوروپا. لەلایەكی دیكەوە، 
ئەمریكییــەكان هۆكاری دڵنیایــی و هاندەری 
وڵاتانی بەرهەمهێنەری گازی سروشتیش بوون 
لــە قەوقاز و ناوەڕاســتی ئاســیا، بۆ ئەوەی 
بــێ دوودڵی و ســڵەمینەوە لــە كاردانەوە و 

هەڵوێســتی رووســیا، گازە سروشتییەكەیان 
بخەنە ناو بۆڕییەكانی ئەوروپاوە. 

بەكــەم  و  ئەمریــكا  گۆشــەگیركردنی 
ســەیركردنی پاڵپشتی بۆ ئەوروپا، پلانەكانی 
ئەوروپــا بۆ جۆراوجۆركردنی ســەرچاوەكانی 
هەروەهــا  تێكدەشــكێنێ.  سروشــتی  گازی 
پشــتكردنە ســتراتیجی )رێــڕەوی باشــوور( 
رووســەكان دەكاتــە دێوێكــی بــی ركابەر لە 

بازاڕی گازی سروشتیدا و خۆلادان لە مۆسكۆ 
دەبێتە كارێكی ئەستەم بۆ ئەوروپییەكان. 

رۆژی دووی شــوباتی ئەمســاڵ، یەكێتــی 
ئەوروپا رایگەیاند كە رووســیا مەترســییەكی 
كەمتــر دروســت دەكات بۆ ســەر ئاسایشــی 
وزەی ئەوروپا. لە كاتێكدا هیج گۆڕانكارییەك 
لە سیاســەتی وزەی رووسیا و هەڵسوكەوتی 
بەرامبــەر ئەوروپا رووی نــەداوە! كەواتە ئەم 

هەڵوێستەی ئەوروپاییەكان هیچ نییە جگە لە 
خۆ ئامادەكردن بۆ سەردەمی ئیدارەی ترمپ، 
كاردانــەوە بەرامبــەر سیاســەتە نوێیەكانــی 
سیاســەتی  بــە  پێداچوونــەوە  و  ئامریــكا 
دەرەوەی یەكێتییەكــەدا كــە نایانەوێــت لەم 
كاتــەدا بەریەككەوتنی زیاتــر لە نێوان ئەوان 
و رووســەكاندا رووبــدات. وا دەردەكەوێت كە 
سیاسەتی ئیدارەی نوێی ئەمریكا كاریگەریی 
خراپی لەسەر ئاسایشی وزەی ئەوروپا داناوە، 
نــەك تەنیا ئەوروپا، بگــرە وەبەرهێنەرانیش 
ئامــادە نابن وەبەرهێنان لە پرۆژەیەكدا بكەن 
پاڵپشتیی سیاسی نەبێت و لەبەردەم ریسكی 

كێبڕكێی رووسەكاندا بێت. 
ســەرەڕای هەمــوو ئەمانە، چیــدی قورس 
دەبێت بۆ وڵاتانی قەوقاز و ئاسیای ناوەڕاست 
كــە ســەرجەمیان لــە كۆمارەكانــی یەكێتی 
سۆڤیەتی جارانن، وەك جاران بە گوڕوتینەوە 
بــەرەو ئەوروپــا بچــن. هەرچەنــدە نزیكەی 
ســێ دەیە دەبێت ئەم وڵاتانە سەربەخۆییان 
وەرگرتــووە بــەڵام هێشــتا بــە زۆنــی هێز و 
كاریگاریی مۆسكو دادەنرێن. رووسیا دەتوانێت 
بە ئاســانی كاریگەریان لەســەر دابنێت و بە 
تەنیــا ناتوانن لە دژی بەرژەوەندیی رووســیا 
بوەســتنەوە، ئەگــەر هێزێكــی وەك ئەمریكا 

پشتیوانییان نەكات.
لە ئەنجامدا، سیاسەتەكانی سەرۆك ترەمپ 
بەهێزتریــن و كۆنتریــن هاوپەیمانی ئەمریكا 
لەوبــەری ئەتلانتیــك دەخاتە مەترســییەوە 
و تــرس و بــێ هیوایــی لای ئەوروپیــەكان 
ناچــار  ئەوروپییــەكان  دەكات.  گەورەتــر 
دەكات لــە پشتبەســتن بە گازی سروشــتیی 
رووسەكان بەردەوام بن، ئەو بەردەوامبوونەش 
ئەوروپــا لــە بەرامبەر رووســیا لاواز دەكات. 
بەرهەمهێنەرانــی گازی سروشــتیش ناچــار 
دەكات لــە خولگەی رووســیادا بخولێنەوە و 
نەتوانن گازی سروشتیی خۆیان بەو شێوەیەی 

خۆیان دەیانەوێت، بەرەو ئەوروپا بنێرن. 

نەوتی كوردستان..شۆكبوونی كورتبینەكان

د.هاوڕێ مەنسوور بەگ

دەروون رەحیم

ســاڵی 1965 بلۆكی )یۆهان سڤێدروپ( لە 
دەریای باكووری نەرویج بەخشــرایە كۆمپانیای 
ئێكســۆن مۆبیلــی ئەمەریكــی بۆ پشــكنین و 
گەڕان لەدوای نەوت و گاز. كۆمپانیای ئێكسۆن 
مۆبیل كە ئەودەم هێشــتان بە ئێكسۆن ناوزەد 
دەكرا )چونكە لەگەڵ مۆبیل-ی دەستەخوشكی 
یەكیان نەگرتبــوو(، نەوتی نەدۆزییەوە و دوای 
تێپەڕبوونی شــەش ســاڵ لە كاری بــەردەوام، 
ســاڵی 1971 بلۆكەكەی بــۆ حكومەتی نەرویج 
گەڕاندەوە. نامەوێت سەری خوێنەران بیەشێنم 
بــە چیرۆكــی پڕ لــە درامــای بلۆكــی )یۆهان 
ســڤێدروپ( لە دەریای باكــووری نەرویج، بەڵام 
دوای تێپەڕبوونــی 46 ســاڵی رەبــەق بەســەر 
شكستی ئێكســۆن مۆبیل لە دۆزینەوەی نەوت 
و دوای ئــەوەی هەمان بلۆك بەخشــرایە دەیان 
كۆمپانیــای زل و زەبــەلاح و چەندین چیرۆكی 
پارە خەرجكردن و لێدانی بیری وشــك، ساڵی 
2011 كۆمپانیــای )لوندیــن(ی ســویدی كــە 
كۆمپانیایەكی زۆر بچووكە، لە دەریای باكووری 
نەرویج كار دەكات. دوای ئەوەی زەویناسەكانی 
)لوندین( لە بیری كلاسیك و چەمكە كۆنەكانی 
زەویناســی هاتنــە دەرێ، توانییــان دوو ملیار 
بەرمیــل نەوت لــە بلۆكی )یۆهان ســڤێدروپ( 
بدۆزنــەوە و جیهانی پیشەســازیی نەوت و گاز 

تووشی شۆكێكی گەورە بكەن.
ئەفســووناوییەكەی  ســەركەوتنە  دوای 
لــە  )لوندیــن(  كۆمپانیــای  زەویناســانی 
دەستنیشــانكردنی شــوێنی بیرهەڵكەنــدن لە 
قووڵایی دەریا و لە هەمان‌ ئەو شوێنەی بەسەر 
دەیــان كۆمپانیای دیكــەدا تێپەڕیبوو، گفتوگۆ 
و مشــتومڕ هەمدیســان گەرم بووەوە لە نێوان 
ئەندازیارانی نەوت كە زوو زوو لە رۆڵی زەویناسان 
كــەم دەكەنەوە، هەندێك لــە ئەندازیارەكان تا 
ئەو رادەیە توندڕەون كە زەویناســی ئەمەریكی 
لێڤێرســۆن لــە كتێبــە ناودارەكەیــدا بەنــاوی 
)جیۆلۆجیای نەوت( دەڵێت، ئەندازیارانی نەوت 
گاڵتە بە زەویناسەكان دەكەن، دەڵێن تاوەكوو 
ئێستا نەیانتوانیوە تەنیا یەك بەرمیلیش پڕ لە 

نەوت بكەن!. بێگومان ســەركەوتنە مەزنەكانی 
زەویناســان لــە دۆزینــەوەی نــەوت و گاز لــە 
قووڵایی زەریا و دەریاكان و ناوچە عاســیەكانی 
جەمسەری باكوور و دەریا قووڵەكانی كەنداوی 
مەكســیك و‌ كەنارە دوورەدەستەكانی بەڕازیل، 
بــۆ  گەورەیــە  بەهۆشــهێنانەوەی  وەڵامێكــی 
هەركەسێك كە لە رۆڵی زانستی زەویناسی كەم 
بكاتەوە لە ســەرجەم پرۆســەكانی دۆزینەوە و 

دەرهێنانی نەوت و گاز. 
ســاڵی 2014 لە كۆنفرانســی نەوت و گازی 
كوردســتان لــە لەندەن بــە پرێزەنتەیشــنێك 
بەشداریم كرد، بابەتی پرێزەنتەیشنەكەم بریتی 
بوو لە تیشــك خستنە ســەر ئەو بلۆكانەی بە 
بلۆكی مەترسیدار ناسراون و كۆمپانیاكان خۆیانی 
لێ دەدزنەوە، گوایە نەوت و گاز ئەســتەمە لەو 
شوێنانە بدۆزرێتەوە، بەهەر حاڵ هەرچی پێمكرا 
كردم بۆ راكێشانی سەرنجی سەدان سەركردەی 
پیشەســازیی نەوت و ئەندازیاران و زەویناسان 
كــە ئــەو ناوچانــەی لــەڕووی زەویناســییەوە 
بــە ناوچەی پر لە ریســك ناســراون، شــایانی 
ئەوەن دەرفەتی پشــكنینیان پــێ بدرێت و بە 
چاوێكی گەشبینانە هەڵسەنگاندنیان بۆ بكرێت. 
دوای تەواوبــوون لــە وتەكانــم، راوێژكارێك لە 
وەزارەتــی ســامانە سروشــتییەكان پێیگوتم: 
دكتۆر، ئێوەی زەویناس، باســی بەرد دەكەن، 
بەڵام ئێمەی ئەندازیار باســی نــەوت دەكەین!. 
ئەو قسە كورتبینانەی راوێژكارەكەی وەزارەت، 
جەنگە ســارد و گەرمەكەی نێوان زەویناســان 
پیشەســازیی  ســەرەتاكانی  ئەندازیارانــی  و 
نەوتــی وەبیرهێنامەوە. بــەڵام بۆ من زەنگێكی 
مەترسیداریش بوو كە ماوەیەكە هەستم دەكرد 
لــە وەزارەتەكــەی خۆمــان، باڵــی ئەندازیاران 
تــەواو كۆنترۆڵی رەوش و دیــدگای وەزارەتیان 
كردووە، بە جۆرێك كە زانســتی زەویناسی، تا 
ســەر ئێســقان فەرامۆش كراوە و دەرپەڕاندنی 
چەند وشــەیەكی برینداركەریــش لەلایەن بەڕێز 
راوێژكارەكــەی وەزارەتــەوە، لە هزرێكی قووڵی 
نادیدەگرتنــی رۆڵی زەویناســانەوە ســەرچاوە 

دەگرێت.
لەگــەڵ  گفتوگۆكردنمــان  دوای  ســاڵێك 
راوێژكارەكــەی وەزارەت، دیســانەوە دەرفــەت 
رەخســا و لە هەمان كۆنفرانسی ساڵانەی نەوت 
و گاز پرێزەنتەیشــنێكی دیكــەم پێشكەشــی 
ئامادەبــووان كــرد. ســەرەتای قســەكانم بەو 
گفتوگۆیە دەستپێكرد كە لەگەڵ راوێژكارەكەی 
وەزارەتی سامانە سروشتییەكان كردمان. بەڕێز 

راوێژكاریش یەكێك بــوو لە ئامادەبووان. گوتم 
راوێژكارێكی وەزارەتی ســامانە سروشــتییەكان 
زەویناســان بــەوە تاوانبــار دەكات كــە لەبری 
نەوت،‌ باســی بەرد دەكەن، بــەردەوام بووم لە 
قســەكانم و پرســیارێكم لــە ئامادەبــووان كرد 
و گوتم: ئەرێ بەڕاســت بۆچــی ئەندازیاران لە 
چیــای ســەفین و شــەكرۆك و مەتین و بێخمە 
و بلۆكی شــۆڕش، ناتوانن باســی نەوت بكەن؟ 
ســەدان ملیۆن دۆلاری كۆمپانیــاكان بە هەدەر 
چــوو، بۆچــی هێشــتان ناتوانن باســی نەوت 
بكەن؟ بێگومان ئەو شــوێنانەی كە باسمكردن 
لەگــەڵ دەیــان شــوێنی دیكــەی كوردســتان، 
بریتین لەو بلۆكانەی‌ كە كۆمپانیاكان سفر یەك 
بەدەستیان بۆ مایەوە و لە بیری وشك و زیان و 

نائومێدبوون زیاتر هیچیان پێ نەبڕا!
 هــەر خــۆم وەڵامــی خۆمم دایــەوە، گوتم: 
بــە جەنابــی راوێــژكار دەڵێــم لەو شــوێنانەی 
كۆمپانیاكان سەركەوتوو نەبوون و ناتوانن باسی 
نەوت بكەن، هۆكارەكەی ئەوەیە كە پڕ بە پێست، 
بەرد و زەویناسی باسیان لێوەنەكراوە. بێگومان 
نەدۆزینەوەی نەوت و گاز شــتێكی ئاســاییە لە 
هەموو شــوێنێكی جیهان، بەڵام فشــەهاتن بە 
زانســتی زەویناسی سەری زۆر لە كۆمپانیاكانی 
جیهان لە قوڕ دەباتە خوارێ‌، بە كۆمپانیاكانی 
كوردستانیشــەوە. هەندێــك لــە ئەندازیاران و 
ســەركردەی كورتبینــی كۆمپانیــاكان هێنــدە 
لەخۆبایی ببوون كە وایاندەزانی لەسەر لوتكەی 
هەر تەپۆڵكە و چیایەك لە كوردســتان بیرێك 
هەڵكەنی، بە ئاســانی نــەوت دەدۆزیەوە.‌ دوای 
ئەوەی هەندێك لە كۆمپانیاكان ســەركەوتنیان 
بەدەســتهێنا لە نێویشیاندا كۆمپانیای DNOی 
نەرویجی لە نزیك ســنوورەكانی توركیا، چەند 
كۆمپانیایەك كەوتنە خۆیان لەودیوی سنوور لە 
ناوچــەی هەكاری لە كوردســتانی باكوور بیری 
نەوت هەڵكەنن، بەڵام دوای هەناسە ساردبوونی 
كۆمپانیای )پێرێنكۆ(ی فەرەنسی لە دۆزینەوەی 
نــەوت لە بلۆكی )ســندی- ئامێد‌ی( لە ســاڵی 
2012 ، خێــرا كۆمپانیــا توركییەكان خۆیان و 
هاوبەشەكانیان لە بیرۆكەی گەڕان بەدوای نەوت 
لــە هەكاری ســارد بوونــەوە و زانییان چەمكی‌ 
"بیر هەڵكەنە و نەوت دەربێنە"‌‌ لە كوردستانیش 
وەكو هەموو شوێنەكانی دیكەی جیهان ناخوا!.
نووســەری ئەمەریكی هێلێــن كیلێر دەڵێت، 
تەنیا یەك شت هەیە لە كوێربوون خراپتر بێت 
لــە ژیانــدا، ئەویش ئەوەیە كە چــاوت هەبێت، 

بەڵام روئیات نەبێت بۆ ئایندە.

ئێســتا ســایتەكانی ئینتەرنێــت و گۆڤــارە 
زانســتییە شــیكارییەكان پڕن لــەو هەواڵانەی 
باســی ئــەوە دەكــەن كــە كوردســتان وەك 
ئــەوەی چــاوەڕوان دەكــرا، ئــەو نەوتــەی لێ 

نییە بە ئاســانی بدۆزرێتــەوە، وەك ئەوەی لە 
دیدی ئەندازیارانــەوە پلانی بۆ داڕێژرابوو‌. ئەو 
نەوتــەی كە بڕیــار بوو بە‌ دیــدی ئەندازیاران، 
یاخود بە خەیاڵپڵاو، بێ ئەنجامدانی پشكنینی 

زەویناسیی تێروتەسەل و خەرجكردنی پارە لە 
توێژینەوەی زەویناســی بدۆزرێتــەوە، زۆربەی 
جار بوونی نییە، نە لە كوردســتان نە لە هیچ 

شوێنێكی جیهان.

هیوا سەڵاح/ رووداو- هەولێر
گرووپێكی كوردیی تایبەت بە شانۆ بەناوی یارانی تاراوگە لە ئەڵمانیا دامەزرا كە بەشێكی زۆر لە ئەندامانی گرووپەكە كۆچبەرن.

بەختیار كاكەیی، ئەندامی گرووپی شانۆی یارانی تاراوگە بە )رووداو(ی گوت "دوای ئەوەی گەیشتمە ئەڵمانیا، بیرۆكەی ئەوەم بۆ دروست بوو، گرووپێكی شانۆیی 
تایبەت بە كوردی تاراوگە دروست بكەم، بۆ ئەوەی لە رێگەی زمانی شانۆ كێشەو گرفتەكانی خۆمان و نەتەوەكەمان بۆ ئەڵمانەكان باس بكەین". "شاكۆ و لۆركێ" 
دەبێتە یەكەمین نمایشی ئەم گرووپە كە ماوەی هەشت مانگە دامەزراوە. بەختیار دەڵێت "لەگەڵ كوردێكی باكوور بەناوی مەحموود جانبی كە زیاتر لە 20 ساڵە لە 

ئەڵمانیایە، رێككەوتین شانۆگەرییەك بەناوی شاكۆ و لۆركێ پێشكەش بكەین، لە رۆژانی رابردوودا شانۆگەرییەكەمان نمایش كرد".

یارانی تاراوگە لە ئەڵمانیا كۆدەبنەوە

رۆلا سەعد بۆ )رووداو(:

كۆنسێرتەكەی سلێمانی بۆ من جوانترین ئەزموون بوو

رووداو: بــا بە )یانا یانا( دەســتپێبكەین، بەو 
گۆرانیە ناســرایت، واتــە گۆرانیی بەختی تۆ بوو 

لەگەڵ سەباح، ئەزموونێكی چۆن بوو؟
رۆلا سەعد: جوانترین ئەزموونی ژیانی من بوو، 
هەرگیز لە بیری ناكەم. من لە منداڵییەوە لەگەڵ 
سەباح گەورە بووم، ئەوەش هۆكار بوو بۆ ئەوەی 

ببمە گۆرانیبێژ.
رووداو: بیــری ســەباح دەكەیــت؟ لــە ماوەی 
رابردوودا چەند گۆرانییەكی ئەوت گوتنەوە، هیچ 
پڕۆژەیەكــت نییە بۆ ئەوەی یادی بكەیتەوە؟ یان 

گۆرانییەكی تایبەت بۆ مردنی بڵێی؟
رۆلا ســەعد: هەمیشــە بیری ســەباح دەكەم، 
یادیشــی دەكەمــەوە. من لە مــاوەی رابــردوودا 
ئەلبوومێكــی گۆرانیــم بڵاوكــردەوە كــە تەواوی 
گۆرانییــەكان هی ســەباح بوون، بــۆ یادكردنەوە 
یاخــود گوتنــی گۆرانییەكی تایبەت بــۆ مردنی، 

نەخێر، ئێستا هیچ پڕۆژەیەكم نییە.
رووداو: بــە بەردەوامــی لەگــەڵ هەیفا وەهبی 

كێشەت هەیە، كێشەی ئێوە لەسەر چییە؟
رۆلا سەعد: من كێشەم لەگەڵ كەس نییە، 
ئــەوان هێرش دەكەنە ســەرم و منیش تەنیا 
وەڵام دەدەمــەوە، بەرگری لــە خۆم دەكەم. 
نامەوێ باسی ئەو برادەرەش بكەم و گەورەی 

بكەم، پێویست ناكات.
رووداو: لەگەڵ ســابر روباعــی دوو گۆرانیتان 

بەیەكەوە گوت، بۆچی بەردەوام نەبوون؟
رۆلا سەعد: راستە دەستپێكی كاری هونەریی 
من لەگەڵ ســابر روباعی بــوو، ئەزموونێكی زۆر 
جــوان بوو، مــن ئەزموونم لەگــەڵ راغب عەلامە 
و كازم ســاهیریش زۆر بــووە، دەزانــی بابەتەكە 
چۆنە، مەسەلەكە بەردەوامنەبوون نییە، ئێستاش 
پڕۆژەیەكــی نــوێ و جوان هەبێت لەگەڵ ســابر 

روباعی دەیكەم، یان هەر هونەرمەندێكی دیكە.
رووداو: دەڵێــن بە منداڵی ژیانێكی ســەختت 

هەبووە، دەكرێ باسی بكەیت؟
رۆلا ســەعد: زۆر زۆر، ژیانــی من زۆر ناخۆش 
تــا  بــووە، ئەزموونــی ناخۆشــم تێپەڕانــدووە 
گەیشتوومەتە ئەم رۆژە، ناحەقیی زۆرم بەرامبەر 
كــراوە، غەدری گەورەیان لێكــردووم، خوا لێیان 

خۆش بێت.
رووداو: حەزت لە منداڵ نییە؟

رۆلا ســەعد: بــا چۆن نــا، بۆ منــداڵ دەمرم 
)بەپێكەنینەوە(.

رووداو: ئەی بۆ شوو ناكەیت؟ دەڵێن مەرجت 
زۆرە.

رۆلا ســەعد: دەی بــا كەســێكی بــاش بێتە 
پێشەوە )بەپێكەنینەوە(، جارێ قسمەتم نەبووە، 
پێموایــە تەمەنەكــەم گونجاوە، چــاوەڕێ دەكەم 
كەسی گونجاو و باش بناسم، ژیانی خێزانی هەر 
وا ئاسان نییە، بۆ مەرجیش نەخێر، بەڵام دەبێت 
كەسێك بێت منی خۆشبوێت و لە هونەرەكەی من 

تێبــگات. رێزم بگرێت و هەســت بە ئەمان بكەم 
لەگەڵی.

رووداو: شەوی سەری ساڵ لە سلێمانی بوویت، 
ئەزموونێكی چۆن بوو؟

رۆلا ســەعد: دەمێــك بوو حــەزم دەكرد ئەو 
خەڵكە جوانەی شاری سلێمانی ببینم، جوانترین 
ئەزمــوون بــوو، خەڵكێكی رێك و جــوان بوون، 
بەڕاســتی نەمدەزانی ئەو هەموو هەوادارەم هەیە 

لەوێ، بیریان دەكەم.

رووداو: دەڵێــن لــەو كۆنســێرتەی ســلێمانی 
پارەیەكی زۆرت دەستكەوت؟

رۆلا ســەعد: بەهیچ شێوەیەك وا نییە، منیش 
ئەمەم بیســت لە میدیــا كوردییەكان، باوەڕم پێ 

بكــە باوەڕم پێ بكــە، پارەی ئەو كۆنســێرتەی 
ســلێمانی كە وەرمگرت زۆر كەمتر بوو لە پارەی 

كۆنسێرتێك كە لە بەیروت دەیكەم.
رووداو: لەشــولار و روخسارێكی جوانت هەیە 
بــەراورد بە تەمەنەكەت، چــی دەخۆی وا جوانت 

دەكات؟
گرنگــی  زۆر  ســوپاس،  زۆر  ســەعد:  رۆلا 
بــە خواردن و میــوە دەدەم، بــە بەردەوامی ئاو 
دەخۆمــەوە، با راســتگۆ بم لە وەرزشــكردن زۆر 
تەمبەڵم، بــەڵام بەبەردەوامی لە خــواردن ئاگام 

لەخۆمە.
رووداو: بەیروت واتە نەشتەرگەریی جوانكاری؟
رۆلا ســەعد: بەڵــێ وایــە، ئێمــەی لوبنانــی 

روخسارمان زۆر لا گرنگە.
جوانكاریــت  نەشــتەرگەریی  چەنــد  رووداو: 

كردووە؟
رۆلا سەعد: وەڵامی ئەو پرسیارەت نادەمەوە، 

ببوورە.
رووداو: بۆچی؟

رۆلا سەعد: حەز ناكەم.
كوردســتان  ســەردانی  بەنیازیــت  رووداو: 

بكەیتەوە و گۆرانیی كوردی بڵێی؟
رۆلا سەعد: بەخۆشحاڵییەوە، زۆر حەز دەكەم 

بێمەوە كوردستان، ئامادەم گۆرانیی 
كوردیــش بڵێم. لــە رێگەی 

رووداوەوە ســاو و رێــز 

بــۆ خەڵكــی كوردســتان دەنێرم، 
ناوبانگــی كــورد و كوردســتان 

لــە هەمــوو ناوچەكە جێگەی 
شانازییە، خۆشــمدەوێن و 

ماچیان دەكەم.

پارەی كۆنسێرتەكەی سلێمانیم لە كۆنسێرتێكی 
بەیروت زۆر كەمتر بوو

لە منداڵییەوە لەگەڵ سەباح گەورە بووم

كێشەم لەگەڵ هیچ هونەرمەندێك نییە، ئەوان 
كێشەیان لەگەڵ من هەیە

نامەوێت باسی هەیفا وەهبی بكەم و گەورەی بكەم

ئامادەم گۆرانیی كوردی بڵێم

نەمدەزانی ئەو هەموو هەوادارەم لە كوردستان هەیە

ناودارتریــن  لــە  یەكێــك  بــە 

بە  دادەنرێت،  لوبنــان  ئەســتێرەكانی 

لەگەڵ ئەســتێرەی  یانــا  یانا  گۆرانــی 

زۆری  ناوبانگــی  ســەباح  كۆچكــردوو 

پەیدا كرد. رۆڵا ســەعد تاوەكو ئێســتا 

دەڵێت  خــۆی  وەك  نەكردووە،  شــووی 

هێشتا شــووكردن بە قســمەتی ئەو 

نەبووە و چاوەڕێی ناســینی كەسێكی 

بــاش دەكات. رۆلا لــە هەڤپەیڤینێكی 

تایبەتــدا لــە بەیــروت-ی پایتەختــی 

)رووداو(،  پەیامنێــری  لەگــەڵ  لوبنــان 

وەڵامی چەند پرسیارێكی لەبارەی كارە 

هونەرییەكانی و ژیانی تایبەتی دایەوە.

دەرباز یونس

رووداو - بەیروت

هیوا سەڵاح
رووداو - هەولێر

لەیلا مالك، كچە نمایشكاری رۆژهەڵاتی 
كوردستان، پێیوایە هەموو كەسێك نابێتە 
مۆدێل و نمایشــكار، چونكە مۆدێل مەرج و 

رێسای تایبەت بەخۆی هەیە.
لەیلا كە ماوەی چوار ساڵە كاری مۆدێل و 
نمایش دەكات، گوتی "ماوەیەكە لە كوردستان 
زۆر كەس سەرقاڵی كاری مۆدێلینگن، بێ ئەوەی 
هیچ لە مەرج و یاســاكانی ئەم هونەرە بزانن، كاری 
مۆدێلینــگ زۆر قورســە و بەهەموو كــەس ناكرێت، 
نمایشــكار دەبێت بــاڵای لە 170 تاوەكو 188 ســم 

كەمتر نەبێت، كێشــی لەشی لەنێوان 40 بۆ 70 
كیلۆ زیاتر نەبێت، لــە هەمووی گرنگتر ناوقەدی 

دەبێت 37 بۆ 40 سم بێت، ئینجا دەتوانێت 
بڵێت من نمایشكارم"

لەیلا كە ئێســتا كار بۆ چەند براندێك 
دەكات و گۆڤارێكی تایبەت 
دەردەكات،  مۆدێلینــگ  بــە 
ئێســتا كار بــۆ دامەزراندنی 
فێركاریــی  كۆمپانیایەكــی 
گەنجانــی  بــۆ  مۆدێــل 
كوردستان دەكات و گوتی 
"دەمەوێت بەشێوەیەكی 
ئەكادیمی و پرۆفیشناڵ 
كچان و كوڕانی كورد 
فێــری نمایشــكاری 

ببن".

هیوا سەڵاح
رووداو- هەولێر

ئەحلام حەجی، شاجوانی پێشووی رۆژهەڵاتی ناوەڕاست بەرگری لە هونەرمەند سەعەد 

ئەلمجەڕەد دەكات و ئەو كێشەیەی كە لە پاریس تووشی بووە بە "پیلان" وەسفی دەكات.

ســەعد ئەلمجەڕەد، هونەرمەندی مەغریبی ماوەیەكە لە پاریس بە گومانی دەســتدرێژی 

بۆ سەر كچێكی فەرەنسی دەستگیركراوە، ئەحلام بە )رووداو(ی گوت "ئەگەر بە وردی لە 

كێشەكە بڕوانین، چەند نیشانەیەكی پرسیار هەن، وا پێدەچێت ئەو كەسەی پیلانی بۆ داناوە 

ماوەیەكی زۆرە لە بۆسەدا بووە بۆ سەعد".

ئەحلام بەرگرییەكی زۆر لە ســەعد دەكات و دەڵێت "ئەوەی ســەعد لە نزیكەوە بناسێت 

یە، چونكە ئەو لە بنەماڵەیەكی بەناوبانگ 
دەزانێت ئەوەی دەربارەی گوتراوە هیچ راست نی

پــەروەردە بــووە و توانی لە كاتێكی زوودا ناوبانگێكی هونەری باش بۆ خۆی پەیدا بكات و 

سەركەوتوو بێت. بۆیە كەسانێك پەست بوون بە سەركەوتنەكانی".

ئەحلام بەرگریی 

لە سەعد دەكات

لەیلا گەنجان 
دەكاتە نمایشكار

دەرباز یونس
رووداو - بەیروت

ف، خانمە گۆرانیبێــژ و ئەكتەری لوبنانی 
فــەرەح شــەرە

كە لە ماوەی رابردوودا وەك دەموچاوی ســەرەكیی ریكلامی 

 لە وڵاتە عەرەبییەكان گرێبەســتی واژۆ 
كۆمپانیای كۆكاكۆلا

كرد، دەڵێت بە رەگەز كوردە و خەڵكی باكووری كوردستانە. 

یاند "باپیرە گەورەم لە باكووری 
فــەرەح بــە )رووداو(ی راگە

ە لوبنان، ئەو كاتە باوكم تەمەنی بچووك 
كوردستانەوە هاتووەت

انم لە لوبنان لەدایكبووین و 
بووە، بەڵام من و خوشك و براك

ی لوبنانیمان هەیە". فەرەح باسی كار و بەرهەمی 
رەگەزنامە

نوێی كرد و گوتی "ئێستا سەرقاڵی تۆماركردنی گۆرانییەكم، 

 درامایەكدا دەبینم كە رەمەزانی 
رۆڵی ســەرەكیش لە زنجیرە

ئەمساڵ لە كەناڵی الجدیدی لوبنانی نیشان دەدرێت".

فەرەح دەڵێت كوردم

دەرباز یونس
رووداو- بەیروت

غونا غەندوور، خانمە نمایشكار و شارەزای بواری دیزاین و 
جلوبەرگ، سەرپەرشتی كردنەوەی ناوەندێكی فاشن دەكات كە 

سەرەتا لقی لە سێ وڵاتی عەرەبی دەبێ.
غونــا غەندوور، بە )رووداو(ی راگەیاند "مۆڵەتم وەرگرتووە 
بۆ كردنەوەی ناوەندێكی فاشن، سەرەتا ئۆفیسی ناوەندەكە لە 
دوبەی، بەیروت و عەممان دەبێت، چونكە ئەو ســێ شــارە لە 
دیزاینی جلوبەرگدا كەســانی پسپۆڕی زۆیان هەیە، مەبەستمە 

بەیەكەوەیان ببەستمەوە".
لە بارەی كردنەوەی لقی ناوەندەكەی لە كوردســتان، غونا 
گوتی "ئێستا پلانی ئەوەمان نییە، بەڵام لە داهاتوودا ئەگەری 
هەیــە لەگەڵ گەورەكردنی ناوەندەكە، وەك تۆڕێكی نمایش و 

دیزاینی جلوبەرگ، لە هەولێریش لقمان هەبێت".

غونا ناوەندێكی 
فاشن دەكاتەوە

غونا ناوەندێكی 
فاشن دەكاتەوە

 )فۆتۆ: رووداو(

رووداو - ستۆكهۆڵم

هۆڵەكە جمەی دەهات، پێشكەشــكارەكە 
خۆیــدا  بــەلای  ئامادەبووانــی  ســەرنجی 
راكێشابوو. كەشــەكە بۆ كوردی نیشتەجێی 
كاتێــك  بــوو،  تایبــەت  زۆر  ســتۆكهۆڵم 
دەیانبینــی ئافرەتێكــی گەنجــی قــژ زەردی 
چاو كاڵ، وەك پیرە كوردێكی ناسیۆنالیست 
باس لــە رەوایەتی مافی نەتەوەیەك دەكات. 
لەولاشــەوە بــاس لــە خــەون و فانتازیــای 
ناســیۆنالیزمی كوردی تاراوگە دەكات، بەڵام 

شارەزایانەتر لە كورد خۆی.
بە بــەراورد لەگەڵ كــۆڕ و كۆبوونەوەكانی 

رابردووی، ســیمیناری ئەمجــارەی كتێبخانەی 
كــوردی لە ســوێد جیــاواز بــوو، چونكە كەم 
چالاكیــی كــوردی هەیە لــە ســوێد، زۆربەی 
كــوردی ئــەو وڵاتــە بە پیــر و گەنــج و ژن و 

پیاوەوە لە هۆڵێك كۆبكاتەوە.
"خەمــی ئیلینور هامرێن بۆ پرســی كورد، 
پەیوەنــدی بەوەوە نییە كە شــووی بە كوڕە 
كوردێك كردووە، رەنگە شــووكردنەكەی بەو 
كوڕە كــوردە زادەی باوەڕ و وردبوونەوەكانی 
بــێ لە بــارەی پرســی كورد". ئەمە قســەی 
ســامانە كــە كوردێكــی تاراوگەیــە، لەبارەی 
ئەو كچە ســوێدیەی زیاتر لــە كوردێك خۆی 

سەرقاڵی پرسی كورد كردووە. 

ئیلینــور هامرێــن تەمەنــی 32 ســاڵە و 
قوتابیــی دكتۆرایــە لــە زانكۆیەكی ســوێد، 
لێكۆڵینەوەیــە  و  وتــار  چەندیــن  خاوەنــی 
لەبارەی پرسی كورد و ناسیۆنالیزم بەگشتی. 
بەشــێكی ســەرەكیی تێــزی دكتۆراكــەی كە 
زادەی چەندین لێكۆڵینــەوە و بەدواداچوونی 
رابردوویەتــی، لەبــارەی )رەوەنــدی كورد و 

ناسیۆنالیزمی دوورمەودا(یە. 
هامرێن بە )رووداو(ی گوت "فینلاندییەكانی 
سوێد، رۆمەكان، كوردی سوێد ئەو گرووپانەن 
كــە لــە دكتۆراكەمدا كاریان لەســەر دەكەم، 
بەڵام ســەرنجێكی زۆرم لەســەر كورد داناوە، 
چونكە پرسی كورد پرسێكی سەرنجڕاكێش و 

هەســتیارە. كوردی سوێد جیاوازە لە هەموو 
گرووپەكانــی دیكــە، چ لــەڕووی كولتوور، چ 
نووســین و سیاســەت، ئــەو جیاوازییە بووە 
هۆی ئەوەی بە بایەخەوە لەسەر پرسی كورد 

بوەستم".
كــوردی  لێكۆڵینڤانــی  خەیاتــی  خالیــد 
نیشــتەجێی ســوێد كــە ئــاگاداری پرۆژەكەی 
هامرێنــە، دەڵێــت "ئامانجــی لێكۆڵینەوەكەی 
لــە  كــە  ســوێدە  كوردانــەی  ئــەو  هامرێــن 
چوارچێــوەی ژیانی دیاســپۆرا، شــێوازێك لە 
گوتاری ناسۆنالیســتیی كۆمەڵگە رەسەنەكەی 
گوتیشــی  دەهێننــەوە".  بەرهــەم  خۆیــان 
"چەمكــی فانتازیا دەبێتە ناواخنی ئەم رەفتار 

ناســیۆنالیزمی  پێیدەگوتــرێ  پراكتیكــەی  و 
دوورمەودا".

بێدەنگیی نەوەی نوێ و 
چالاكیی كچە سوێدییەك

یــەك لــە نیگەرانییــەكان لــە رەوەنــدی 
كــوردی، بێ ئاگابــوون، بێدەنگــی و نەمانی 
ئینتیمایــە لای نەوەی نــوێ. بۆیە بایەخدانی 
كچە سوێدییەكی گەنج بە پرسی كورد، جێی 

تێڕمانی نوخبەی كوردی سوێدە. 
خالید خەیاتی، مامۆستا لە زانكۆی لینشۆپین 
لــەدوای  گەڕانــە  هامرێــن  ئامانجــی  پێیوایــە 

شوناسێكی نوێی كورد.
خەیاتــی كــە لە نزیكــەوە ئاگای لــە هەوڵی 
دوو ســاڵەی ئــەم لێكۆڵینڤانــە ســوێدییەیە، 
هەروەهــا دەڵێــت "كارەكەی زۆر پێشــكەوتووە 
و گۆشــەنیگایەكی تازەیە. باســی ناسنامەیەكی 
تازەی كورد دەكات. ئەویش دۆزینەوەی هێڵێكی 
تازەی پەیوەندییە لەنێوان كورد و سوێدییەكان".
لێكۆڵینەوەكــەی  روانگــەی  لــە  خەیاتــی 
هامرێنــەوە باســی كــوردی تاراوگــە دەكات و 
دەڵێت "بوارەكانی ئەم لێكۆڵینەوەیە زۆر تازەیە، 
كۆمەڵێك روانگەی تازە دەخاتە روو. لە ڕوانگەی 
لێكۆڵینەوەكەی ئیلینۆر هامرێنەوە "دیاسپۆرای 
كــورد هەڵگری ناســنامەیەكی زۆر جیــاوازە كە 
لایەنی پۆزەتیڤی هەیە، ناســنامە لەســەر وڵاتی 

پێشووی خۆی بنیات دەنێت". 
ئــەم كارەی ئیلینــۆر هامرێن بەشــێكە لە 
چالاكییەكانــی تــۆڕی ئەكادیمیانــی كوردی. 
ئــەو تۆڕە وەك دامەزراوەیەك لە ئەكادیمیانی 
كورد و ئــەو بیانییانە پێكهاتووە كە خاوەنی 

لێكۆڵینەوەن لەسەر كورد.

مارینا تاهویان یەكێك لە سەرپەرشــتیارانی 
تۆڕی ناوبراو كە هاوكات رۆڵی لە رێكخستنی ئەم 
سیمینارەشــدا هەبووە، دەڵێــت "بڵاوكردنەوەی 
زانیــاری نوێ بــۆ رەوەندی كــوردی، گرنگترین 

كارە بەلای ئێمەوە". 
 بــەڕای تاهۆیــان "لێكۆڵینەوەكــەی ئیلینور 
یەكێكــە لە كارە دەگمەن و تــازەكان لە بارەی 
رەوەندی كوردی لە ســوێد". گوتیشی: "زانیاری 
و بەڵگــەی مێژوویــی ئەكادیمی لەســەر كورد و 
رەوەنــدی كوردی زۆر كەمــە، گرنگی و بایەخی 
ئەم كارە لێرەوەیــە، لەوەش گرنگتر ئەوەیە كە 

لێكۆڵینەوەكە بە سوێدی و ئینگلیزییە".
عوســمان ئایتــار لێكۆڵینڤان و مامۆســتای 
زانكۆی دالارنا پێیوایە رەوەندی كوردی بەبەراورد 
لەگەڵ پێكهاتە كۆمەڵایەتییەكانی دیكەی سوێد 
جیــاوازە "یەكێك لە جیاوازییــەكان كە هامرێن 
دركی پێكردووە و كاری لەســەر دەكات، خەونی 
نەتەوەیەكە لە چوارچێوەی كۆمەڵگەی سوێدی، 
ناســیۆنالیزم و نیشتمانیبوون و بەستنەوەی بە 

وڵاتی ئێستایەوە كە سوێدە".
ئیلینور هامرێن مامۆستای زانكۆ و قوتابی 
دكتۆرایە لە بەشی زانستە كۆمەڵایەتییەكانی 
سەر بە زانكۆی )سۆدێرتۆرن( لە ستۆكهۆڵمی 

پایتەختی سوێد. 
لێكۆڵینەوەیــە،  لــەو  جگــە  هامرێــن 
و  پــەروەردە  پڕۆژەیەكــی  سەرپەرشــتی 
ئەكادیمــی دەكات كە ســێ زانكۆی ســوێدی 
لەگــەڵ زانكــۆی ســلێمانی لــە كوردســتان 
جێبەجێــی دەكەن و ســەدان قوتابی كوردی 

زانكۆكانی كوردستان لێی سوودمەند دەبن.
هامرێن لەبارەی پڕۆژەكەوە گوتی "ماوەیەكی 

زۆرە دەستمان پێكردووە و بەردەوام دەبین". 

رووداو - ستۆكهۆڵم

حكومەتی سوێد لە زاری وەزیری هەماهەنگی 
و گەشــەپێدانی پرســە نێودەوڵەتییەكانــەوە 
رایگەیانــد، مامەڵــەی ئەو ســوورییانە قبوڵ 
دەكات كە لە باڵیۆزخانەی ســوێد لە سوودان 
چاوپێكەوتــن دەكــەن. ئەمــەش كۆچبەرانی 
رۆژئــاوای كوردســتان و ســووریای هانــدا بە 
لێشــاو روو لەو وڵاتە بكەن، بــەڵام زۆربەیان 
دەڵێــن لە ســووریاش هەر هێندەی ســوودان 

زەحمەتییان بینی. 
وڵاتانــی دەوروبــەری ســووریا ئاســتەنگی 
زۆر بــۆ ئــەو ســوورییانە دروســت دەكــەن كە 
دەیانــەوێ ئەو وڵاتە جێبهێڵن، بەڵام ســوودان 
بەبــێ وەرگرتنــی ڤیــزا رێگە بە ســوورییەكان 
دەدات بێنە نێو خاكەكەی، بۆیە ئیزابێلا لۆڤێن، 
وەزیــری هەماهەنگــی و گەشــەپێدانی پرســە 
نێودەوڵەتییەكان، سوورییەكانی ئاگاداركردەوە 
كە دەتوانن لە رێگەی باڵیۆزخانەی وڵاتەكەی لە 
ســوودان كارەكانی چاوپێكەوتن و سەفەركردن 

بۆ سوێد جێبەجێ بكەن.
پێشتر دەیان هەزار كۆچبەری سووری روویان 
لــەو وڵاتە كردبوو، بڕیــارە تازەكەی حكومەتی 
سوێد، ئاوارەكانی هاندا بە لێشاو بچنە سوودان.

چیرۆكە تاڵەكەی خەرتووم 

جینــان خەونی بــەوەوە دەبینی لە شــەڕ و 
نەهامەتییەكانی سووریا رزگاری بێت، نەیدەزانی 
ئەو زەحمەتیەی لە سوودان تووشی دەبێت زۆر 
ناخۆشــترە "دەیان شــەو لەسەر شــەقامەكانی 

خەرتووم و لەنێو كەلاوەدا ماومەتەوە".
رۆڵان كــە هاوژینــی جینــان رەمۆیــە و لــە 
ستۆكهۆڵم نیشتەجێیە، چاوەڕێی هاوژینەكەی و 
دوو كچەكەی دەكات كە ئێستا بلیتی فڕۆكەیان 

لە خەرتوومەوە بۆ ستۆكهۆڵم بڕیوە. 
جینان رەمۆ كە كــوردە، یەكێكە لەوانەی 
چەند ســاڵێكە لە ژیانێكی زۆر ناخۆشــدان و 
خۆزگــە بە ســووریا دەخــوازن. رەمۆ كە لە 
خەرتوومەوە بە تەلەفۆن قسەی بۆ )رووداو( 

كــرد، گوتی "خواردنی بەرمــاوە و خەوتن لە 
نێو حەوشــەی ماڵان و خۆشووشتن بە ئاوی 
پیــس، لە دیمەنە بەردەوامەكانی ژیانە، قەت 

لەیادی ناكەم".
شادیە هاوڕێی جینانە و پێكەوە خانوویەكیان 
بەكــرێ گرتــووە. ئەویــش هاوشــێوەی جینان 
بــاس لە كێشــەكانی خۆیــان دەكات و دەڵێت: 
دەســتدرێژی  و  ســووكایەتی  "بــەرەوڕووی 
دەبینــەوە". شــادیە دەشــڵێت: "لەبــەر ژیانی 
منداڵەكانم و ترسی كەرامەتم نەبووایە، هەرگیز 

ئەم ژیانەم قبوڵ نەدەكرد و دەگەڕامەوە".
شــادیە و جینــان هەرگیــز بــە خەیاڵیاندا 
ئاســانكارییان  خەرتوومــەوە  لــە  نەدەهــات 
بــۆ بكرێت، بــەڵام لــە گێڕانەوەكانــی جینان 
هاندانــی چەنــد  بەهــۆی  كــە  دەردەكەوێــت 
خزمێكییــەوە روویــان لە ســوودان كــردووە، 
چونكە نەیانتوانیوە بێنە باشــووری كوردستان 
و بەهــۆی ئــەو ناخۆشــیەی لــە ئوردونیــش 
بینیویانــە، ناچار روویان لە ســوودان كرووە. 
جینان دەڵێت "حكومەتی ســوێد هیچ هاوكاری 

نەكردووین، بەڵام بەڕێزەوە قبوڵیان كردین".
ئەگەر جینان كوردێكی باشووری كوردستانی 
نەناســیبا، لەوانە بوو چەند ســاڵێكی دیكەش 
هەر لــە خەرتووم بمابایەوە. جینان ئەو گەنجە 
بە "فریشــتە" ناو دەبــات و دەڵێت "كارمەند و 
پۆلیسەكانی باڵیۆزخانە زۆر توند بوون لەگەڵمان 
و كێشــەی زمــان و نەشــارەزایی كاروبارەكانی 

باڵیۆزخانەش گەورەترین كێشەن".
ســەرچڵ خەفــاف كــە گەنجێكــی خەڵكی 
هەرێمــی كوردســتانە و بۆ كاركــردن رووی لە 
ســوودان كردووە، جینان دەڵێت "ئاســانكاریی 
زۆری بــۆ كردین، ئەو ژیانی منداڵەكانمی رزگار 
كرد. هەرچەندە ئەو بە پارە كاری بۆ دەكردین، 

بەڵام من وەكو خێر حیسابی دەكەم".
هاوكاریــی  رووداوێكــدا  لــە  ســەرچڵ 
منداڵەكــەی جینانــی كردووە كــە ئەوەندەی 

نەمابوو گیان لەدەست بدات. 
ســەرچڵ خەفاف لای بەشێك لە كۆچبەران 
لە سوودان بە قاچاخچی ناوی دەركردووە، بەڵام 
بەلای جینانەوە فریشــتەیە. خەفاف پێشتر لە 

نێوان سنوورەكانی ئێران و توركیا كاری كردووە، 
بەهۆی نەمانی كارەكەی و تۆمەتباركردنی وەكو 
قاچاخچــی، گەڕاوەتەوە ســوێد، ئێســتاش لە 

سوودان و هەمان كار دەكات. 
وەڵامــی  چاتــەوە  لەرێگــەی  ســەرچڵ 
پرســیارەكانی )رووداو(ی دایــەوە و گوتی "من 
عەرەبییەكــی بــاش دەزانــم و سوێدییەكەشــم 
تــەواوە، كاركردنیــش عەیــب نییــە، لەلایەكی 

دیكەش خزمەتێكە بە كۆچبەران".
هەرچەنــدە ســەرچڵ كارەكانی خــۆی وەك 
هاوكاری باس دەكات و دەڵێت لە سوودان رۆژانە 
هاریكاریــی دەیان كۆچبەری ســووری دەكات، 

بــەڵام نەیشــاردەوە بــۆ هەر كەســێك نزیكەی 
300 دۆلار بــۆ چاوپێكەوتنــەكان و 200یش بۆ 
وەرگێڕان وەردەگرێت. گوتیشــی "ئەگەر بشزانم 
خێزانێك بــاری دارایی خراپە، نەك پارەیان لێ 

وەرناگرم، بگرە پارەشیان دەدەمێ"
بەیەكگەیشتنەوەی ئەندامانی خێزان یەكێكە 

لە كێشە گەورەكانی كۆچبەران لە ئەوروپا. 
مافــی  چالاكڤانــی  ئیندرشــۆن  هانــس 
"لەســەر  رایگەیانــد  لەوبــارەوە  كۆچبــەران 
دەوڵەتە ئاسانكاری بۆ ئەو خێزانە كۆچبەرانە 

بكات كە لەیەكدی دابڕاون".
ئەگەرچی بەلای ئیندرشــۆنەوە ئــەم بڕیارە 

تازەیــەی مانگی رابردووی حكومەتی ســوێد بە 
كردنــەوەی دەرگای باڵیۆزخانە لە ســوودان بە 
رووی كۆچبەرانی سووری هەنگاوێكی زۆر باشە، 
بەڵام گوتیشی "بێگومان ئەمەش رێسای توندی 

خۆی هەیە و تەنیا ئــەو كۆچبەرانە دەگرێتەوە 
كــە وەك پەنابــەر وەرگیراون. ئــەو كۆچبەرانە 
ناگرێتــەوە كــە لــە كەمپەكانــدان و هێشــتا 

چارەنووسیان یەكلایی نەبووەتەوە".

خانمە سوێدییەك 
نامەی دكتۆراكەی تەرخان دەكات بۆ پرسی كورد

كۆچبەرانی كورد 
لە سوودان خۆزگە بە سووریا دەخوازن

ئەكادیمیستێكی كورد: هامرێن هێڵێكی نوێی 
پەیوەندیی لەنێوان كورد و سوێدییەكان دۆزیوەتەوە

24 هەزار كۆچبەر دەگەنە سوێد
گەیشتنی كەســوكاری كۆچبەرانی سووری لە رێگەی ســوودانەوە بۆ سوێد، كاریگەری 
لەسەر بەرزبوونەوەی ژمارەی كۆچبەرانی تازە هەیە، بەپێی دوایین راگەیاندنی دامەزراوەی 
كۆچی ســوێد، ئەمســاڵ رێژەی هاتنی كۆچبەران كەمی كردووە. بــەڵام بەپێی ئاماری ئەو 

دەزگایە، رەنگە نزیكەی 24 هەزار كۆچبەر لە رێگەی سوودانەوە روو لە سوێد بكەن.

لە سوێد كوردێك بۆ وەرگرتنی خەڵاتێك كاندیدە 
رووداو - ستۆكهۆڵم

وێنەیەكی فۆتۆگرافەری كورد بێزاڤ مەحموود، لە كێبڕكێیەكی فۆتۆ لە سوێد، بۆ وەرگرتنی خەڵاتی باشترین وێنەی ساڵی 2017 كاندید دەكرێت. 
بێزاڤ بە رادیۆی ســوێدی گوتووە "خۆشــحاڵم و هەســت بە شــانازی دەكەم كە ناوزەدكراون، گرنگ نییە من خەڵاتەكە بەدەســت بهێنم یان نا. تەنیا 

 )Pressfotografernas Klubb( ناوزەدكردنم خۆی ســەركەوتنە". ســاڵانە لە ســوێد كێبڕكێی وێنەی ســاڵ لەلایەن یانەی وێنەگرانی بواری چاپەمەنی
رێكدەخرێت. خەڵات لە 13 بواری جیاجیادا لەلایەن لێژنەیەكی تایبەتەوە دەبەخشرێتە باشترین وێنەی ساڵ، بۆ نمونە تاكە وێنە، دۆكۆمێنتاری، رێپۆرتاژ و 

چەند بوارێكی دیكە دەبەخشرێتە وێنەگران.

تاراوگە

هامرێن لە کاتی پێشکەشکردنی سەمینارێک لە کتێبخانەی کوردی لە ستۆکهۆڵم لە بارەی پرسی کورد

سوودان بەبێ وەرگرتنی ڤیزا رێگە بە سوورییەكان دەدات بێنە نێو خاكەكەی

ژنێكی كورد بووە قارەمانی ئێرانژنان
رووداو - تاران

ژنە وەرزشوانێكی كورد بە جلی كوردییەوە بەشداری لە پاڵەوانێتی تیرهاوێشتن بە كەوان لە تاران كرد و پلەی یەكەمی قارەمانێتییەكەی بەدەستهێنا. 
ئەو كێبڕكێیە هەفتەی رابردوو لە تارانی پایتەختی ئێران بەڕێوەچوو، ژنە وەزرشوانی كورد شیرین تەخت فەیروزە كە دانیشتووی سنەیە لە نێو 142 

وەزرشوان كە لە 22 پارێزگای ئێران بەشداریان كردبوو، پلەی یەكەمی یەكەمی بەدەستهێنا. كێبڕكێی ئازادی ئێران بۆ تیرهاوێشتن بە كەوان لە دوو بەشی 
ژنان و پیاوان و لە نێوان تەمەنەكانی گەورەساڵان، لاوان و مێرمنداڵان و لە مەودای 20 مەتریدا بەڕێوەچوو.

دیمەن بورهان
رووداو - هەولێر

هاوڕێیەكیانــەوە  لەڕێــی  و حەنــا   )س( 
یەكتر دەناســن. چەند جارێك پێكەوە سێكس 
دەكــەن و وێنەی خۆیان بــە رووتی و لەكاتی 
سێكســكردن تۆمــار دەكەن، دواتــر حەنا بە 
مەبەســتی پارە كێشانەوە لە )س( هەڕەشەی 
بڵاوكردنــەوەی وێنەكانی لێــدەكات ئەگەر 10 
هــەزار دۆلاری نەداتێ. )س( پارەكەی ناداتێ 

و بە چەقۆیەك دەیكوژێ.
)حەنــا.ع.د( تەمەن 17 ســاڵان و خەڵكی 
مووسڵ بوو، دایك و باوكی ئێستا لە كەركووك 
دەژیــن، بەڵام ئەو مــاوەی 6 ســاڵە هاتبووە 
لای پــووری كە لە هەولێر نیشــتەجێیە. حەنا 
لەگەڵ سێ كچی دیكە لە كافیتریایەك كاریان 
دەكرد، ســەرجەمیان لەلایــەن پووری حەناوە 
بەناوی )ه( سەرپەرشــتی دەكران، ئەو كچانە 
جگــە لەوەی لــەو كافیتریایە كاریــان دەكرد، 
لــە دەرەوەی كافیتریاكەش لەلایەن ئەو ژنەوە 

خرابوونە بەر كاری لەشفرۆشی.

بكوژ و كوژراو 
چۆن یەكتریان ناسی؟

)س( دەڵێــت هاوینــی رابــردوو لەڕێــی 
هاوڕێیەكییەوە حەنا و پووری ناسیوە "دوای 
یەكــدی ناســینەكە، شــەو لە ماڵــی پووری 
ژوانمان دانا و بەیەكەوە خەوتین، لە بەرامبەر 

ئەوەدا 200 دۆلارم دایە پووری حەنا".
هــەر جارێك )س( بیویســتبایە لەگەڵ حەنا 
بخەوێت، ســەرەتا لەگەڵ پــووری رێكدەكەوت. 
)س( دەڵێت "لەبەرامبەر ئەوەی لەگەڵ برازاكەی 
دەخەوتم، هەموو جارێك دەبووایە لەگەڵ پووری 

حەنا قسە بكەم و پارەكەش بدەمە ئەو".
حەنــا و )س( چەند جارێك لە ماڵی پووری 
بەیەكەوە خەوتوون. )س( دەڵێت "هەموو جارێك 
كە بەیەكــەوە دەخەوتین، وێنەمــان بە یەكەوە 
دەگرت، بەڵام دوای ماوەیەك پەیوەندیمان پچڕا".
دوای چەند مانگێك، حەنا تەلەفۆن بۆ )س( 
دەكات و داوای لێــدەكات كــە لــە كافیتریاكــە 
یەكدی ببینن. )س( دەڵێت "كاتێك لەگەڵ حەنا 
دانیشتم، وێنەكانی نیشاندام و گوتی ئەگەر 10 
هەزار دۆلارم نەدەیتێ، وێنەكانت بڵاودەكەمەوە. 
منیش ترســی لەكەداربوونی كەســایەتیی خۆم 
هەبوو، پێمگوت ئەو پارەیەم نییە، دواتر لەسەر 
پێنج هەزار دۆلار رێككەوتین، حەنا رازی بوو، بۆ 

رۆژی دواتر ژوانمان دانا".
بــەڵام  داوە  هەوڵــی  زۆر  دەڵێــت  )س( 
نەیتوانیــوە ئــەو پارەیــە پەیــدا بــكات كــە 
حەنــا داوای لێكردبــوو. دەڵێــت "من ئەوكات 
700 هــەزار دینــارم پێبوو، بەڵام دەمویســت 
میمۆریەكــەی لێبســتێنم و پارەكەی نەدەمێ، 
بۆیــە میمۆرییەكەم لێســتاند و چەقۆیەكم لە 
سكی دا، ئەو ویستی هاوار بكات، بەڵام دەمیم 
گرت و خستمە سەر زەوییەكە، دواتر هەڵاتم".
عومەرخــان،  حوســێن  نەجمەدیــن  رائیــد 
ئەفسەری بنكەی پۆلیسی بەحركە بە )رووداو(ی 

گوت "بەپێی ئەو دۆكیۆمێنتانەی كە لەبەردەستی 
پۆلیسدان، حەنا و )س( لە كافیتریایەك پێكەوە 

دانیشتوون، حەنا داوای پارەی لێكردووە، بەڵام 
)س( دەڵێــت نامەوێت خەڵك بزانێت و دەچینە 

پێــش كافتریاكــە، لەپێش كافتریاكــەش داوای 
میمۆرییەكــە لە حەنــا دەكات، بەڵام حەنا رازی 

نابێت و دەڵێت سەرەتا پارەكەم دەوێت، دەبێتە 
دەمەقاڵیــان و )س( چەقۆیەك لە ســكی حەنا 

دەدات و میمۆریەكەی لێدەستێنێ".
رائید نەجمەدین گوتیشــی "ســەرەتا لەسەر 
ئــەم كەیســە چــوار پیــاو و چــوار ئافرەتمان 
دەستگیركردن، ئەوەش كاریگەریی زۆری هەبوو 

لەسەر دۆزینەوەی تۆمەتباری سەرەكی".
هەر ئەو شــەوە دایكی حەنا كە لە كەركووك 
دادەنیشــێ، لــە رووداوەكە ئــاگادار دەكرێتەوە. 
دایكــی ســكاڵای لەســەر هەنا و ســێ ئافرەتی 
دیكە تۆمار كردووە، چونكە بە هۆكاری كوژرانی 

حەنایان دەزانێت".
لەبــارەی ئافرەتەكانیشــەوە ئەفســەرەكەی 
"چــوار  دەڵێــت  بەحركــە  پۆلیســی  بنكــەی 
ئافرەتەكە، یەكیان ناوی هەنایە كە سەرپەرشتی 
تاوانلێكراوەكــەی دەكرد، لەگەڵ ســێ ئافرەتی 
دیكە كە هەر كەســی خۆی بوون و لە كافیتریا 
ئیشــی پێدەكــردن، لە دەرەوەش لەشفرۆشــی، 
یەكێك لــەو كچانە كە لەشفرۆشــیی پێكردووە 

تەمەنی تەنیا 13 ساڵە".
ســەبارەت بە چارەنووســی ئەو ئافرەتانە، 
رائید نەجمەددین گوتی "هەنا كە لەشفرۆشیی 
بــەو كچانــە كــردووە بەپێی مــاددەی چواری 
)لەشفرۆشــی( ئیجرائاتــی لەگــەڵ دەكــرێ، 
هەروەها دوو ئافرەتەكــەی دیكەش بە هەمان 
مــاددە دادگایــی دەكرێــن، بــەڵام كچەكــەی 
دیكەیــان لەبەرئــەوەی تەمەنــی 13 ســاڵە و 
منداڵــە، هیــچ ماددەیەكــی لەســەر جێبەجێ 

نەبوو، بۆیە ئازاد كرا".

عومەر چاوشین
رووداو - گەرمیان

هەفتەیەكی تەواو بەسەر كوشتنی ئافرەتێكدا 
لە خانەقین تێدەپەڕێ، بەڵام تاوەكو ئێستا هیچ 
كەسێك خۆی لێ بە خاوەن نەكردووە، پۆلیس 
و چالاكڤانانیــش چەندین لێكدانەوە و ئەگەر بۆ 
كوشــتنی ئەو ئافرەتە دادەنێن. پۆلیس دەڵێت 
چاوەڕێی راپۆرتی دادپزیشكی دەكەن كە رەنگە 

12 رۆژ بخایەنێ.
ســێ   2017/2/6 رۆژی  نیــوەڕۆی  دوای 
هاووڵاتیی دانیشــتووی قــەزای خانەقین پۆلیس 
ئــاگادار دەكەنــەوە كە تەرمــی ئافرەتێك لەنێو 
ئاوەڕۆیەكدا كەوتــووە، كاتێك پۆلیس تەرمەكە 
دەردێنــن، دەردەكــەوێ ئەو ئافرەتــە بە بەرد و 
بلۆك لێیدراوە و كوژراوە، پاشــان بەسەر زەویدا 
راكێشــراوە و فڕێدراوەتــە نێــو ئاوەڕۆیــەك لــە 

گەڕەكی بەختیاریی شارۆچكەی خانەقین.
ئەو ئافرەتە هیچ ناســنامەیەكی پێ نەبووە و 
كەسیش نایناسێتەوە، چونكە دەموچاوی بەهۆی 
ئەشــكەنجەدانەوە تاڕاددەیــەك شــێواوە، بەڵام 

گومان دەكرێت هەر دانیشتووی خانەقین بێ. 
عەقیــد لەمیعــە محەممــەدە، بەڕێوەبــەری 
بەرەنگاربوونەوەی توندوتیژیی دژی ئافرەتان لە 

گەرمیان بە )رووداو(ی راگەیاند:
"تەرمــی ئافرەتەكــە نەناســراوەتەوە، هیــچ 

ناســنامەیەكی پێ نەبــووە، پێدەچێ تەمەنی لە 
نێــوان 18 – 24 ســاڵان بێت و لە نیوەشــەودا 
كوژرابــێ و پاشــان فڕێدرابێتــە نێــو ئاوەڕۆكە. 
ئافرەتەكــە تەنیــا فانیلەیــەك و تەنوورەیەكــی 

لەبەردا بوو، لەچكیشی لەسەر بوو".
عەقیــد لەمیعە چەند هــۆكار و ئەگەرێك 
بــۆ كوشــتنی ئــەو ئافرەتە بــاس دەكات و 
دەڵێت "پێدەچێت ویســتبێتیان دەستدرێژی 
بكەنە ســەر، بەڵام رەنگە خۆی بەدەستەوە 
نەدابــێ، تاوانبارەكانیش بۆ ئەوەی ئاشــكرا 

نەبن، كوشتوویانە".
كێشــەیەكی  "رەنگــە  دەڵێــت  هەروەهــا   
كۆمەڵایەتــی لە نێو خێزانەكەیدا هەبووبێ، وەكو 
تۆڵەكردنەوەیەك كوژرابێ. یان رەنگە بە پاساوی 

پاراستنی شەرەفی خێزانەكەیان كوژرابێ".
تەرمــی ئەو ئافرەتە نێــردراوە بۆ پەیمانگەی 
دادپزیشــكی لــە دیالــە، عەقید لەمیعــە گوتی 
"چاوەڕێــی راپۆرتــی پەیمانگــەی دادپزیشــكی 
دەكەیــن كە رەنگە 12 رۆژی دیكە دەربچێ، لەو 
راپۆرتــەدا بۆمــان دەردەكەوێ كە دەســتدرێژی 

كراوەتەسەر یان نا".
كوشتنی ئەو ئافرەتە دەنگدانەوەیەكی زۆری 
لەنێو خەڵكی خانەقین هەبووە و خانەقینییەكان 

دەڵێن ئەو رووداوە شۆكی كردوون.
ئەمەل فوئاد، لێپرســراوی نووسینگەی مافی 
مرۆڤ لە خانەقیــن بە )رووداو(ی گوت، بەهۆی 

ئــەوەی خانەقیــن لەلایــەن دوو حكومەتــەوە 
)هەرێمی كوردســتان و عێــراق( بەڕێوەدەبرێ، 
ئــەوان لــەو نێوانــەدا پەراوێزخــراون، بۆیــە وا 
بە ئاســانی دەســتیان بــە زانیــاری رانــاگات. 
ئەمــەل دەڵێت "بەدواداچوونمــان كردووە، بەڵام 

زانیارییەكی ئەوتۆمان دەستنەكەوتووە". 
ئەمەل لــەو باوەڕەدایە ئــەو تاوانە لەلایەن 

زیاتر لە كەسێكەوە كرابێت. 

رووداو - سلێمانی

توێژینەوەیــەك ئاشــكرای دەكات كــە لە 
دوو كەمپــی ئاوارەكانی ســلێمانیدا، نزیكەی 
38%ی ئاوارەكانــی كەمپەكــە پێش تەمەنی 
یاســایی بەشــوو دراون. حكومەتــی هەرێمی 
كوردســتانیش هەڵمەتێكی بۆ رێگریكردن لەو 

دیاردەیە راگەیاندووە.
 CDO رێكخراوی گەشــەپێدانی مەدەنیەت
 minority بەهاوبەشــیی لەگەڵ رێكخــراوی ،
rights group توێژینەوەیەكیان سەبارەت بە 
هاوســەرگیریی پێشوەخت لە كەمپی عەربەت 
و ئاشــتی لــە ســنووری پارێزگای ســلێمانی 
كــردووە و بۆ توێژینەوەكە لە هەردوو كەمپ، 
2143 ژن بەشــدارییان كردووە. لە ئەنجامی 
ئەو توێژینەوەیــەدا دەركەوتووە 820 ژن كە 
دەكاتە 38%ی بەشــداربووان، هاوسەرگیریی 

پێشوەختیان كردووە.

بە 10 ساڵی بەشوو دراوە

لــە توێژینەوەكــەدا تەنیــا 780 ژن كاتی 
هاوســەرگیرییان ئاشكرا كردووە. ژن هەبووە 
گوتوویەتــی لە تەمەنی 10 ســاڵیدا بەشــوو 
دراوە. هەروەهــا 84%ی ئافرەتــەكان پێــش 
ئــەوەی ئاوارە ببن شــوویان كردووە. 7%یان 

لە كەمپ شوویان كردووە.
ســەبارەت بە رازیبوونیان بە شووكردن، 
تەنیــا 420 ژن وەڵامیان داوەتەوە و 7%یان 
گوتوویانــە بــە خواســتی خۆیان شــوویان 

نەكردووە.

لە 12 ساڵیدا بوونەتە دایك

لــە توێژینەوەكەدا و لەبــارەی منداڵبوونی 
یەكــەم، تەنیــا 656 ژن وەڵامیــان داوەتەوە، 
دەركەوتووە ســێ ژن لە تەمەنی 12 ســاڵیدا 
بوونەتە دایك، 10 ژنیش لە تەمەنی 13 ساڵی 
و 26 ژنیش لە تەمەنی 14 ساڵی، تەمەنی 17 

ساڵیش بەرزترین ئاستە كە 165 ژنن.
"باوكیان بەشوویان داون"

ئاشــنا رەئووف، بەڕێوەبــەر لە رێكخراوی 
CDO كە قســەی لەگــەڵ ژنــەكان كردووە، 
بــە )رووداو(ی راگەیانــد "ئــەو ژنانــە كورد 
ئێزیدیشــیان  و  موســڵمان  عــەرەب،  و 
تێدایــە، زۆربەشــیان پەشــیمانن و تەنانەت 
دایكەكانیشــیان دژی شــووكردنی كچەكانیان 
بوون، بــەڵام گوتوویانە لەلایــەن باوكیانەوە 

بەزۆر بەشوودراون".
ئەو رێكخــراوە بە هاوبەشــی رێكخراوی 
unfpa، لــە هــەردوو كەمپەكە ســەنتەری 
راوێژكاریــی خێزانییــان هەیە. ئاشــنا لەو 
سەنتەرانەش كار دەكات و گوتی "كچەكان 
زۆر بــە كەمــی دەتوانن لەبــەردەم باوك و 
برا گەورەیاندا قســە بكەن، لەو باوەڕەشدا 
نیم بۆ هاوســەرگیریی ئەوەنــدە ناڕەزاییان 
دەربڕیبێت، تا بگاتە هەڕەشــەی كوشــتن 

لێیان".

لە نێو ئێزدییان زیادی كردووە

محەممــەد عەتــا، بەرپرســی ئەنجوومەنی 
كەمپــی كەورگۆســك تایبەت بــە پەنابەران 
لە نزیك شــاری هەولێر بــە )رووداو(ی گوت 
"لــە 2013ەوە كاتــی كردنــەوەی كەمــپ تا 
ســاڵی رابردوو نزیكــەی 30 هاوســەرگیریی 
پێشــوەخت كراوە، بەڵام لەوانەش بەشێكیان 

جیابوونەتەوە".
سۆزان سەفەر، ســەرۆكی رێكخراوی داك 
كــە رێكخراوێكــی ئێزیدییە بۆ پرســی ژنان، 
بــە )رووداو(ی راگەیاند "پێــش ئاوارەبوونی 

ژنانی ئێزیدیش، هاوســەرگیریی پێشــوەخت 
هەبــووە، بەڵام لەنێــو كەمپەكاندا زیاتر بووە 
و هۆكارەكەشــی بۆ خراپیی باری ئابووری و 

ژیانی نێو كەمپ دەگێڕنەوە".
ئەمەلــی  كۆمەڵــەی  كەركووكــی  لقــی 
عێراقــی بەهاوكاریــی رێكخــراوی یونیســێف 
لە ســێ مانگــی كۆتایی ســاڵی رابــردوودا، 
هەڵمەتێكیان بۆ هۆشیاركردنەوەی خەڵك لەو 
هاوســەرگیرییە بۆ هاووڵاتیــان و ئاوارەكانی 

كەركووك رێكخست.
لقــی  بەرپرســی  ئەحمــەد،  ســروود 
كەركووكــی كۆمەڵــەی ئەمەل بــە )رووداو(
كۆتایــی  پڕۆژەیەیــان  ئــەو  راگەیانــد،  ی 
هاتووە، بەڵام بڕیاریان داوە لەسەر بودجەی 
كۆمەڵەكەیان، هەڵمەتەكــە تا داهاتوویەكی 

دیكە درێژ بكەنەوە.
بە قسەی سروود، ئێستا توانیویانە رێگری 
لە هەندێك باوك بكەن كە بە زۆر كچەكانیان 
لە خوێندن دابڕاندووە و ویســتوویانە بە زۆر 
بــە شــوویان بــدەن "هەندێك لــە باوكەكان 
بەبیانــووی خراپیی باری دارایــی دەیانەوێت 
كچەكانیــان لە خوێندن دابڕن و بە شــوویان 
بــدەن، پێمانگوتــوون ئامادەیــن خەرجیــی 
بــەڵام  بگریــن،  لەئەســتۆ  خوێندنەكەشــی 

بەشوویان نەدەن".
ســروود نموونەی بە باوكێك هێنایەوە كە 
ویســتبووی بە زۆر كچەكەی بە شــوو بدات 
"پیاوێك سێ بڕوانامەی بەكالۆریۆسی هەیە، 
بەنیــاز بوو كچەكەی لــە خوێندن دەربێنێت 
و بەشــووی بــدات، دەیگــوت پێویســتی بە 

خوێندن نییە".

لە ترسی بڵاوبوونەوەی وێنەكانی دەیكوژێ

38%ی ژنانی كەمپەكان 
هاوسەرگیریی 

پێشوەختیان كردووە

بەپێی توێژینەوەیەك لە سلێمانی:

حكومەت دژی وەستاوەتەوە

بــۆ  هەڵمەتێكــی  كوردســتان  هەرێمــی  حكومەتــی  رابــردووەوە  مانگــی  لــە 
بەرەنگاربوونەوەی بەشوودانی كچانی منداڵ دەستپێكردووە.

عیماد مەعــرووف، بەڕێوەبــەری راگەیاندنــی وەزارەتی تەندروســتی لە هەرێمی 
كوردســتان بــە )رووداو(ی راگەیانــد، بەهاوكاریــی ئەنجوومەنــی بــاڵای خانمــان و 
بەهەماهەنگی لەگەڵ چەند وەزارەتێكی دیكە و رێكخراوی UNFPA، لە مانگی رابردووەوە 
هەڵمەتێكی سێ مانگییان دەستپێكردووە و لەم قۆناغەشدا لە بنكە تەندروستییەكاندا 

ژنان لە مەترسییەكانی ئەو هاوسەرگیرییە هۆشیار دەكەنەوە.

بە بەرد و بلۆك كوشتیان و 
خستیانە نێو ئاوەڕۆیەك

حەنای تەمەن 17 ساڵ لە لایەن پوورییەوە لەشفرۆشی پێکراو بەدەستی لەشکڕێکیش کوژرا

خانەقینییەكانی نەهێنایە دەنگ

هەفتەیەك بەســەر كوشــتنی ئــەو ئافرەتەدا 
تێدەپــەڕێ و تاوانەكە هەندێ لــە چالاكڤانانی 
نیگەران كردووە لــەوەی بەبێدەنگی تێپەڕی و 

هیچ لایەنێك خۆی لێ بەخاوەن نەكرد.
ئەیاد عەلــی، چالاكڤانی مەدەنــی لە خانەقین 
بــە )رووداو(ی گوت "خەڵك بەهــۆی رووداوەكە 
شــۆك بوون، بــەڵام بەداخەوە رێكخــراوەكان و 
كاردانەوەیەكیان  هیــچ  مەدەنــی  چالاكڤانانی 
نەبوو، هیچ جوڵەیەكیان نییە كە بێنە سەر شەقام 

و دژی كوشتنی ئەو ژنە ناڕەزایی دەرببڕن".
 ئەیاد عەلی دەڵێت بە شێوازی كوشتنەكەیدا 
دەردەكەوێ ئــەو ئافرەتە بەناوی پاراســتنی 
شــەرەف كوژرابێ.  گوتیشی، پێدەچێت هەر 

خەڵكی خانەقین بێت.

چوار تەرم لە شارۆچكەی قەرەهەنجیر دۆزرانەوەكۆمەڵایەتی
رووداو - كەركووك

لە شارۆچكەی قەرەهەنجیر كە دەكەوێتە سەر رێگای نێوان كەركووك  - سلێمانی چوار تەرم دۆزرانەوە، پۆلیسیش دەڵێت 60 رۆژ بەسەر كوشتنیاندا 
تێپەڕیوە. عەمید سەرحەد قادر، بەڕێوەبەری پۆلیسی قەزا و ناحیەكانی كەركووك بە)رووداو(ی راگەیاند "رۆژی یەكشەممە 2017/2/12، لەلایەن بنكەی 

پۆلیسی قەرەهەنجیر لە دۆزینەوەی چوار تەرم لەنێو چاڵێكدا ئاگادار كراینەوە، تەرمەكان بەیەكەوە بوون و 60 رۆژ بەسەر كوشتنیاندا تێپەڕیوە". سەرحەد 
قادر گوتیشی "ئەوە یەكەم حاڵەتی دۆزینەوەی تەرمی نەناسراو نییە لە شارۆچكەكە و دەوروبەری كەركووك، بەڵكو چەند جارێكی دیكەش تەرمی دیكە 

دۆزراونەتەوە".

هاوڕێكەی خۆی كوشت و چووە پرسەكەیشی

 لەسەر گاڵتەیەك بە دەستی 
هاوسەنگەرەكەی كوژرا

دیمەن بورهان
رووداو - هەولێر

سێ رۆژ بەر لە رووداوەكە، )ب( تەلەفۆنی 
بــۆ كرد و گلەیــی ئەوەی لێكرد كە قســەی 
نەشــیاوی پێگوتووە، دواتر هەر خۆی داوای 
لێكردبوو بەیەكەوە بچنە دەرەوە و شــەوێكی 
خۆش بەســەربەرن، بەڵام شــەوە خۆشــەكە 
بــەوە كۆتایــی هــات كــە )ب( بەدەســتی 

هاوڕێكەی كوژرا.
هاوڕێیەتی نێــوان )ئیبراهیم(ی تەمەن 32 
ســاڵ، لەگــەڵ )ب(ی هاوتەمەنیــدا ئەوەندە 
بەهێز بــوو، كوردەواری گوتەنــی "موویان بە 
بەیندا نەدەچوو"، بەڵام هاوڕێیەتی نێوانیان بە 

مەرگی )ب( كۆتایی هات.
)ئیبراهیم( كە ئێســتا لە زیندانە، باســی 
پەیوەندیی خۆی و )ب( دەكات و دەڵێت "دوو 
ساڵ لەمەوبەر یەكدیمان ناسی و بووینە هاوڕێ. 
رۆژ بە رۆژ هاوڕێیەتی نێوانمان بەهێزتر دەبوو، 
تا گەیشتە ئەو راددەیەی هاتوچۆی خێزانیمان 
هەبوو، ئەو لەگەڵ هاوژین و ســێ منداڵەكەی 
دەهاتنە ماڵی ئێمە، هەمیش من لەگەڵ هاوژین 
و چــوار منداڵەكەم دەچووینە ماڵی ئەوان، لە 
ماوەی هاوڕێیەتیشماندا یەك جاریش دەمەقاڵە 

و دڵشكاندن و شەڕمان نەبوو".
)ئیبراهیم( گێڕایەوە كە رۆژی 2016/12/7 
لە بازاڕ بووە، )ب( تەلەفۆنی بۆ كردووە و بە 
تووڕەییەوە گلەیی لێكردووە كە بۆچی جنێوی 
پێــداوە، بــەڵام دەڵێت "من ســەرم ســوڕما، 
پرســیم جنێوی چــی و كــێ گوتوویەتی من 
قسەم بە تۆ گوتووە؟ دواتر )ب( هاتە بازاڕ و 
رووبەڕووم بووەوە، لێم پرسی كێ گوتوویەتی 
جنێوم بە تۆ داوە، بەڵام ئەو پێكەنی و هیچی 
نەگوت، دواتر باسەكەی گۆڕی بۆ سوعبەت و 

گاڵتەكردن".

لە دەمەقاڵەوە بۆ دەعوەت

بە گوتەی )ئیبراهیم(، دوای ســێ رۆژ، 
دووبــارە )ب( تەلەفۆنی بــۆ دەكاتەوە و 
پێیدەڵێت هاوژینەكەی لەماڵ نییە و حەز 

دەكات بەیەكەوە بچنە دەرەوە. 
ئیبراهیــم گوتــی ")ب( پێیگوتم وەرە 
ئەمشــەو دەچینە مەزرەعــەی هاوڕێیەكم 

و پێكــەوە دەخۆینــەوە. بەڕاســتی ئەوە 
بــۆ من جێی سەرســوڕمان بــوو، چونكە 
تــا ئــەو رۆژە نەمدەزانــی دەخواتــەوە، 
بــەڵام دەعوەتەكەیــم قبــوڵ كــرد و بــە 

ئۆتۆمبێلەكەی خۆم چووم بەدوایدا".
)ئیبراهیــم( و )ب( لــە رێــگادا هەندێــك 
مەشــرووب دەكڕن و ملی رێ دەگرن و دەچنە 
دەرەوەی شــار. )ئیبراهیــم( گوتی "چووینە 
گوندی ســێبیران لــە دەرەوەی هەولێر، لەوێ 

چووینە نێو مەزرەعەیەك، كەســی لێ نەبوو، 
دانیشتین و دەستمان بە خواردنەوە كرد". 

"هاوڕێكەم بە دەمانچە
 تەقەی لێكردم"

لــە گێڕانــەوەی  )ئیبراهیــم( بەردەوامــە 
چیرۆكەكــە و دەڵێــت "نزیكــەی كاژێرێــك 
بــوو دانیشــتبووین، وەكو رۆژانــی دیكە زۆر 

بــە ئاســایی قســەمان دەكــرد، بڕێكــی زۆر 
مەشرووبمان خواردەوە، بەڵام هاوڕێكەم زیاتر 
لە من خواردییەوە. دواتر من چووم دەســتێك 
بە ئــاو بگەیەنم، ئەو لە پشــتەوە دەمانچەی 
لــە من راكێشــا و دوو گوللەی پێوەنام، بەڵام 

گوللەكانم بەرنەكەوت و رامكرد".
بە گوتەی )ئیبراهیم( تا ئەوكاتەی هاوڕێكەی 
تەقەی نەكردووە، نەیزانیوە كە )ب( دەمانچەی 
پێیە، ئیبراهیم دەڵێت "كە بەڕێكەوتین پێش 

ئەوەی لە شار دەربچین )ب( گوتی دەچم تكە 
و كەباب دەكڕم، بەڵام ماوەیەكی زۆری پێچوو، 
دیار بوو لەوێ دەمانچەی هێنابوو خســتبوویە 
ناو خواردنەكانەوە، ئەگەر بمزانیبایە دەمانچەی 

پێیە لەگەڵی نەدەچووم".

"بە دەمانچەكەی خۆی كوشتم"

چیرۆكەكــە بــە هەڵاتنــی )ئیبراهیــم( كۆتایی 
نایــەت.. دەڵێت "كاتێــك دوو گوللەكەی بەمنەوە 
نــا، من رامكــرد، ئەو وایزانی هەڵاتــووم، بەڵام من 
لەپشــتەوە بۆی ســووڕامەوە و لە پشتەوە لێمدا و 
كەوتە ســەر زەوی، دەمانچەكەشی كەوتە دەستی 
من". دەشــڵێت "بەهۆی ئــەوەی تەقەی لێكردبووم 
زۆر زۆر تووڕە بووم، جگە لەوە سەرخۆشیش بووم، 

بۆیە منیش سێ گوللەم لە سینگی دا".
ئیبراهیم دەڵێت هەر لەوێ دەستبەجێ پەشیمان 
بووەتــەوە و بەزەیی بە هاوڕێكەیــدا هاتووەتەوە و 
ویســتوویەتی بیبات بۆ نەخۆشخانە، بەڵام دەڵێت 
")ب( جنێوی زۆری پێدام، باســی نامووســی منی 
كــرد و گوتــی ئەگەر بتوانم هەســتمەوە دەتكوژم، 
بۆیــە من زیاتر تووڕە بووم و لەبری ئەوەی بیبەمە 
نەخۆشــخانە، چەند گوللەیەكی دیكەشم لێدا و ئەو 
شوێنەم بەجێهێشت، بۆیە نازانم هەر ئەوكاتە گیانی 

دەرچووە یان كەی".

دوو مەخزەنی لە هاوڕێكەی 
بەتاڵ كردووە

هەرچەنــدە ئیبراهیــم دەڵێــت دەمانچەكــە هی 
هاوڕێكەی بووە، بەڵام پۆلیس ئەو چیرۆكە بەتەواوی 
رەتدەكاتەوە و دەڵێت دەمانچەكە هی بكوژ بووە. 

رائیــد هۆگــر عەزیــز، گوتەبێژی پۆلیســی 
بــە )رووداو(ی گــوت "كوژراوەكــە  هەولێــر 
دەمانچەی نەبووە، ئەو دەمانچەیەی تاوانەكەی 

پێ كراوە، بكوژەكە بووە".
 گوتیشی ")ب( دوو مەخزەن گوللەی لێدراوە، 
بۆیە ئەگــەر دەمانچەكە هــی كوژراوەكە بووبێت، 

بكوژەكە مەخزەنەكەی دیكەی لەكوێ هێناوە؟".
دیارە ئەم ئارگۆمێنتەی پۆلیس لاوازە و دەكرێ 
هاوشــێوەی دەمانچەكــە، مەخزەنــی گوللەكــەش 
هــەر هــی كوژراوەكە بووبــێ، بــەڵام ئیبراهیم لە 
وەڵامــی ئەوەی مەخزەنی دووەمی گوللەكانی چۆن 
دەســتكەوتووە، دەڵێت "من زۆر ســەرخۆش بووم 
و تــووڕەش بووم، نازانم ئەو مەخزەنەی دیكەم لە 

كوێ هێناوە".

دواتر چی روویدا؟

زۆر  ئیبراهیــم  هاوڕێكــەی،  كوشــتنی  دوای 
پەشــیمان دەبێتــەوە و دەشــڵەژێت، وەكو خۆی 
دەڵێــت "ئــەو شــەوە كە گەڕامــەوە ماڵــەوە زۆر 
شڵەژابووم، خێزانەكەم هێشتا بەخەبەر بوو، بەڵام 
هیچ پرسیاری لێنەكردم، منداڵەكانیشم خەوتبوون، 
ویژدانــم زۆر ئــازاری دەدام، لــەو كاتەشــەوە كە 
تاوانەكەم كردووە شەوانە خەوم لێناكەوێت، تەنیا 

بیر لە هاوڕێكەم دەكەمەوە". 
گوتیشــی: "هاوژینەكەم بەردەوام لێی دەپرسیم 
بۆچــی وا شــڵەژاویت، بۆچی ناخــەوی؟ بەڵام من 

تاوانەكەم لێ دەشاردەوە".

بەشداریی ناشتن و 
پرسەكەی كرد

ئەو دەڵێت لەڕێی هاوڕێكانییەوە بەتەواوی دڵنیا 
بووە كە )ب(ی هاوڕێی مردووە، دەشڵێت "بەشداریم 
لە ناشــتنی تەرمەكەیدا كرد، لەوێ زۆر هەســتم بە 
پەشیمانی دەكرد، بەڵام لەسەر قەبران كەس هیچی 
نەگوت. نە من قســەم لەگەڵ كــردن، نە ئەوانیش 
پرســیاریان لەبارەی )ب( لە من كــرد، هەرچەندە 

دەشیانزانی كە ئێمە زۆر هاوڕێی یەكدی بووین".

عومەر چاوشین
رووداو - داقوق

رەســوڵ محەممــەد، پێنــج رۆژ بــوو لە 
مۆڵــەت گەڕابووەوە نێو هاوســەنگەرەكانی 
لــە میحــوەری داقــوق. هاوڕێكانــی دەڵێن 
لەگــەڵ  زۆری  گاڵتەوگەپێكــی  رۆژە  ئــەو 
پێشــمەرگەكان كرد، بــەڵام لەگەڵ یەكێك 
لە پێشــمەرگەكان لێیان دەبێ بە ناخۆشی 

و هــەر لەلایەن ئــەو هاوســەنگەرەیەوە لە 
شیرینیی خەودا دەكوژرێ.

كاژێــر 3:30 خولەكی بەرەبەیانی رۆژی 
2017/2/8 ، پێشــمەرگەیەكی تەمەن 30 
ساڵ بەناوی رەسوڵ محەممەد، دانیشتووی 
گونــدی تووەســوورانی ســەر بــە ناحیەی 
سەنگەســەر لــە قــەزای پشــدەر، لەلایەن 
هاوســەنگەرێكی خۆیەوە بەناوی )ع. ئە( 
لــە گوندی عەلیــاوا لە میحــوەری داقوق، 

لە شــیرینیی خەودا درایە بەر دەســتڕێژی 
گوللە و كوژرا.

بە گوتەی هاوســەنگەرەكانی، ئەو رۆژە 
رەســوڵ وەكو رۆژانی رابردوو گاڵتەوگەپ و 
یاری لەگەڵ پێشــمەرگەكان كردووە، بەڵام 
لەگەڵ )ع( لەســەر ئەو گاڵتانە لێیان بووە 
بــە ناخۆشــی، هەرچەندە پێشــمەرگەكان 
هەردوولایــان ئاشــت كردوونەتــەوە، بەڵام 
)ع( قســەكانی رەســوڵی لــەدڵ گرتــووە. 
كاتێــك رەســوڵ خەوتــووە، دەســتڕێژی 

گوللەی لێكردووە.
حەســەن عەبدوڵــا، ئامۆزای رەســوڵە 
و ئەویــش پێشــمەرگەیە، لــە دووەم رۆژی 
پرســەی ئامۆزاكەیدا قســەی بۆ )رووداو( 
كــرد و گوتی "رەســوڵ كەســێكی زۆر زۆر 
بــاش بــوو، زۆر ئــازا و چاونەتــرس بوو، 
خۆشەویســتی نێو بنەماڵەكەمان بوو، ئەو 
جگە لەوەی پێشــمەرگە بوو، ئەو كاتانەی 
لــە دەوام دەگەڕایــەوە كرێكاریــی دەكرد، 
بۆ ئەوەی چاوی لە دەســتی كەس نەبێ". 
رەســوڵ باوكی منداڵێكە و هاوژینەكەشــی 
دوو گیانــە. ئامۆزاكــەی دەڵێــت ئەركــی 
بەخێوكردنــی هاوژینەكەی و منداڵەكانی لە 

ئەستۆ دەگرن.
دەوام  لــە  رۆژە  ئــەو  كــە  حەســەن 
بــووە، رووداوەكــەی گێڕایــەوە و گوتــی 
"خاڵی پاســەوانییەكەی رەسوڵ لە نزیك 
ئێمــە بوو. رەســوڵ تاوەكــو نزیك 12ی 
شــەو لــەلای ئێمە بــوو، ئەو شــەوە هەر 

قســەی خــۆش و بەســەرهات و نوكتەی 
بــۆ گێڕاینەوە، دواتر روخســەتی لە ئێمە 
وەرگــرت و گوتــی دەبێت بــڕۆم، چونكە 

نۆرەی پاسەوانییەكەم هاتووە".
بە گوتەی حەسەن، ئامۆزاكەی، لە كاژێر 
یەكی شــەو تاوەكو دووی شــەو پاسەوانی 
بنكەكەیان بووە، دواتر خەوتووە. حەسەن 
گوتی "دەوروبەری كاژێر 3:30 خولەك بوو، 
دەنگی تەقە لە ســەنگەرەكەی رەســوڵەوە 
هات، ئێمەش بــە هانایانەوە چووین بزانین 
چــی قەومــاوە، كاتێــك گەیشــتینە ئەوێ 
گوتیان رەسول گوللەی لەدەست دەرچووە 
بــۆ  گواســتەوە  رەســولمان  برینــدارە،  و 
نەخۆشخانەی دووزخورماتوو، بەڵام لە رێگا 

گیانی دەرچوو".
حەســەن دواتــر راســتیی رووداوەكــەی 
زانیوە و گوتی "دواتر زانیمان كە رەســوڵ 
لەلایــەن )ع( بە ئەنقەســت كــوژراوە. ئەو 
شــەوە كاتێــك رەســوڵ خەوتــووە، )ع( 
دەســتڕێژی گوللەی لێكردووە، رەسول دوو 
گوللەی بەركەوتــووە، یەكێك لە گوللەكان 

بەنێوچەوانی كەوتبوو".
بنەماڵەی رەســوڵ، چۆنێتــی مامەڵەیان 
دوای  خســتووەتە  رووداوەكــە  لەگــەڵ 
تەواوبوونــی پرســەی رەســوڵ. حەســەن 
گوتی "ئێمە وەكو بنەماڵەی خوالێخۆشبوو 
داواكاریــن ئــەو بكوژە بە توندترین شــێوە 
ســزا بــدرێ، چونكــە ئــەو كەســە هیــچ 
نەخۆشییەكی دەروونی نەبووە. رەسوڵیش 

هیچ كێشــەی لەگەڵ ئەو كەســە نەبووە و 
غەدری لێنەكردووە، تەنیا چەند گاڵتەیەكی 

سادەیان بە یەكەوە كردووە".
لــەو  نیگەرانــن  زۆر  )ع(  كەســوكاری 
رووداوە، ویســتوویانە بەشــداری پرســەی 
رەســوڵ بكــەن، بــەڵام حەســەن دەڵێــت 
رێگەمــان نەدا بێن، چونكە رووداوەكە تازە 
بووە و ترسمان هەبوو گەنجێكی بنەماڵەكە 
هەڵوێســتێكی خــراپ بەرامبــەر بنەماڵەی 

تۆمەتبارەكە نیشان بدەن.
ســەرچاوەیەكی نزیــك لــە بنەماڵــەی 
)ع. ئــە( پشتڕاســتی كــردەوە كــە )ع( 
بــە ئەنقەســت رەســوڵی كوشــتووە. ئەو 
خۆزگەمــان  "ئێمــە  گوتــی  ســەرچاوەیە 
دەخواست تەرمی )ع(مان بۆ بێتەوە، نەك 

ئەو تاوانە ئەنجام بدات".
ئەو ســەرچاوەیە ئامادەیی بنەماڵەكەی 

نیشــاندا بــۆ ئــەوەی ئاشــتەوایی لەگەڵ 
بنەماڵەی رەســوڵدا بكــەن و گوتی "هەر 
داوامــان  پرســەكەدا  رۆژی  یەكــەم  لــە 
لێكردن كە بەشــداریی پرســەی رەســوڵ 
بكەیــن، بەڵام رێگەیان نــەدا. دواتر چەند 
بەساڵاچوویەكی بنەماڵەكەمان بەشدارییان 

لە پرسەكەدا كرد".
 گوتیشــی "ئەو بنەماڵەیــە هەرچییەك 
بڵێن ئێمە ئامادەین، ئەگەر دۆسیەكە بدەنە 
دەست یاسا، لاریمان نییە و یاسا چی بڵێت 

ئێمە ئامادەین".
كەســایەتی  باســی  ســەرچاوەیە  ئــەو 
تۆمەتبارەكــەی كــرد و گوتــی "كەســێكی 
تــووڕە  كەمێــك  بــەڵام  نەبــووە،  خــراپ 
بــوو، زوو هەڵدەچــوو، زۆرجار كــە تووڕە 
دەبوو تەنانەت دەســتی لە منداڵەكانیشــی 

نەدەپاراست".

بە مۆبایل ئاشكرابوو

 )ب( رۆژی 10/12/2016 لەلایەن هاوڕێكەیەوە كوژرا، بەڵام تاوانەكە هەفتەی رابردوو 
ئاشــكرا بوو. بكوژەكە بەبڕیاری دادوەر لەلایەن پۆلیســەوە دەســتگیر كرا. رائید هۆگر 
عەزیز، گوتەبێژی پۆلیسی هەولێر باسی چۆنیەتی دۆزینەوەی بكوژی كرد و گوتی :"پاش 
لێكۆڵینەوە و بەدواداچوونی ورد، توانیمان لەڕێی پەیوەندییە تەلەفۆنییەكانی و جوڵەی 
ئەو كەســە لەو شەوەدا بەهۆی جی پی ئێسەوە، تۆمەتبارەكە بدۆزینەوە و دەستگیری 
بكەین". گوتیشی "تۆمەتبارەكە لە لێكۆڵینەوەی سەرەتایی پۆلیسدا ئیعترافی كرد كە 

هاوڕێكەی خۆی كوشتووە".

دەدرێتە دادگای سەربازی

مستەفا چاوڕەش، بەرپرسی مەڵبەندی رێكخستنی پێشمەرگە، لەبارەی كوژرانی 
رەســوڵ محەممەد، بە دەســتی هاوســەنگەرەكەی بە )رووداو(ی گوت "رەســوڵ 
پێشــمەرگە بوو لە لیوای 116ی ســۆران-ی ســەر بە یەكەكانی 70ی پێشمەرگە. 
لەلایــەن هاوســەنگەرێكی خۆیەوە تەقــەی لێكراوە و شــەهید كراوە". گوتیشــی 
"هەر دوای رووداوەكە تۆمەتبارەكە دەســتگیركراوە و دۆســیەكەی رەوانەی دادگای 
سەربازی كراوە". سەبارەت بە چارەنووســی پلە و مووچەی قوربانییەكەش، مستەفا 
چاوڕەش گوتی "لەبەر ئەوەی ئەو پێشــمەرگەیە لە ئەركدا بووە لە بەرەكانی جەنگ، 
رووداوەكەش لە شــوێنی ئەركەكەیدا بووە، وەكو شــەهید حیســابی بۆ دەكرێت و 

هەموو ئیمتیازێكی شەهیدان دەیگرێتەوە".

رەسوڵ محەممەد

راپۆرت

 )فۆتۆ: فەرزین حەسەن(

مەحموود یاسین كوردی
رووداو - هەولێر

پــرۆژە یاســای هەڵبژاردنــی ئەنجوومەنــی 
نوێنەرانــی عێــراق جگــە لــەوەی ناكۆكــی لــە 
عێــراق دروســتكردووە،  پێكهاتەكانــی  نێــوان 
بۆچوونی جیاوازیشی خستووەتە نێو فراكسیۆنە 
كوردستانییەكان لە بەغدا. لیستە بچووكەكانیش 
دەڵێــن دەبنــە قوربانیــی ئــەو یاســایە ئەگەر 

پەسەند بكرێ.
بەپێی پێشــنیازەكان كە لە پرۆژە یاســاكەدا 
ئاماژەی پێدراوە، داوای جێگیركردنی سیستەمی 
هونــدت لــە یاســای هەڵبژاردنــەكان دەكرێــت. 
پەرلەمانتارێكی كۆمەڵی ئیسلامیش پێیوایە ئەو 
پێشنیازە تەنیا لە بەرژەوەندی حیزبە گەورەكانە.
زانــا رووســتایی، پەرلەمانتاری فراكســیۆنی 
كۆمــەڵ لــە پەرلەمانــی عێــراق بــە )رووداو(ی 
گوت "بەپێی ئەو پێشــنیازانەی بۆ جێگیركردنی 
سیستەمی هوندت خراونەتە ڕوو، زۆربەی لیستە 
گەورەكان كورســییەكان دەبەن و لیست و لایەنە 

بچووكەكانیش دەنگەكانیان بۆ ئەوان دەڕوات".
زانــا رووســتایی كە هــاوكات ئەندامی لیژنەی 
یاســاییە، دەڵێ "بەپێی سیســتەمی پێشوو كە 
ســانت لیگۆ بــوو، ژمــارەی دەنگی لیســتەكان 
دابەشــی 1.4% دەكــرا، بەڵام لەو پێشــنیازانەی 
كراون، ژمارەی دەنگی لیستەكان دابەشی %1.9 
دەكرێــت، ئەمەش وا دەكات لیســتە بچووكەكان 

دەنگێكی زۆریان بڕوات".
بەپێــی یاســای هەڵبژاردنــی ئەنجوومەنــی 
نوێنەرانــی عێــراق، دەبێ لە كۆتایی نیســانی 
عێــراق  پەرلەمانــی  هەڵبژاردنــی   2018
بەڕێوەبچێت. هەرچەندە هێشتا پتر لە ساڵێكی 
مــاوە، بــەڵام ئێســتا بــاس لــە چەنــد پرۆژە 
یاســایەك دەكرێ بۆ هەمواركردنەوەی یاســای 
هەڵبژاردن، لەوانەش پرۆژە یاســایەك لەلایەن 
سەرۆكایەتی كۆمار و یەكێك لەلایەن حكومەت 

و پرۆژەیــە یاســایەكیش كــە لەلایــەن رەوتی 
سەدرەوە ئامادەكراوە، بەڵام هیچ كام لە پرۆژە 

یاساكان نەگەیشتوونەتە پەرلەمان.
هێشــتا  دەڵێــت  یەكێتــی  پەرلەمانتارێكــی 
بەرچاویــان روون نییە كــە هەڵبژاردنی داهاتووی 
پەرلەمانــی عێراق بــە چ میكانیزم و شــێوازێك 
دەكرێت. شــوان، گوتەبێژی فراكسیۆنی یەكێتی 
لە پەرلەمانی عێراق بە )رووداو(ی گوت "تاوەكو 
ئێســتا هیچ شــتێك روون نییە و گفتوگۆكان لە 
نێوان لایەنەكان كراوەیە، وەكو هەرێمی كوردستان 
بەپێی یاســا كۆنەكــە ژمارەی كورســییەكانمان 

مسۆگەرە، بەڵام كورد تەنیا لە هەرێمی كوردستان 
نییــە، بۆ نموونە ئێمە لە پارێزگای ســەڵاحەدین 
دووەمین دەنگین كەچی كورد هیچ كورســییەكی 
نەبردووە، بۆیە دەبێ تەكنیكی هەڵبژاردن بگۆڕین 
و هەوڵــی جێگیركردنی سیســتەمێك بدەین كە 

بەرژەوەندی كوردی تێدا بێت".
بەپێی یاسای هەڵبژاردنی 2014ی پەرلەمانی 
عێراق، ژمارەی كورسییەكانی هەرێمی كوردستان 
44 كورسییە كە بەم شێوەیە دابەشكراوە: هەولێر 
15 كورســی، ســلێمانی 18 كورسی و دهۆك 11 
كورسی، بەڵام بەهۆی بەدەستهێنانی كورسی لە 

پارێزگاكانی كەركووك، دیالە و مووسڵ، كورد لە 
تەواوی عێراق خاوەنی 65 كورسییە.

فراكســیۆنی  ســەرۆكی  ئەمیــن،  موســەننا 
یەكگرتوو لە پەرلەمانی عێراق ئەو پێشــنیازانەی 
لەلایەن سەرۆكایەتی كۆمار و حكومەتی عێراقەوە 
بۆ جێگیركردنی سیســتەمی هەڵبژاردنی هۆندت 
نێــردراون، لــە بەرژەوەنــدی حیزبە گــەورەكان 
دەبینێــت و دەڵــێ "حیزبــە گەورەكانــی عێراق 
دەیانــەوێ بەپێــی ئــەو یاســایە دەنگــی لایەنە 
بچووكەكان بۆ خۆیان ببەن، تێبینیمان لەسەر ئەو 

پێشنیاز و پرۆژانە هەیە".

موســەننا ئەمیــن هەروەهــا گوتــی "یەكەم 
ســتەم لایەنــە عێراقییــەكان لە كوردیــان كرد 
بازنــەی هەڵبژاردنی عێراقیان لە یــەك بازنەوە 
كــردە 18 بازنــە، ئەمــەش وایكرد لــە زۆربەی 
پارێزگاكانی دیكەی عێراق دەنگی كورد بفەوتێ، 
جگــە لــەوە ژمارەیەكــی كەمی كورســییان بۆ 
پارێزگاكانــی هەرێمی كوردســتان تەرخان كرد، 
كە لەگەڵ رێژەی دانیشــتووان یەك ناگرێتەوە و 

دادپەروەریی تێدا نەبوو".
رۆژی 2017/2/8، ئەنجوومەنی سەركردایەتی 
بارزانــی،  مەســعود  بەسەرپەرشــتی  پارتــی 
ســەرۆكی ئــەو حیزبە لــە پیرمام كۆبــووەوە و 
شــەش تەوەریان تاوتوێ كرد، یەكێكیان یاسای 
هەڵبژاردنی پەرلەمانی عێراق بوو كە بە بۆچوونی 
ســەركردایەتی پارتــی "ئــەم یاســایەی ئێســتا 
بەركارە، تەنیا لە خزمەتی لایەنێكدایە و پێویستە 
چاوی پێدابخشێنرێتەوە، بەشێوەیەك لە خزمەت 

و سوودی هەموو پێكهاتەكاندا بێت".
ئــەردەلان نورەدیــن، پەرلەمانتــاری عێــراق 
لە فراكســیۆنی پارتــی بــە )رووداو(ی راگەیاند 
"وەكــو پارتی لەگەڵ شــارەزایان لە كۆبوونەوە و 

گفتوگۆداین بۆ ئەوەی بزانین چی لە بەرژەوەندی 
كوردە، ئەوە لە یاسای هەڵبژاردن جێگیر بكەین، 
ئەگەرچی تاوەكو ئێســتا خوێندنەوە بۆ یاســای 
هەڵبژاردنــی پەرلەمانی عێراق نەكــراوە و ئەوەی 

باسی لێوە دەكرێت تەنیا پێشنیازە".
"ژمــارەی  گوتیشــی  نورەدیــن  ئــەردەلان 
كورسییەكانی هەرێمی كوردستان جێگیرە، ئێمە 
وەكــو پارتــی چاومان لــەوە نییە سیســتەمێك 
دابنێیــن زۆرترین كورســی هەرێمی كوردســتان 
ببەین، بەڵكو چاومان لە زیادكردنی كورسییەكانی 
كوردە لە كەركووك، دیالە، مووسڵ و سەلاحەدین 
و تەنانەت لە بەغدا، بۆیە ئێمە بەرژەوەندی حیزبی 

دەكەینە قوربانی بەرژەوەندیی كورد".
هەفتــەی رابردوو جەعفــەر ئیبراهیم، ئەندامی 
مەكتەبی سیاســی پارتی لە لێدوانێكدا بۆ تۆڕی 
میدیایی رووداو رایگەیاند كە حیزبەكەی بە جددی 
بیر لەوە دەكاتەوە ئایا بەشداری لە هەڵبژاردنەكانی 
داهاتووی عێراق دەكات یان نا! چونكە وەك ئەو 
گوتی "ئێســتا رایەكــی زاڵ لەنێــو پارتیدا هەیە 
كە چیدی بەشــداری نەكەن لــە هەڵبژاردنەكانی 

عێراقدا" و گوتی "ئەم رایەش زۆر بەهێزە".

لیستە بچووكەكان ترسیان لە سیستەمی 
نوێی هەڵبژاردن هەیە

پەرلەمانتارێكی كۆمەڵ: 
بەپێی پرۆژە نوێیەكە دەنگی لیستە 

بچووكەكان بۆ لیستە گەورەكان دەڕوات

پەرلەمانتارێكی یەكێتی:
دەبێ تەكنیكی هەڵبژاردن بگۆڕین

نەوزاد مەحموود
رووداو - سلێمانی

و  گــۆڕان  هەوادارانــی  و  لایەنگــر  و  كادر 
یەكگرتووی ئیســامی، لە تۆڕە كۆمەڵایەتییەكان 
هەموو هێزی خۆیان خستووەتەگەڕ بۆ تەواوكردنی 
شەڕێك كە لەڕاستیدا پڕۆژەی شەڕەكانی دیكەیە و 

گەیشتووەتە ئەوێ. 
شەڕە قســەكە چەند كاژێرێك دوای قسەكانی 
ســەڵاحەددین محەممــەد بەهائەددین، ئەمینداری 
گشتیی یەكگرتوو هات كە جگە لەوەی پەكخستنی 
پەرلەمانی بە تاوان ناوبرد، رەخنەشی لە دانیشتنی 
رۆژی 19ی ئابــی 2016 گــرت و بــە "هەڵەیەكی 
شــاخدار" وەســفی كــرد، ئەمینــداری یەكگرتوو 
گوتــی "حیزبــەكان و نەتــەوە یەكگرتــووەكان 
و ئەمریكییــەكان بڕیارێكیــان وەرگــرت و هێــزە 
سیاسییەكانیش لەوێ بوون، بڕیار بوو دانیشتنی 
19ی ئاب دوابخرێت، بە رێككەوتنیش بوو، هەموو 

لایەكیش رازی بوون، بەڵام هەر كرا".
ســەركردایەتی  ئەنجوومەنــی  ئەندامێكــی 
یەكگرتــووی ئیســامی، نیگــەران بــوو لــەوەی 
بزووتنەوەی گۆڕان، بەشێوەیەكی بەربڵاو هێرشیان 
كردووەتە ســەر ئەمینداری گشتی و حیزبەكەی، 
بــەڵام داوای كرد "پەیوەندیــی نێوان یەكگرتوو و 
گۆڕان ئاسایی ببێتەوە. سیاسەتی حیزبەكانیش لە 

فەیسبووكەوە دانەڕێژرێ".
ئەو ســەركردەیەی یەكگرتووی ئیســامی كە 
نەیویست ناوی بڵاوبكرێتەوە لەبەر داواكارییەكەی 
ئەمینــداری حیزبەكــەی بۆ پاراســتنی هێمنی، 
یەكگرتــوو  لایەنگرانــی  و  كادران  كــرد  داوای 
"وشەی نەشیاو" بەرامبەر هیچ لایەنێكی سیاسی 
بەكارنەهێنن "گۆڕان و هەموو لایەنەكانی دیكەش 
بــاش دەزانن ئێمــە وەك یەكگرتوو چ رۆڵێكمان 
گێڕا لەوەی كوردستان نەكەوێتە نێو ئاشووبێكی 
ئاشــتەوایی  یەكگرتــوو  بۆیــە  هــەر  دیكــەوە، 

هەڵبژاردووە و هەرواش دەمێنێتەوە".
ماوەی چوار ساڵ، یەكگرتووی ئیسلامی لەگەڵ 
بزووتنەوەی گۆڕان و كۆمەڵی ئیسلامی لە بەرەی 
ئۆپۆزسیۆن بوون، رەخنەی توندیان لەو حكومەتە 
دەگرت كە پارتی و یەكێتی تێیدا هاوبەش بوون، 
بــەڵام لــە هەڵبژاردنی رابــردوو هەر ســێ لایەنە 
ئۆپۆزیسیۆنەكە لەگەڵ پارتی و یەكێتی حكومەتی 

بنكە فراوانیان پێكهێنا.
زۆری نەبــرد حكومەتی بنكە فراوان كێشــەی 
تێكەوت، ئــەو رێككەوتنە سیاســییەی لە نێوان 
گۆڕان و پارتی هەبوو بۆ پێكهێنانی ئەو كابینەیەی 
حكومەت، بەهۆی دانیشتنی رۆژی 19ی ئابی 2015 
كێشــەی تێكەوت. پارتی رێگەی نەدا د.یوســف 
محەممەد بگەڕێتەوە شاری هەولێر، دواتریش چوار 
وەزیرەكە و بەڕێوەبەرە گشتییەكانی گۆڕان كە لە 

حكومەت بوون، بە بڕیاری پارتی دوورخرانەوە.
داخــی گــۆڕان لــە یەكگرتــوو ئەوەیــە كــە 
ئەوانیــش وەكــو گــۆڕان خاوەنی پــرۆژە بوون 
ســەرۆكایەتی  یاســای  هەمواركردنــەوەی  بــۆ 
هەرێمــی كوردســتان، بــەڵام دەڵێــن ئێســتا 
خەریكــە یەكگرتــوو پشــت لە پــرۆژەی خۆی 
و ســێ حیزبەكــەی دیكە )گــۆڕان و كۆمەڵ و 
یەكێتــی( دەكات بــۆ هەمواركردنەوەی یاســای 

سەرۆكایەتیی هەرێمی كوردستان. 
عەبدولــڕەزاق شــەریف، بەرپرســی میدیــای 
بزووتنەوەی گۆڕان رەتیدەكاتەوە پەیوەندی نێوان 
گــۆڕان و یەكگرتوو، گــرژی و ئاڵۆزیی تێكەوتبێ 
و دەڵێ "هێرشــمان نەكردووەتە ســەر یەكگرتوو 
تاوەكــو رایبگرین و هیچ كێشەیەكیشــمان لەگەڵ 

برایانی یەكگرتوو نییە".
بــەڵام هەڵســووڕاوێكی بزووتنەوەكــە دەڵــێ 
قســەكانی ئەمینــداری یەكگرتوو ئــازاری داون و 
بە پاشەكشــەی یەكگرتووی تێدەگەن لەو پرۆژە 
و بڕیارانــەی بۆ گۆڕانكاری و چاكســازی دابوویان 
"هەروەك لە كاتی خۆیدا وەك پێویســت نەهاتنە 
پێشــەوە، نەدەبوو هێرش بكاتە ســەر ســەرۆكی 
پەرلەمــان و بەهــۆكاری تێكچوونــی دۆخەكــە 

تۆمەتباری بكات".
ئــەو هەڵســوڕاوەی بزووتنــەوەی گــۆڕان كە 
نەیویســت نــاوی بڵاوبكرێتەوە، پێیوایــە بڕیار و 

سایسەتەكانی یەكگرتوو لە قازانجی پارتی یەكلایی 
بوونەتەوە. هەروەها دەڵێ "گۆڕان لەو بڕوایەدا بوو 
كە یەكگرتوو مەبەســتێتی پڕۆژە هاوبەشەكان بۆ 

گۆڕانكاری و چاكسازی بگەنە شوێنی خۆیان".
و  ئەمــا  قســەی  یەكگرتــوو،  "سیاســەتی 
ئەولا كاری تێناكات"، ســوهام عومــەر، ئەندامی 
فراكســیۆنی یەكگرتووی ئیســامی لە پەرلەمانی 
كوردســتان هەروەهــا دەڵێت ئەمینداری گشــتی 
سوور دەبێ لەسەر هەوڵەكانی بۆ ئاشتەوایی نێوان 
لایەنــەكان و قســەی نێو فەیســبووك و هەڵمەت 

و هێرشــی راگەیاندن وای لێناكەن ســاردببێتەوە 
لەكاركردن بۆ نزیككردنەوەی لایەنەكان لەیەكدی.

بەپێــی ئــەو زانیارییانــەی )رووداو( لە چەند 
ســەرچاوەیەكی وەرگرتــووە، بەو پێیەی هێشــتا 
بزووتنەوەی گــۆڕان نائومێد نەبووە لە هەوڵەكان 
بــۆ چارەســەری دۆخــی سیاســی، بەشــێك لە 
ســەركردەكانی بزووتنەوەكە پێیــان باش نەبووە 
لــە میدیــای بزووتنەوەكەوە هێرش بكرێتە ســەر 

ئەمینداری گشتی یەكگرتوو.
عەبدولڕەزاق شەریف، ئەندامی جڤاتی نیشتمانی 

بزووتنــەوەی گۆڕان دەڵێ، پەیوەندییەكانی نێوان 
گــۆڕان و یەكگرتوو، ئاســاییە "ئێمــە پەیوەندی 
دۆســتانەمان درێــژە پێدەدەیــن و ئــەو بابەتانە 

كارناكەنە سەر پەیوەندییەكانمان".
لــەو شــەڕەی لایەنگرانــی ئــەو دوو حیزبە لە 
تۆڕە كۆمەڵایەتییەكانەوە پێیەوە خەریكن، گۆڕان 
رەخنەی نزیكبوون لە پارتی رووبەڕووی یەكگرتوو 
دەكاتەوە و یەكگرتــووش پێیوایە گۆڕان بەرگەی 
رەخنە ناگرێ و ئەوەی رەخنەی لێبگرێ، بەهەمان 
شێوەی پارتی و یەكێتی مامەڵەی لەگەڵ دەكات، 
بــەڵام ئەمینداری گشــتی یەكگرتــوو داوای كرد، 
یەكگرتووەكان بەمێشــكێكی ســاردەوە لاپەڕەی 
تــۆڕە كۆمەڵایەتییەكانیــان بكەنــەوە، بۆ ئەوەی 

دۆخەكە هێور ببێتەوە.
جەمــال كۆچــەر، ئەندامی ســەركردایەتی و 
پەرلەمانتــاری یەكگرتوو لــە پەرلەمانی عێراق، 
لەبارەی ئەو هێرشانەی دەكرێنە سەر ئەمینداری 
حیزبەكەیــان لەلایــەن گۆڕانــەوە دەڵێت "گۆڕان 
توندە، با هەر توند بێ. ئێمە لە مێژووی كاركردنی 
خۆمان پشتڕاســتین. تاوەكو ئێســتا یەك دڵۆپ 

خوێنی كەس بەدەستی ئێمە نەڕژاوە". 
گوتیشی "گۆڕان خێری لە یەكگرتوو بینیوە، 
ســەركردەكانی گۆڕان بەشێكی زۆریان كادیرانی 
یەكگرتــوون. بــا گــۆڕان فیشــەكی خــۆی هەر 

بتەقێنێ".

یەكگرتوو دەڵێ هەڵمەتەكەی گۆڕان كاریگەری لەسەر 
سیاسەتە‌كانی نابێ

سەركردەیەكی یەكگرتوو: 
با گۆڕان فیشەكی خۆی هەر بتەقێنێ

هەڵسوڕاوێكی گۆڕان:
 سیاسەتەكانی یەكگرتوو لە بەرژەوەندیی پارتین

سەرچاوەیەك: سیداد بارزانی دەبێتە 
سەرۆكی ئەنجوومەنی سەركردایەتی 

پارتی لە دهۆك

عەلی عەونی: هیچ كەسێك بۆ 
ئەو پۆستە دەستنیشان نەكراوە

ناسر عەلی
رووداو - دهۆك

مەســعود بارزانی، ســەرۆكی پارتی دیموكراتی 
كوردســتان لە دوایین كۆبوونەوەی ســەركردایەتی 
حیزبەكەیدا بڕیاری دا ئەنجوومەنی ســەركردایەتی 
پارتــی لــە پارێــزگای دهــۆك بكرێتەوە. ئێســتا 
قســە لەســەر دیاریكردنی كەســێكە بۆ بەرپرسی 
لــە  ئــاگادار  ســەرچاوەیەكی  ئەنجوومەنەكــە. 
ســەركردایەتی پارتــی دەڵێــت ســیداد بارزانــی، 

كاندیدی بەهێزە بۆ ئەو پۆستە.
لــە دوایین كۆنگــرەی پارتیدا كە لــە كانوونی 
پێكهێنانــی  بڕیــاری  بەســترا،   2010 دووەمــی 
ئەنجوومەنی ســەركردایەتی پارتی لە پارێزگاكانی 
هەرێمی كوردســتان و پارێزگای كەركووك درا، كە 
هەر ئەنجوومەنێك سەرپەرشتی لقەكانی سنووری 

پارێزگاكان دەكات.
هــەر دوای كۆنگرە ئەنجوومەنی ســەركردایەتی 
پارتی لە پارێزگای هەولێر، سلێمانی، )كەركووك و 
گەرمیان( دروستكران، بەڵام دوای تێپەڕبوونی حەوت 
ساڵ بەسەر كۆنگرەدا، ئەنجوومەنی سەركردایەتی 

پارتی لە پارێزگای دهۆك نەكراوەتەوە. 
رۆژی 2017/2/8 ئەنجوومەنی ســەركردایەتی 
پارتی دیموكراتی كوردستان لە پیرمام كۆبووەوە 
و چەند بڕیارێكــی دەركرد. بەپێی زانیارییەكانی 
كردنــەوەی  بڕیارانــە  لــەو  یەكێــك  )رووداو( 
ئەنجوومەنــی ســەركردایەتیی پارتــی بــوو لــە 

پارێزگای دهۆك.
ســەرچاوەیەكی ئــاگادار لــە ســەركردایەتی 
پارتی دیموكراتی كوردســتان چەند زانیارییەكی 
لەسەر كردنەوەی ئەو ئەنجوومەنە ئاشكرا كرد و 
گوتی "وا بڕیارە مانگی داهاتوو ئەو ئەنجوومەنە 

بە فەرمی بكرێتەوە".
ئەو ســەرچاوەیەی پارتی كە نەیویســت ناوی 
بڵاوبكرێتەوە، باســی ســەرۆكی ئەنجوومەنەكەی 
كرد و گوتی "ســەرەتا باس لــەوە كرا كە تەمەر 
رەمەزان یان جەعفەر ئیبراهیم دەكرێتە سەرۆكی 
ئەنجوومەن، بەڵام ئێستا بۆچوونێكی بەهێز هەیە 
كە ســیداد بارزانی، ئەندامی مەكتەبی سیاســی 

پارتی ببێتە سەرۆكی ئەنجوومەنەكە".
پارێــزگای دهــۆك بــە قــەڵای زەردی پارتی 
دادەنرێت، لە ســەرجەم هەڵبژاردنەكاندا زیاتر لە 
%75ی دەنگی ئــەو پارێزگایە بۆ پارتی چووە، 
بــەڵام تازە وا بڕیارە ئەنجوومەنی ســەركردایەتی 

پارتی لەو پارێزگایە بكرێتەوە.
سەرچاوەكەی پارتی دەڵێت راستە كردنەوەی 
ئەو ئەنجوومەنە لە پارێزگای دهۆك زۆر دواكەوت، 
هۆكارەكەشی بۆ رێكنەكەوتنی بەرپرسی لقەكانی 

پارتی لە ســنووری پارێزگای دهــۆك گەڕاندەوە، 
لەســەر دەستنیشانكردنی كەســێك بۆ سەرۆكی 

ئەنجوومەنەكە.
پارتی لە سنووری پارێزگای دهۆك، پێنج لقی 
هەیە ئەوانیش: لقەكانــی دهۆك، زاخو، ئامێدی، 

شێخان و ئاكرێن.
ســەركردایەتی  ئەندامــی  عەونــی،  عەلــی 
پارتــی دیموكراتــی كوردســتان كــە پێش ئەو 
گۆڕانكاریانەی پارتی بەرپرسی لقی شێخان بوو 
و ئێســتاش كراوەتە بەرپرسی لقی 10ی پارتی 
لە ســۆران، بە )رووداو( گوت "سەرۆك بارزانی 
گوتــی دەبێ ئەنجوومەنی ســەركردایەتی پارتی 
لــە پارێــزگای دهــۆك بكرێتەوە، بەڵام هێشــتا 
هیچ كەسێك بە فەرمی دەستنیشان نەكراوە بۆ 
ئەو پۆســتە، ئەو ناوانەی ئێســتا باس دەكرێن، 

هیچیان یەكلایی نەبوونەتەوە".

ئەنجوومەنی سەركردایەتیی پارتی لە دهۆك دەكرێتەوە

ته‌ندروستی

 )فۆتۆ: سەرتیپ عوسمان(

سەروەر سالار
رووداو - سلێمانی

مــاوەی  بــۆ  زانســتی  توێژینەوەیەكــی 
هەشــت ســاڵ چاودێریی دۆخی شــێرپەنجە لە 
پارێــزگای ســلێمانی دەكات و ئەنجامەكەشــی 
بەرچاوڕوونییەك دەخاتەڕوو سەبارەت بە رێژەی 
شێرپەنجە. یەكێك لە ئەنجامدەرانی توێژینەوەكە 
دەڵێ "چیدی شێرپەنجە یەكسان نییە بە مردن. 
ئێســتا چارەســەری زۆرباش هەن بۆ لەنێوبردن 

یان كۆنترۆڵكردنی ئەو نەخۆشییە".
توێژینەوەكە لەلایەن ســێ پزیشــكی كورد: 
د.نەجمەددیــن خۆشــناو، د.هــاژە عەبدوڵڵا و 
د.دانــا عومەر لە نەخۆشــخانەی هیــوا كراوە. 
ســەرجەم ئەو حاڵەتانەی شێرپەنجە هەژمار و 
پۆلێــن كراون كە لــە نێوان كانوونــی دووەمی 
2006 تاوەكــو كانوونــی دووەمــی 2014 لــەو 

نەخۆشخانەیە تۆماركراون.
بەپێــی توێژینەوەكــە، لەو ماوەیــەدا 8031 
تووشــبووی شــێرپەنجە لە ســنووری پارێزگای 
ســلێمانی تۆماركــراون، ئــەوە جگە لــە 3000 
حاڵەتی دیكە كە لە نەخۆشخانەكە تۆماركراون، 
بــەڵام خەڵكــی ســنووری پاریزگای ســلێمانی 

نەبوون و نەكراونەتە بەشێك لە توێژینەوەكە.
د.دانــا عومــەر، یەكێــك لــە ئەنجامدەرانی 
توێژینەوەكە و پســپۆڕی خوێن و شــێرپەنجە، 
باس لە سەرەتای بیرۆكەكەیان دەكات و دەڵێت 
"هەركەس لای خۆیەوە دەیگوت شــێرپەنجە لە 
كوردســتان زۆر زیاتــرە لەچــاو وڵاتانی دیكە، 
بۆیــە بــە پێویســتمان زانــی زانســت بكەینە 
دادوەر، توێژینــەوە ئەو دەنگۆیانە بســەلمێنێ 

یان رەتبكاتەوە".
بەپێــی توێژینەوەكــە ســاڵی 2008 رێژەی 
شــێرپەنجە لە سلێمانی 38 كەس بووە بۆ هەر 
100 هەزار كەس، كەچی ســاڵی 2013 رێژەكە 
61 كــەس بــووە بــۆ 100 هەزار كــەس. واتە 
رێژەی حاڵەتــە تۆماركراوەكان بە رێژەی %60 

زیادیان كردووە.
وەك لــە توێژینەوەكــەدا هاتــووە، لــەدوای 
رووخانی رژێمی ســەددام حوســێنەوە لە ساڵی 
2003، بــە گشــتی ژیانــی خەڵكی كوردســتان 
گۆڕانكاریی بنەڕەتی بەســەردا هات و شــێوازی 
ژیان گۆڕا )بــەرەو رۆژئاوایی( و ئەوەش رێژەی 

شێرپەنجەی زیاد كرد.
بــەڵام د.دانا دەڵێ رەنگە هۆكاری ســەرەكی 

ئەوە بێ كە ســاڵی 2006 نەخۆشــخانەی هیوا 
تەنیــا ســاڵێك بووە دامــەزراوە و وەك ئێســتا 
ناســراو نەبوو، تەنیا بەشــێك لە تووشبووان لە 

نەخۆشخانەكە تۆماركراون.
لەگەڵ زیادبوونی تەمەن رێژەی تووشبوون 
زیــادی كــردووە، بــۆ نموونە لــە تەمەنی 65 
ســاڵیدا، تووشــبوون بــە شــێرپەنجە لە هەر 
100 هــەزار كەســدا، لــە رەگــەزی نێرینــەدا 
گەیشــتووەتە 597 حاڵــەت و لە مێیینەشــدا 

گەیشتووەتە 363 حاڵەت.

شێرپەنجە لەچاو جاران 
زیادی كردووە

زیادبوونــی  تێبینــی  دەڵێــن  توێــژەرەكان 
شێرپەنجەیان كردووە بە بەراورد بە رابردوو، بەڵام 
هێشتا نەگەیشتووەتە ئەو رێژەیەی لە ئەوروپا و 

ئەمریكا تۆمار دەكرێ.
ســاڵی 2013 تووشــبوون بە شــێرپەنجە لە 

كوردســتان 61 كــەس بووە بۆ هــەر 100 هەزار 
كەسێك، بەڵام لە هەمان ساڵدا لە وڵاتێكی وەك 
قەتــەر تووشــبوون بە شــێرپرنجە لە هــەر 100 
هەزار كەســدا 63 كــەس بووە، لە ئــوردن 113 
كەس، میســر 143، قوبرس 164، بەریتانیا 597 

و ئەمریكا 318 .
لە باشــووری كوردســتان لە هــەر 100 هەزار 
كەس 17.1 كەس تووشــی شــێرپرنجەی مەمك 
دەبــن، ئەو رێژەیەش نزیكە لــە ئوردن كە 18.7 
ـــەو ئیسرائیل 19.2، بەڵام كەمترە لە میسر كە 

25 كەسە و قوبرس 30 و ئەمریكا 51 كەس.
دكتۆر دانا دەڵێ "كوردســتان هێشتا لە زۆنی 
مەترســیداری شــێرپەنجەدا نییە، نابێ میدیاكان 
خەڵكی بتۆقێنن و بڵێن شێرپەنجە بەشێوەیەكی 

بەربڵاو زیادی كردووە".

شێرپەنجەی خوێن لە سلێمانی

بۆیــان  ســلێمانی  توێژەرەكانــی  پزیشــكە 

دەركەوتووە رێژەی شێرپەنجەی خوێن بە بەراورد 
بــە جۆرەكانــی شــێرپەنجە زۆرترە، لــە پیاواندا 
22.9% و لــە ژنانــدا 17.6%ی كۆی شــێرپەنجە 
پێكدێنێ. لە منداڵانیشدا زیاتر لە نیوە )%50.8(

ی هەموو حاڵەتەكان پێكدێنێ.
لــە هەریەك لــە ژنــان و پیاوانی ســلێمانیدا 
شــێرپەنجەی خوێــن دووەم بڵاوتریــن جــۆری 
لــە زیادبوونــی  بــووە. مەبەســت  شــێرپەنجە 
شێرپەنجەی خوێن لە كوردستان، رێژەكەیەتی بە 
بــەراورد بە جۆرەكانی دیكە، دەنا بەپێی ژمارەی 
حاڵەتەكان هێشــتا كەمتــرە لەوەی لــە وڵاتانی 

دراوسێ و ئەوروپا و ئەمریكادا هەیە.
توێژەرەكان دەڵێن هۆكارێكی روون و ئاشــكرا 
نییە دەریبخات بۆچی شــێرپەنجەی خوێن لەچاو 
شــێرپەنجەكانی دیكــە بڵاوترە، بــەڵام چەندین 

لێكدانەوە هەن بۆ روونكردنەوەی ئەو حاڵەتە.
لــە توێژینەوەكــەدا هاتووە كە كوردســتان 
لــە رابــردوودا رووبــەڕووی چەندیــن جەنــگ 
بووەتــەوە، وەكــوو جەنگی عێــراق – ئێران، 

شــەڕی یەكــەم و دووەمــی كەنــداو. رژێمــی 
سەددام حوسێن بۆمبی كیمیایی لە كوردستان 
داوە و ژینگەكــەی پیس كــردووە. یۆرانیۆمی 
بەكارهاتوو لە باشــووری عێراقیش بەشێوەی 

جیاواز گەیشتووەتە كوردستان.
دكتــۆر دانــا دەڵــێ پزیشــكێكی توێــژەر لە 
پارێــزگای ئەنبار بۆی دەركەوتووە ئەو منداڵانەی 
لە باشــووری عێراق شێرپەنجەی خوێنیان هەیە، 
لە میزیاندا رێژەی یۆرانیۆم 100 هێندەی ئاساییە 
و رەنگە هۆكاری تووشــبوونی منداڵانی عێراق بە 

شێرپەنجەی خوێن، هەر ئەو یۆرانیۆمە بێ.

ریزبەندیی شێرپەنجە 
لە كوردستان

كۆمەڵــەی شــێرپەنجەی ئەمریكــی دەڵێ 
ریزبەنــدی شــێرپەنجە بڵاوەكانــی پیاوان لە 
وڵاتانی پێشــكەوتوو بەمجۆرەیە: ســییەكان، 
كوردســتان  لــە  بــەڵام  جگــەر.  و  گــەدە 
بریتییە لە: ســییەكان، شــێرپەنجەی خوێن، 
شــێرپەنجەی لیمف، شــێرپەنجەی كۆڵۆن و 

شێرپەنجەی پرۆستات.
ریزبەندی شێرپەنجە بڵاوەكانی خانمانیش 
بەمجۆرەیــە: مەمك، ملی منداڵدان، منداڵدان 
و گــەدە، بەڵام لــە كوردســتان بەمجۆرەیە: 

مەمــك، شــێرپەنجەی خوێن، شــێرپەنجەی 
لیمف، كۆڵۆن و منداڵدان.

شێرپەنجەی پەیوەست 
بە سێكس كەمە

شــێرپەنجەی ملــی منداڵــدان كــە بــە زۆری 
بەهۆی تووشبوون بە ڤایرۆسی پاپلۆما روودەدات 
و هۆكارەكەشــی پەیوەندیــی سێكســییە، ئــەم 
شــێرپەنجەیە لــە وڵاتانــی پێشــكەوتوو دووەم 
شــێرپەنجەی هەرەباوە لەنێــو خانماندا، بەڵام لە 
كوردســتان ئێجــگار دەگمەنە و ســاڵانە لە 100 
هــەزار كــەس 0.45 كــەس تــووش دەبن. جگە 
لەوە، لە كوردســتان ئەو شێرپەنجانەش نین كە 

پەیوەستن بە نەخۆشیی ئایدز.

لەو هەشت ساڵەدا 
چەند كەس مردوون؟

لەو كەســانەی بۆ توێژینــەوە نوێیەكە تۆمار 
كرابــوون، لە ماوەی هەشــت ســاڵی بەردەوامی 
توێژینەوەكەدا 12.5%ی تووشــبووەكان مردن. 
بڵاوتریــن هۆكارەكانی مــردن بەڕیز بریتی بوون 
لە شــێرپەنجەكانی: خوێن، ســییەكان، لیمف، 

كۆڵۆن، مەمك و گەدە.

CNN - رووداو

دەلایلامــا، رێبــەری سیاســی و رۆحیــی 
تیبتییەكان لە رۆژئــاوای چین دەڵێ لە هەر 
بارودۆخێكدا بی، دەتوانی دەروونێكی شاد و 

ئارامت هەبێ.
بەشــی  لەگــەڵ  هەڤپەیڤینێكــدا  لــە 
لەبــارەی   CNN كەناڵــی  تەندروســتیی 
سروشــتی دۆناڵد ترەمپ و مەترســییەكانی 
ســەرۆكایەتیی ئــەو بــۆ ســەر ئاســایش و 
ئارامیــی دەروونــی، پرســیار لــە دەلایلاما 
بــراوەی خەڵاتی نۆبڵ و رێبەری سیاســی و 
رۆحیی تیبتییەكان كرا، ئەو گوتی لە هەموو 
بارودۆخێكدا مرۆڤ دەتوانێ خۆشــحاڵ بژی 

و دەروونێكی ئارامی هەبێ.
دەلایلاما چەند هەنگاوێكی دیاری كردوون 

بۆ گەیشتن بە خۆشحاڵی و ئارامیی دەروونی:
1 - هەستی هاوسۆزی:

ئــەو كەســانە  بــۆ  كاتێــك هاوســۆزی 
دەردەبڕی كە پێویستیان بە هاریكاریی تۆیە، 
مانــای ئەوەیە لــە ئازارەكانیــان تێدەگەی. 
دەروونناسانیش ســەلماندوویانە كە هەستی 
هاوسۆزی بۆ ئارامیی دەروونی و هەستكردن 

بە خۆشحاڵی گرنگە.
2 - رامانی قووڵ:

خــودی دەلایلامــا بەردەوام كاژێر ســێی 
بەرەبەیان لــە خەو هەڵدەســتێ. رۆژانەش 
پێنــج كاژێر بە رامانی قووڵ بەســەردەبات. 
ئەنجامدانــی  بــواری  لەوانەیــە  زۆربەمــان 
توێژینــەوەكان  بــەڵام  نەبــێ،  ئەوەمــان 
دەریانخســتووە تەنیا 10 خولەك لە رامانی 
قووڵ )مێدیتەیشن( كاری مێشك رێكدەخات 

و گوشاری دەروونی كەم دەكاتەوە.
3 - تووڕە مەبە:

تووڕەیی بەردەوام دەبێتە هۆی خەمۆكی، 
خەوزڕان، زۆرخۆری، نەخۆشیی دڵ، جەڵتەی 

دڵ و مردنی پێشوەخت.
4 - یارمەتیی خەڵكی بدە:

 بەشــداریكردن لەكاری خۆبەخشــی، یان 
كاری تاكەكەسی و بە هاناوەچوونی خەڵكی، 
هەستی خۆشحاڵی لە مرۆڤدا دروست دەكات، 
ئەوەش دژی خەمۆكی و گوشاری دەروونییە.

5 - وەكوو منداڵ بە:
منــداڵان زۆر راســتگۆن و گــوێ نادەنــە 
ئەوەی سەر بە چ ئاینێكن، یان نەتەوەیەكن، 
ئەوان بە دواداچوون بۆ بنەماڵە و باكگراوندی 
بەرامبەرەكانیــان ناكــەن و كــۆت و مەرجی 

بەرامبەرەكانیان وەردەگرن.

رێژەی شێرپەنجە 
لە كوردستان كەمترە لە ئەوروپا و ئەمریكا

توێژینەوەیەكی زانستیی سێ پزیشكی كورد:

لە هەر 100 هەزار كەس لە كوردستان
 61 كەس تووشی شێرپەنجە بوون

شێرپەنجە یەكسان نییە بە مردن

دكتــۆر دانا عومەر، پزیشــكی پســپۆڕی شــێرپەنجە و خوێن خوازیارە ئــەو تابۆیەی 
ســەبارەت بە شێرپەنجە هەیە بشكێندرێ "ئێســتا حەفتاكان نییە شێرپەنجە یەكسان 
بێ بە مردن، ئێســتا چارەســەری زۆر كارا هەن". دكتۆر دانا دەڵێــت "ئەگەر 100 كەس 
تووشــی شــێرپەنجە ببن، ئەوە بە نزیكەی ســێییەكیان چــاك دەبنەوە بــە یەكجاری، 
ســێیەكی دیكەیان نەخۆشــییەكەیان كۆنترۆڵ دەكرێ و تەنیا رێژەیەكی سنوورداریان 
نەخۆشــییەكەیان كۆنترۆڵ ناكرێ". ئەو پزیشكە هیوادارە تووشبووانی شێرپەنجە تەنیا 
روو لە نەخۆشــخانەی هیوا بكەن و چیدی بە قســەی خزم و كەسوكاریان روو لە ئوردن و 

هیندستان نەكەن "چونكە لەوێ جگە لە ئیفلاسبوون هیچدیكەیان بۆ نامێنێتەوە".

خۆت لە شەرابی سوور 
بەدوور بگرە

دەلایلاما: 
وەكوو منداڵ بژین

رووداو - ئیندپێندنت

دواییــن بەڵگــەكان دەریدەخەن كە ســوودی 
شــەرابی ســوور بــۆ دڵ زۆر كەمتــرە لــەوەی 
پێشتر پێشــبینی دەكرا، هەروەها توێژینەوەكان 
دەریانخســتووە ئەو زیانانەی شــەرابی سوور بۆ 
دروســتكردنی شــێرپەنجە هەیەتی، زۆرترن لەو 

سوودانەی بۆ دڵ هەیەتی.
 رێكخراوی جیهانی بۆ توێژینەوە لە شێرپەنجە 
هەندێ هۆشداریی نوێی بڵاوكردەوە، دوای ئەوەی 
راپرسییەك دەریخست كە 87%ی خەڵكی بەریتانیا 
بێئاگان سەبارەت بە مەترسییەكانی شەرابی سوور 

لەسەر دروستبوونی خانەی شێرپەنجەیی.
بەپێی راپرسییەكە 27%ی گەنجان گوتوویانە 
كە دەزانن شــەرابی سوور رێگا خۆش دەكات بۆ 
تووشــبوون بە شــێرپەنجە، بەڵام تەنیا 6%ی بە 

تەمەنەكان ئاگاداری ئەو مەترسییە بوون.

رێكخراوی جیهانی بۆ توێژینەوە لە شێرپەنجە 
دەڵــێ وازهێنــان لــە خواردنــەوە كحولییــەكان 
یەكێكە لە رێگــە كاریگەرەكان بۆ كەمكردنەوەی 
ئەگەری تووشــبوون بە شــێرپەنجە. بە تایبەت 
ئەگــەر هاوكات بێ لەگــەڵ وازهێنان لە جگەرە و 

رێكخستنی كێش.
رێكخراوەكە دەڵێ 75%ی 
ئەوانەی پرســیاریان لێكراوە 
ســەبارەت بــە پەیوەندیــی 

نێــوان لایەنی بۆماوەیی و نەخۆشــییەكانی دڵ، 
زانیویانــە و بە بەڵێ وەڵامیان داوەتەوە، ئەوە لە 
كاتێكدایە لایەنی بۆماوەیی تەنیا هۆكاری 10%ی 

تووشبوونی خەڵكییە بە نەخۆشییەكانی دڵ.
ســارە تــۆول، بەرپرســی بەشــی زانیارییــە 
تەندروســتییەكان لــە رێكخــراوی جیهانیــی بۆ 
توێژینەوە لە شێرپەنجە، دەڵێ "هەموو جۆرەكانی 
كحــول ئەگەری تووشــبوون بە شــێرپەنجە زیاد 
دەكــەن، بۆیــە ئێمە رێنماییتــان دەكەین ئەگەر 
دەتانەوێ رێگە لە تووشبوون بە شێرپەنجە بگرن، 

ئەوە هیچ جۆرە كحولێك مەخۆنەوە".
بەرپرســی رێكخراوە قازانجنەویستەكە دەڵێ 
ئەگەر هەموو خەڵكی بەریتانیا واز لە خواردنەوە 
كحولییەكان بهێنن، ئەوە ساڵانە لەو وڵاتە رێگە 
لــە 21 هــەزار حاڵەتــی نوێی تووشــبوون بە 

شێرپەنجە دەگیرێ.

ئایا ئەلباب دەبێتە دەروازەی جەنگێكی نوێ؟

شەڕ زیانی یەك تریلیۆن دۆلاری لە سووریا داوە

رووداو - هەولێر

لە چەند مانگی رابردوودا كۆمەڵێك نیشانە 
دەركەوتــوون كــە ئاماژەن بــۆ نزیكبوونەوەی 
كۆتایــی جەنگــی نێوخــۆی ســووریا. توركیا 
كەوتوونەتــەوە،  نزیــك  لێــك  رووســیا  و 
كۆبوونــەوەی  و  ئێســتا  ئاگربەســتەكەی 
ئاســتانە بەرهەمی ئــەم لێكنزیكبوونەوەیەن، 
لەلایەكــی دیكەوە پێدەچێــت دۆناڵد ترەمپ، 
ســەرۆكی ئەمریكا، دەستی رووسیا واڵا بكات 
لــەوەی كۆتایــی بــە جەنگی ســووریا بهێنێ، 
بــەو مەرجــەی مۆســكۆ داعــش و گرووپــە 
توندڕەوەكان تێكبشــكێنێ و دەســتی ئێران و 
حیزبوڵڵای لوبنانی لە سووریا كورت بكاتەوە. 
لە ماوەی شــەش ســاڵی رابردوودا، هیچكات 
كۆتایی جەنگی سووریا )لەسەر دەستی پوتین( 
هێندەی ئێستا نزیك نەبووە، بەڵام ئەگەر ئەمەش 
رووبدات، فلادیمیر پوتین، سەرۆكی رووسیا، لە 
ســووریای پاش جەنگ تووشــی سەرئێشەیەكی 
دیكە دەبێتەوە، واتە دەبێ بەدوای وەبەرهێنەری 
بیانیــدا بگەڕێت بۆ ئــەوەی ئابووریی رووخاوی 
ســووریا بنیات بنێتەوە كە لە هەموو بوارەكاندا 
پێویســتی بــە هاوكاریی خێرا دەبێــت. زۆربەی 
مەزندە نێودەوڵەتییەكان لەسەر ئەوە كۆكن كە 

جەنگی نێوخۆی ســووریا نزیكەی یەك تریلیۆن 
دۆلار زیانی لە ئابووریی سووریا داوە.

رووســیا خۆی ئەو توانا داراییەی نییە، هەر 
ئێستاش جەنگی سووریا رۆژانە سێ ملیۆن دۆلار 
خەرجی بە رووســیا دەكات كە رووسیا دەیەوێت 
بــە زووتریــن كات كەمــی بكاتــەوە. زۆربــەی 
ســەرچاوەكان كۆكــن لەســەر ئــەوەی پەلــەی 
رووســیا لە گەیشــتن بە چارەسەری سیاسی لە 
سووریا پەیوەندی بەو خەرجییە زۆرەی جەنگی 
ســووریاوە هەیە، وڵاتانــی كەنداویش ئامادەنین 
ســووریایەك ئاوەدان بكەنەوە كە بەشار ئەسەد 
ســەرۆك كۆمــاری بێــت، وڵاتانــی رۆژئــاواش 
بەرژەوەندییەكــی ئابووریــی هێنــدە گــەورە لە 
ســووریا نابینن كە دوای جەنگ ســەرمایەیەكی 

زەبەلاح بخەنە نێو ئابووریی سووریاوە. 
تەنیا چین و ئێران دەمێننەوە كە رەنگە لەبەر 
هــۆی جیــاواز خوازیار بن لــە ئاوەدانكردنەوەی 
ســووریا و بنیاتنانــەوەی ئابووریــی ئەو وڵاتەدا 
بەشــدار بــن، هــەم پەكیــن و هــەم تــاران لە 
رابردووشدا پشــتگیرییان لە هەڵوێستی رووسیا 
لــە ســووریا كــردووە و جەختیان لەســەر ئەوە 
كردووەتــەوە كــە گۆڕینــی رژێمی سیاســی لە 

سووریا رێگەچارەیەكی گونجاو نییە.
بەگوێــرەی راپۆرتێكــی ناوەنــدی ئەمریكیی 

ســتراتفۆر، تــاران لــە مــاوەی شــەش ســاڵی 
پــارەی  دۆلار  ملیــار   10 بــۆ   6 رابــردوودا 
پێشــكەش بە حكومەتی ســووریا كــردووە، بۆ 
ئــەوەی حكومەتی دیمەشــق بتوانــێ مووچەی 
فەرمانبەرەكانــی بدات، بەرگــەی خەرجییەكانی 
جەنگ بگرێت و خزمەتگوزارییە بنەڕەتییەكان بۆ 
هاووڵاتیانــی ناوچەكانی ژێر كۆنترۆڵی حكومەت 
دابین بكات. هەر بەگوێرەی راپۆرتەكە، ئێران و 
ســووریا لە ماوەی چەند مانگی رابردوودا چەند 
گرێبەســتێكیان لە بواری پەیوەندی و گەیاندن، 
كشتوكاڵ، كانزاكان و نەوت و غاز واژۆ كردووە.
ئێــران چــاوەڕێ دەكات لــە رێگــەی ئــەم 
گرێبەســتانەوە كۆمەڵێــك ئامانجی سیاســیی 
)لەوانــەش  بــكات  مســۆگەر  درێژخایــەن 
قایمكردنــی پێی خۆی لە ســووریا( و قازانجی 
ئابووریــش بۆ وڵاتەكەی دەســتەبەر بكات. بۆ 
نموونە كۆمپانیا ئێرانییــەكان مەیدانێكی نوێی 
وەبەرهێنــان و كاركردنیان دەســتدەكەوێت كە 
ســتراتیژیی  پەیوەندییەكــی  حكومەتەكەشــی 
باشی لەگەڵ حكومەتی ئێراندا هەیە. بەگوێرەی 
راپۆرتی ناوەندە ئەمریكییەكە، لەبەر دوو هۆكار 
ئێران ناتوانێت بەشێكی زۆر لەو بارە قورسەی 
بووژاندنــەوەی ئابــووری و ئاوەدانكردنــەوەی 

سووریا بخاتە سەر شانی خۆی: 

یەكــەم: ماوەی یەك ســاڵە ســزا ئەتۆمییە 
نێودەوڵەتییــەكان لەســەر ئێــران لادراون كــە 
ئابووریی ئێرانیان ئیفلیج كرد. دابەزینی 50%ی 
نرخەكانــی نەوتیش هۆكارێكــە بۆ ئەوەی ئێران 
نەتوانێت بە دەســتێكی كراوەوە مامەڵە لەگەڵ 

پێویستییە ژێرخانییەكانی سووریادا بكات.
دووەم: وەبەرهێنــان لــە ئاوەدانكردنــەوەی 
ســووریا دەكرێ مەترســی گەورەی ئابووریشی 
بــۆ كۆمپانیاكان بــەدواوە بێــت، چونكە وەكوو 
ئێســتاش دیــارە، حكومەتــی ســووریای پاش 
جەنگی نێوخۆ هیچ پارەیەكی بەدەستەوە نەماوە 
بۆ ئەوەی پارەی كۆمپانیاكان بدات. بۆیە لایەنی 
وەبەرهێنەر دەبێ توانای ئەوەی هەبێت پڕۆژەی 
درێژخایەن لە ســووریا بكات و لە داهاتوویەكی 

دووردا هەقدەستەكەی وەربگرێت.
چیــن لە مــاوەی شــەش ســاڵی رابــردوودا 
هەوڵیداوە هەڵوێســتەكانی لەوەی رووسیا نزیك 
بێت، بۆ نموونە بەردەوام جەختی لەســەر ئەوە 
كردووەتــەوە كــە تاكە چارەســەر بــۆ قەیرانی 
ســووریا بریتییــە لە دانوســتاندنی سیاســی و 
سەردەمی باسكردن لە لادانی یەكجارەكی ئەسەد 
لەســەر كورســیی دەسەڵات بەســەرچووە. جیا 
لەمە، چین دووجار مافی ڤیتۆی لە ئەنجوومەنی 
ئاســایش بەكارهێناوە بۆ ئــەوەی دوو بڕیارنامە 

لە دژی ئەســەد شكســت بهێنن. بەمەش خۆی 
لە مۆســكۆ نزیــك كردووەتــەوە. جگــە لەمە، 
بەر لە دەســتپێكردنی جەنگــی نێوخۆیی، چین 
گەورەتریــن هاوبەشــی ئابــووری و بازرگانیــی 
ســووریا بوو، بە جۆرێك كــۆی هەناردەی چین 
بۆ سووریا لە ساڵی 2010دا زیاتر لە 4.2 ملیار 
دۆلار بووە، لە ســاڵانی بەر لە جەنگی نێوخۆیی 
و ساڵانی ســەرەتای جەنگەكەدا وەبەرهێنانێكی 

زۆری لە كەرتی نەوتی سووریادا كردووە.
بەگوێرەی راپۆرتێكی ئاسیا تایمز، مانگی 
ئابی پێشوو ئەدمیراڵ گوان یوفەی، سەرۆكی 
ژووری هاوكارییە سەربازییە نێودەوڵەتییەكانی 
ســوپای چین، سەردانی ســووریای كردووە. 
هەروەها بەگوێــرەی راپۆرتێكی گلۆباڵ تایمز 
كــە زمانحاڵی ئینگلیزیی پارتی كۆمۆنیســتی 
چینە، پەكین راوێژكاری سەربازیی تایبەت و 
چەكی نیشانەشــكێن و رۆكێتی پێشكەش بە 

هێزەكانی ئەسەد كردووە. 
هەڵبەت بەشێك لە هاوكارییەكانی حكومەتی 
چین بۆ هێزەكانی حكومەتی سووریا پەیوەندی بە 
كێشەی نێوخۆیی نێوان ئویگورە موسڵمانەكانی 
چیــن و حكومەتی پەكینــەوە هەیە. حكومەتی 
چیــن پێشــتر رایگەیاندبــوو كــە ژمارەیەك لە 
ئویگــورەكان بوون بە چەكــداری داعش و هێزە 

ئیسلامییە توندڕەوەكانی ئۆپۆزیسیۆنی سووریا. 
ئەمە حكومەتی چینی نیگــەران كردووە لەوەی 
سەركەوتنی ئۆپۆزیسیۆنی ئیسلامیی سوننە لە 
ســووریا لە داهاتوودا هەڕەشەی ئەمنیی گەورە 
لەسەر ئاسایشی چین دروستبكات، وەكوو چۆن 
قاعیدە و تاڵیبان هەڕەشەیان بۆ سەر ئەمریكا و 

رۆژئاوا دروستكرد.
بە گوێرەی راپۆرتی دەزگای هەواڵگریی چین 
زیاتر لە 300 چەكداری ئویگور لە نێو ریزەكانی 
داعشــدان كە بەشــێكیان خاوەن پلەی باڵاشن. 
بە گوێرەی راپۆرتی ئاســیا تایمز، بەشــی زۆری 
ئەو راپۆرتانە بــە هاوكاریی دەزگای هەواڵگریی 
ســووریا ئامادە دەكرێن و دەزگا سیخوڕییەكانی 
سووریا مانگانە سەدان لاپەڕە راپۆرت و زانیاریی 
هەواڵگری پێشكەش بە حكومەتی چین دەكەن، 
ئەمــە وادەكات حكومەتــی ئێســتای ســووریا 

هاوبەشێكی ئەمنی گەورەش بێت بۆ چین. 
جیهانــە،  ئابووریــی  دووەم  كــە  چیــن 
گەورەترین بەربژێریشــە بــۆ ئەوەی پوتین لە 
پڕۆژەكانــی بنیاتنانەوەی ئابووری و ژێرخانی 
سووریادا پشكی شێری پێ ببەخشێ، بەمەش 
هەم پێگەی حكومەتی ســووریا بەهێز بكرێت 
و هەمیش هاوپەیمانییەكی نوێ لە رۆژهەڵاتی 

نێوەڕاستدا بێتە ئاراوە.

پۆڵ ئیدن و رێبوار قاسم
رووداو - هەولێر

شــاری ئەلباب، لە باكووری سووریا، چاوەڕێ 
دەكــرێ زوو یــان درەنــگ لــە دەســتی داعــش 
دەربهێنــرێ، بەڵام هــەر ئەو هێزانــەی گەمارۆی 
شــارەكەیان داوە: توركیــا و هێزەكانی ســوپای 
سووریا، دەكرێ لە دوای دەركردنی داعش جارێكی 
دیكــە ئەم شــارە بكەنەوە بە مەیدانی شــەرێكی 

دیكە كە راگرتنی ئاسان نییە. 
ئەلبــاب تاقیكردنەوەیەكــە بــۆ كۆمەڵــگای 
نێودەوڵەتــی كــە تــا چەنــدە دەتوانــن رێ لــە 
هەڵگیرســانی جەنگێكی نوێ لە ســووریا بگرن. 
رووســیا و توركیا لەمــاوەی رابــردوودا توانییان 
پەیوەندییەكانیان لــە دوژمنایەتییەوە بگۆڕن بۆ 
جۆرێك لە لێكتێگەیشــتن كە دوایین ئاگربەستی 
ســووریا و كۆنفرانســی ئاســتانەی لێكەوتــەوە. 
ئێستاش كە شاری ئەلباب نزیكە لەوەی لە چنگی 
داعش دەربهێنرێ، كاتی ئەوە هاتووە بزانین ئەم 
لێكتێگەیشــتنە تا چەند دەتوانێت بۆ جۆرێك لە 
هاوكاری و هەماهەنگی بۆ دیاریكردنی چارەنووسی 

ئەلباب لە دوای داعش بگۆڕێ.
چارەنووســی ئەلبــاب لــە دوای دەركردنــی 
داعش بەر لە هەموو شتێك تاقیكردنەوەیەكیشە 
بۆ رووســیا كــە تێیــدا دەردەكەوێت تــا چەندە 
دەسەڵاتی بەسەر ئەسەد و میلیشیاكانی لایەنگری 
حكومەتــی ســووریادا دەشــكێت، هەروەهــا تا 
چەنــدە دەتوانێ رۆڵی ناوبژیــوان لە نێوان هێزە 
نێوخۆیی و ناوچەییەكاندا بگێڕێت، بۆ ئەوەی بەر 
لــە كۆبوونەوەكانی جنێڤ لە كۆتایی ئەم مانگە، 

رەوشی سووریا جارێكی دیكە نەتەقێتەوە.
ئێستا ئاماژەكان لە لایەن توركیا و سووریاوە 
بــۆ مۆســكۆ پۆزەتیڤــن، رۆژی چوارشــەممەی 
رابردوو میدیاكانی توركیا و رووســیا رایانگەیاند، 
هەماهەنگییەكــی بــاش لە نێــوان فەرماندەكانی 
ســوپای توركیــا و رووســیادا هەیــە بــۆ ئەوەی 
پێكدادان لە نێوان هێزەكانی لایەنگری دیمەشــق 
و توركیــادا روونــەدات، هەمــان رۆژ حكومەتــی 
سووریاش ئەم هەواڵەی پشتڕاست كردەوە، بەڵام 

هەموو ئەمانە ئاماژەن بۆ رەوشی ئێستای ئەلباب 
كــە تێیدا هەم هێزەكانی لایەنگری توركیا و هەم 
هێزەكانی دیمەشــق لــە دژی دوژمنێكی هاوبەش 
دەجەنگــن، بــەڵام ئامــاژەكان بۆ قۆناغــی دوای 

رزگاركردنی ئەلباب لە داعش تەمومژاوین.
لــە چەندیــن بۆنــەدا  حكومەتــی توركیــا 
دوای  هێزەكانیــان  رەتیكردووەتــەوە 
كۆنتڕۆڵكردنەوەی ئەلباب شارەكە بۆ هێزەكانی 
لایەنگری بەشــار ئەســەد جێبهێڵــن. لەلایەكی 
دیكــەوە، هەرچەنــدە ئەمریــكا بــۆ گرتنەوەی 
جەرابلــوس هــاوكاری هەواڵگــری و هێرشــی 
ئاســمانییان پێشــكەش بە هێزەكانــی توركیا 
كــرد، بەڵام بۆ شــاری ئەلباب ئــەم هاوكاری و 
پشــتگیریانە ســنووردار كراون، هۆكارەكەشی 
ئەوەیــە ئیــدارەی پێشــووی كۆشــكی ســپی 
پێیوابــوو ئەلبــاب دەكەوێتــە قووڵایــی خاكی 

ســووریا، بۆیــەش پێشــڕەوییەكانی ســوپای 
توركیا دەكرێ ئاكامی پێچەوانەی لێبكەوێتەوە.
لەلایەكی دیكەوە هێزەكانی لایەنگری حكومەتی 
سووریا بە كۆنتڕۆڵكردنەوەی هەموو حەلەب تەنیا 
40 كیلۆمەتــر مەودایان لەگەڵ ئەلباب مابوو. لە 
مــاوەی چەند رۆژی رابردووشــدا لە باشــوورەوە 
هەتــا پێنج كیلۆمەتری ئەلباب لەم شــارە نزیك 
كەوتوونەتەوە، بــەم پێیەش دەكرێت یەكێك بن 

لەو هێزانەی كە دەچنە نێو ئەلبابەوە.
ئێســتا پرســیارەكە ئەمەیــە: ئایا لــە دوای 
دەركردنــی داعش لە شــارەكە، رووســیا وجودی 
بەردەوامــی هێزەكانی توركیــا لە ئەلباب قەبووڵ 
دەكات و دەتوانێ هاوپەیمانە سوورییەكەی خۆی 
رازی بكات لەگەڵ ســەربازانی ســوپای توركیا و 
چەكدارانی ســوپای ئازادی سووریا شەڕ نەكەن؟ 
چاوەڕێ ناكرێت ســووریا بەبێ گڵۆپی سەوز یان 

هاوكاریی رووسیا رووبەڕووی هێزەكانی توركیا لە 
ئەلباب ببێتــەوە، لەلایەكی دیكەشــەوە چاوەڕێ 
ناكرێ رووسیا پشــتگیری لەو ئامانجەی سووریا 
بكات، لەبەر ئەوەی ئەنقەرە هاوبەش و هاریكاری 
ســەرەكی مۆســكۆیە لە راگرتنی ئاگربەستەكەی 

ئێستای سووریا. 
تەیمور ئاخمێتۆڤ، شــرۆڤەكاری سیاســەتی 
دەرەوەی رووســیا لە رۆژهەڵاتی نێوەڕاســت لەم 
بارەیــەوە بــە )رووداو(ی گــوت: "بەرژەوەندیــی 
رووســیا لەوەدایە پەرە بە هاوكارییەكانی لەگەڵ 
توركیا بدات، چونكە مۆسكۆ لە رێگەی ئەنقەرەوە 
بەســەر  ســنوورداری  دەســەڵاتێكی  دەتوانــێ 
ئۆپۆزیسیۆنی ســووریادا هەبێت، بەم شێوەیەش 
شــەڕ و پێكدادانەكانــی ئێســتای ســووریا بــە 

ئاراستەیەكی سیاسیدا بەرێت".
بەڵام ئاخمێتۆڤ پێیوانییە ئەم هەڵوێســتەی 

رووسیا بۆ درێژخایەن بە هەمانشێوە بمێنێتەوە، 
بــە بۆچوونــی شــرۆڤەكارە رووســەكە "بڕیــار 
بەدەســتانی رووســیا وجــودی هێزەكانی توركیا 
بــۆ ماوەیەكی مامناوەند وەكوو مەترســییەك لە 
سووریا بە مەترسییەكی جیدی نابینن". جیا لەمە 
رەزامەندیی رووسیا بێمەرجیش نییە، لەبەر ئەوەی 
"رووســیا هەتا ئــەو كاتە دەتوانێــت تەحەمولی 
وجودی سیاسی و ســەربازیی توركیا لە سووریا 
بــكات كە ئامانجــی ســەرەكی هێزەكانی توركیا 
جەنگــی دژی داعش و لاوازكردنی پێگەی پەیەدە 
بێت"، بەو مانایەش توركیا دەبێ خۆی لە كێشە 
دروستكردن بۆ دەسەڵاتی ئەسەد بەدوور بگرێت.

ئەگەرچی سەرچاوەكانی هەواڵ باس لە جۆرێك 
لە رێككەوتن لە نێوان رووســیا و توركیا دەكەن، 
كــە توركیــا بە نــاوی هێزەكانی ئۆپۆزیســیۆنی 
ســووریا بەڵێنی داوە نەچنە نێــو ئەلباب، بەڵام 

لە چەند رۆژی رابردوودا ژمارەیەك لەو هێزانە بە 
هێرشی بەردەوام ئاماژەیان بۆ ئەنقەرە ناردووە كە 

مەرج نییە ئەوان بەڵێنەكەی توركیا بەرنەسەر.
پێدەچێــت توركیا لە چەند مانگــی رابردوودا 
بە ئەولەویەتەكانی خۆی لە سووریادا چووبێتەوە 
و وازی لــە هەوڵەكانی بۆ رووخاندنی دەســەڵاتی 
ئەســەد هێنابێت. لە بری ئەمە خۆی لە رووسیا 
نزیــك كردووەتەوە بۆ ئەوەی ئەنقەرە و مۆســكۆ 
بە هاوبەشــی بتوانــن داهاتوویەكی سیاســی بۆ 
ســووریا دروســتبكەن كــە تێیــدا بەرژەوەندییە 
باڵاكانــی توركیاش لەبەرچــاو گیرابێت. هەڵبەت 
هاتنــە ســەركاری دۆناڵد ترەمــپ و بەڵێنەكانی 
بــۆ نزیكبوونــەوە لە رووســیا هیوایەكی نوێی بە 
حكومەتی توركیاش داوە. وەك لە بەیاننامەكانی 
حكومەتی توركیادا دەردەكەوێت، ئەنقەرە چاوەڕێ 
دەكات نزیكبوونەوەی مۆسكۆ و واشنتن پەرە بە 
پەیوەندییەكانی نێوان مۆسكۆ و ئەنقەرەش بدات.
و  ترەمــپ  پێشــوو  هەفتــەی  ناوەڕاســتی 
رەجــەب تەیب ئەردۆغان بە تەلەفۆن قســەیان 
كــرد. میدیاكانی نزیــك لە حكومەتــی توركیا 
ئاماژەیــان بەوە دابــوو كە ترەمــپ بەڵێنی بە 
هاوتا توركییەكەی داوە لە ئۆپەراسیۆنی ئەلبابدا 
هاوكارییــان بكەن. بەڵام لــە راگەیێندراوەكەی 
كۆشكی سپیدا هیچ ئاماژەیەك بە ئەلباب نەدرا 
و تەنیــا باســی ئەوە كــرا كە ترەمــپ بەڵێنی 
داوە هاوكارییەكانــی ئەمریــكا بــۆ توركیــا لە 
جەنگــی دژی داعش بــەردەوام بن. پەیوەندییە 
تەلەفۆنییەكــەی ترەمــپ و ئەردۆغــان بــەر لە 
گەشــتی مایك پۆمپیــۆ، بەڕێوەبــەری دەزگای 
هەواڵگریی ناوەندیی ئەمریكا )CIA( بۆ توركیا 
بــوو كــە ئەلبــاب و هەماهەنگییە ســەربازی و 
سیاسییەكانی نێوان رووسیا، توركیا و ئەمریكا 
لەم شارەدا تەوەرێكی سەرەكی گفتوگۆكان بوو.
 ئەلبــاب بۆ توركیــا بایەخێكی ســتراتیژی 
هەیــە، لەبەرئەوەی بــە كۆنتڕۆڵكردنی ئەلباب 
دوایین خاڵی پەیوەندیی نێوان هەردوو كانتۆنی 
كۆبانــێ و عەفرین دەگیرێــن، بەمەش رێگە لە 
دروستكردنی هەرێمێكی یەكپارچەی كوردی لە 

باكووری سووریا دەگرێت.

چین سوودمەندی یەكەمی سووریای 
پاش جەنگ دەبێت

چارەنووسی نادیاری ئەلباب لە پاش داعش

شرۆڤه‌



17 ژمارە ) 445 ( - دووشەممە 2017/2/13
شرۆڤه‌

لــە  یەكگرتــووەكان  نەتــەوە  رێكخــراوی 
كۆنفرانســی گشــتیی خۆیــدا لە دیســێمبەری 
1960 بڕیاری مافی چارەنووس‌ و سەربەخۆیی 
گەلانی پەســەند كرد كە تێیدا هاتووە: هەموو 
نەتەوەیــەك مافی ئەوەی هەیە چارەنووســی 
خــۆی دیاری بــكات ‌و بەئازادی ســەربەخۆیی 

سیاسی خۆی هەڵبژێرێ. 
بەر لە هەر شت پێویستە لە بیرمان نەچێ 
سەربەخۆیی ویســتی ژیانە، نەك هەر مرۆڤ، 
بەڵكــو گیانەوەرانیــش هەوڵــی بــۆ دەدەن. 
ویســتی ژیان‌ و هەوڵی ســەركەوتن بەگوێرەی 
ئاســتی رۆشــنبیری‌ لە مرۆڤێكەوە بۆ یەكێكی 
دیكــە جودایە، بــەڵام هەرگیز نابــێ نەبوونی 
ئەو ویســتە بگەیەنێ. دەكرێ مرۆڤێكی كۆیلە 
هیوابــڕ ببێ یــان باوەڕی بــە تواناكانی خۆی 
نەمێنێ، كەچی راستییەكەی ئەوەیە تەنیا كە 

مرد ویستی سەربەخۆیی لەدەست دەدا. 
بێگومــان، ئــەو كوردانــەی ســاڵانی بــەر 
لــە راپەڕینــە مەزنەكەی 1991 یــان لەبیرەو 
لەبندەســتی بەعســدا ژیــاون، یــان ئێســتا 
لەبندەســتی ئێران یــان توركیا ژیان بەســەر 
پێویســتی  گرنگــی ‌و  لــە  باشــتر  دەبــەن، 
بــەڵام  دەگــەن‌.  كوردســتان  ســەربەخۆیی 
ئــەوكات بەشــێوەیەك پەروەردەكرابوون ‌و لە 
بارودۆخێكدا ژیانیان بەســەردەبرد كە لابردنی 
ســنوورە دەســتكردەكانی ناو كوردســتانیان 
بەكارێكی ئەســتەم دەزانی، بۆیــە ئەوكاتیش‌ 
باشــووری  رزگاریــی  و  راپەڕیــن‌  دوای  و 
كوردســتانیش، نەدەوێــران بیــر لــە بڕیــاری 
ســەربەخۆیی بكەنــەوە. لەڕاســتیدا نەتەوەی 
ژێردەست هەموو كاتێك ‌و لە هەر بارودۆخێكدا 
بێ دەبێ هەوڵی سەربەخۆیی بدا، بەتایبەتیش 
كە نەتەوەیەك كۆنترۆڵی خاك ‌و نیشــتیمانی 

خــۆی گرتــە دەســت، دەبــێ بێ ســێ ‌و دوو 
تێبكۆشــێ بــۆ راگەیاندنــی ســەربەخۆیی كە 

مافێكی سروشتیی‌ خۆیەتی.
دوای راپەڕینی ساڵی 1991 سەركردەكانی 
كــورد لەجیاتی ئەوەی بە ســوود وەرگرتن لە 
هەســتی گەرمی كوردپەروەری ‌و سەركەوتنی 
میللــەت، خەڵــك بەبیــری نەتەوەیــی ‌و بــۆ 
ئــەوكات  بكــەن،  پــەروەدە  ســەربەخۆیی 
دەیانگــوت كات لەبار نییــە و چواردەورەمان 
بــە دوژمــن گیــراوە. لەبیرمــە لــە بەهــاری 
1992دا خوالێخۆشــبوو مەدام میتران هاتبووە 
كوردستان، ئەوكات بێرنارد كۆشنەر سەرۆكی 
لیبرتــی ‌و  فرانــس  رێكخــراوی خێرخوازیــی 
هاوســەفەری خاتوو میتــران بوو )هەمان ئەو 
بێرنارد كۆشــنەرەی كە لەم ســاڵانەی دواییدا 
وەزیری دەرەوەی فەرەنســا بوو(. بەندەش لە 
شەقڵاوەڕا لەگەڵیان چووم بۆ رانیە و شەو لە 
بارەگای حیزبی دیموكراتی كوردســتان-ئێران 
ماینــەوە. لەكاتــی قســەكردندا لە كۆشــنەرم 
پرسی بەڕای تۆ كەنگێ دەتوانین سەربەخۆیی 
خۆمــان رابگەیەنین؟ لە وەڵامدا گوتی: ئەگەر 
لە من بپرســی پێویستە ئێســتا سەربەخۆیی 

رابگەیەنن، نازانم چاوەڕوانی چی دەكەن!
شــاری  لــە   1995 هاوینــی  ســەرەتای 
ئیســتەنبوڵی توركیــا هاوڕێــی خۆشەویســتم 
هیو پۆپ كە نووســەرێكی ناســراوەو چەندین 
كتێبــی لەســەر توركیاو ناوچەكە نووســیوە، 
پرســیاری لێكــردم‌: باشــە لەبەرچــی كــورد 
ســەربەخۆیی راناگەیەنــێ؟ لەوەڵامــدا گوتم: 
ئەگەر بەدەســت من بێ ئێســتا رایدەگەیەنم، 
بەڵام ســەركردەكانمان دەڵێن كات لەبار نییەو 
چواردورەمــان بــە دوژمــن گیــراوە و رێــگای 
دەرەوەمــان لــێ بەســتراوە. ئەویــش گوتی: 
ئێوە شــەش مانگە شــەڕی براكــوژی دەكەن 
‌و نزیكەی ســێ هەزار كوڕی كورد بەدەســتی 
كــورد خــۆی كــوژراوە و خەڵــك برســییەو 
لــەڕووی دەروونییەوە داڕماوە. ئەگەر شــەش 
مانــگ لەمەوبــەر لەجیاتی ئەوەی دەســتتان 
ســەربەخۆییتان  كــرد،  براكــوژی  بەشــەڕی 
راگەیاندبــا، جگە لــەوەی كــەس نەدەكوژرا، 
تائێســتا خەڵك هــەر ئەوەندە برســی‌ دەبوو 
كە بەهۆی شــەڕی براكوژییەوە برســی بووە، 
وڵاتانیش هێرشــیان بكردبایە و بشــكوژرابان 
هــەر ئەوەندە دەكوژران، بەڵام خەڵك باشــتر 

خۆیــان رادەگــرت، چونكە دڵخــۆش دەبوون 
‌و لــەڕووی دەروونیشــەوە بەهێزتــر دەبوون. 
هەرگیــز نەتــەوە یەكگرتــووەكان ‌و وڵاتانــی 
زلهێز لێنەدەگەڕان نەتەوەیەكی سەربەخۆخواز 
لە شــەش مانگ پتر برســی بن‌، بەهاناتانەوە 

دەهاتن.
ساڵی 2003 ســەدام حوسێن ‌و رژێمەكەی 
لە ئێراق لەناوبردران ‌و حكومەتی كوردســتان 
كۆنترۆڵی باشــتری خاكی كوردســتانی كەوتە 
دەســت ‌و دەرگای ژیانێكی باشــتر بۆ خەڵك 
‌و حكومەتــی كوردســتان كەوتە سەرپشــت. 
لەگــەڵ ئەوەشــدا ســەربەخۆیی نەبــوو بــە 
بڕیــاری ســەركردایەتی كوردســتان، ئەگــەر 
باسی ســەربەخۆیی كرابایە، دەیانگوت بەهیچ 
شــێوەیەك نابــێ ســەربەخۆیی ڕابگەیەندرێ، 
چونكە كەركووك نەگەڕاوەتەوە سەر كوردستان‌ 
و لە ئەگەری كارێكی وەها كەركووك ‌و ناوچە 
دابڕاوەكانی دیكە لەدەســت دەدەین. بێگومان 
ئەویش هەر بەهانە و چاوبەستنی خەڵكی بوو، 
دەنــا هەموو دەزانین ئەگەر كوردســتان بەبێ 
كەركووكیش سەربەخۆیی رابگەیاندبایە، وەك 
دەوڵەت بەهێزتر دەبوو لە كاتی دانوســتاندن 
لەگــەڵ ئێــراق لەســەر ناوچــە دابــڕاوەكان‌ و 
دەیتوانی لەلایەنی نێونەتەوەییش پشــتیوانی 
وەربگرێ. هەمووشــمان دیتمان دانوســتاندن 

وەك هەرێم هیچی لێ شین نەبوو.
بەهانــەی پــارت‌ و لایەنــە سیاســییەكانی 
راگەیاندنــی  وەپاشخســتنی  بــۆ  كورســتان 
ســەربەخۆیی بــەردەوام بــوو، زۆر بەهانــەی 
دیكــەی وەك لاوازیی ژێرخانی نیشــتیمانی ‌و 
كۆمەڵایەتــی، نەبوونی ســەربەخۆیی ئابووری 
‌و دەیانــی دیكــەش. كار بــەوە گەیشــتبوو 
هەندێــك بڵێــن ئێمەی كورد شــارەزاییمان لە 
خراپتــر  لەهەمووشــی  نییــە‌.  دەوڵەتداریــدا 
ئەوەبوو پارتە سیاســییەكانی كوردستان هیچ 
بەرنامەیەكیــان نەبــوو بۆ هۆشــیاركردنەوەی 
خەڵــك‌ و ئامادەكردنیــان بــۆ ســەربەخۆیی. 
لەگەڵ ئەوەشدا لە ساڵی 2005دا بزووتنەوەی 
ریفراندۆمی كوردســتان ریفراندۆمێكی لەكاتی 
هەڵبژاردندا بەئەنجام گەیاند و تێیدا 98.88%ی 
خەڵكی كوردســتان دەنگیان بۆ ســەربەخۆیی 
ســەربەخۆیی  چونكــە  تەنیــا  ئەمــەش  ‌دا. 
ویســتێكی سروشــتیی مرۆڤە‌و هەمــوو كەس 
دەزانــێ لەســایەی نیشــتیمانی ســەربەخۆدا 

هەســتی خۆبەباشزانین ‌و ســەركەوتن، ژیانی 
ئاسوودە و پرۆسەی پێشكەوتن دەبووژێنەوە.

كاریگەریــی نەرێنــی پارتە سیاســییەكان 
لەســەر بیری خەڵكی دوای ئــەوە زیادی كرد 
كە بەڕێز مام جەلال تاڵەبانی كرایە ســەرۆكی 
ئێــراق، ژمارەیەكی زۆر لە ئەندام ‌و لایەنگرانی 
یەكێتی نیشتیمانی كوردستان هاتنە سەر ئەو 
باوەڕەی كە مادام مام جەلال ســەرۆكە، دەبێ 
ئەوانیش ئێراقی بن. ســاڵی 2010 هاوڕێیەكم 
كە بە رۆشــنبیر ناسراوە ‌و ئەندام ‌و كادیرێكی 
پێشــكەوتووی یەكێتــی بوو، لەگەڵــم كەوتە 
گەنگەشــەی ئێراقیبــوون‌ و نەبوونــی كورد و 
لە وەڵامی سەرســوڕمانی مندا بۆ ئەوانەی بێ 
شــەرمانە خۆیان بە ئێراقــی دەزانن، دەیگوت 
ئەگــەر ئێمــە ئێراقــی نەبووایــن مــام جەلال 

سەرۆكی ئێراق نەدەبوو. 
سروشــتی جیاوازی نەتەوەی سەردەســتەو 
ژێردەســتە زۆر بەئاســانی رەش‌ و سپی هاوێر 
دەكات. زۆر جــاری دیكــە باســم كــردووە، 
بــەڵام دەیڵێمەوە: كوردێك خــۆی بە ئێراقی، 
ئێرانی، توركی یان ســووری بزانێ، رێك وەكو 
ئــەوە وایــە منداڵێك بەو پیــاوە بڵێ باوە كە 
پڕكێشیی دایكی كردووە. بێگومان كوردستان 
دایكی ئێمەیەو لەلایەن دوژمنانی كوردستانەوە 

پڕی دراوەتێ ‌و داگیركراوە.
 ،2005 ســاڵی  لــەدوای  خۆشــبەختانە 
سیاســەتی  كوردســتان  حكومەتــی 
ســەربەخۆیی  هەوڵــی  و  پشتبەخۆبەســتن‌ 
ئابــووری گرتەبــەر كە دەبــێ وەك چەكەرەی 
بــەرزی  كوردســتان  ســەربەخۆیی  هەوڵــی 
بنرخێنیــن، پاشــان بەڕێز ســەرۆكی هەرێمی 
كوردستان لەچەندین بۆنەدا ئاماژەی بەوەدا كە 
سەربەخۆیی مافێكی رەوا و سروشتیی خەڵكی 
كوردستانە ‌و لەپێناویدا خەبات دەكەین. ئەوە 
بووە هۆكارێك بۆ ئەوەی هیوای ســەربەخۆیی 
جارێكی دیكەش لەدڵی خەڵكدا گەشــبێتەوە، 
بەڵام هەست بەوە نەكرا هیچ پارتێكی سیاسی 
بەرنامەڕێژی بكات بۆ هۆشیاركرنەوەی خەڵك 

‌و برەودان بە بیری سەربەخۆیی.
لایەنگــری هەنــدێ پارتــی كــوردی بــۆ 
سیاسەتی ئەمریكا و هاوپەیمانان لەلایەك‌ و 
لایەنگیری هەندێ پارتی دیكە بۆ سیاسەتی 
دیكــەوە،  لەلایەكــەی  رووســیا  ئێــران ‌و 
ناكۆكییەكانــی لەســەر دەســەڵات قووڵتــر 

كردەوە و كێشە و ئاڵۆزییەكانی نێوان پارتە 
سیاســییەكان گەیشــتە ئاســتی دژایەتیــی 
ئاشكرا. قەیرانی ئابووریش تەوژمێكی دیكەی 
بەو دژایەتییە بەخشی ‌و لەگەڵیشیدا شەقامی 
كــوردی بووە دوولەت ‌و بۆ یەكەمین جار بە 
ئاشــكرا دژایەتیكردنــی بیری ســەربەخۆیی 
هەســتی پێكراو وەك پڕوپاگەندەی سیاسی 
لە میدیا كۆمەڵایەتییەكان بانگەشەی بۆ كرا، 
هەربۆیــەش پێموایــە ئەوە مەترســیدارترین 
قۆناغــە كە ئێمــەی كورد پێیگەیشــتووین. 
هەندێــك پارتــی سیاســی بــە بەرنامــە بۆ 
هەســتی  نەتەوەیــی ‌و  بیــری  نەهێشــتنی 
نیشــانەی  كاردەكــەن ‌و وەك  نیشــتیمانی 
بێزاری‌ بۆ شەڕی دەسەڵات بەكاری دەهێنن. 
هەركەســێك  ئــەوەی  گەیشــتووەتە  كار 
پشــتیوانی بیری سەربەخۆیی بكات دژایەتی 
بكــەن، جا ئەو كەســە نەك هــەر ئەندام با 
بەرپرســیش بێــت لەناو پارتەكــەی خۆیان. 
لەمەیاندا سیاسەتی ئاراستەكراوی دوژمنانی 
كوردســتان بە ئاشكرا هەســتی پێ دەكرێ 
پارتــە  چوونــی  بەداخــەوە  دەبینــرێ.  ‌و 
سیاســییەكانی كوردستان بۆ ژێر هەژموونی 
سیاســەتی دوژمنان شــتێكی نــوێ نییە لە 
مێــژووی نەتەوەكەماندا، بەڵام چاوداخســتن 
ئــەو سیاســەتە  ‌و كوێرانــە بەدواكەوتنــی 
لەلایــەن ئەندامــان‌ و لایەنگرانی ئــەو پارتە 
سیاســییانە كارێكــە مایەی سەرســوڕمان‌ و 

بیرلێكردنەوەیە. 
ئێســتا قەیرانــی ئابــووری وەك بەهانەی 
‌و  نەتەوەیــی  هەســتی  لەبیركردنــی 
بەكاردەهێنــرێ‌  نیشــتیمان  دژایەتیكردنــی 
كە راســتەوخۆ بۆ دژایەتیكردنی دەســەڵات 
ئاراســتە دەكــرێ. زۆرن ئەوانــەی دەڵێــن 
گــەر نان نەبێ بیخۆم دەوڵەتی ســەربەخۆم 
بۆچییە؟! بەڵام راســتییەكەی ئەوەیە تەنیا 
خــاوەن دەوڵەت دەتوانــێ وەك مرۆڤ بژی‌ 
و كەســی ژێردەســت هەمیشــە برسییە. كە 
دەوڵەت بین كێشــە ئابوورییەكانمان باشــتر 
چارەســەر دەكرێــن ‌و ئاســانتر دەتوانیــن 
پشتیوانی لە دۆستانمان وەربگرین. نزیكترین 
نموونەش باشــووری ســوودانە كە ژێرخانی 
كۆمەڵایەتــی  كشــتوكاڵی ‌و  پیشەســازی، 
ئەزموونــی  چییــە  رۆژێــك  تاكــە  نەبــوو، 
خۆبەڕێوەبردنیان نەبوو، پتر لە یەك لەسەر 

چــواری خەڵكەكەی نەخوێنــدەوارن‌ و لەناو 
خۆشیاندا ناكۆك بوون ‌و هێزێكی رێكخراوی 
سەربازیشــیان نەبوو، كەچی پتر لە 98%ی 
داو  بەســەربەخۆیی  دەنگــی  خەڵكەكــەی 
لە مانگــی جولایــی 2011 دەوڵەتی خۆیان 
راگەیاند. ئێســتا كۆماری باشووری سوودان 
دەوڵەتێكی ئەندامی نەتەوەیەكگرتووەكان ‌و 

یەكێتی ئەفریكایە.
دەوڵەتــی  تەنیــا  كــورد،  ئێمــەی  بــۆ 
ســەربەخۆیە كە ناسنامەی نەتەوەییمان پێ 
دەبەخشێ ‌و لە ژێردەستی ‌و هەژاری ‌و نەزانی 
رزگارمان دەكات. ســەربەخۆیی سەروەری‌ و 
شــانازیمان پێ دەبەخشــێ ‌و رێــگای ژیانی 
بــاش‌ و خۆشــگوزەرانی لەبەردەممانــدا واڵا 
دەكات. لەڕاستیشــدا لە هیچ كاتێكدا بەهانە 
بۆ دواخســتنی ســەربەخۆیی نییە ‌و ناشبێ 
بەهانەی بۆ بدۆزرێتەوە، تەنانەت بڕیارەكەی 
نەتەوەیەكگرتــووەكان  ی   1960 ســاڵی 
لــە بــارەی مافــی چــارەی خۆنووســین كە 
دەڵێــت:  پێــدا،  ئاماژەمــان  لەســەرەتادا 
ناتەواوی لە سیســتەمی سیاســی، ئابووری، 
كۆمەڵایەتــی یــان ئامادەیی فێــركاری نابێ 
بكرێنە بەهانە بۆ دواخستنی سەربەخۆیی. 

كوردســتان هەرگیز بە باشووری سوودان 
بــەراورد ناكــرێ، چونكــە كوردســتان 24 
ســاڵە حكومەتــی خــۆی هەیــە، پۆلیس‌ و 
دامــەزراوەی ئاسایشــی خۆی هەیــە، هێزی 
پێشــمەرگەی كوردســتان لەســەر ئاســتی 
كــە  ســەلماندوویەتی  و  ناســراوە  جیهــان 
توانای پاراســتنی كوردستانی هەیە، ئەگەر 
كێشــەی دابەزینــی نرخــی نەفــت نەبــێ، 
كوردســتان لەڕووی ئابوورییەوە سەربەخۆیە 
و كۆنترۆڵی ســەرمایە سروشتییەكانی خۆی 
بەدەســتەوەیە، كوردســتان لەڕاستیدا وەك 
وڵاتێكی ســەربەخۆ هەڵســوكەوت دەكات ‌و 
وڵاتە زلهێزەكانی جیهانیش تا ڕادەیەكی زۆر 
وەك دەوڵەت هەڵسوكەوتی لەگەڵدا دەكەن. 
بۆیە هــەر بەهانەیەك بــۆ دژایەتیكردن یان 
وەپاشخســتنی ســەربەخۆیی كوردستان لە 
گاڵتــە بەخۆكــردن بــەولاوە شــتێكی دیكە 
نییە‌. بۆیە ئەركی نەتەوەیی ‌و نیشتیمانیمانە 
هەموو هەوڵێك بخەینەگەڕ بۆ دروســتكردنی 
چواردیواری دەوڵەت بۆ پاراستنی نیشتیمان 
‌و پاشەڕۆژی خۆمان ‌و نەوەكانی داهاتوومان. 

ئیمڕۆ له‌ بازاڕی كاری جیهانیدا كێبڕكێی توانا 
و لێهاتوویی تاكی گه‌نج بووه‌ته‌ سه‌نگی مه‌حه‌ك 
بۆ ده‌ســتكه‌وتنی ده‌رفه‌تــی كار، ‌یان ده‌رفه‌تی 
پێشــوه‌چوون. له‌و كێبڕكێیه‌دا ته‌نیا ئه‌و جۆره‌ 
گه‌نجانه‌ براوه‌ و سوودمه‌ند ده‌بن كه‌ به‌ باشترین 
شــێوه‌ په‌روه‌رده ‌كراون و له‌ به‌رزترین ئاســتی 
كواڵیتیــدا زانســت و هونــه‌ری ســه‌ركه‌وتنیان 
وه‌ده‌ســتهێناوه‌. ئه‌وه‌ هه‌ڕه‌شــه‌یه‌كی گه‌وره‌یه‌ 
له‌ســه‌ر ســه‌دان هه‌زار گه‌نجی كورد كه‌ چاویان 
لــه‌ ســه‌ركه‌وتن و ده‌وڵه‌مه‌نــدی و ژیانێكی پڕ 
ســه‌رفرازیه‌، چونكه‌ ئێســتا كواڵیتی راهێنان و 
توانای كێبڕكێكردنیان له‌ ئاستی بازاڕی جیهاندا 

له‌ ئاستی خوازراودا نییه‌‌.
توێژی گه‌نجان له‌ هه‌رێمی كوردستان‌ زۆرینه‌ی 
كۆمه‌ڵگا پێكده‌هێنن و به‌ گه‌وره‌ترین سه‌رمایه‌ی 
شــاراوه‌ داده‌نرێن. ئه‌وان هه‌میشــه‌ سه‌رچاوه‌ی 
گوڕوتینــن بۆ جووڵه‌ی ئابــووری و كۆمه‌ڵایه‌تی 
و سیاســی‌ كــه‌ لــه‌ رێگــه‌ی فه‌راهه‌مكردنــی 
خۆشگوزه‌رانیی خۆیان و خێزانیانه‌وه‌، ده‌توانن 
رۆڵی پێشه‌نگ له‌ گه‌شه‌پێدان و سه‌رفرازكردنی 
كۆمه‌ڵــگادا ببینن. به‌ڵام بۆ ئــه‌وه‌ی بتوانن ئه‌و 
رۆڵه‌ به‌چاكی ببینن، پێویستیان به‌ شه‌راكه‌تێكه‌ 

له‌گه‌ڵ باقی كۆمه‌ڵگا. 
  

میراتی عێراقی كۆن

لــه‌ كۆنه‌وه‌، عێــراق وه‌ك ده‌وڵه‌تێكی ره‌یعی 
ئیداره‌ دراوه‌، به‌جۆرێك كه‌ بازاڕی كار به‌گشتی 
پشــتی بــه‌ حكومــه‌ت و ئه‌ویــش بــه‌ داهاتی 
نه‌وت به‌ســتووه‌. ته‌نانه‌ت كه‌رتی تایبه‌تیش به‌ 
راســته‌وخۆ یان ناڕاســته‌وخۆ تا راد‌‌ه‌یه‌كی زۆر 
بــه‌ هه‌مان داهات به‌ســتراوه‌ته‌وه‌. سیســته‌می 
په‌روه‌رده‌ و راهێنانی گه‌نجانیش به‌ مه‌ركه‌زیانه‌ 
بۆ ده‌وڵه‌تێكی داخراوی وه‌ك ســه‌رده‌می رژێمی 
كۆن دروستكراوه‌ كه‌ له‌بازاڕی جیهان دابرێنراوه‌. 
ئــه‌وه‌ش بــه‌ دوو شــێوه‌ ئه‌ركــی بێــكاری لــه‌ 
هه‌رێمدا قــورس كردووه‌: له‌ لایه‌كــه‌وه‌ ژماره‌ی 
ده‌رفه‌ته‌كانی كار به‌ گشــتی كه‌من و له‌ لایه‌كی 
دیكه‌وه‌ به‌شێكی زۆر له‌ ده‌رفه‌ته‌كانی نێو كه‌رتی 

تایبه‌ت بۆ پیشه‌مه‌ندانی بیانی ده‌چن‌. 

ســه‌رباری ئه‌وه‌ی كه له‌‌ 26 ساڵی رابردوودا 
هه‌رێمــی کوردســتان لــه‌ ژێر كۆنتڕۆڵــی به‌غدا‌ 
هه‌رێمیــش  حكومه‌ته‌كانــی  و  بــووه‌  رزگاری 
به‌رده‌وام وه‌به‌رهێنانیان له‌ گه‌شه‌پێدانی كه‌رتی 
تایبه‌تدا كردووه‌،‌ ســه‌رباری ئه‌وه‌ی كه‌ قه‌یرانی 
دارایی و ئابووری ئێســتا پێویســتی به‌وه‌ بووه‌‌ 
ریفۆرمی بنه‌ڕەتی له‌ بواری په‌روه‌رده‌ و راهێنانی 
گه‌نجاندا بكرێته‌ ئه‌وله‌ویه‌ت، كه‌چی هێشتا‌ ئه‌و 
سیســته‌مه‌ به‌ شێوازی كلاســیكی ماوه‌ته‌وه‌ و 
مۆدێڵێكی ســه‌رده‌میانه‌ی جیا له‌ عێراقی كۆن 

دانه‌هێنراوه‌.
 

به‌رپرسیارێتی 

به‌رپرســیارێتی په‌روه‌رده‌كردن و كاراكردنی 
رۆڵــی گه‌نجــان به‌ پلــه‌ی یه‌كه‌م له‌ ئه‌ســتۆی 
بڕیارده‌ر‌ه‌ لوتكه‌ییه‌كانی سیســته‌می حوكمڕانی 
و بــازاڕی كاره، بــه‌‌ په‌رله‌مــان و حكومــه‌ت و 
كۆمه‌ڵــگای مه‌ده‌نــی و دامه‌زراوه‌كانــی كه‌رتی 
گشــتی و تایبه‌تــه‌وه‌، بــه‌ پلــه‌ی دووه‌میش‌ له‌ 

ئه‌ستۆی خودی گه‌نج و خانه‌واده‌كانیانە. 
په‌رله‌مان: پێویســته‌ په‌رله‌مان وه‌ك ده‌زگای 
دامه‌زراوه‌كانــی  به‌دواداچــوون،‌  و  یاســادانان 
حكومه‌تیــش وه‌ك لایه‌نی جێبه‌جێــكار توێژی 
گه‌نجــان پێناســه‌ بكــه‌ن )لــه‌ رووی ته‌مه‌ن و 
پێداویســتی( و روانگه‌ و ســتراتیژی تۆكمه‌ بۆ 
وه‌به‌رهێنان لــه‌ ئاماده‌كردنیان و ره‌خســاندنی 
هه‌لی كاری زیاتر بۆیان دابڕێژن. له‌وه‌ش گرنگتر، 
ئــه‌و ده‌رفه‌تانه‌ی هه‌ن ده‌بێ بــه‌‌ عه‌داله‌ته‌وه‌ و 

به‌پێی یاسا و رێسا یه‌كسان بكرێن. 
حكومــه‌ت: پێویســته‌ ســتراتیژی حكومه‌ت 
چه‌ندیــن ئامانجی ســه‌ره‌كی له‌خۆبگرێ، له‌وانه‌ 
دڵنیابــوون لــه‌ ئاســتی كوالیتی پــه‌روه‌رده‌ و 
راهێنــان، هاندانی به‌هره‌مه‌ندانی پێشــه‌نگ بۆ 
بینینــی رۆڵــی پێشــڕه‌وێتی لــه‌ كاروپیشــه‌ و 
چالاكیــی كۆمه‌ڵایه‌تی و ئاگاداریی ته‌ندروســتی 
و خزمه‌تكردنــی كوڵتــوور و هاندانی داهێنان و 
بیركردنه‌وه‌ی جیهانگیری و هتد. دیاره‌ كه‌ هه‌وڵ 
و به‌رنامــه‌ی جیاواز لــه‌ نێو حكومه‌تی هه‌رێم و 
دامه‌زراوه‌كانیــدا له‌‌ ئــارادا بوونه‌ بۆ به‌دیهێنانی 

ئه‌و ئامانجانه‌، به‌ڵام پێویستیان به‌ كۆكردنه‌وه‌‌یه‌ 
لــه‌ چوارچێــوه‌ی ســتراتیژێكی گشــتگیردا و 
پێویســتیان به‌ به‌رده‌وامیپێدانــه‌. بۆ نموونه‌ له‌ 
ماوه‌ی حوكمڕانی كوردیدا وه‌به‌رهێنانێكی زۆر له‌ 
زیادكردن و فراوانكردنی قه‌واره‌ی دامه‌زراوه‌كانی 
په‌یمانــگا  و  بــاڵا  خوێندنــی  و  پــه‌روه‌رده‌ 
پیشــه‌ییه‌كاندا كراوه‌ و ژمارەیه‌كی بێ پێشینه‌ 
له‌و دامه‌زراوانــه‌ وه‌رده‌گیرێن و ده‌رده‌چوێنرێن، 
بــه‌ڵام ئه‌و ژمارانــه‌ له‌گــه‌ل ده‌رفه‌ته‌كانی كاردا 
هه‌ماهه‌نــگ نین و لــه‌ ڕووی كواڵیتیشــه‌وه‌ به‌ 

لاوازی ماونه‌ته‌وه‌. 
زانكۆ: دامه‌زراوه‌كانی فێركردن و په‌روه‌رده‌ی 
ئه‌كادیمــی و پیشــه‌یی رۆڵــی مه‌زنیــان هه‌یه‌ 
له‌ گه‌شــه‌پێدانی لایه‌نی فه‌لســه‌فی و پیشه‌یی 
و زانســتی و هونــه‌ری هه‌تــا ده‌گاتــه‌ لایه‌نــی 
كۆمه‌ڵایه‌تی و ده‌روونیش. پێویســته‌ زانكۆ‌كان 
خاوه‌نی روانگه‌ و ستراتیژی سه‌ربه‌خۆی خۆیان 
بــن و به‌رچــاوی خوێنــدكاران روون بكه‌نــەوە 
لــه‌وه‌ی كــه‌ ده‌بێ چی فێر ببــن و بۆچی فێری 
ببــن و چۆن فێری ببن. ڕۆڵی زانكۆ ئه‌وه‌یه‌ كه‌ 
پێشڕه‌و‌انی پیشه‌یی په‌روه‌رده‌ بكات و بیانخاته‌ 
بــازاڕی كاره‌وه‌،‌ فێریان بكات چۆن خۆیان فێر 
بكه‌ن و به‌دوای زانستدا بگه‌ڕێن و‌ سه‌ربه‌خۆیانه‌ 

تواناكانیان به‌رز بكه‌نه‌وه‌.‌
رێكخراوه‌كانــی كۆمه‌ڵــگای مه‌ده‌نــی: رۆڵی 
ئه‌وانه‌ له‌ لێكبه‌ستنه‌وه‌ی گه‌نجان و گه‌شه‌پێدانیان 
زۆر گرنگه‌، هەروەها هاندانی به‌هره‌مه‌نده‌كان بۆ 
بینینی رۆڵی پێشــڕه‌ویی لــه‌ كۆمه‌ڵگادا. دیاره‌ 
كه‌ ئه‌و رێكخراوانه‌ خۆشــیان بۆ به‌جێگه‌یاندنی 
ئامانجه‌كانیان زیاتر پشت به‌ گه‌نجان ده‌به‌ستن، 
بۆیــه‌ ده‌توانــن بــه‌ به‌رنامه‌ڕێژییــه‌وه‌ ده‌رفه‌تی 
گرنگیشــیان بۆ پێشــوه‌چوون بۆ بڕه‌خسێنن. 
له‌ كۆنه‌وه‌، كه‌شــی سیاســی عێراق و هه‌رێمی 
کوردســتان و شــێوازی ته‌مویلی رێكخراوه‌كانی 
كۆمه‌ڵــگای مه‌ده‌نــی فاكته‌ری گرنــگ بوونه‌ له‌ 
به‌رده‌وامكردنــی مه‌دره‌ســه‌یه‌كی كلاســیكی و 
نه‌فه‌ســێكی حیزبــی بــۆ كۆنتڕۆڵكردنی لایه‌نی 
په‌روه‌رده‌ی فیكری و سیاســی له‌ نێو گه‌نجان، 
به‌جۆرێك كه‌ ئاســتی بیركردنه‌وه‌ و ته‌ركیزیان 
زیاتر بچێته‌ ســه‌ر ململانێــی ناوه‌كی له‌جیاتی 

كێبڕكێ له‌ ئاســتی جیهاندا، به‌ڵام ئێستا كاتی 
ئه‌وه‌یه‌ چاو به‌ روانگه‌ و ســتراتیژی حیزبه‌كاندا 
بۆ دیاریكردنی رێڕه‌وی گه‌نجان بخشێنرێته‌وه‌ و 

گۆڕانكاری ریشه‌ییان به‌سه‌ردا بێت. 

یهك‌سانكردنی ده‌رفه‌تهك‌ان

شــاراوه‌ نییه‌ كه‌ سه‌رباری گه‌شه‌ی پێشووی 
دارایــی و ئابــووری هه‌رێم و ســه‌رباری هه‌وڵی 
حكومه‌تــه‌ یــه‌ك لــه ‌دوای یه‌كــه‌كان، كه‌چــی 
گه‌نجان له‌نێــو توێژه‌ هه‌ره‌ ناڕازیه‌كانی هه‌رێمن 
و به‌رچاویشــیان بۆ ئاینده‌ روون نییه‌.‌ ئێســتا 
گه‌نجێكی زۆر له‌ هه‌رێمی کوردســتاندا بێكارن،‌ 
زۆری دیكــه‌ش له‌ خوێندنــدان و به‌ جۆرێك له‌ 

بێهیواییه‌وه‌ سه‌یری ئاینده‌ی خۆیان ده‌كه‌ن. 
به‌شی زۆری ناڕه‌زایه‌تی گه‌نجان په‌یوه‌سته‌ به‌ 
ناعه‌داله‌تیه‌وه‌ له‌ پڕۆسه‌ی دامه‌زراندن و پێدانی 
ده‌رفه‌ته‌كانی پێشــوه‌چوون و ده‌وڵه‌مه‌ندبوون، 
زۆر كه‌متری په‌یوه‌سته‌ به‌ سنووردارێتی ژماره‌ی 
ده‌رفه‌تــه‌كان. ئیمــڕۆ گه‌نجــان بایــی ئه‌وه‌نده‌ 
هۆشــیارن كــه‌ بزانن ژمــاره‌ی ده‌رفه‌تــه‌كان له‌ 
هه‌رێمی كوردســتاندا به‌هۆی فاكته‌ری ئابووری 
و سیاســی و ئه‌منیی ناهه‌مواره‌وه‌ سنووردارن و 
له‌و باره‌یه‌وه‌ش پشــوویان زۆر درێژ بووه‌، به‌ڵام 
نیگه‌رانن له‌ جیاكارییــه‌كان به‌ده‌ر له‌ به‌هاكانی 
دیموكراســیه‌ت و حوكمڕانیــی دروســت‌. كاتێ 
ده‌رچووانــی زانكۆیه‌كــی ره‌ســه‌ن و یه‌كێكــی 
ناڕه‌ســه‌ن هه‌مان ده‌رفه‌تــی كاریان پێ ده‌درێ، 
یــان ده‌رفــه‌ت بــه‌ واســته‌ و له‌ســه‌ر بنه‌مــای 
مه‌حسوبیه‌ت ده‌به‌خشرێ، ئیتر هیچ هانده‌رێك 
نامێنــی بۆ ئه‌وه‌ی گه‌نجێــک باری خۆی قورس 
بكات و خه‌ریكی به‌رزكردنه‌وه‌ی توانای كێبڕكێ 
بێ. له‌ ئه‌نجامی ئه‌وه‌شدا كۆمه‌ڵگا و بازاڕی كار 
له‌ گه‌نجی پێشه‌نگ و پێشڕه‌و بێبه‌ش ده‌كرێن. 
پێویســته‌ حكومه‌ت به‌پێی یاسا و رێسا و 
رێنمایی تۆكمه،‌ جۆره‌ عه‌داله‌تێك دابهێنێ كه‌ 
ببێته‌ مایه‌ی دڵنیایی گه‌نجان و دروستكردنی 
كه‌شێكی دروســت بۆ كێبڕكێ له‌سه‌ر بنه‌مای 
به‌هره‌ و توانا و ئه‌زموونی پیشــه‌یی )بنه‌مای 
ســی ڤی(، وه‌ ببێتــه‌ هانده‌ری ســه‌ره‌كی بۆ 

لــه‌  زیاتــر  وه‌به‌رهێنانــی  تاوه‌كــو  گه‌نجــان 
په‌روه‌رده‌ و راهێنانی خۆیان بكه‌ن. پێویســته‌ 
هه‌‌مــوو ده‌رفه‌تێكی كار رابگه‌یه‌نرێت و به‌پێی 
كێبڕكێیه‌كــی كــراوه‌ و شــه‌فاف و یاســایی 

پڕبكرێنه‌وه‌. 
له‌ كه‌شــی ئێستای سیاسی و حوكمڕانیدا، 
پــردی متمانه‌ لــه‌ نێوان ده‌ســه‌ڵات و توێژی 
گه‌نجان زۆر لاواز بووه‌، ئه‌وه‌ش مه‌ترسیداره،‌ 
سیســته‌می  پاڵپشــتی  و  ســه‌نه‌د  چونكــه‌ 
حوكمڕانــی )بــه تایبه‌تی له‌ بــواری ئه‌منی و 
ئابووری( هه‌ر گه‌نجه‌. پێویسته‌ ده‌سه‌ڵاتداران 
لــه‌ ڕێگه‌ی ســه‌روه‌ركردنی یاســا و داهێنانی 
عه‌داله‌تــی كۆمه‌ڵایه‌تییــه‌وه‌ ئــه‌و متمانه‌یــه‌ 
پتــه‌و بكه‌نــه‌وه‌ و بــه‌ به‌ڵگــه‌وه‌ ســتراتیژ و 
پلانی درێژخایه‌نیان بۆ شــی بكه‌نه‌وه‌ تاوه‌كو 
بــه‌ به‌رچاو ڕوونی و گه‌شــبینییه‌وه‌ ســه‌یری 

پێشه‌وه‌ بكه‌ن. 

گه‌نج خۆی

به‌قه‌ده‌ر ئه‌وه‌ی كه‌ گه‌نج چاوه‌ڕوانی توێژی 
ده‌ســه‌ڵاتداران و بڕیارده‌رانــی نــاو حكومه‌ت 
ده‌كــه‌ن‌ بۆ ئه‌وه‌ی ده‌رفه‌تــی كار و زه‌مینه‌ی 
پێشــوه‌چوونیان بــۆ بڕه‌خســێنن، پێویســته‌ 
خۆشیان هیممه‌ت بكه‌ن و به‌خۆیانه‌وه‌ ماندوو 
ببن. پێویسته‌ وه‌به‌رهێنانی جیددی له‌ توانا و 
زانست و هونه‌ره‌ پیشه‌یی و كۆمه‌ڵایه‌تیه‌كانیان 
بكه‌ن و كۆمه‌ڵێك‌ خاسیه‌تی بنه‌ڕه‌تی هه‌ن كه‌ 

ده‌بێ په‌یدایان بكه‌ن.
پێویسته‌ گه‌نجی هه‌‌رێم هه‌میشه‌ بیركه‌ره‌وه‌ 
بێ و هه‌وڵ بدات له‌ فه‌لسه‌فه‌ی ژیان و مێژووی 
گه‌شــه‌كردنی كۆمه‌ڵگاكه‌ی تێبگات و فێر ببێ 
دیارده‌كان شی بكاته‌وه‌ و وه‌ك سه‌ركرده‌یه‌ك 
بڕیــار له‌ســه‌ر بژارده‌كانــی به‌رده‌مــی بدات. 
به‌ڵــێ گه‌نــج پێویســتی بــه‌ رێنماییكردنــه‌،‌ 
بــه‌ڵام كه‌ رێنماییــش وه‌رده‌گرێ ده‌بێ به‌ بیر 
وهه‌ڵســه‌نگاندنێكی ره‌خنه‌گرانــه‌ و دوور لــه‌ 
ئایدیۆلۆژیای ره‌قوته‌قی له‌قاڵبدراو وه‌ریبگرێ. 
به‌واتایه‌كی دیكه،‌ فێری دیبه‌یتی ڕ‌‌ه‌خنه‌گرانه‌ 
و داهێنه‌رانه‌ ببێ و كه‌متر لاساییكه‌ره‌وه‌ بێ.

پێویســته‌ گه‌نــج لــه‌ كاتــی هه‌بوونــی و 
نه‌بوونیــدا پشــت زیاتر به‌ خۆی ببه‌ســتێ و 
ئه‌گه‌ر ده‌رفه‌ت نه‌هاته‌ به‌رده‌ست ئه‌و به‌دوایدا 
بگه‌ڕێ و بهینێته‌ به‌رده‌ست، له‌جیاتی ئه‌وه‌ی 
بــه‌دوای واســته‌دا بگــه‌ڕێ ‌یــان چاوه‌ڕوانــی 
مه‌رحه‌مه‌تــی ســه‌رووتر بــێ بۆ ره‌خســاندنی 

ده‌رفه‌تی دامه‌زراندن. 
گرنگــه‌ گه‌نــج خوێنــه‌ر بــێ و خه‌ریكــی 
خۆفێركــردن و په‌یداكردنی زانســت و هونه‌ر 
بێ و بــه‌رده‌وام هه‌وڵی به‌رزكردنه‌وه‌ی توانای 
كێبڕكــێ بدات. بۆ نموونــه‌، زۆربه‌ی ده‌رفه‌ته‌ 
لــه‌  گه‌وره‌كانــی كاركــردن و پێشــوه‌چوون 
ئێســتادا په‌یوه‌ســتن به‌ فێربوونــی زمانێكی 
زینــدووی جیهانی و فێربوونــی ته‌كنۆلۆژیای 
زنیاری. پێویســته‌ هه‌موو گه‌نجێكی هه‌رێم به‌ 
ڕه‌وانــی فێری زمانێكی جیهانــی )ئینگلیزی، 
فه‌ره‌نســی، عه‌ره‌بــی، فارســی، توركی( ببێ 
تاكــو له‌ڕێگایانــه‌وه‌ دوایین پێشــكه‌وتنه‌كانی 
زانســت و هونه‌ر وه‌ده‌ســتبێنێ و له‌ كێبڕكێدا 
هه‌نگاوێك له‌پێش خه‌ڵكی دیكه‌ بێ. هاوكات، 
فێری به‌كارهێنانی سه‌رجه‌م ئامرازه‌كانی وه‌ك 
كۆمپیوتــه‌ر و ئینته‌رنێت بێــت، ئه‌ویش نه‌ك 
ته‌نیا بایی ئه‌وه‌نده‌ی كه‌ ئیمه‌یل و فه‌یسبووك 
به‌كاربێنــێ به‌ڵكــو بۆ هه‌ڵێنجانــی زانیاری و 

زانست و هونه‌ری پێشوه‌چوون بێ.

دواپه‌یام

ســه‌ركه‌وتنی گه‌نج پێویستی به‌ شه‌راكه‌ته‌ 
لــه‌ نێــوان خــودی گه‌نــج و كۆمه‌ڵگاكــه‌ی و 
هیــچ كامیــان به‌بــێ هیممه‌تــی ئــه‌وی دیكه‌ 
توانــای ســه‌ركه‌وتنی نابێ. به‌قــه‌ده‌ر ئه‌وه‌ی 
كــه‌ ده‌بــێ حكومــه‌ت و كۆمه‌ڵگا ســتراتیژ و 
پلانــی درێژخایه‌نی بۆ گه‌نج هه‌بێ وعه‌داله‌تی 
كۆمه‌ڵایه‌تــی بــۆ به‌رجه‌ســته‌ بــكات، ده‌بــێ 
به‌قــه‌ده‌ر ئــه‌وه‌ش گه‌نــج ســتراتیژ و پلانــی 

درێژخایه‌نی بۆ خۆی هه‌بێ.

رۆژهه‌ڵاتــی  ئینســتیتیوتی  *ســه‌رۆكی 
ناوه‌ڕاست بۆ توێژینه‌وه‌ )مێری(

كاراكردنی رۆڵی گه‌نج له‌ هه‌رێمی كوردستان
دلاوه‌ر عه‌لائه‌دین*

د. نات ئاریان

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

ئــەوە  بــۆ  ســەرەتا دەمــەوێ ســەرنجتان 
رابكێشم كە لە ســێ بۆ چوار مانگی رابردوودا، 
ئەنجوومەنــی نوێنەرانی عێــراق و ئەنجوومەنی 
پارێزگای سەڵاحەدین گفتوگۆیان دەربارەی دوو 
بابەتی هاوشــێوە كرد كــە یەكێكیان پەیوەندی 
بە ســتراتیژیەتی كورد و ئەوی تریان پەیوەندی 
بــە ســتراتیژیەتی شــیعەوە هەیە، بــەڵام دوو 
یەكەمیــان  هەبــوو.  دژبەیەكیــان  لێكەوتــەی 
گفتوگۆكردن بــوو دەربارەی یەكە ئیدارییەكانی 
پارێزگای نەینەوا، دووەمیش پەیوەندی بە یەكە 
ئیدارییەكانی پارێزگای سەڵاحەدینەوە هەبوو. لە 
یەكەمیاندا یاســایەك دەركرا و بڕیار درا بەهیچ 
شێوەیەك نابێت دەستكاری یەكە ئیدارییەكانی 
پارێــزگای نەینــەوا بكرێــت و پێویســتە وەك 

مەبەســت  بمێنێتــەوە،   2003/3/19 پێــش 
لەو بــەروارەش رۆژی دەســتپێكردنی هێرشــی 
هاوپەیمانانە بۆ ســەر عێراق. لە دووەمیشیاندا 
وەك قۆناغی سەرەتا ناحیەی ئامرلی شیعەنشین 

كرا بە قەزا.
كورد دەیەوێ لە دەشتی نەینەوا پارێزگایەكی 
نوێ دروســت بكات. پاســاوە دیــار و بیانووە 
ئاشــكراكە پەیوەســتە بە پێكهاتەی جیاجیای 
نەتەوەیــی و ئاینــی، وەك )كــورد و توركمان 
و عــەرەب و ســریانی و كلــدان و ئاشــووری و 
ئەرمەنی(، )ئیســام و كریســتیان و ئێزدی و 
كاكەیی و ســابیئە( لەو ناوچەیە، بەڵام ئامانجە 
شاراوەكە پەیوەندی بە خاك و لە هەمان كاتدا 
پەیوەنــدی بە دیواربەندێكــەوە هەیە. كورد بە 

توركیا بەرەو گشتپرســییەك ســەبارەت بە 
18 ماددەی دەســتووریی دەچێت كە لە ماوەی 
رابــردوودا بە هاوپەیمانییەكی ئاكەپە- مەهەپە 
لە پەرلەمانی ئەو وڵاتە پەســەند كرا. ئەمەش 
رووداوێكی گرنگی مێژووی سیاســیی توركیایە 
كە لەوانەیە گۆڕینی سیســتەمی لێبكەوێتەوە. 
گەلــۆ ئەم گۆڕانكارییە چی بــۆ كورد تێدایە و 

دەتوانێت چ كاریگەرییەكی لەسەر دابنێت؟
مەســەلەی گۆڕینی دەستوور و ئەو پاكێجە 
18 ماددەییــەی كــە بــە رێككەوتنــی ئاكەپە- 
مەهەپــە لــە پەرلەمــان دەرچــوو، رێگەی بۆ 
گشتپرسییەك لەســەر ئەو بابەتە كردووەتەوە 
كە لە مانگی نیســاندا دەكرێــت. ئەمەش تای 
سیاســەتی ناوخۆی توركیای بەرزكردووەتەوە 

یەكەم هەڵبژاردنی دیموكراســی لە هەرێمی 
كوردستان لە 1992/5/19، حكایەتی یۆتۆپیای 
یەكبوونمان لەناو فۆرمێكی لەتوپەت و هەرگیز 
حكایەتــی  دەگێڕێتــەوە.  بــۆ  یەكنەگرتــوودا 
پرۆسەیەك كە لە یەكەم ساتەوە شكستی هێنا 
لە دروســتكردنی پەرلەمانێكی دیموكراســی و 
دەسەڵاتێكی یەكگرتوو كە شوناسی كوردبوونی 
تێدا بەرجەســتە بێت، یان ئەوەی بە زانســتی 
سیاسی )دەوڵەت- نەتەوە( پێكبهێنێ. لەوساوە 
ئەم هەرێمەی كە لە وەهمی دیموكراسیدا دەژی 
و ئەم كوردەی بە شوناســێكی پارچە پارچەوە 
ســنوورە كێشراوەكانی لێكدابڕانی دەوری خۆی 
تۆختــر كردووەتــەوە، نە توانــی پەرلەمانێكی 
یەكگرتووی ئارامی هەبێت، نە دەســەڵاتێك بە 
مانا سیاسی و زانستییەكەی، نە رابەرێك. ئەم 
هەرێمە جگە لە تەنیا ساڵە گەشەكانی برابەشیی 
پارە و ســامانی زۆر لەنێــوان دوو حیزب و دوو 

هەرێمدا، هەرگیز ساڵەكانی ئارامی نەژیاوە.
 حیكایەتی ترســناكی یەكەمیــن ئەزموونی 
هەرێمــی  لــە  )دیموكراســی(  هەڵبژاردنــی 
ئاشــكراكردنی  پێــش  شــەوی  كوردســتان، 
دەنگەكان، مەترسی جەنگێكی خوێناویمان بیر 
دەخاتەوە كە تارمایی خۆی بەسەر كوردستانی 
تازەرزگاركــراودا كێشــابوو كــە هێشــتا برینە 
ســەختەكانی هەڵەبجە و ئەنفالەكانی خوێنیان 
لێ دەچۆڕا. ئەو ئەزموونەی بیست و پێنج ساڵ 
لەمەوبەر بە هاوكێشــەی )فیفتی فیفتی( تەنها 
ماوەیــەك ئەم هەرێمەی لــە جەنگی خوێناوی 
براكان دوور خســتەوە. تەنها ماوەیەك نەك بۆ 
ئەبەد، )فیفتی فیفتی( تفەنگەكانی بێدەنگ كرد 
كە لە شەوی راگەیاندنی ئەنجامی هەڵبژاردنەكاندا 
لەســەرپێ بوون بە دەســتی برا ناكۆكەكانەوە. 
ئەو برایانەی لەوســاوە نەیانهێشت ئەم هەرێمە 
ئەزموونێكــی )حوكمڕانی دیموكراســی( بژی و 

داكۆكیكردنــی لــە جیــاوازی و پێویســتبوونی 
یەكەیەكــی ئیداریی تایبــەت بەخۆیان لە نێوان 
هەولێر و مووســڵ، ئامانجی ئەوەیە كە لەلایەك 
ســنووری جوگرافیای هەرێمەكەی بگەیەنێتەوە 
دوا خاڵــی كۆتایــی و لەلایەكیــش دەیــەوێ 
لەمپەرێك لەبەردەم موســڵ دروســت بكات كە 
بەدرێژایــی مێــژوو ســەرچاوەی بەرهەمهێنانی 
عەقڵیەتی )عروبە و ئیسلامی جیهادی( بووە. 

لەلایەكــی تریشــەوە هەرێمــی كوردســتان 
و خەڵكــی شــەنگالیش خوازیاری ئــەوە بوون 
شەنگال بكرێتە پارێزگایەك، بەڵام ئەنجوومەنی 
نوێنەرانــی عێراق لــە كۆتایــی ئەیلولی 2016 
دەنگی لەســەر پــرۆژە یاســای پارێزگاریكردن 
لەیەكە ئیدارییەكانی پارێزگای موسڵ دا، دواتر 
ســەرۆك كۆماریــش پەســەندی كــرد. بەمەش 
جارێ لەم قۆناغەدا نە شــەنگال دەتوانێ ببێتە 
پارێزگا و نە لە دەشتی نەینەوا پارێزگای دیكە 

دروست دەكرێت.
هەندێ سیاســی و پەرلەمانتار و كەسایەتی 
كــورد و پێكهاتە جیاجیاكان دژی ئەو یاســایە 
بوون، بەڵام پاساوی ئەوانەی لەپشتی بڕیارەكە 
بــوون، ئەوە بوو كــە هەر دەســتكاریكردنێكی 
یەكــەی ئیــداری لە نەینــەوا پێچەوانەی مادەی 
ئــەوەی  لەبــەر  عێراقــە،  دەســتووری  140ی 
ئــەو ناوچانــە دەكەونــە چوارچێــوەی رێــكارە 
و  دەســتوور  140ی  مــادەی  تایبەتەكانــی 
نابێــت هیچ دەســتكارییەكی ئیــداری بكرێت تا 
قۆناغەكانــی ئــەو مادە دەســتوورییە جێبەجێ 

دەكرێن.
بڕیــاری  بــە  پەیوەنــدی  ئــەوەی  بــەڵام 
ئەنجوومەنی پارێزگای ســەڵاحەدینەوە هەیە بە 

گۆڕینی ئامرلی لە ناحیەوە بۆ قەزا، لەبەرئەوەی 
بەشــێكە لە ستراتیژیەتی شــیعە و ئامانجگەلی 
شــاراوەی زۆر هــەن لە پشــتی ئەو بڕیــارەوە، 
ســەرباری ئەو ناڕەزایەتیانەی لەلایەن بەشــێك 
لــە پەرلەمانتــاران و یاساناســانەوە خرانــەڕوو 
لــەوەی ئــەو بڕیــارەی ئەنجوومەنــی پارێزگای 
سەڵاحەدین پێچەوانەی دەستووری عێراق و ئەو 
رێكارە یاساییانەیە كە بۆ جێبەجێكردنی مادەی 
140ی دەســتوور دیاریكــراون و ئامرلــی وەك 
ناحیەیەكی ســەر بە قەزای خورماتوو بەشــێكە 
لەو ناوچانەی مادەی 140 دەیانگرێتەوە، كەچی 
لەلایەن وەزارەتەكانەوە ئەو بڕیارە چووە قۆناغی 
جێبەجێكردنــەوە و رۆژی 2017/2/9 وەزارەتی 
پلاندانانی عێراق رەزامەندیی لەسەر بەقەزاكردنی 

ئامرلی راگەیاند.
پاســاو و بیانــووە دیارەكانــی ئــەم بڕیــارە 
ئەوەیــە، لەبەرئــەوەی خەڵكی ئامرلــی ئازایانە 
بەرگرییــان لەشــارەكەیان كردووە لــە بەرامبەر 
داعش، بۆیە شایســتەی ئەوەن شارۆچكەكەیان 
بكرێتە قەزا. ئەم پێوەرە بۆ گۆڕینی هەیكەلەی 
ئیداری جگە لە مەهزەلە هیچی تر نییە. نیەتی 
شــاراوەی پشــت بڕیارەكە ئامانجگەلێكی ترن، 
رەنگە لە ســاڵانی داهاتوودا خەڵك دركیان پێ 

بكات. 
بــۆ  ئامانجــەكان  لــە  یەكێــك  دەكرێــت 
یەكلاكردنەوەی هەڵوێستی توركمان بێت بەلای 
شــیعەدا لە ململانێ و هاوكێشــەكانی داهاتووی 
عێــراق، هەروەهــا پەرەســەندنی تەشــەیوع بۆ 
ئــەو ناوچانــەی توركمانــی لێ نیشــتەجێن لە 
ئامرلیــەوە تا تەلعەفەر. چونكە توركمانەكان لە 
رووخانــی ســەدامەوە داوای ناوچەیەكی تایبەت 

بەخۆیــان دەكەن، تا ئەو مافە دەســتووریانەی 
بۆیان دەســتبەركراوە پراكتیزە بكرێن، ئەویش 
بــە دروســتكردنی ناوچەیەكــی تایبەتی زۆرینە 
توركمان و كردنی بە پارێزگا و دواتر هەرێمێكی 
توركمانی. ئامرلی خاڵی بناغەی ئەو ستراتیژەیە. 
هەنگاوی یەكەم بە قەزاكردنی وەك یەكەیەك 
بــۆ كۆكردنەوەی توركمانی شــیعەیە، ئێســتا 
ناوەندی شارەكە توركمانی شیعەن، دەوروبەری 
عەرەبی سوننەن، بەڵام بەهۆی شەڕی داعشەوە 
هەموو گوندەكانی لەگەڵ زەوی تەخت كراون و 
لە ئایندەدا شــیعەیان لێ نیشــتەجێ دەكرێت. 
هەنــگاوی دووەم دروســتكردنی پارێزگایەكــی 
زۆرینــە شــیعی دەبێت پێكهاتوو لــە قەزاكانی 
)دوجێل، بەلەد، ســامەڕا، ئامرلی، خورماتوو( 
كە ئێستا سەر بە پارێزگای سەڵاحەدینن، دوور 
نییە تا داقوق و تازە خورماتوش بگرێتەوە. بۆ 
ئەوەی رەزامەندیی كورد بەدەستبێنن، ئەگەری 
ئــەوەش هەیــە حەویجــە بخەنە ســەر تكریت. 
بەمەش پارێزگایەكی شــیعی لەمدیوی بەغداوە 
دروســت دەكەن، لەلایەك بەغدا بۆ شیعە یەكلا 
دەبێتەوە و لەلایەكی تریشــەوە پارێزگای دیالە 
لــە ناوچــە ســوننییەكان دادەبڕێت كە ئێســتا 
كار بــۆ بەشــیعەكردنی دەكرێــت. مەترســیی 
هــەرە گەورەشــی لەســەر كــورد ئەوەیــە كە 
جوگرافیایەكی بەرفراوانی كوردستان دەكەوێتە 
نــاو چوارچێوەی ئەم پارێزگایەوە و گەورەترین 
كوردســتانیش  سروشــتیی  غــازی  كێڵگــەی 
)كۆرمــۆر( لــە ناوچــەی قادركــەرەم، دەبێتە 
بەشــێك لەو پارێزگایە. ئامانجی هەرە لەپێشی 
شــیعەش لەدەســت دەرهێنانی ئەو ســەرچاوە 
سروشــتیەیە لــە دەســتی كــورد و گۆڕینــی 

ئاراستەی ئەو بۆڕیەیە كە ئێستا لە كۆرمۆرەوە 
تا زاخۆ راكێشراوە و كورد ئومێدی لەسەر بینا 
كردووە لە داهاتوودا بەرژەوەندیی ئەوروپای پێ 

ببەستێتە كوردستانەوە.
هەنگاوی دواتر بە هەرێمكردنی ئەم ناوچەیە 
دەبێــت بــۆ توركمانــەكان، بــەڵام هەرێمێكی 
زۆرینەی شــیعی توركمانــی، بەمەش لەلایەك 
توركمانی ســوننە لەبۆتەی توركمانی شیعەدا 
دەتوێنرێتــەوە و لەلایەكــی تریشــەوە كارتــی 
توركمانی عێراق لە هاوكێشە هەرێمایەتییەكان 
لە دەستی توركیا دەردێنن و دەكەوێتە دەستی 
ئێران. بەهــۆی پێكەوەیی كورد و توركمانیش 
لە بەشــێك لەم ناوچانە و هاوسنووری لەگەڵ 
چەنــد ناوچەیەكــی تری توركمانی، كێشــە و 
ناكۆكی لەســەر خــاك دەخرێتە نێوان كورد و 
توركمانــەوە و ململانێیەكی دوور لە پێویســت 
بۆ كورد دروســت دەكرێــت. یەكێكی دیكە لە 
ئەگــەرە چاوەڕوانكراوەكانــی ئــەم ئامانجە لە 
داهاتــوودا، بــە دوور نازانــرێ بــۆ لاوازكردنی 
پێگــەی كــورد لــە كەركــوك، ئــەم ناوچەیە 
و  ببەســتنەوە  پێكــەوە  كەركــوك  لەگــەڵ 
ئەوكاتەش هەیمەنەی شیعە زاڵ دەبێت بەسەر 

كەركوكیشدا. 
پرســیاری پێویســت ئەوەیــە كــورد چــی 
دەكات، لــە كاتێكــدا هەمــوو ئــەو ئامانجــە 
ســتراتیژیانەی شــیعە لە عێراق، پشتیوانی و 
رێوشوێنی یاسایی بۆ دەستەبەر دەكرێت؟ ئایا 
هەنگاوەكانی ئایندەی كورد وەڵامدەرەوەی ئەو 
پرســیارە دەبن، یاخود كــورد بێ ئاگا لەوەی 
چی لــە چــواردەوری دەگوزەرێــت، درێژە بە 

ململانێ ناوخۆییەكانی خۆی دەدات؟

و جەمسەربەندییەكی لەو وڵاتە دروستكردووە.
ئیســامی-  موحافــزەكاری  رەوتــی 
نەتەوەگــەرای توركــی كــە لەلایــەن ئاكەپــە- 
مەهەپــەوە نوێنەرایەتــی دەكرێــن، خوازیاری 
پەســەندكردنی دەســتكارییەكەی دەســتوورن 
و بلۆكــی بەڵێ- یــان دروســتكردووە. رەوتی 
چەپ- كەمالیســتی، لەگەڵ ئــەو كوردانەی لە 
فەلەكی پەكەكەدا سیاسەت دەكەن، لە بلۆكی 

نەخێردان‌.
پێشــووی  هەڵبژاردنــی  ئەنجامــی  ئەگــەر 
پەرلەمانــی توركیــا بكەینــە پێوەرێــك، ئەوا 
بلۆكــی بەڵــێ )49.48%+ 11.90%( دەنگــی 
هەیــە و بلۆكی نەخێــر )%25.31+ %10.75(
ی دەنگەكانیان هەیە. بەڵام بارودۆخەكە هەروا 
نەماوەتــەوە و لەو وەختەوە تا ئێســتا گۆڕانی 
گــەورە روویانداوە كە ناهێڵن رێژەی دەنگەكان 

وەك خۆیان بمێننەوە.
بلۆكی بەڵێ سێ تەگەرەی لەبەردەمدایە:

مەهەپــە  ئاكەپــە-  رێككەوتنــی   -  1
ئیســامی-  دووانــەی  بەیەكگەیشــتنی  و 
گرتنــی  لەگــەڵ  توركیــا،  نەتەوەگــەرای 
پەرلەمانتارەكانــی هەدەپــە و ئۆپەراســیۆنی 
قەڵغانــی فــورات چ كاریگەرییەك لەســەر ئەو 
جەمــاوەرە كــوردە دادەنێــت كــە دەنگیان بە 
ئاكەپــە داوە؟ ئەمــە پرســیارێكی جیدییە كە 

ئێستا قسەوباسی لەسەر دەكرێت.
مەهەپــە  جەمــاوەری  دابەشــبوونی   -  2
و ناكۆكیــی ســەركردەكانی ئــەو حیزبــە لــە 
ماوەی رابردوودا وایــان كردووە گومان هەبێت 
لــەوەی كــە ئەو حیزبــە هەمان رێــژە‌ی دەنگ 
بەدەســت بهێنێتەوە. باڵــی دەوڵەت باخچەلی 
لەنــاو مەهەپــە لەگەڵ ئاكپارتــی رێككەوتوون 
ئاكشــەنەر-  مــەرال  باڵــی  هەوڵەكانــی  و 
ســینان ئۆغــان و ســەركردە ناڕازییــەكان بۆ 
یەكلاكردنەوەی كێشــەكان بە كۆنگرە ســەری 
نەگــرت، بــەڵام درزە ناوخۆییەكانی ئەو حزبە 

هێشتا دانەپۆشراون.
3  - نیگەرانییــە ناوخۆییەكانــی ئاكەپــە 
وەك فاكتەرێكی دیكە كە لەوانەیە كاریگەری 
لەسەر رێژەی دەنگەكانی ئەو حیزبە دابنێت.
چــاوەڕوان دەكرێــت لــە بلۆكــی نەخێردا 
رێــژەی دەنگەكانــی جەهەپــە بــە فەرقێكی 
كەمــەوە وەك خۆی بمێنێتەوە. بەڵام بەهۆی 
شەڕ و بارودۆخی نائاسایی و كۆچ و سیاسەتی 
هەدەپــە، گومــان هەیە كــە دەنگەكانی ئەو 

حپزبە وەك خۆی بمێنێتەوە.
ئەمــە وای كــردووە كــە بەپێــی ئامــاری 
هەندێك لە ناوەندەكانی راپرسی و زانینی رای 
گشــتی، باس لە جەماوەرێكی 20%ی بكرێت 
كە دوودڵ و راڕایە. ئەمەش دەتوانێت رۆڵێكی 

كلیلیــی هەبێت لەوەی كــە داخۆ بلۆكی بەڵێ 
دەیباتــەوە یان بلۆكی نەخێر. بۆیە چاوەڕوان 

دەكرێت كەمپینەكان گەرموگوڕ بن.
با واز لە ئەنجامەكە بهێنین و پرســیارێكی 
جەوهــەری بكەیــن: ئایا پاســاوی كــورد بۆ 
گۆڕانكارییــەی  ئــەم  بەرەنگاربوونــەوەی 

دەستوور چییە؟
ئەگــەر گۆڕینــی سیســتەم لــە پەرلەمانیی 
دژایەتیكردنــی  هــۆكاری  ســەرۆكایەتی  بــۆ 
كــە  بڵێیــن  دەكــرێ  بێــت،  گۆڕانكارییەكــە 
سیســتەمە پەرلەمانییەكەی توركیاش شتێكی 
ئەوتــۆی بۆ كورد پــێ نەبووە. بگرە حكومەتە 
ئیئتیلافییــەكان و فرەیــی ناوەندەكانــی بڕیار 
ئاســتەنگێكی گــەورە بوون لەبــەردەم ئەوەی 
كــورد بەردەنگێكــی بڕیاربەدەســتی هەبێــت 
دانوســتاندنی لەگــەڵ بــكات. ئەگەر ســەیری 
نموونــەی تورگوت ئۆزال بكەین، زۆر بە روونی 
بۆمــان دەردەكەوێــت كــە بەرەنگاربوونەوەی 
ســەرۆك وەزیران و ســوپا رۆڵێكی گرنگیان لە 
پەكخســتنی هەوڵەكانی ئۆزال بۆ دانوســتاندن 

لەگەڵ پەكەكە هەبوو.
 ئەگەر سیستەمی توركیا ببێتە سەرۆكایەتی، 
مەرجەعێكــدا  لــە  دەســەڵاتەكان  ئەوســا 
كۆدەبنەوە )ئەمە واتای نادیموكراسی نادات(، 
بگرە بڕیاردان لەســەر شــەڕ و ئاشتیش لەگەڵ 

كورد ئاســانتر دەكات. جگــە لەوە، هەرچەندە 
ئێســتا باس لە حكومەتی یونیتەر و مەركەزی 
دەكرێــت، بــەڵام لامەركەزیكــردن یەكێــك لە 
سیســتەمی  ســەرەكییەكانی  پێداویســتییە 
ســەرۆكایەتییە و لــە زۆربــەی ئەزموونەكانــی 
دنیاشــدا بەمجۆرەیە. ئەمەش وادەكات كە ئەم 
سیســتەمە ئەگەر ئێســتاش نەبێت، لە ماوەی 
درێژخایەندا بەرەو لامەركەزیی زیاتر بڕوات كە 

ئەوەش بە قازانجی كورد دەبێت.
 خاڵێكــی دیكە ئەوەیە كە نیگەرانیی چەپ 
- كەمالیســتەكانی توركیــا لەگــەڵ نیگەرانیی 
كــورد یەكناگرێتەوە. هەڵبــەت مرۆڤ دەتوانێ 
لــەوە تێبگات كــە بۆ هەدەپە ئاســان نییە لە 
بلۆكــی بەڵــێ - دا جێ بگرێــت، بەڵام چەندی 
دوای چەپ و كەمالیستەكانی توركیا بكەوێت، 
لــەو بنەمایــە دووری دەخاتەوە كە لەســەری 
دامــەزراوە و ئەویش كێشــەی كوردە. هەدەپە 
دەتوانێــت لانیكــەم بێلایەن بێــت و دەتوانێت 
ئەمــەش لەڕێی بایكۆتــی ریفراندۆمەوە بكات. 
ئەمە دەتوانێت بە جۆرێك پەیوەندییەكانی ئەو 
حیزبە لەگەل ئاكەپە پینە بكات كە ئێستاشــی 
لەگەڵــدا بێــت بە بــەراورد لەگــەڵ جەهەپە و 
مەهەپە، باشــترین حیزبــی توركیایە كە كورد 
بتوانن بۆ وەرگرتنی مافەكانیان دانوســتاندنی 

لەگەڵ بكەن.

هێشــتا خۆشیان وەڵامی ئەو پرسیارە بونیادی 
و مێژووییەیــان نەداوەتەوە كە ئایا ئەوان بران، 
دوژمنــن، خاوەن یەك خوێن و شوناســن، یان 
جەستەی نامۆ بە یەكدین لە خاكێكی بەدەستی 

خۆیان و دوژمنەكانیان لەتوپەتكراودا؟ 
لەوســاوە ئەوەی لە كوردســتاندا روودەدات 
بەبــێ خۆخەڵەتاندن، لە حكایەتی ئەو شــەوە 
ترســناكەوە تا جەنگی ناوخــۆ و لەتكردنەوەی 
بەشــێكی كوردســتانی خۆی لە خۆیدا لەتكراو 
و ســنوور لەیەك حەرامكردن و دوو حكومەتی 
و تــا یەكگرتنــەوەی لەژێــر چەتــری ئەوانەی 
ویســتیان كۆتایــی بــە گەمەی شــەڕی براكان 
بێنن، بۆشــاییەكی حوكمڕانییــە و ئەم هەرێمە 
ئەزموونێك نەژیاوە بتوانین پێی بڵێین ئەزموونی 
دیموكراسیی حوكمڕانی. بۆ ئەوەی ئەم قسەیە لە 
ناهەقی و زیادەڕۆیی پاك بكرێتەوە و بخرێتە ناو 
مانا راستی و لۆژیكییەكەیەوە، بە بەراوردكردنی 
مێژووی خودی ئەم ئەزموونە لەگەڵ پیادەكردنی 
چەمكــی دیموكراســی و دەوڵەتداریــدا، لێرەدا 
دەبێت دیموكراسیەت وەكو چەمكی حوكمڕانی و 
پیادەكردنی دەسەڵات جیابكەینەوە لەو چەمكە 
بەربڵاو بەكارهێنراوەی كە زیاتر دیموكراسیەت 
وەكــو ئاماژە بــۆ )بوونی ئازادییــەكان( لەناو 
كۆمەڵگــەدا، یــان بوونی فــۆرم و بونیادەكانی 
دیموكراســی وەكــو دەزگاكانــی پەرلەمــان و 
حكومەتی هەڵبژێردراو بەكاردەهێنێت، لەكاتێكدا 
زۆرجــار خودی ئــەم دەزگایانە خۆیــان دەبنە 
رووكەشــێكی دیكەی شــاردنەوەی نائامادەیی 
دیموكراسی لە زۆر كۆمەڵگەدا و خیانەتكردن لە 

مانای راستەقینەی دیموكراسی. 
 ئەگــەر لە تێڕوانینە بەربڵاوەكەوە ســەیری 
دیموكراســیەتی هەرێمــی كوردســتان بكەین، 
ئــەوا بێگومان مــاوەی چارەكە ســەدەیەك لە 
حوكمڕانی بە جەنگی براكانیشەوە، بە جەنگی 
لەتكردنــی هەرێمەكەشــەوە و جیاكردنــەوەی 
ســنووری یەكدیشــەوە، ئەم هەرێمە پەراوێز و 

پانتاییەكی بــۆ كاری دیموكراســی جەماوەری 
هێشــتووەتەوە كــە ئەزموونەكــە تێیــدا ژیاوە 
و فۆرمــی دەســەڵاتی فیفتــی فیفتــی وەك 
بنەمایەكی مانــەوە و بەردەوامیــدان بە خۆی، 
یان ئاســانتر بۆ خود ئارایشــكردنی پێویستی 
بــە بەرهەمهێنــان و واڵاكردنــی پەراوێزێك بۆ 
فۆرمە رووكەشەكانی دیموكراسی هەبووە، وەك 
ئازادیــی رێژەیی رۆژنامەگەری، بیــروڕای ئازاد، 
میدیــای ئەهلــی، رێكخراوی مەدەنــی، ئازادیی 
ســازدانی خۆپیشــاندان و ئازادیی رێكخراوەیی 
سیاســی و ئایینــی و كۆمەڵایەتــی و فیكری. 
بێگومان بوونی ئەم فۆرمانەش لە ئەزموونەكەدا 
بــەدەر نەبــووە لە تــرس و پاشــكۆبوونیان بۆ 
خــودی هێزە ســەرەكیەكانی ئەو دەســەڵاتە و 
بــەدەر نەبــووە لە پێشــێلكارییەكان لە هەموو 
ئــەو بوارانــەدا ، وەك گرتــن و تیرۆركــردن و 
دادگایی رۆژنامەنووســان و بــە زۆر بڵاوەكردن 
بــە ناڕەزایــی جەماوەری و خۆپیشــاندان، یان 
هــەر گــوێ نەگرتن لــە ناڕەزاییــەكان لەلایەن 
دەســەڵاتەوە و داخســتنی بــارەگای حیــزب و 
رێكخــراو و كوشــتنی سیاســی و پاكتاوكردنی 
نهێنــی و ســەرەونگومكردن و زیندانی نهێنیی 
حیزبی كە ئەمانە بەشێكن لە پێشێلكارییەكانی 
زۆر سیســتەمی بەناو دیموكراسی لە جیهاندا و 
ئەم هەرێمی خۆبەدیموكراسیزانەی كوردستانیش 
تــا ڕادەی خۆناونانی بە سویســرای رۆژهەڵات، 
لێــی بێبەری نەبووە. راســتە دیموكراســیەتی 
جەماوەری رێژەیی بەڵام هەمیشە هەڕەشەلێكراو 
لــەم هەرێمەدا هەبووە و هەیە، بەڵام كە دەڵێم 
ئــەم هەرێمــە ئەزموونی دیموكراســی نەژیاوە، 
ئەمەیان مانایەكی دیكــە و رەهەندێكی دیكەی 
هەیــە كە هەمووان هەســتی پێدەكــەن، بەڵام 
هەمووانیش چارەكە سەدەیەكە لەگەڵیدا دەژین 
و لەگەڵیدا حوكمڕانی دەكەن و دەوڵەمەند دەبن 
و ملیــارەكان كەڵەكە دەكــەن و، خۆیان پتەو 
دەكــەن و دڵخۆشــن پێــی و نازانرێت تا چەند 

چارەكە ســەدەی دیكە خەونی حوكمڕانیكردنی 
كوردستان بەم شێوازە ئەزموونە دیموكراسییەوە 

دەبینن.
ئەوەی لە هەرێمی كوردستاندا بە ئەزموونی 
دیموكراســی ناودەبرێــت، لەڕاســتیدا فۆرمێكە 
لە دەســەڵات كــە ناتوانێت لەســەر بنەماكانی 
دیموكراسی و چەمكەكانی و پیادەكردنی بژی. 
بۆیە خودی ئەو فۆرمە داماڵراوە لە راستیەكەی 
و روویەكی مەسخكراوی خۆی دەژی. لەبری بە 
جەماوەریكردن و دیموكراســیكردنی دەسەڵات، 
فۆرمی دابەشــكردنی دەســەڵات بنیات دەنێت 
لەنێــوان ئــەو كاراكتەرانــەی كــە ناتوانــن بە 
ئەزموونی دیموكراســی بژین، واتــە ناتوانن بە 
یەكــدی قبوڵكردن لــە نەبوون بە بەشــێك لە 
دەســەڵاتدا رازی بــن، یــان باوەڕ بــە بوون بە 
كەمینە و ئۆپۆزیســیۆن لە دەرەوەی دەسەڵاتدا 
بهێنن. چونكە ئەوان لەڕاستیدا بوون و پێكهاتەی 
خۆیان تەنها لە هەیمەنەكــردن لەناو كایەكانی 
دەسەڵاتدا دەبیننەوە بەسەر، خاك، نیشتیمان، 
كۆمەڵ و پێكهاتەكانی و سەرچاوەكانی بژێویدا. 
بێ ئامرازی دەســەڵات خۆیان بە بوونەوەرێكی 
بــێ گیان و بێ شــوناس دەبینن لــە دەرەوەی 
دەســەڵاتدا. بۆیــە ئــەوەی لە كوردســتاندا تا 
ئێســتا روویداوە، داهێنانی فۆرمی دابەشكردنی 
دەســەڵاتە بەناوی دیموكراســییەوە، لەڕاستیدا 
جەنگی براكوژی و لێكجیاكردنەوەی سنوورەكان 
وەڵامێكی راســتەقینەی پێكــەوە هەڵنەكردنی 
ئــەو كاراكتەرانەی سیاســەتن لە كوردســتاندا 
لــە فۆرمی دیموكراســیەتی زۆرینە و كەمینە و 
دەستاودەستكردنی دەسەڵات و جێ چۆڵكردن 

بۆ یەكدی ئەگەر بۆ ماوەیەكی كەمیش بێت. 
بۆیە ئــەم ئەزموونە توانیویەتــی ناكۆكی و 
ململانێ ناوخۆییەكانی تەنیا بە شــەڕی ناوخۆ، 
بــە لێكجیابوونــەوە یاخــود بە ئاشــتبوونەوە 
و دابەشــكردنی دەسەڵات بە ســازان تا ئێستا 
بەردەوامــی پێ بــدا تەنیا بە چوونە ناو فۆرمی 

راستەقینەی حوكمڕانی دیموكراسییەوە نەبێت. 
بۆیە ئــەم ئەزموونە لە هەموو ســاتێكدا لەژێر 
مەترســی گەڕانەوەدایە بــۆ رووبەڕووبوونەوەی 
و  شــەڕانگێزی  میتــۆدی  بــە  كاراكتــەرەكان 
خوێناوی و لێكجیابوونــەوە، یان بەردەوامیدان 
بە ئەزموونێكی فیفتی فیفتی كە خەریكە لەناو 
هۆشیاریی خەڵكیدا نۆستالجیایەك و خواستێك 
بــۆ گەڕانــەوەی بخوڵقێنرێت بــەوەی چ نەبێت 
ئــەو فۆرمــە برابەشــییە پەراوێزی ســاڵانێكی 
تێروتەســەلی بــۆ هاونیشــتمانیانی لەتكراو لە 
نێوان دوو بەشــدا، مەیســەر كردبوو كە ئێستا 
هاونیشتمانی مووچەبڕاو و بێ كاسبی و ترساو 
لە ئایندەی خۆی، خەریكە دەبێتە بەشێك لەو 
خواست و گوتاری گەڕانەوەیە بۆ ئەو ئەزموونە.
 سەرباری شكستی ئەزموونی كورد لە فەزای 
ئــازادی خۆیدا بە بنیاتنانــی پایەكانی حوكمی 
دیموكراســیانە بە مانا زانستی و سیاسیەكەی 
و لــە چوونــە نــاو پرۆســەی راســتەقینەی 
دەســەڵاتەوە بە پێكهاتەو كاراكتەرە سروشتی 
و راســتەقینەكانیەوە، پرســیاری جەوهــەری 
رووبەڕووی كۆی كۆمەڵگەی كوردی و كوردبوون 
و شوناســی لــەم هەرێمــەدا دەبێتــەوە كــە 
بونیادەكانی دەخاتە بەردەم پرسیارێكەوە: ئایا 
ئەم هەرێمە بەو پێكهاتە بونیادیانەی ئێستایەوە 
و ئەگەر بەو شێوەیە بەردەوام بێت، دوای چەند 
چارەكە ســەدەی دیكە دەتوانێت پێ بنێتە ناو 
ئەزموونــی دیموكراســییەوە و بــەرەو جیهانی 
دیموكراســی هەنگاو دەنێت؟ گومان دەكەم كە 
هێشتا خودی كوردبوون تواناو ئیرادەی چوونە 
ناو ئەو ئەزموونە و بە دیموكراسیبوونی هەبێت. 
چونكــە دیموكراســیەت فۆرمێكە لــە پانتایی 
و پێكهاتــەی خۆیدا دروســت دەكرێت و پیادە 
دەكرێت و پێویســتی بە كاراكتەری خۆی هەیە 
كە لەناو ئــەم ئەزموونەی بەناو دیموكراســیدا 
هێشــتا نائامادەن. بۆچی؟ ئەمەیان وەڵامێكی 

دیكە و وتارێكی دیكە دەخوازێت. 

هێمن عەبدوڵڵا

ئەدی كورد؟

رەنگبــێ ئەو كاتــەی لەســاڵی 2007دا، پارتی 
گەلــی كۆماریخــواز )CHP( هــەر لــە عینــادی و 
ركابەرێتییەكی نالۆژیكییەوە، شــێوەی هەڵبژاردنی 
سەرۆك كۆماری لەنێو پەرلەمانی توركیادا بۆ پارتی 

داد و گەشەپێدان )AKP( و كاندیدەكەی )عەبدوڵڵا 
گــول( دژوار دەكــرد، بیری لــەوە نەكردبێتەوە كە 
ئاكپارتی لە كاردانــەوەی ئەو هەنگاوەدا، نەك هەر 
هەڵبژاردنــی ســەرۆك دەباتــە دەرەوەی ئیــرادەی 

1

2

3

نەتەوەپەرەســتی  بزووتنــەوەی  پارتــی 
توركیــا )MHP(، بنكــە جەماوەرییەكــەی زۆر 
لــە ئاكپارتییــەوە نزیكــە، بــەڵام یەكێكــە لە 
سەرســەختترین پارێزەرانی ناسنامەی توركیا. 
لەو رۆژەوەی كە ئاكپارتی هاتووەتە ســەر كار، 
گەورەترین دڵەڕاوكێی ئەو حیزبە ئەوە بووە كە 
ئاكپارتی دەســت بخاتە ناو دەستی كوردەوە و 
دەســتووری توركیا بگۆڕێت. لە پانزدە ســاڵی 

رابــردوودا و تەنانــەت ئەو كاتەی كە پڕۆســەی 
ئاشــتیش لە ئــارادا بوو، قــەت پەكەكە رێگەی 
نەدا لە ئاستی پەرلەمانیدا، حیزبە سیاسییەكانی 
)هەر جارە و بەناوێك( لە ئاكپارتی نزیك ببنەوە 
یان هاوكاریی بكەن، تەنانەت لە هەر هەنگاوێكدا 
بە ئاراستەی گۆڕینی یاساكان، بە زمانێكی زۆر 
توندتر لە ئۆپۆزیسیۆنی نەتەوەپەرست و توركی 
چەپ و سپی، بەرەنگاری ئەردۆغان و حیزبەكەی 

حوكمڕانیــش  سیســتەمی  بگــرە  پەرلەمــان، 
دەگۆڕێــت. عەبدوڵــا گول، لەنــاو پەرلەمان بە 
11 هەمین ســەرۆككۆماری توركیا هەڵبژێردرا، 
بەڵام لە كۆتایی هەمان ساڵدا، ئاكپارتی شێوەی 
هەڵبژاردنی ســەرۆكی لە دەستووردا دەستكاری 
كــرد و خســتییە ریفراندۆمــەوە و دوای دوو 
هەڵبژاردنی ســەركەوتوو، یەكەم ریفراندۆمیشی 
بردەوە. بەڵام هێشتا سێبەری دەزگای دادوەریی 
توركیا و سوپا، وەك دێوەزمەیەك هەڕەشە بوون 
لەســەر مانەوەی ئاكپارتی، بۆیە هاوكات لەگەڵ 
ئەوەی كە لە 2010دا، بنكۆڵكردنی سوپای دایە 
دەســت جەماعەتی گولەن، خۆیشی دەستیكرد 
بــە ریفــۆرم )ئەڵبەتە بــە قازانجی خــۆی( لە 
دامــەزراوەی دادوەری و دادگای دەســتووریدا. 
لاوازیی ســوپا و ئۆپۆزیســیۆن، وایــان كرد كە 
ئاكپارتی دووەم ریفراندۆمی دەستووریش بباتەوە 
و بــەو شــێوەیە یەكێــك لــە بەربەســتە هەرە 

سەختەكانی سەر رێگای خۆی لابەرێت.
ســێیەم  ئاســتانەی  لــە  توركیــا  ئێســتا 
ریفراندۆمدایە )لە ناوەڕاســتی نیسانی ئەمساڵ( 

كە ئەمجارەیان ئەردۆغان بۆ دەســتووری ساڵی 
1980ی كودەتاچییەكانــی توركیــا دەیــكات. 
لــە 2002 ەوە كــە ئاكپارتــی هاتووەتە ســەر 
حوكم، ســەری زار و بنــی زاریان رەتكردنەوەی 
دەستووری كودەتاچییەكانی توركیا بووە، كەچی 
لە هەموارە دەستوورییەكاندا، قەت بەلای كێشە 
جەوهەرییەكانــی توركیــا كە لە چــوار ماددەی 
یەكەمیەوە ســەرچاوە دەگرن و چــوار ماددەی 
نەگۆڕن و تەعریفی توركیا دەكەن، نەڕۆیشتوون 
و بگرە ئەردۆغــان هەر جارە و بۆ بەرژەوەندیی 
خۆی، بەشێكی دەستوور دەكاتە ئامانج، لە هەر 
قۆناغێكیشدا گرووپێكی سیاسی یان كۆمەڵایەتی 
لــە دەرەوەی حیزبەكــەی خــۆی، پشــتیوانیی 
لــێ دەكەن و بــەوەش بێ ئەوەی دەســتكاریی 
جەوهــەری دەســتووری كردبێت، بڕگەكانی پتر 
لــە جاران دەخاتــە خزمەتی خۆیــەوە و مۆری 
ئەردۆغانیان لێدەدات، چونكە لە بنەڕەتدا ئەوەی 
ئێســتا روودەدات، لەبــەر خاتری دەســەڵات و 
پێگــەی ئەردۆغانــە تا ئەوەی كــە زەرورەتێكی 

سیاسی و كۆمەڵایەتی بێت.

بوونــەوە. هــەر لــەو سۆنگەیەشــەوە، قەت 
زەمینەی كاری هاوبــەش لە نێوان ئاكپارتی 
و كوردی ســەر بە پەكەكە دروســت نەبوو. 
 MHP بۆیە ئەمــڕۆ لایەنگری و پشــتیوانیی
بــۆ ئاكپارتی جێگــەی سەرســوڕمان نییە، 
بــەردەوام ئەوەیان دووپــات كردووەتەوە كە 
ئەگــەر ئاكپارتی دەســت بۆ چــوار ماددەی 
یەكەمی دەستوور نەبەن، ئامادەن بۆ هەموو 
گۆڕانكارییەك. لــە بەرامبەردا تێزی پەكەكە 
لــە توركیــا ئەوە بــوو كە لــە 2014دا، مل 
لەبەر ملی ئەردۆغان بنێت و بە نوێنەرایەتیی 
توركە چەپ، فاشیست و سپییەكان، رێگری 
لەوە بــكات كە ئەردۆغان سیســتەمی وڵات 

بكاتە ســەرۆكایەتی! وەك ئەوەی كە هەموو 
كێشــەكانی توركیــا لــەوەوە ســەرچاوەیان 

گرتبێت.
ئەم سیاســەتە فەشــەلی هێنا، پڕۆسەی 
ئاشــتی لە گۆڕنا و سەرانیHDP ی رەوانەی 
كونجی زیندان كرد و ئەردۆغانیش وا خەریكە 
سیســتەمەكە دەخاتە خزمەت خۆیەوە. جا 
كورد بایكۆتی ریفراندۆم دەكات یان بە نەخێر 
دەنگی پێ دەدات، تازە هیچ لە هاوكێشــەكە 
ناگۆڕێــت. دۆڕاوی شــەڕی سیاســیی نــاو 
توركیا كورد و تەوژمە چەپەكانی توركیان و 
پێناچێ وا بەئاسانی بتوانن ئەو دەرفەتانەیان 

دەستكەوێتەوە كە لە رابردوودا هەیانبوو. 

گۆڕانكارییە دەستوورییەكان، لە دوای كەمال 
ئەتاتــورك، ئەردۆغــان دەكاتــە دووەم پیــاوی 
بەهێزی مێژووی سەد ساڵەی توركیا. ئەگەرچی 
خەونی عوســمانیی نوێی ئەردۆغان نەهاتە دی، 
بــەڵام گۆڕانكارییــە ناوچەییــەكان و گــۆڕان لە 
سیاســەتەكانی ئەمریــكادا، پێگــەی ئەردۆغان 
بەهێزتــر دەكات. مانەوەی ئەردۆغــان بۆ كورد 
گرنگــە و چیتر نابێ گرەو لەســەر لاچوونی ئەو 
پیــاوە بكەن، چونكــە بە لاچوون یــان نەمانی 
ئەردۆغان، توركیا نابێتەوە شامی شەریف، بەڵام 
ئەردۆغانێكی بەهێز كە بڕیاری شــەڕ و ئاشتیی 
لەدەســت بێت، وەك چۆن لە دەیەی رابردوودا، 
بە ئاراستەی چارەسەری سیاسیی كێشەی كورد 
هەنــگاوی نــا و پەیوەندییەكانی لەگەڵ هەرێمی 
كوردســتاندا گەیانــدە لووتكە، ئــاواش دەكرێ 

هەمان چاوەڕوانیی بۆ داهاتوو لێ بكرێت.
بــە دڵنیاییــەوە، ئەردۆغــان ناچــارە دوای 
ریفرانــدۆم بــە قەولــی فــارس )دوای ئــەوەی 
كەرەكەی لــە پردەكە رەت بوو(، جارێكی دیكە 
دەرگای ئاشتەواییەكی نوێ بكاتەوە، چونكە نە 
پەكەكــە دەتوانێ هەتا ســەر لە پەنای ئێرانەوە 
پەلاماری توركیا بــدات و نە توركیاش دەتوانێ 
چاوپۆشــی لە دینامیكییەتی كورد و كێشەكەی 
بكات. بە تایبەتیش كە كورد كارەكتەری یەكەمی 
ســەرجەم گۆڕانــە ناوچەییەكانە كــە چاوەڕانی 
روودانیــان لــێ دەكرێت. بــەڵام گرنگە ئەمجارە 
پەكەكە چیتر گرەو لەسەر ئەسپی دۆڕاو نەكات 
و تا دوا هەنگاو پابەندی چارەســەری سیاسی و 

ئاشتیانە بێت.

*كۆماری ئەردۆغان

ئەردۆغانێكی بەهێز 
پێویستە

)ئەردۆغان جمهوورییەتی(*

ئەگەر عێراقی دوای 2003 بەرهەمی هاوپەیمانێتی 
كــورد و شــیعە بێــت، ئــەوا دوور نییــە عێراقــی 
دوای داعــش‌ و رزگاركردنــی موســڵیش ســەرەتای 
هاوپەیمانییەكی تازە بێت لە نێوان هەریەكە لە كورد 
و ســوننە. هەرچەندە بەرەی ســوننەكان بەرەیەكی 
یەكگرتــووی تۆكمە نییە لە ئێســتادا، بەڵام لەگەڵ 
ئەوەشدا بەدوور نابینرێت كە چەند هەوڵێكی هەرێمی 
هەبێت بەتایبەت لەلایەن وڵاتانی كەنداو و شانشینی 
ئوردنەوە بۆ یەكخستنی بەرەی سوننە، ئەگەرنا دوور 
نییــە ئێران بگاتە بەردەم ســنوورەكانیان. بەڵام لە 
حاڵەتی روودانی گریمانەیەكی وەهادا، واتا یەكخستنی 
سوننەكانی عێراق، ئەگەر كورد پشتگیرییان نەكەن، 
ئــەو هەوڵە لە عێراقی شــیعە هەژمووندا، پێناچێت 
هیچی لێ سەوز بێت. هەرچەندە ناوماڵی كوردیش بەو 
شێوە یەكگرتووەی دوای 2003 نەماوە، بەڵام لەگەڵ 

ئەوەشدا جیاوازییەكی ئەوتۆ نابینرێت لە نێوان لایەنە 
كوردییەكان لەسەر رێكخستنی پێوەندییەكانیان كە 
دەكرێت لە دوای ئاوابوونی داعش بە ئاسانی بەسەر 

جیاوازییە سیاسی ‌و حزبیەكانیاندا زاڵ بن.
ئــەوەی راســتی بێــت، چ هاتنــی داعــش ‌و چ 
نەمانیشی هەژموونی شیعەكانی بەسەر جومگەكانی 
دەوڵەتــی عێراقــدا فراوانتــر و بەهێزتــر كــردووە، 
شــیعەكان تا دێت ســنوورەكانیان فراوانتر دەكەن و 
تا ئاستێك خەریكە دێنە ناوچە ناكۆكی لەسەرەكانی 
وەك دوزخورماتــوو، تەلەعفــەر، ئامرلــی ‌و بەشــیر 
و.. تاد، دروشــمە مەزهەبگەریەكانیان‌ و ئاڵا ســەوز 
و زەردەكانیــان وا لــە ناوجەرگــەی شــاری موســڵ 
دەشــەكێنەوە، نەك هەر ئەوە، بەڵكو بەشێكیان لە 
دوای تێكشــكانی دەوڵەتــی خەلافەی داعشــەوە وا 
بانگەشەی بونیاتنانی "دەوڵەتی ئیمام عەلی" دەكەن 

دیموكراســی ئــەو كۆنســێپتەیە كــە ئەســتەمە 
پێناســەیەكی جێگیــر و دیاری بــۆ بكرێت، هەندێك 
دەڵێن دیموكراسی واتا فەرمانڕەوایی لەلایەن گەلەوە، 
بــەڵام لــە بەرامبــەردا هەندێكیــش هەن كــە دەڵێن 
دیموكراســی فەرمانڕەوایی گــەل ناگەیەنێت، بەڵكو 

سیستەمێكە كار بۆ بەرژەوەندیی گشتی دەكات.
بەریتانیــی  فەیلەســوفێكی  "رۆچــر ســكرتۆن" 
پارێزخوازە، ئارتكڵێكی بەناوی "سنووری دیموكراسی" 
بڵاوكردووەتــەوە كــە تێیــدا ئاماژە بۆ ســەرەتاكانی 
بنەمــای دیموكراســی دەكات و ئەو دەســتكەوتە بۆ 
پرۆتســتانتەكان لە بەریتانیا دەگەڕێنێتەوە و دەڵێت 
"كولتووری پرۆتســتانتی زیاتر لە كولتووری ئیسلام 

لەگەڵ دیموكراسیدا دەگونجێت"  
ئەم وتارەی رۆچر كۆمەڵێك شیكردنەوە هەڵدەگرێت 
كە دەتوانرێت لەســەر كۆمەڵگەی عێراقی بە نموونە 
جێبەجێ بكرێت، بنەما و پرەنســیپە سەرەكییەكانی 
دیموكراســی ئەوكاتــە دەچەســپێ كــە دەوڵەتێكی 
عەلمانی هەبێت، دیموكراسی دەرهاویشتەیەكی گرنگە 
لە دەرهاویشتەكانی عەلمانییەت، وەكو "ئەلبێرت كامۆ 

فەیلەسوفی فەرەنســی دەڵێ: "ناتوانرێت یەك یاسا 
دابنرێت بۆ كۆمەڵێك هاووڵاتی لەناو یەك وڵاتدا ئەگەر 

ئاین لە دەوڵەت جیانەكرێتەوە".
چەمكی )تیۆكراســی( و )دێموكراسی( بێگومان 
ئــەم دوو چەمكــە ناتوانرێت لــە حوكمڕانیدا بخرێتە 
ناو یەك چوارچێوە و ببێتە سیســتەمی بەڕێوەبردن. 
)تیۆكراسی( واتای حوكمی ئاینی كە پشت بە شەرع 
و ئەحكامەكانی ئاین و تێكستە دینییەكان دەبەستێ 
و نابێــت دەســتكاری بكرێت. ئــەم بنەمایانە دەبنە 
ئامانجی حوكمداریی دەوڵەت، لێرەدا بە ئەحكامەكانی 
ئاین، راســتییەكانی ناو ماڵ لەپێشــەوەترن وەك لە 
بیركردنەوە فەلسەفییەكان و راستییە زانستییەكان. 
لە سیســتەمی تیۆكراســیدا هاووڵاتی لەژێر رەحمەت 
و ســێبەری رێنماییەكانــی خودادایە، حوكمی ئاینی 
پشــت بە بیروباوەری رەها دەبەستێت، واتا "ئاین بە 

چارەسەر بۆ بەڕێوەبردنی دونیا دادەنێ".
دیموكراســی جومگەیەكــی گرنگــی عەلمانیەتە، 
یەكێــك لــە مەرجەكانــی دیموكراســی عەلمانیەتە، 
بــەڵام مەرجیش نییە هەموو سیســتەمێكی عەلمانی 

لە موســڵی سومبولی ســوننەدا. ئەمە لەڕاستیدا 
زەنگی ســەرەتایی ململانێیەكی ترە لە ناوچەكەدا 
‌و مەترسییەكەشی تەنیا بۆ سوننەكان نییە، بەڵكو 
بــۆ كوردیشــە. ئەوەی ئێســتا بــەدی دەكرێت لە 
عێراقدا، بریتییە لە لاوازبوونی پێگەی هەریەكە لە 
كورد و سوننە، بە تایبەت لەناو دامەزراوە سیاسی 
و دەستوورییەكانی دەوڵەتی عێراقدا. بۆیە عێراقی 
دوای موسڵ عێراقێكی تەواو شیعییە و پاڵپشتێكی 
بەهێزی ئێرانیشی لەپشتە. لەگەڵ ئەوەشدا تائێستا 
دیار نییە ئایا هەریەكە لە كورد و سوننە ئایندەی 
پاڵپشــتی هەرێمی ‌و نێودەوڵەتییان چۆن دەبێت، 
بەتایبەتی لە دوای هاتنی سەرۆكی نوێی ئەمەریكا. 
بۆیە بۆ هەرێمی كوردستان زۆر گرنگە بەدیلی تری 
هەبێــت لە ئەگەری نەمانی پاڵپشــتیی ئەمریكا و 
توركیاش. بۆ ئەم مەبەستە پێوەندییەكانی هەرێم 
‌و جیهانی عەرەبی )سوننی( بە تایبەتیش وڵاتانی 
كۆمــكاری عەرەبــی لەوپــەڕی گرنگیدایە، چونكە 
وڵاتانی عەرەبی تادێت بێهیواتر دەبن لە ناسنامەی 
عێراقی دوای موسڵ و پێشناچێت هیچ هیوایەكیان 
لەســەر عێراقــی دوای داعــش هەڵچنیبێت. بۆیە 
بۆ كورد گرنگە ئەم جــۆرە دەرفەتانە بقۆزێتەوە، 
هەڵبەتە بە ئەسپایی ‌و وریایی نەك بۆ ورووژاندنی 

سەرنجی شیعەكان یان ئێران. 
دەكرێــت بنیاتنانی ئــەو پێوەندیانە لە رێگای 
لینكــە دبلۆماســییەكانی ئەو وڵاتانــەوە بێت كە 
لــە هەرێمــی كوردســتان هــەن، بــە پێوەندییــە 
هەواڵگرییەكانیشــەوە. پێموایە بەڕوونی دیارە كە 
ئێران تا ئاســتێك دەركی بەو مەترســیە كردووە، 
چونكە چەند هەفتەیەك پێش ئێســتا فەرماندەی 
گاردی شــۆڕش )پاســداران( محەممەد حوســێن 
رەجەبی لە پارێزگای ســنە هەڕەشەی لە هەرێمی 
كوردســتان كرد بەهۆی بوونی ئــەو ژمارە زۆرەی 

كونسڵگەریی بیانی لە كوردستان كە بەقسەی ئەو 
زۆربەیان خەریكی كاری هەواڵگرین، بە تایبەتیش 
ناوی كونســوڵگەریی شانشــینی ســعودیەی هێنا 
كە بە قســەی جەنابیان "ســعودیە لە رێگای ئەو 
كونسوڵگەریەی لە هەرێم هەیانە، دەیانەوێت كێشە 
بۆ ئێران دروســت بكەن، بۆیە پێویستە دابخرێت، 
چونكە خەڵكی كوردستان پێویستیان پێی نییە".

 دیــارە ئەمــە جــاری یەكــەم نییە كــە ئێران 
ئامــاژەی هەڕەشــەئامێز بــۆ هەرێــم دەنێرێــت، 
پێشــتریش جێگری فەرماندەی گشــتی ســوپای 
پاسداران حوسێن سەلامی گوتی كە ئێران ئامادەیە 
هەموو شــوێنێك بكاتە ئامانج ئەگەر سەرچاوەی 

هەڕەشە بێت بۆ سەر ئێران.
هەڵبەتە هەڵەیەكــی گەورەیە كە هەرێم ببێتە 
ســەكۆی هەڕەشە دروســتكردن بۆ ســەر ئێران، 
بــەڵام خراپتریش ئەوەیە كە هەرێمی كوردســتان 
دەســتبەتاڵ بێت ‌و هیچ كارتی گوشاری بەدەست 
نەبێت، لەم حاڵەتەشدا دیسان ئێران بە هەوەسی 
خۆی گوشــار دەخاتە ســەر هەرێمی كوردستان، 
بەڵام ئەگەر كەناڵی تر و كارتی تر لەبەردەســتی 
هەرێمی كوردستان هەبێت، دەتوانێت لەبەرامبەردا 
سازشی پێبكات لەسەر پرسە ناكۆكەكان. چونكە لە 
دانوستاندنی دبلۆماسی ‌و عەسكەریدا لەوە خراپتر 
نییە هیــچ كارتێكت بەدەســتەوە نەبێت، چونكە 
سەنگی هەر هێزێك لە پێوەندییە سیاسییەكاندا، 
بــە قەبارەی ئــەو كارتانە هەڵدەســەنگێنرێت كە 
بەدەســتییەوەیە و لــە هەمان كاتدا دەشــتوانێت 

بەكاریان بهێنێت.
هەرێمی كوردستان چ بە حوكمی جیۆپۆلیتیكی 
ناوچەكە و ململانێ ئیقلیمییەكان، ئەكتەرێكی زۆر 
لاوازە ئەگەر پاڵپشــتی ‌و پێوەندیی باشی نەبێت 
لەگــەڵ وڵاتانــی ناوچەكەدا، بــەڵام یاریكردنێكی 

ژیرانــە و پراگماتیانە و دواتریش ســوودوەرگرتن 
لــە ناكۆكییە سیاســییەكانی ناوچەكــە دەكرێت 
دەســكەوتی  بێــت ‌و  هەرێــم  بەهێــزی  خاڵــی 
سیاســی‌ و ئابووریشی هەبێت ئەگەر بە زیرەكانە 

بەكاربهێنرێت. 
لــەم ســۆنگەیەوە گرنگــە لــەوە تێبگەین كە 
ئەگــەری زۆر هەیە ئەجێندای وڵاتانی ســوننی لە 
عێراقی دوای موسڵ پێكهێنانی هەرێمێك بێت بۆ 
سوننەكانی عێراق وەك بەربەستێك بۆ وەستاندنی 
هەژموونی ئێران لە ناوچەكەدا. لەڕاســتیدا ئەگەر 
سەرنجێكی ورد بدەین، ئەوە یەكەمجارە لە مێژوودا 
ئەو تێگەیشتنە پۆزەتیڤە بەدی دەكرێت لە جیهانی 
عەرەبیدا لە هەمبەر كێشەی كورد. ئێستا لەمپەری 
گــەورە لەســەر رێی هەرێمی كوردســتان بەپلەی 
یەكــەم ئێرانە ئینجا توركیا. ئاسایشــی عێراق تا 
دێت نزیكتر دەبێتەوە لە ئاسایشی ئێران، وەزیری 
دەرەوەی ئێران خۆی ئەمەی پشتڕاست كردەوە بە 
چەند مانگێك لەدوای هاتنی داعش ‌كاتێك گوتی 
"ئێران وەك ئاسایشــی خۆی ســەیری ئاسایشی 
عێــراق دەكات". ئەو دۆخــەی لە رووخانی رژێمی 
ســوریاش چاوەڕوان دەكرا خەریكە ئاراستەیەكی 
تــازە وەردەگرێــت، شــیعەكان لەبەر ئــەوەی لە 
بەهێــزی دوای جەنگــدان،  و  بــراوە  دۆخێكــی 
ئەستەمە لە دوای موسڵ كورد شتێكی وای لێیان 
دەستكەوێت بە تایبەت بە بوونی كۆمەڵێك گرفت 
لــە بەینی بەغداو هەرێمدا، بــەڵام بە پێچەوانەوە 
ســوننەكان لــە دۆخێكــی لاوازدان و لەهەمــان 
كاتیشدا قووڵاییەكی ســتراتیژیی بەهێزیان هەیە 
كە بە جیهانی عەرەبییەوە دەیانبەستێتەوە، بۆیە 
دەكرێت ئەمە ســەرەتای كردنەوەی پەنجەرەیەك 
بێت كە شایەنی ئەوە بێت سەركردایەتی سیاسی 

هەرێمی كوردستان كاری جدیی لەسەر بكات. 

و  "كۆمۆنیســتەكان  وەكــو  بێــت،  دیموكــراس 
فاشیســتەكان" جێبەجێكردنی ئەو سیســتەمە لە 
كۆمەڵگەیەكــی ئاینیدا هێڵی ســوورە، بەتایبەتی 
لــە كۆمەڵگەیەكــی ئیســامیدا، ئەگــەر هەوڵــی 
دامەزراندنیشی بدەن وەكو لە عێراق كرا، ئەوا تەنیا 
لە چوارچێوەی سیاســەتدا دەمێنێتەوە و لەویشدا 
هەر شكســت دەهێنێ، چونكە سیاســەت كولتوور 
دروست دەكات، سیاسەتیش لەسەر پرەنسیپی ئاین 
و مەزهەبە، بۆیە ئەو سیاسەتە كولتوورێكی ئاینی و 
مەزهەبیی دروست كردووە ، لەویشدا دەبێ باس لە 

شكست و ئیفلاسی دیموكراسی بكەین.
  شیكردنەوەكانی )سكروتۆن( ئەو راستیەمان 
بــۆ دەردەخــات كە دیموكراســی ناتوانێ ســنوور 
بشــكێنێ و ناتوانــێ لــە ســتراكتۆرێكی وەكــو 
ســتراكتۆری كۆمەڵگــەی عێراقیدا وا بە ئاســانی 
دروست بێت كە لە سەرەوە هەتا خوارەوەی بنەما 
ئاینییــەكان و مەهەزب و خێڵەكی فەرمانڕەوایەتی 

دەكەن، ئەمە دوالیزمەیەكی گەورەیە.
هەربۆیە لە گرنگترین دەرئەنجامەكانی پرۆسەی 
سیاسی لە كۆمەڵگەی عێراقدا، رووخانی دیكتاتۆری 
لە پێناوی دروســتكردنی سیستەمی دیموكراسیدا 
بوو، دیموكراســی لــە كۆمەڵگەی عێراقیــدا وەكو 
مەكینەیەكی گەورەی بەرهەمهێنانی "گەندەڵكراسی" 
بوو، دیموكراســیی شكســتخواردوو لە كۆمەڵگەی 
عێراقیــدا ئەوەندە فۆرمێكــی قێزەونی نامرۆڤانەی 
لەخۆگــرت كە ســنووری هەموو ئەو پێناســانەی 
شــكاند بۆ چەمكــی دیموكراســی دانرابــوون، تا 
ئاســتی ئەوەی وای لە ئەكتــەری كۆمەڵایەتی كرد 
ئەنتــی ئــەم فۆرمە لە دیموكراســی بێت، هۆكاری 
ئەم دۆخە لەوەدا خۆی دەبینییەوە )دیموكراســی 
بەرلەوەی سیستەمی سیاسی بێت ، سیستەمێكی 
خزمەتگوزارییــە، بەڵام لێــرەدا بەپێچەوانەوە بوو، 

دیموكراسی سیستەمێكی سیاســی بوو بەرلەوەی 
خزمەتگوزاری بێت(.

 لــە رۆژئاوا دیموكراســی وەكو سیســتەمێكی 
خزمەتگوزاری و پارێزگاریكردن لەسەروەریی مرۆڤ 
توانی جێــگای خۆی بكاتەوە، لێرەدا دەپرســین 
ئایا وەكــو "رۆچر" دەڵــێ هۆكارەكەی كولتووری 
پرۆتســتانتی بوو؟ بەڵام لــە كۆمەڵگەی عێراقیدا 
تێرمێكــی تــری بەخۆیــەوە بینی، دیموكراســی 
ئەوەندە بچووك كرایەوە لە شــەڕە گوتاری نێوان 
سیاســییەكان و دروســتكردنی كۆمەڵێــك هێزی 
چەكداری میلیشــیا و پێشــاندانی هێز و گوتاری 
هەیمەنەدار بەســەر یەكتردا و ترساندنی هاووڵاتی 
بــە گوتارەكانــی و تێكدان و وێرانكــردن بترازێت 
هیــچ مانایەكی بــۆ مەدەنیــەت و هاووڵاتیبوون و 

پارێزگاریكردن و خزمەتگوزاری نەهێشتەوە.
ئەگەرچــی ئــەو دیموكراســییەی لــە رۆژئــاوا 
دروســت بووە هێزی رۆشــنبیرانی لەپشــتە، بەڵام 
لە كۆمەڵگەی عێراقیدا دیموكراسیەت بە پاڵپشتی 
توێژێك بانگەشــەی بۆ دەكرا كــە هێزی مەزهەبە 
ئاینییەكان بووە و لە بنچینەدا جۆرێك لە ناكۆكیی 
گەورە لە نێوان كارەكتەری تیۆكراس و سیستەمی 

دیموكراسیدا هەبوو.
هەروەها غیاب و قەیرانی رۆشنبیران بەتایبەتی 
رۆشــنبیرانی عەلمانــی لــە خۆبەخاوەنكردنی ئەو 
دۆخە كاریگەرییەكی زۆری هەبوو لەســەر شكستی 
دیموكراســی لە كۆمەڵگەی عێراقیــدا، كارەكتەرە 
مەزهەبییەكان دەیانویست هەیمەنەی دۆخێك بكەن 
كــە ناكۆك بوو لەگەڵ كولتــوور و بیركردنەوەیان. 
ئــەوان دەیانویســت ببنە خاوەنی دیموكراســی لە 
عێراقی نوێدا كە مەحاڵ بوو، دیموكراســییەك بوو 
بە دەم رەشەباوە، قسەكردن لەسەر دیموكراسی لە 
كۆمەڵگەیەكی ئاینی و خێڵەكیدا شتێكی ئەستەم 

و نــا لۆژیكە، چۆن دەكرێت باس لە دیموكراســی 
بكرێــت كە كۆمــەڵ لەژێر هەیمەنــەی كارەكتەری 

ئاینیدا بێت؟
 زۆربەی سەركردەكانی عێراق لە رێگای مەزهەبی 
و پاشخانی ئاینییەوە دروستبوونە و حوكمی كۆمەڵ 

دەكەن. ئەوان لە ژێر فشاری ئاین و مەزهەبدان.
)ئەكتەرێكی كۆمەڵایەتی دروستكراوی دەستی 
مەزهــەب بێــت ، چــۆن دەتوانــێ فەرمانڕەوایــی 
سیســتەمی دیموكراســی بكات( ئەمــە یەكێكە لە 

پرسە گرنگەكان.
لــە  تــاك  چونكــە پرۆســەی بەهەمهێنانــی 
كۆمەڵگەی عێراقیدا بەردەوامە لەسەر هەمان فۆرم 
و دۆخ و گۆڕینــی ئــەو تاكە لەگەڵ تاكێكی تر بۆ 

راستكردنەوەی دۆخەكە هیچ كاریگەریی نەبوو.
لــە زۆربەی ئەو كۆمەڵگایانەی كە تیۆكراســی 
تێــدا هەیمەنەدارە و رۆڵێكــی بەرچاو و دیاری لە 
بەڕێوەبردنی كۆمەڵدا هەیە، لەوێدا بزووتنەوەكانی 
بەرەوپێشبردنی كۆمەڵ ئیفلیج و دووچاری فەشەل 
بووە و زیاتر بزووتنەوەی فەندامێنتالیست پەرەی 

سەندووە.
ئەو توندڕۆییە لە ئاین و مەزهەبەكان لە عێراق 
بــووە هۆی ململانێ لەســەر دەســەڵات لــە نێوان 
ئەو كەســایەتی تیۆكراســی كە بــۆ بەرژەوەندییە 
تایبەتییەكانیان لە جموجۆڵدا بوون و بەكارهێنانی 
ئایــن بــۆ بەهێزكردنــی پێگــەی سیاســیان كــە 
ســەرئەنجام بــووە هــۆی ســەرهەڵدانی چەنــدان 
حیزبی سیاســی مەزهەبی و تەوژمی جۆراوجۆر كە 
ئەمەش مەترســییەكی گەورە بوو لەسەر پرۆسەی 

دیموكراسی.

*دكتۆرا لە فەلسەفەی كۆمەڵناسی – زانكۆی 
سۆربۆن پاریسی یەك

 سەرەتای هاوپەیمانێتی 
كورد ‌و سوننە

دیموكراسی بە دەم 
رەشەباوە 

قاتە كۆنەكەی 

پارتی و یەكێتی

یەكێتــی  و  پارتــی  پێدەچــێ 
دەســتیان لــەوە شووشــتبێت كە 
كەڵەكەبووە  قەیرانــە  بەمزووانــە 
سیاســی و ئیداری و داراییەكانی 
نێــوەوەی كوردســتان و لەگــەڵ 
بەغداشیان پێ چارەسەر بكرێت، 
خەڵكیــان  ڕۆژانــە  ئــەم  بۆیــە 
ســەرقاڵ كردووە بــە گۆڕانكارییە 
لــە  ئــەوەی  حیزبییەكانیــان. 
حیزبانەشــەوە  ئــەو  قاعیــدەی 
كــە  ئەوەیــە  دەیبیســتی 
گۆڕانكارییەكــە بەجدی وەرناگرن 
و دەڵێــن: عەلییــان لابــردووە و 

عەلییان لەشوێنی داناوە! 

فۆتۆكانــی  و  راگەیەنــدراو 
مەكتەبــی  كۆبوونــەوەی  دواییــن 
سیاســیی یەكێتی ســەرنجڕاكێش 
بــوون. هەرچەنــدە ئامانــج لێیان 
بڵێــن هەرچەنــدە  كــە  ئەوەبــوو 
نییــە،  بەشــدار  بەرهــەم  د. 
بــەڵام یەكێتــی بەسەرپەرشــتیی 
بــە  بووەتــەوە  كۆســرەت  كاك 
ســەردەمی  چەپكەگوڵەكــەی 
مــام، بــەڵام لــە كۆبوونەوەیەكی 
بەپەلەپڕووزەی لاســاییكردنەوە و 
خۆبەراوردكردن بە پارتی دەچوو. 
پێشــتر  رۆژێــك  چەنــد  چونكــە 
پارتی بە ســەرۆكایەتیی مەسعود 
بڕیــاری  و  كۆبــووەوە  بارزانــی 
گۆڕانكارییەكانــی نێــو حیزبەكەی 
دا. یەكێتیــش هەمان بڕیاری داوە 

و بەتەمایە دەستپێبكات. 

ئێســتا  تاوەكــو  ئــەوەی 
پارتــی  گۆڕانكارییەكانــی  لــە 
نــەك  جێگۆڕكێــن  دەردەكــەون، 
دروســت  ئەمــەش  گۆڕیــن. 
كــە  داوایەیــە  ئــەو  پێچەوانــەی 
چەنــد ســاڵە قاعیــدەی پارتی لە 
هەیەتــی.  ســەركردایەتییەكەی 
دەكــەی،  لەگــەڵ  قســەیان  كــە 
بەئاشــكرا دەڵێن لــەو دەموچاوە 
دووبارانــە بێــزار بوون كــە چەند 
دەیەیــە لــە شاشــەی تەلەڤزیۆن 
بۆنەكانــدا  و  كۆبوونــەوەكان  و 
ســەركردایەتییەك  دەیانبینــن. 
كــە وەك قاعیــدەی پارتی باســی 
ئــەوان  لای  متمانــەی  دەكــەن 
نەمــاوە و ئەگــەر لــە پەپوولەش 
بێگەردتر بێت، ناتوانێ بە خەڵكی 
بسەلمێنێ كە مەسئول لەم وڵاتەی 

ئێمەدا دز نییە. 

ئێمــەدا  وڵاتــی  لــە  هەڵبــەت 
بەرپرسی پاك و دڵسۆزیش ماون، 
بــەڵام بــۆ متمانەدروســتكردنەوە 
پێویســت بــوو ئەوانــەی بۆگەنی 
گەندەڵییــان لێهەڵســاوە و خەڵك 
دەیانناســن،  جــادەش  لەســەر 
هیــچ نەبێت هەندێكیان بەئاشــكرا 
سزادرابان و نێردرابانەوە ماڵەوە. 

یەكێتیــش  خەڵكــی  جــا 
ئومێــدی زۆریــان بــە گۆڕانكارییە 
چاوەڕوانكراوەكانی نێو حیزبەكەیان 
نییــە. ئــەوان دەڵێــن گۆڕانكاری 
بــاری یەكێتی قورســتر دەكات و 
پۆســتی زۆرتر بــۆ رازیكردنی ئەم 
باڵ و بێدەنگكردنــی ئەویدیكەیان 
دەبەشــرێنەوە. نموونەش بە قادر 
عەزیــز دەهێننــەوە كــە كراوەتــە 
و  سیاســی  مەكتەبــی  ئەندامــی 
هاوشانی ئەوانەی تەمەنیان لەسەر 

یەكێتییەكەیان دانا. 

 قسەی پوخت ئەوەیە كە هێشتا 
خەڵكــی پارتــی و یەكێتی بڕوایان 
بــەوە نییە ســەركردایەتییەكانیان 
گۆڕانــكاری دەكــەن و وا هەســت 
دەكەن هەردوو حیزب هەمان قاتی 
پێشوویان لەبەركردووەتەوە، بەڵام 

ئەمجارە بە هەڵگەڕاوەیی!

زوبێر رەسوڵ*

د.شەونم یەحیا*

عێراقی دوای داعش..

